
ᑕᒪᕐᒥᒃ ᐱᔪᓐᓇᐅᑎᑕᐅᔪᑦ ᐸᐸᑕᐅᕗᑦ. ᐊᑐᖅᑕᐅᓂᕐᒥ ᓇᓕᐊᑐᐃᓐᓇᖅ ᐃᓚᖓᓐᓂ ᐆᒥᖓ ᑎᑎᕋᖅᑕᐅᓯᒪᓂᐅᔪᒥ 
ᓴᖅᑭᑎᑕᐅᒃᑲᓐᓂᕐᓂᖓᓂ, ᓇᒃᓯᐅᔾᔭᐅᓗᓂ ᖃᓄᑐᐃᓐᓇᖅ ᐋᖅᑭᒃᓯᒪᓗᓂ ᐅᕝᕙᓘᓐᓃᑦ ᖃᓄᐃᑦᑐᑐᐃᓐᓇᒃᑯᑦ, 
ᖃᕋᓴᐅᔭᑎᒍᑦ, ᐊᐅᓚᓂᐅᔪᒥ, ᐊᔾᔨᓕᐅᖅᑕᐅᓂᖓᓂ, ᓂᐱᓕᐅᖅᑕᐅᓂᖓᓂ, ᐅᕝᕙᓘᓐᓃᑦ ᐊᓯᐊᒎᖅᑐᒥ, ᐅᕝᕙᓘᓐᓃᑦ 
ᑐᖅᑯᖅᑕᐅᓗᓂ ᐅᑎᖅᑎᒐᒃᓴᐅᔪᒥ ᐱᓕᕆᔾᔪᓯᐅᔪᒥ, ᑎᑎᕋᖅᓯᒪᔪᒥ ᐊᖏᖅᑕᐅᓯᒪᓇᓂ ᑎᑎᕋᖅᑎᐅᔪᒥ, ᓱᕋᐃᓂᐅᕗᖅ 
ᐊᔾᔪᐊᖅᑕᐅᔾᔭᐃᒃᑯᒻᒥ ᒪᓕᒐᖓᓐᓂ.

ᑐᕌᖅᑎᑕᐅᔪᖅ
ᑖᓐᓇ ᐅᖃᓕᒫᒐᖅ ᑐᕌᖅᑎᑕᐅᕗᖅ ᕿᑭᖅᑕᓂ ᐃᓄᖏᓐᓄᑦ. ᐳᐃᒍᖅᑕᐅᓚᐅᖅᓯᒪᖁᙱᓚᕗᑦ ᑕᐃᔅᓱᒪᓂᑕᐃᑦ ᓂᐱᕗᓪᓗ 
ᓴᙱᔫᒃᑲᓐᓂᖁᓪᓗᒍ.

ᐆᒥᖓ ᐅᓂᒃᑳᓕᐊᒥ ᒥᒃᓵᓄᑦ  
(2024−ᒥ ᑎᑎᕋᖅᑕᐅᓂᐅᔪᖅ)
ᐅᓇ ᐅᓂᒃᑳᓕᐊᖅ ᓯᕗᓪᓕᕐᒥ ᓴᖅᑭᑎᑕᐅᓚᐅᖅᐳᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ (QIA) ᐅᓂᒃᑳᓕᐊᓂᑦ 
ᑎᑎᕋᖅᑕᐅᒋᐊᙵᖅᑐᓂ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓂᑦ (QTC) 2010−ᒥ ᐊᒻᒪ ᓴᖅᑭᑎᑕᐅᓪᓗᓂ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓂᑦ 2013−ᒥ. 2024−ᒥ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᓄᑖᙳᕆᐊᖅᑎᑦᑎᓚᐅᖅᐳᑦ ᐅᓂᒃᑳᓕᐊᓂᑦ 
ᐃᓕᓯᒃᑲᓐᓂᖅᖢᑎᒃ ᐊᑖᓂ ᓇᓗᓇᐃᖅᓯᔾᔪᑕᐅᔪᓂ, ᐋᖅᑭᒋᐊᖅᓯᓪᓗᑎᒃ ᑕᒻᒪᖅᓯᒪᔪᓂ ᐃᓂᐅᔪᓂ ᐊᑎᓪᓚᕆᖏᓐᓂ, ᒥᑭᑦᑐᓂ 
ᐋᖅᑭᒋᐊᖅᓯᓪᓗᑎᒃ ᑕᒻᒪᖅᓯᒪᔪᓂ ᐅᖃᐅᓯᐅᔪᒥ ᐊᒻᒪ ᐅᖃᐅᓯᕐᓂ ᐋᖅᑭᒃᓯᒪᓂᖏᓐᓂ, ᑕᒻᒪᖅᓯᒪᔪᓂ ᐋᖅᑭᒃᓱᐃᓪᓗᑎᒃ ᓄᓇᙳᐊᓂ, 
ᐊᒻᒪ ᐊᓯᔾᔨᖅᓯᓪᓗᑎᒃ ᐃᓚᖏᓐᓂ ᐊᔾᔨᙳᐊᓂ. ᐃᓄᒃᑎᑐᑦ ᑎᑎᕋᖅᓯᒪᓂᐅᔪᓂ ᐃᓕᓯᓚᐅᖅᐳᑦ ᐊᑖᓂ ᓇᓗᓇᐃᖅᓯᔾᔪᑕᐅᔪᓂ. 

ᓇᐃᑦᑐᒥᒃ ᐱᒋᐊᕈᑎᖓ ᐊᒻᒪ ᐱᒋᐊᕈᑎᖓᑕ ᑎᑎᕋᖅᓯᒪᓂᖏᑦ 2013−ᒥ ᑎᑎᕋᖅᑕᐅᓯᒪᓂᐅᔪᒥ ᓇᓂᔭᐅᔪᓐᓇᖅᐳᑦ ᐃᓱᐊᓂ 
ᐅᓂᒃᑳᓕᐊᒥ ᑐᓂᓯᓂᕐᒥ ᖄᒃᑲᓐᓂᐊᒍᑦ ᑎᑎᕋᖅᓯᒪᓂᐅᔪᒥ.

• Grise Fiord
(Ausuittuq)
ᐊᐅᓱᐃᑦᑐᖅ

• Resolute 
(Qausuittuq)
ᖃᐅᓱᐃᑦᑐᖅ

    Igloolik
      (Iglulik)
• ᐃᒡᓗᓕᒃ

• Sanirajak
ᓴᓂᕋᔭᒃ

• Arctic Bay
(Ikpiarjuk)
ᐃᒃᐱᐊᕐᔪᒃ • Pond Inlet

(Mittimatalik)
ᒥᑦᑎᒪᑕᓕᒃ

• Clyde River 

ᑲᖏᖅᑐᒑᐱᒃ

• Qikiqtarjuak
ᕿᑭᖅᑕᕐᔪᐊᖅ

• Pangnirtung
(Panniqtuuq)
ᐸᓐᓂᖅᑑᖅ

• Iqaluit
ᐃᖃᓗᐃᑦ

Kimmirut • ᑭᒻᒥᕈᑦ     

• Kinngait
ᑭᓐᖓᐃᑦ

• Sanikiluaq
ᓴᓂᑭᓗᐊᖅ

ᐅᓂᒃᑳᑉ ᓇᐃᓈᖅᓯᒪᓂᖏᑦ
ᐅᕙᙵᑦ 1950 ᑎᑭᑦᑐᒍ 1975−ᒧᑦ, ᑲᓇᑕᒥ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᖏᑦ ᑕᐅᑐᓐᓂᖃᓚᐅᖅᓯᒪᔪᑦ ᕿᑭᑦᑖᓗᒻᒥ 
ᐊᕕᑦᑐᖅᓯᒪᓂᖓ (ᑕᐃᔭᐅᕙᓚᐅᖅᓯᒪᔪᖅ ᕿᑭᖅᑖᓗᒻᒥ ᐊᕕᑦᑐᖅᓯᒪᓂᖓ) ᐃᓛᒃᑰᖓᓪᓗᓂ, ᐱᕙᓪᓕᐊᓂᖃᙱᑦᑑᓪᓗᓂ 
ᐊᒻᒪᓗ ᐊᑲᐅᙱᓕᕈᑎᓕᐅᑐᐃᓐᓇᖅᖢᑎᑦ ᐊᑐᓕᖅᑎᑦᑎᔪᒪᔫᓪᓗᑎᑦ ᑮᓇᐅᔭᓕᐅᕋᓱᐊᕐᓂᕐᒧᑦ ᐱᕙᓪᓕᐊᓗᑎᑦ, ᐃᓅᓯᖏ 
ᑦᐊᒻᒪᓗ ᓴᓂᕈᐊᖅᑕᐅᓯᒪᔪᖁᑎᖏᑦ ᑲᓇᑕᑉ ᐊᑐᖅᐸᑦᑕᖏᑦ ᒪᓕᒋᐊᓕᕐᓗᓂᒋᑦ.  ᑎᑭᑦᑐᒍ 1969, ᐋᑐᕚ ᒐᕙᒪᑐᖃᒃᑯᑐᑦ, 
ᑲᓇᑕᒥ ᐊᕕᑦᑐᖅᓯᒪᔪᑐᑦ ᐊᒻᒪᓗ ᓄᓇᓖᑦ ᒐᕙᒪᖏᑐᑦ ᐱᔨᑦᑎᕋᕈᑕᐅᓪᓗᑎᑦ ᒥᑭᔪᒧᑦ, ᐅᖓᓯᑦᑐᒌᑦᑐᓄᑦ ᐃᓄᖃᐅᖅᑐᓄᑦ. 
ᑕᐃᑲᓂ, ᐊᑲᐅᙱᓕᐅᕈᑏᑦ ᐅᑭᐅᖅᑕᖅᑐᒥ ᑐᑭᖃᕐᓂᕋᕐᓂᕋᖅᑕᐅᕙᓚᐅᖅᓯᒪᔪᑦ ᐃᓄᖏᖕᓄᑦ ᖃᑦᑏᓐᓇᑯᓗᐃᑦ 
ᐅᕝᕙᓘᓐᓃᑦ ᐊᑐᓚᐅᖅᓯᒪᙱᑦᑑᓪᓗᑎᑦ ᐅᑭᐅᖅᑕᖅᑐᒦᔾᑎᓗᑎᑦ. ᑕᐃᒃᑯᐊᓴᐃᓐᓇᐃᑦ ᐃᓄᐃᑦ ᐋᖅᑭᒃᓱᐃᓕᓚᐅᖅᓯᒪᔪᑦ, 
ᐊᐱᕆᙱᑦᑎᐊᖅᖢᑎᑦ ᐅᖃᐅᓯᖏᖕᓂᒃ ᐃᓄᒻᒪᒌᑦ. ᑐᑭᓯᐅᒪᓂᖅᓴᕆᔭᐅᓪᓗᓂ ᐋᑐᕚᑉ ᐱᓕᕆᐊᖃᕈᒪᓂᖏᖕᓂᒃ ᐊᒻᒪᓗ 
ᐃᓱᒪᒋᔭᖏᖕᓂᒃ ᐃᑲᔪᖅᑐᑦ ᓇᓗᓇᐃᔭᕐᓗᒍ ᖃᓄᖅᑦ ᖃᓄᐃᓕᕈᑕᐅᓯᒪᓕᕐᓂᖏᑦ ᕿᑭᖅᑖᓘᒃ ᐊᕕᑦᑐᖅᓯᒪᓂᖓᓄᑦ 
ᐊᒻᒪᓗ ᓇᓗᓇᐃᔭᐃᔪᑦ ᓇᓕᐊᑦ ᓴᖅᑭᖅᑐᑦ ᖃᓄᐃᑦᑑᑎᑕᐅᒐᓱᐊᕐᓂᕐᒥᓂᒃ ᐊᒻᒪᓗ ᓇᓕᐊ ᖃᓄᐃᑦᑑᑎᑕᐅᒐᓱᐊᕐᓂᖏᖕᓂᒃ 
ᓴᖅᑭᙲᓐᓇᖅᑐᒥᓂᐅᓪᓗᑎᑦ. 

ᑲᓇᑕᒥ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᖏᑦ ᐅᑉᐱᕈᓱᖃᑕᐅᓚᐅᖅᓯᒪᔪᑦ ᓯᕗᓂᒃᓴᒥ ᐱᐅᓂᖅᓴᐅᖔᓛᕐᒪᑦ 
ᐅᐊᑦᑎᐊᕉᙱᖔᖅᑐᖅ ᐱᐅᓂᖅᓴᐅᙱᓪᓗᓂ, ᑲᓇᑕ ᐱᐅᔫᒐᒥ ᐊᒻᒪᓗ ᐱᕙᓪᓕᐊᓂᖃᖅᑐᓂ ᓄᓇᓕᕐᔪᐊᖑᒻᒪᑦ, 
ᐃᓕᓐᓂᐊᕐᓗᓂ ᐊᒻᒪᓗ ᐱᓕᒻᒪᒃᓴᕐᓗᓂ ᑭᓯᐊᓂ ᐱᔾᔪᑎᑑᓂᐊᕐᒪᑎᒃ ᐱᐅᓂᖅᓴᒥᒃ ᐃᓅᓯᖃᖁᓪᓗᒋᑦ ᐃᓄᖏᑦ ᐊᒻᒪᓗ 
ᓇᓕᐊᑐᐃᓐᓇᑦ ᐃᓕᖅᑯᓯᕆᔭᐅᔪᑦ ᐱᖅᑯᓰᑦ ᐊᒥᐊᒃᑯᖏᑦ ᑲᓇᑕᑉ ᓄᓇᖃᖅᑳᖅᓯᒪᔪᖏᑕ ᐃᓱᓕᒃᑲᔭᕐᒪᑕ ᐱᔾᔪᑎᖃᖅᑐᑎᑦ 
ᑲᓇᑕᒥ ᒐᕙᒪᒃᑯᑦ ᐊᐅᓚᒍᓐᓇᙱᑕᖏᑕi. ᑐᖅᑯᖅᑕᐅᓯᒪᔪᑦ ᑎᑎᖅᑲᑦ ᐊᒻᒪᓗ ᕿᑭᖅᑕᓂ ᓱᓕᔪᕐᓂᐊᕐᓂᕐᒧᑦ ᑲᒥᓴᙵᓂ 
ᓇᓗᓇᐃᖅᑕᐅᓚᐅᖅᓯᒪᔪᑦ ᖃᓄᐃᓕᐅᕐᓂᑰᓂᕋᐃᓯᒪᓪᓗᑎᑦ ᑕᑯᒃᓴᐅᑎᑦᑎᔪᑦ ᐃᖅᑲᓇᐃᔭᖅᑏᒡᒎᖅ ᖃᐅᔨᓯᒪᓐᓂᕐᒪᑕ 
ᐅᑭᐅᖅᑕᖅᑐᒥ ᖃᓄᐃᓕᐅᕐᓂᐅᓚᐅᖅᓯᒪᔪᓂᒃ ᓲᕐᓗᒃ ᖃᓪᓗᓈᓂ ᐋᖅᑭᒍᑎᒋᔭᐅᓲᑦ ᐊᑐᖅᑕᐅᖔᖅᑐᑎᑦ ᐊᒻᒪᓗ 
ᓂᕆᐅᒋᖏᑦ ᐊᑐᖅᑕᐅᓪᓗᑎᑦ ᑖᒃᑯᓄᖓ ᐅᑭᐅᖅᑕᖅᑐᒥ ᖃᓄᐃᓐᓂᐅᔪᒧᑦ, ᑭᓯᐊᓂᓕ ᖃᓄᐃᙱᓐᓂᕋᖅᑕᐅᔪᒥᓂᐅᓪᓗᑎᑦ 
ᑐᑭᓯᐅᒪᙱᓐᓂᖅᓴᐅᓯᒪᓪᓗᑎᑦ ᑭᓯᐊᓂᓕ ᓴᙱᓂᖃᕐᓂᖅᓴᐅᓯᒪᔪᑦ.

ᒪᕐᕉᒃ ᐱᔾᔪᑏᒃ ᑲᒪᒋᔭᐅᓛᖑᓇᓱᒃᓯᒪᔫᒃ ᒐᕙᒪᑐᖃᒃᑯᓐᓄᑦ ᖃᓄᐃᓕᐅᕐᓂᖃᕐᓂᐊᕐᓂᖏᑦ ᐅᑭᐅᖅᑕᖅᑐᒧᑦ 1950−ᖏᓐᓂ, 
1960-ᖏᓐᓂ ᐊᒻᒪᓗ 1970−ᖏᓐᓂ. ᓯᕗᓪᓕᖅᐹᖅ ᐸᕐᓇᒍᑕᐅᓂᖓᓄᑦ ᐱᕙᓪᓕᐊᔪᓕᕆᓂᖅ − ᐱᓗᐊᖅᑐᒍ ᓄᓇᐃᑦ 
ᐲᖅᓯᕕᐅᑐᐃᓐᓇᕐᓂᐊᕐᓗᑎᑦ ᐅᔭᕋᓐᓂᐊᕋᒃᓴᓂᑦ, ᐅᖅᓱᐊᓗᓐᓂᒃ ᐊᒻᒪᓗ ᒑᓯᒥᒃ. 1950 ᓯᕗᓂᐊᒍᑦ, ᐃᑲᔪᖅᑐᖅᑕᐅᖁᓪᓗᒍ 
ᓯᕗᓕᓂᒃᓴᒥ ᐱᕙᓪᓕᐊᓂᐅᔪᖅ, ᒐᕙᒪᑐᖃᒃᑯᑦ ᖃᖓᑦᑕᖅᑎᑕᐅᓯᒪᔪᑎᒍᑦ ᖃᐅᔨᓴᓚᐅᖅᓯᒪᔪᑦ ᓄᓇᙳᐊᕐᓂ ᐊᒻᒪᓗ 
ᐅᔭᕋᓐᓂᐊᕋᒃᓴᓂᑦ ᖃᐅᔨᓵᖃᖅᑐᑎᑦ ᐅᑭᐅᖅᑕᖅᑐᓕᒫᑲᓴᒻᒥ. ᐱᒋᐊᓕᖅᐸᓪᓕᐊᑎᓪᓗᒍ ᐅᖃᐅᑕᐅᔪᒥᓂᐅᓪᓗᓂ, 
ᓴᐳᓐᓂᐊᕐᓂᕐᒧᑦ ᐱᓕᕆᐊᕐᓂᒃ ᑲᒪᖁᔨᕙᓚᐅᖅᑐᑦ ᓴᓇᔭᐅᓪᓗᑎᑦ ᕗᕉᕕᓱ ᕙᐃ ᐃᖃᓗᓐᓂ, ᐊᒻᒪᓗᑦᑕᐅᖅ ᒥᕝᕕᓕᐅᖅᑐᑎᑦ 
ᐊᒻᒪᓗ ᓯᓚᓐᓂᐊᕈᑎᓂᑦ ᓂᕈᐊᖅᑕᐅᓯᒪᔪᓂᒃ ᐅᑭᐅᖅᑕᖅᑐᒥ. ᑕᒪᒃᑯᐊ ᐱᕙᓪᓕᐊᒍᑎᖏᔭᐅᔪᑦ ᓂᕆᐅᒋᔭᐅᓚᐅᖅᑐᑦ ᓄᑖᕐᓂᒃ 
ᐃᖅᑲᓇᐃᔮᕐᓂᒃ ᓴᖅᑮᓂᐊᕐᓂᖏᓐᓂᒃ ᐃᓇᖏᖅᑕᐅᖁᓪᓗᒍ ᐱᖅᑯᓯᑐᖃᒃᑯᑦ ᓄᓇᑐᐃᓐᓇᕐᒥ ᐱᕙᓪᓕᐊᒍᑎᒋᔭᐅᔪᑐᖃᕐᓂᒃ 
ᐃᓄᐃᑦ ᐊᒥᓲᓂᖏᑕ ᐃᓚᖏᖕᓄᑦ, ᖃᑦᑏᓐᓇᕈᕆᐊᖅᑕᐅᖁᓪᓗᒋᑦ ᑮᓇᐅᔭᖅᑎᒍᑦ ᐃᑲᔫᓯᐊᖑᕙᑦᑐᑦ ᐊᑭᖏᑦ ᐊᒻᒪᓗ 
ᑮᓇᐅᔭᓕᐅᖁᓪᓗᒍ ᑕᒪᐃᓐᓂ ᓄᓇᓕᕐᔪᐊᖅ. ᐃᖅᑲᓇᐃᔭᖅᑏᑦ ᒐᕙᒪᒃᑯᓐᓄᑦ ᐅᖃᖅᑐᒥᓂᐅᕗᑦ, ᑭᓯᐊᓂᓕᒎᖅ, 
ᓇᓗᖅᑯᑎᓚᐅᖅᑐᑦ ᓱᓕᐅᒐᓗᐊᖅ ᐱᓇᓱᐊᒐᖏᑦ ᑮᓇᐅᔾᔭᒃᓴᓂᕐᒧᑦ ᐃᖅᑲᓇᐃᔮᖅᑖᖅᓯᒪᔪᓂᒃ ᒪᑭᒪᑎᑦᑎᒍᓐᓇᕋᔭᕐᓂᖓᓂᒃ 
ᐃᓄᓐᓄᑦ.

ᖃᓄᐃᙱᓐᓂᖏᑦ ᐃᓄᐃᑦ − “ᐃᓄᐃᑦ ᐊᑲᐅᙱᓕᐅᕈᑏᑦ” – ᑭᖑᓪᓕᕐᒥᓕ ᐃᓱᒫᓘᑎᓕᐅᖅᓯᒪᓂᖃᓚᐅᖅᓯᒪᔪᑦ. 
ᐱᖓᓱᑦ ᐃᓱᒫᓘᑎᒋᔭᐅᓪᓗᐊᖅᑐᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ: ᐋᓐᓂᐊᖅᑕᐃᓕᒪᓂᖅ; ᓂᕐᔪᑏᑦ 
ᓄᖑᓛᕐᓂᐊᕋᓱᒋᔭᐅᓂᖏᑦ; ᐊᒻᒪᓗ ᐅᑉᐱᕈᓱᒃᑐᑎᑦ ᐃᓄᐃᑦ ᐱᓕᒻᒪᒃᓴᖅᑕᐅᒃᑲᓐᓂᕆᐊᖃᒻᒪᕆᒃᑲᔭᕐᓂᖏᑦ ᐃᖅᑲᓇᐃᔭᕐᓗᑎᑦ 
ᑮᓇᐅᔾᔭᒃᓴᓗᑎᑦ. ᐃᓱᒪᓕᐅᖅᑎᐅᔪᑦ ᖃᐅᔨᓚᐅᖅᓯᒪᙱᒻᒪᕿᑦᑐᓪᓘᓐᓃᑦ ᐃᓅᖃᑎᖃᕐᓗᑎᑦ ᐃᓄᒻᒪᕆᖕᓂᒃ, ᐊᒻᒪᓗ 
ᑐᓴᕆᐊᕐᕕᖃᖅᐸᓚᐅᖅᓯᒪᙱᑦᑐᑦ ᐃᓄᒻᒪᕆᓐᓂᒃ ᓄᓇᓕᒻᒥ 1950−ᖏᓐᓂ ᑐᓴᕆᐊᕐᕕᖃᕈᒪᓇᑎᓪᓘᓐᓃᑦ ᐊᒻᒪᓗ 
ᐱᑦᑎᐊᖅᓯᒪᙱᑦᑐᒻᒪᕆᐅᓪᓗᑎᑦ 1975−ᖏᓐᓄᑦ, ᐃᓱᓕᓐᓂᖓ ᕿᒥᕐᕈᓇᒃᑕᐅᔫᑉ. ᐃᒪᐃᓐᓂᖓᓄᓪᓕ, ᐃᓄᐃᑦ 
ᖃᓄᐃᑦᑑᓂᓱᒋᔭᐅᓂᖏᑦ ᐃᓱᒪᖏᔭᐅᔪᑦ ᐊᒻᒪᓗ ᓯᓚᑖᓃᑦᑐᑦ ᓯᕗᓪᓕᐅᔾᔭᐅᔭᕆᐊᓕᓐᓂᒃ ᐋᖅᑭᒃᓱᐃᓚᐅᖅᑐᑦ 

i ᑖᓐᓇ ᐅᓂᒃᑳᖅ ᐊᑐᖅᐸᑦᑐᖅ ᑕᐃᒎᓯᕐᒥᒃ “ᒐᕙᒪ” ᐱᖃᓯᐅᔾᔨᓪᓗᑎᑦ ᑕᒪᐃᓐᓂ ᑎᒥᐅᓯᒪᔪᑦ ᑕᐃᒃᑯᑎᒎᓇᖅ ᑲᓇᑕᒥ ᒐᕙᒪᑐᖃᒃᑯᑦ 
ᐱᖁᔭᖓᒍᑦ ᐱᔨᑦᑎᕐᓂᐊᕐᓗᑎᑦ ᐊᐅᓚᑦᑎᓗᑎᓪᓗ ᐃᓄᓐᓂᒃ ᑭᒃᑯᑐᐃᓐᓇᕐᓂᒃ, ᐱᓗᐊᖅᑐᒋᑦ ᐃᓄᒻᒪᕇᑦ, ᕿᑭᖅᑖᓗᒻᒥ.



4ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᓱᒪᒋᐊᓐᖓᐅᑎᖏᑦ ᑲᓇᑕᒥ ᓵᓚᖃᑖᖅᑲᕐᓂᕐᒥᑦ

ᐃᓱᒪᒋᔭᖏᑦ ᒪᓕᑐᐃᓐᓇᖅᑐᒋᑦ ᑲᒪᓂᐊᕐᓗᑎᑦ ᐅᑭᐅᖅᑕᖅᑐᒧᑦ. 
ᐋᑐᕚ ᐊᓯᔾᔩᑎᑦᑎᓇᓱᐊᓕᓚᐅᖅᑐᖅ ᓇᒻᒥᓂᖅ 
ᐃᓚᐅᖃᑕᐅᓂᖅᓴᐅᓕᖅᑐᑎᑦ ᑕᒪᐃᓐᓂ ᐃᓄᒻᒪᕇᑦ ᐃᓅᓯᖏᓐᓂ, 
ᓲᕐᓗᒃ ᓂᕆᐅᒋᔭᐅᓂᖓ ᒐᕙᒪᒃᑯᑦ ᐱᓕᕆᐊᖃᕈᒪᓂᖏᑦ 
ᐃᓕᓐᓂᐊᕐᓂᓕᕆᓂᕐᒥᒃ, ᐋᓐᓂᐊᖅᑕᐃᓕᒪᓂᕐᒥᒃ 
ᐊᒻᒪᓗ ᐃᖅᑲᓇᐃᔭᖅᑐᓕᕆᓂᕐᒥᒃ, ᐃᓄᓐᓅᖓᓂᖅᓴᓂᒃ 
ᐃᓱᒫᓘᑎᖃᕐᓂᖅᓴᐅᓕᖅᑐᑎᓪᓗ, ᓲᕐᓗᒃ ᐸᖅᑭᓂᕐᒧᑦ ᓄᑕᖅᑲᓂᒃ 
ᖃᓄᖅᑑᕈᑎᓂᒃ ᐊᒻᒪᓗ ᐃᒡᓗᒥ ᓴᓗᒻᒪᖅᓴᐃᒍᓐᓇᕐᓂᕐᒥᒃ.

ᐊᑭᑭᓛᖑᓚᐅᖅᑐᖅ ᐃᓄᐃᑦ ᐅᓪᓗᒥᒨᖓᓂᖅᓴᓅᖓᑎᓕᕐᓗᒋᑦ 
ᐊᒻᒪᓗ ᐱᒻᒪᕆᓐᓂᒃ ᒐᕙᒪᒃᑯᑦ ᐱᔨᑦᑎᖅᑕᐅᒍᓐᓇᖁᓪᓗᒋᑦ 
ᓂᕈᐊᖅᑕᐅᓯᒪᔪᓅᖅᑕᐅᕙᓚᐅᖅᑐᑦ ᖃᓪᓗᓈᓄᑦ ᐊᑲᕐᕆᔮᕈᒪᓪᓗᑎᑦ. 
ᐊᒻᒪᓗᑦᑕᐅᖅ, ᖃᓪᓗᓈᑦ ᐃᓕᓐᓂᐊᖅᑎᑦᑎᔾᔪᓯᖏᓐᓂᒃ 
ᐊᑐᖅᑎᑦᑎᒋᐊᓯᓪᓗᑎᑦ, ᓱᕋᐃᔭᐃᔭᕆᐊᖃᓚᐅᖅᑐᓂ ᑕᒪᐃᓐᓂ 
ᐃᓅᓯᕆᔭᐅᔪᑦ ᐃᓕᖅᑯᓯᖏᓐᓂᒃ ᐊᒻᒪᓗ ᐃᓄᙳᐃᓂᕐᒥᒃ 
ᓄᑕᖅᑲᓂᒃ. ᑕᒪᒃᑯᐊ ᐸᕐᓇᑕᐅᓯᒪᔪᑦ ᓯᐊᔾᔨᕐᓃᑦ ᐃᓄᓐᓂᒃ, 
ᐱᔨᑦᑎᕋᕈᑎᓂᒃ ᐊᑐᕈᒪᔪᒥᓂᐅᓪᓗᑎᑦ, ᓄᓇᓕᓐᓄᑦ 
ᓄᓇᖃᖔᕆᐊᖃᓕᓚᐅᖅᓯᒪᔪᑦ, ᑕᐃᑲᓂᐅᓗᐊᖅᑐᖅ 
ᑕᐅᖅᓰᕕᓕᓐᓂᒃ ᓂᕈᐊᖅᑕᐅᓯᒪᔪᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᒧᑦ.

ᑕᐃᑲᓂ ᐊᑐᖅᐸᓪᓕᐊᑎᓪᓗᒋᑦ ᑕᒪᒃᑯᓂᖓ, ᐅᖓᓯᑦᑐᒥᐅᑦ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐃᑉᐱᒍᓱᑦᑎᐊᕐᓂᕋᖅᓯᒪᔪᑦ ᐃᓄᐃᑦ 
ᐃᓕᖅᑯᓯᖓᓂᒃ. 1960−ᖏᓐᓂ, ᐅᖃᐅᓯᖃᖅᐸᓚᐅᕈᓐᓃᖅᑐᑦ 
ᐅᓪᓗᒥᒨᖓᓕᖅᑎᑕᐅᓗᑎᑦ “ᐅᐊᑦᑎᐊᕈᕐᓂᓴᑐᖃᐃᑦ” 
ᐃᓄᐃᑦ; ᓇᓗᓇᐃᔭᐃᕙᓕᓚᐅᖅᓯᒪᔪᑦ ᓄᓇᓕᓐᓂ 
ᐱᕙᓪᓕᐊᑎᑦᑎᒐᓱᐊᕈᒪᓂᖏᓐᓂᒃ ᐊᐅᓚᑦᑎᓗᑎᑦ ᐊᑐᖅᑕᐅᓲᕐᒥᒃ 
ᑕᒪᐃᓐᓄᑦ ᐃᓅᓯᓕᕆᓂᕐᒧᑦ ᐱᓕᕆᐊᕐᓂᒃ, ᓄᑖᕐᓂᒃ 
ᐊᐅᓚᔾᔪᓯᕐᓂᒃ ᐊᑐᖅᑎᑦᑎᑎᓪᓗᑎᑦ ᐊᒻᒪᓗ ᑮᓇᐅᔭᓂᑦ ᐊᑐᖅᑐᑎᑦ 
ᐃᑲᔪᕋᔭᖅᑐᑦ ᑕᒪᒃᑮᓐᓂᒃ ᐃᓄᒻᒪᕆᓐᓂᒃ ᐊᒻᒪᓗ ᖃᓪᓗᓈᓂᒥᐅᑦ 
ᑲᓇᑕᒥᐅᑕᐅᔪᓂᒃ. ᑭᓯᐊᓂᓕ, ᐊᒥᓱᑦ ᑕᒪᒃᑯᐊ ᐊᑐᖅᑕᐅᔪᑦ ᑮᓇᐅᔭᑦ 
ᐊᑐᕋᒃᓴᓪᓗ ᑮᓇᐅᔭᖅᑎᒍᑦ ᐅᑎᖅᑎᑦᑎᒍᑎᖃᑲᐅᑎᒋᓚᐅᙱᓚᑦ. 
ᐊᒻᒪᓗᒃᑲᓐᓂᖅ, ᐃᑲᔫᑎᖃᖁᔨᓂᖏᑦ ᐃᓄᒻᒪᕆᓐᓂᒃ 
ᓯᓚᑖᓃᑦᑐᓄᑦ ᐊᑐᖅᑕᐅᒃᑲᖅᑎᑕᐅᓚᐅᖅᓯᒪᔪᑦ ᐊᑎᖓ ᑲᓇᑕ 
ᐱᓪᓗᒍ ᐊᒻᒪᓗ ᐃᓕᖅᑯᓯᖏᑦ ᐊᑐᖅᐸᑦᑕᖏᑦ. ᐃᓄᒻᒪᕆᓐᓂᒃ 
ᑐᑭᑖᖅᑎᑦᑎᙲᓐᓇᓚᐅᖅᑐᖅ ᐊᑲᐅᙱᓕᐅᕈᑕᐅᓪᓗᐊᕈᑎᖓ 
ᑕᐅᑐᓐᓂᖏᑦ ᒪᓕᑦᑐᒋᑦ ᐅᕝᕙᓘᓐᓃᑦ ᐊᑐᕐᓗᑎᑦ 
ᐱᖅᑯᓯᑐᖃᖃᖅᑎᒍᑦ ᐊᕙᑎᒥ ᖃᐅᔨᒪᓂᖏᑦ ᐅᕝᕙᓘᓐᓃᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᖃᐅᔨᓇᓱᒃᑎᓪᓗᒋᑦ ᐋᖅᑭᒍᑎᒃᓴᓂᑦ.

ᑐᑭᓯᑎᑦᑎᒋᐊᙵᐅᑏᑦ
1950−ᖏᑦ ᐃᓱᓕᑦᑎᓕᖅᑎᓪᓗᒋᑦ, ᐱᕕᐊᕐᓇᖅᓯᓚᐅᖅᓯᒪᕗᖅ 
ᐅᖃᕐᓗᓂ ᑲᓇᑕᑉ ᖃᓄᐃᑦᑑᒐᔭᕐᓂᖓ ᐋᖅᑭᒃᓱᖅᑕᐅᒐᔭᕋᒥᒃ 
ᐅᑭᐅᖅᑕᖅᑐᒥ. ᑲᓇᑕᒥᐅᑦ ᑲᓇᑕᑉ ᓂᒋᐊᓄᑦ ᑕᑯᓂᐊᖅᐸᓚᐅᖅᑐᑦ 
ᓲᕐᓗᒃ ᔫᓇᐃᑕᑦ ᔅᑕᐃᑦᔅ ᐊᒻᒪᓗ ᑲᓇᓐᓇᒧᑦ ᑕᕆᐅᑉ 
ᐊᑭᐊᓄᑦ ᐃᓕᖅᑯᓯᖏᓐᓂᒃ ᐱᕙᓪᓕᐊᔪᓕᕆᓂᕐᒥᓗ 
ᐊᑐᕐᔫᒥᓕᕈᒪᓪᓗᑎᑦ, ᐊᒻᒪᓗ ᑭᓯᐊᓂ ᐅᑭᐅᖅᑕᖅᑐᖅ, ᑲᓛᓐᑕᐃᒃ 
ᒎᓗᓐᓂᐊᖅᑐᐊᓘᖃᑦᑕᑎᓪᓗᒋᑦ ᑕᐃᔅᓱᒪᓂᓂᑦ, ᖃᓄᐃᑦᑑᓂᖏᓐᓂᒃ 
ᑕᐅᑐᙳᐊᖅᑎᑦᑎᓂᖃᓚᐅᖅᓯᒪᕗᑦ ᓄᓇᓕᕐᔪᐊᑉ ᐃᓛᒃᑯᖓᓪᓗᓂ 
ᐊᐅᓚᓂᖃᕐᓂᖓᓂᒃ, ᐱᓗᐊᕐᓗᒋᑦ ᐊᑐᕋᒃᓴᒻᒪᕆᐊᓘᓪᓗᑎᑦ 
ᐅᑕᖅᑭᔪᑦ ᑮᓇᐅᔭᓕᒻᒪᕆᐅᒍᓐᓇᖅᑎᑦᑎᓪᓗᑎᑦ ᐅᕙᑦᑎᓐᓂᒃ. 

ᑕᐃᒪᐃᑦᑑᔮᓚᐅᕐᒪᑦ, ᐱᑲᒻᒪᑦᑐᑎᑦ, ᖁᑦᑎᓐᓂᖓ ᐊᑐᕈᒫᖅᑕᒥᓂᖓ 
ᐅᕝᕙᓘᓐᓃᑦ ᓲᕐᓗ ᓯᓚᑉ ᖃᓄᐃᓐᓂᖓ ᐋᖅᑮᓚᐅᖅᓯᒪᔪᑦ 
ᑲᓇᑕᑉ ᖃᓄᐃᑦᑑᓂᖓᕐᓂᖓᓂᒃ.1 ᖃᓄᕐᓕ, ᑕᐃᒪ, ᑲᓇᑕᒥᐅᑦ 
ᐃᓱᒪᖃᕐᓂᖅᐸᑦ ᐃᓄᒻᒪᕆᓐᓂᒃ, ᐃᓅᔪᑦ ᐃᓕᖅᑯᓯᖃᐅᑦᑎᐊᖅᑐᑎᑦ 
ᐊᓐᓇᐅᒪᓯᒪᔪᑦ ᑕᐃᒪᙵᓕᒫᕌᓗᒃ ᐅᑭᐅᖅᑕᖅᑐᒥ?

ᑲᓇᑕᒥᐅᑦ ᐃᓕᓚᐅᖅᑐᑦ, ᖃᑯᑎᒃᑰᒐᓗᐊᖅ, ᐃᓄᐃᑦ 
ᐊᖏᕐᕋᖃᕐᒪᑕ ᐅᑭᐅᖅᑕᖅᑐᒥ. ᐃᓄᒻᒪᕇᑦ ᐃᓗᐊᓂ 
ᐅᖃᓕᒫᒐᓕᐊᕿᔭᐅᓯᒪᔪᓃᑦᑑᔮᖅᐸᓚᐅᖅᑐᑦ ᓄᓇᕐᔪᐊᕐᒥ 
ᐊᒻᒪᓗ ᑎᑎᖅᑲᓕᐊᕿᔭᐅᓯᒪᓲᕐᓂᒃ ᐅᕝᕙᓘᓐᓃᑦ ᑐᕌᓐᑐᒥ 
ᐱᕙᓪᓕᐊᔪᓂᑦ, ᑭᓯᐊᓂᓕ ᖁᔭᓈᖅᑕᐅᓯᒪᑐᐃᓐᓇᖅᑐᑎᑦ 
ᐊᔾᔨᐅᙱᑦᑐᒃᑯᑦ ᑲᒪᒋᔭᐅᔭᕆᐊᖃᕐᓂᖏᓐᓂᒃ 
ᑐᒃᓯᐊᕐᕕᓄᑦ ᐅᕝᕙᓘᓐᓃᑦ ᓂᐅᕕᖅᑎᑯᓐᓄᑦ ᕼᐊᑦᓴᓐ 
ᕙᐃ ᑲᒻᐸᓂᒃᑯᓐᓄᑦ. ᐃᓱᒪᒋᔭᐅᓂᖃᖃᑦᑕᓚᐅᖅᑐᑦ 
ᖃᓄᐃᙱᑦᑑᔭᕆᐊᖏᓐᓂᒃ ᓈᒻᒪᒋᔭᐅᓪᓗᑎᑦ ᑕᒪᐃᓐᓂ 
ᑭᓯᐊᓂᓕ ᐱᔭᕆᐊᑭᑦᑐᑯᓘᔪᕆᔭᐅᓪᓗᑎᑦ − ᑲᓇᑕᑉ ᓂᒋᐊᓂᕐᒥᐅᑦ 
ᐃᓕᓴᖅᓯᓯᒪᓚᐅᖅᑐᑦ ᐃᓄᒻᒪᕆᓐᓂᒃ ᒪᑭᒃᑲᓐᓂᑦᑎᐊᓲᖑᒋᐊᖏᓐᓂᒃ 
ᐊᒻᒪᓗ ᖁᕕᐊᓱᒃᑲᒻᒪᕆᐅᓪᓗᑎᑦ ᐃᓄᐃᑦ ᐊᓐᓇᐅᒪᔪᓐᓇᖅᑐᑦ 
ᓄᓇᒥ ᐊᒃᓱᕈᕐᓇᖅᑐᕐᔪᐊᒻᒪᕆᐊᓘᒍᓐᓇᖅᑐᒥᒃ. ᐊᓯᖏᑦ 
ᐃᓱᒪᒋᔭᐅᔾᔪᑎᖏᑦ ᖃᓄᐃᑦᑑᒋᐊᖏᑕ ᐱᐅᓚᐅᙱᓚᓪᓕ 
− ᐃᓄᒻᒪᕇᑦ ᑕᑯᓐᓈᙳᐊᖅᑕᐅᕙᓚᐅᖅᑐᑦ ᐊᑯᓂᐅᔪᒧᑦ 
ᐸᕐᓇᒍᓐᓇᙱᑦᑑᓱᖏᔭᐅᓪᓗᑎᑦ ᐅᕝᕙᓘᓐᓃᑦ 
ᐃᓕᓴᖅᓯᒍᓐᓇᙱᑦᑐᑎᑦ ᐅᕝᕙᓘᓐᓃᑦ ᐊᓯᔾᔨᕈᓐᓇᖅᑐᒋᔭᐅᒐᑎᑦ 
ᐱᒻᒪᕆᐅᔪᓂᒃ ᐊᕙᑎᒥ ᐊᓯᔾᔨᕐᓂᐅᔪᓄᑦ, ᓲᑕᒪᒃᑯᐊ 
ᓂᕐᔪᑎᑕᖃᑦᑎᐊᕈᓐᓃᖅᑐᒥᓂᐅᒍᓂ. ᑲᓇᑕᒥ ᓂᒋᐊᓂᕐᒥᐅᑦ 
ᐃᓕᓴᖅᓯᓚᐅᖅᑐᑦ ᐃᓄᒻᒪᕇᑦ ᐱᔪᒪᔪᒻᒪᕆᐅᓱᒋᔭᐅᓂᖏᓐᓂᒃ 
ᐱᖁᑎᕐᔪᐊᓂᒃ ᐊᒻᒪᓗ ᐅᓪᓗᒥᓕᓴᕐᓂᒃ ᐊᐅᓚᔾᔪᓯᐅᓕᖅᑐᓂᑦ, 
ᑭᓯᐊᓂᓕ ᑐᑭᓯᓚᐅᙱᑦᑐᑦ ᑕᒪᔅᓱᒥᖓ ᐃᓄᒻᒪᕇᑦ 
ᐅᓪᓗᒥᒨᖓᓂᖅᓴᒨᕈᒪᓂᖏᓐᓂᒃ ᓇᒻᒥᓂᖅ ᐊᑐᕈᒪᔭᖏᑦ 
ᒪᓕᓪᓗᒋᑦ. ᑭᓯᐊᓂᓕ ᐃᓄᒻᒪᕆᐅᙱᑦᑐᑦ, ᐱᓗᐊᖅᑐᒋᑦ 
ᖃᓪᓗᓈᑦ − ᐃᓄᐃᑦ ᖃᓪᓗᓈᖑᓂᕋᖅᑕᖏᑦ − ᑲᑉᐱᐊᓱᓚᐅᖅᑐᑦ 
ᐃᓄᒻᒪᕇᑦ ᑕᐃᑲᓃᑦᑐᒋᔭᐅᓪᓗᑎᑦ, ᐱᕐᓕᕐᓂᐅᓴᖃᑦᑕᖅᑑᓪᓐᓗᑎᑦ 
ᐅᕝᕙᓘᓐᓃᑦ ᑕᑎᖃᑐᐃᓐᓇᒥᐊᖅᑐᑎᑦ. ᑭᖑᓂᐊᒍᑦ 1950−
ᖏᓐᓂ ᑕᐃᒃᑯᐊ ᐱᔪᒪᔭᖏᑦ ᐃᓄᐃᑦ − “ᐊᔾᔨᐅᙱᑦᑐᑦ 
ᐊᒻᒪᓗ ᐊᒃᓱᕈᕐᓇᖅᑐᑦ ᐃᓄᐃᑦ ᐊᑲᐅᙱᓕᐅᕈᑎᐅᔪᑦ 
ᐅᑭᐅᖅᑕᖅᑐᒦᑦᑐᑎᑦ”2 — ᐊᑭᑦᑐᕋᐅᑎᒋᐊᓯᓚᐅᖅᓯᒪᔪᑦ 
ᐃᓄᑐᐃᓐᓇᕐᓂᒃ ᑭᒡᒐᖅᑐᐃᔨᐅᔪᓐᓇᕐᓂᕐᒥᓂᒃ, ᒪᓕᒐᓕᐅᕐᕕᕐᔪᐊᕐᒥ 
ᒪᓕᒐᓕᐅᖅᑎᕐᔪᐊᖑᒍᓐᓇᕐᓗᑎᑦ ᐊᒻᒪᓗ ᐅᔾᔨᕐᓇᖅᓯᒍᓐᓇᖅᑐᑎᑦ 
ᐅᑭᐅᖅᑕᖅᑐᒥᐅᑦ ᑮᓇᐅᔭᖃᕈᓐᓇᑦᑎᐊᖅᑎᑕᐅᒐᓱᐊᕐᓂᖏᓐᓂᒃ 
ᑲᓇᑕᑉ ᓂᒋᐊᓃᑦᑐᓄᑦ. ᑕᐃᒪᓐᓇᐃᓕᐅᖅᑎᓪᓗᒋᑦ, ᑲᓇᑕᒥ 
ᓯᕗᓕᖅᑎᕐᔪᐊᖓ ᓴᐃᓐᑦ. ᓗᐊᕋᓐᑦ 1953-ᖑᑎᓪᓗᒍ 
ᒪᓕᒐᓕᐅᕐᕕᕐᔪᐊᕐᒥ ᓂᑯᕕᓚᐅᖅᓯᒪᔪᖅ ᑐᓴᖅᑎᑦᑎᓪᓗᓂ 
ᓄᑖᕐᒥᒡᒎᖅ ᐅᑭᐅᖅᑕᖅᑐᓕᕆᓂᕐᒧᑦ ᐊᒻᒪᓗ ᑲᓇᑕᒥ 
ᓄᓇᒦᙶᖅᑐᓂᒃ ᐱᓕᕆᕝᕕᒃᑕᖃᕐᓂᐊᓕᕐᓂᖓᓂᒃ, ᒐᕙᒪᖓ 
ᐊᐅᓚᑕᐅᓗᓂ ᑎᓕᔭᐅᔾᔪᑎᒋᓯᒪᔭᖏᑦ ᒪᓕᖔᕐᓗᒋᑦ.3

ᑕᐃᒪᐃᑦᑎᓪᓗᒋᑦ, ᓴᐃᓐᑦ. ᓗᐊᕋᓐᑦ ᐅᖃᖅᑐᒥᓂᐅᕗᖅ ᓲᕐᓗᒃ 
ᓯᓚᐃᕐᕆᔭᐃᓪᓗᓂ ᑲᓇᑕᒎᖅ ᐋᖅᑮᓚᐅᖅᓯᒪᙱᑦᑐᖅ 
ᐱᓕᕆᕝᕕᒻᒥ ᑖᒃᑯᓂᖓ ᐱᔾᔪᑕᐅᓂᐊᖅᑐᒥᒃ: 
“ᐅᖃᖅᑐᖃᖅᓯᒪᕗᖅ ᑯᐃᑉ ᓄᓇᖓ ᓄᓇᓕᕐᔪᐊᕐᒥ 
ᐊᐅᓚᓂᐊᖅᑕᖓᓂᒃ ᐱᓯᒪᒻᒪᑦ ᐃᓱᒪᒋᔭᖃᙱᑦᑑᓪᓗᓂ. 



5ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᓱᒪᒋᐊᓐᖓᐅᑎᖏᑦ ᑲᓇᑕᒥ ᓵᓚᖃᑖᖅᑲᕐᓂᕐᒥᑦ

ᓇᓗᓇᙱᓚᖅ ᐊᐅᓚᓯᒪᔭᕗᑦ ᑕᒪᒃᑯᐊ ᓄᓇᑦ ᐊᖏᔪᑦ 
ᐅᑭᐅᖅᑕᖅᑐᒥ ᐃᓱᒪᒋᔭᖃᖅᓯᒪᓇᑕ.”4 ᑐᓴᖅᑐᒋᑦ ᑲᒪᓐᓇᕆᑦᑐᑦ 
ᓴᐃᓐᑦ. ᓗᐊᕋᓐᑦ  — ᐅᕝᕙᓘᓐᓃᑦ ᐅᖃᕐᓂᐊᖅᑕᖏᓐᓂᒃ 
ᑎᑎᕋᖅᑎᖓ — ᐊᑐᖅᑐᒥᓂᐅᒻᒪᑦ ᑕᒪᔅᓱᒥᖓ ᐅᖃᐅᑕᐅᔪᒥᒃ 
ᒥᑕᐅᑎᒃᓴᖅᑐᒋᑦ ᐱᑲᒻᒪᑦᑕᐅᓚᐅᖅᓯᒪᙱᓐᓂᑯᖏᓐᓄᑦ 
ᐊᑭᓱᑐᐃᓐᓇᕐᓇᕐᓂᕆᓚᐅᖅᓯᒪᔭᖓ ᑯᐃᑉ ᓄᓇᓕᕐᔪᐊᖓᓂᕐᒥᐅᑦ 
ᐊᐃᓴ ᓂᒋᐊᓂ ᓄᓇᖁᑎᑖᖅᓯᒪᑎᓪᓗᒋᑦ ᐊᒻᒪᓗ 
ᐊᐅᓚᑦᑎᒋᐊᙵᖅᑐᒥᓂᐅᓪᓗᑎᑦ ᐄᔨᑉᑦ−ᒥ. ᓴᐃᓐᑦ. ᓗᐊᕋᓐᑦ−ᑉ 
ᓄᑖᖅ ᐅᑭᐅᖅᑕᖅᑐᓕᕆᓂᕐᒧᑦ ᐱᓕᕆᕝᕕᐊᓗ ᐅᖃᖅᑐᒥᓂᐅᕗᖅ 
ᓂᐱᑭᑦᑑᓪᓗᓂ ᓄᓇᖓ ᐊᐅᓚᖔᕋᓱᐊᕐᓂᐊᕋᒥᐅᒃ, 
ᐃᓱᒪᓚᐅᖅᓯᒪᓂᖓᓄ ᐅᑭᐅᖅᑕᖅᑐᑉ ᓄᓇᖏᑦ 
ᑲᓇᑕᑉ ᐱᖁᑎᒋᒻᒪᒋᑦ, ᑭᓯᐊᓂᓕ ᐅᖃᐅᑕᒥᓂᐅᓪᓗᓂ 

ᓴᖅᑭᔮᕐᔫᒥᑎᑕᐅᓕᖅᑐᓂ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᓂᖏᑦ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᔪᖅ ᐅᖃᖅᑐᒥᓂᐅᓪᓗᓂ 1953-
ᒥ ᐊᐃᕙᐅᑎᑎᓪᓗᒋᑦ “ᐅᑭᐅᖅᑕᖅᑐᒥ ᐱᕙᓪᓕᐊᑎᑕᐅᓂᖓ 
ᓄᑖᕐᒥᒃ ᐃᑉᐱᒋᔭᐅᑦᑎᐊᕈᓐᓇᖅᓯᒐᒥ ᓲᕐᓗᒃ ᑲᓇᑕᒥ ᐊᓯᖏᓐᓂᒃ 
ᒐᕙᒪᖃᕐᕕᖏᑦ ᐊᕐᖑᑐᔪᓂᒃ ᐃᓄᓐᓂᒃ ᐲᖅᓯᑎᑦᑎᓇᓱᐊᖅᑐᓂ.”5 
ᐱᑦᑎᐊᖅᓯᒪᔪᒃᑯᑦ ᓇᓗᓇᐃᔭᐃᓂᐅᓚᐅᖅᑐᖅ 
ᐃᓱᒪᒋᔭᐅᖃᑦᑕᕐᓂᖏᑦ ᐃᓴᒃᓯᒪᓐᓂᙱᑦᑐᑦ ᐊᒥᓱᓂᒃ 
ᐊᒃᓱᕈᕈᑎᒋᔭᖏᑦ ᐅᑭᐅᖅᑕᖅᑐᒥ ᐱᕙᓪᓕᐊᒍᑎᒋᔭᐅᓂᖓᑕ 
ᐊᒻᒪᓗ ᐊᐅᓚᑕᐅᓂᖓᑕ, ᑭᓯᐊᓂᓕ ᐱᔪᓐᓇᖅᑎᑦᑎᔪᒥᓂᐅᕗᑦ 
ᐃᓄᓐᓂᒃ ᑭᒃᑯᑐᐃᓐᓇᕐᓂᒃ ᐱᔨᑦᑎᕋᖅᑎᓂᑦ ᓄᑖᕐᒥᒃ 
ᐃᓱᒪᖅᓱᕈᓐᓇᖅᑎᑕᐅᓕᖅᑐᑎᑦ ᖃᓄᐃᓕᐅᕈᒪᔭᖏᑦ ᒪᓕᑦᑐᒋᑦ.

ᐃᓱᒪᒋᐅᓯᒪᔪᑦ ᐊᖏᖅᑕᐅᓯᒪᑐᐃᓐᓇᖅᑐᑦ 
ᓱᓕᔫᒋᐊᖏᑦ − ᖃᓄᖅ ᑕᒪᓐᓇ ᑐᑭᖃᕐᒪᑦ?
“ᐃᓱᒪᒋᔭᐅᓯᒪᔪᑦ ᐊᖏᖅᑕᐅᓯᒪᑐᐃᓐᓇᖅᑐᑦ ᓱᓕᔫᒋᐊᖏᑦ” 
ᓇᐃᑦᑐᒃᑯᑦ ᐅᖃᐅᓯᐅᕗᖅ ᐊᑐᖅᑕᐅᓲᑦ ᐅᐊᑦᑎᐊᕈᕐᓂᓴᓕᕆᔨᒃᑯᓐᓄᑦ 
ᓇᓗᓇᐃᔭᐃᓪᓗᑎᑦ ᐅᑯᓂᖓ ᐅᑉᐱᕆᔭᐅᔪᓂᒃ, ᐱᒻᒪᕆᒋᔭᐅᔪᓂᒃ, 
ᑎᑭᑕᐅᓇᓱᐊᐊᖅᑐᓂᒃ, ᖃᐅᔨᒪᔭᐅᔪᓂᒃ ᐊᒻᒪᓗ 
ᑲᑉᐱᐊᒋᔭᐅᔪᓂᒃ ᐊᒥᓱᓄᑦ ᑲᑐᔾᔭᐅᔪᑦ ᖃᑦᑏᓐᓇᑯᓘᒐᓗᐊᕐᓄᑦ 
ᐃᓄᖕᓄᑦ ᐃᓄᓐᓄᑦ ᑭᒃᑯᑐᐃᓐᓇᕐᓄᑦ ᐊᑐᐊᒐᒃᓴᓕᐅᖅᑎᓄᑦ 
ᐊᐅᓚᑦᑎᓂᖃᓲᓄᓪᓗ ᐊᑐᐊᒐᕐᓂᒃ.ᐃᓱᒪᒋᔭᐅᓂᖓ 
“ᐃᓱᒪᒋᔭᖃᓪᓗᐊᕈᑎᒋᔭᐅᔪᑦ ᐊᖏᖅᑕᐅᓯᒪᑐᐃᓐᓇᖅᑐᑦ 
ᓱᓕᔫᒋᐊᖏᑦ” ᓴᖅᑭᓚᐅᖅᓯᒪᔪᑦ 1960−ᖏᓐᓂ 
ᐃᑲᔫᑕᐅᖁᓪᓗᒍ ᓇᓗᓇᐃᔭᖅᑕᐅᓂᖓ ᑯᐃᑉ ᓄᓇᓕᕐᔪᐊᖓ 
ᐊᒥᓱᕈᕆᐊᖅᑐᒥᓂᐅᓂᖏᑦ ᑕᕆᐅᑉ ᐊᑭᐊᓂ ᐊᐅᓚᑦᑎᖁᓪᓗᒋᑦ 
ᓄᓇᓂ ᖃᓄᖅᑑᕐᓂᒃᑯᑦ ᐱᒻᒪᕆᐅᔮᖅᑑᔮᓚᐅᙱᑦᑐᑦ ᐅᕝᕙᓘᓐᓃᑦ 
ᖃᑭᒍᑎᒃᓴᐅᔫᔮᓚᐅᙱᑦᑐᑦ.6 ᐃᓱᒪᒋᔭᖃᓪᓗᐊᕈᑎᒋᔭᐅᔪᑦ 
ᐊᖏᖅᑕᐅᓯᒪᑐᐃᓐᓇᖅᑐᑦ ᓱᓕᔫᒋᐊᖏᑦ ᑕᒪᐃᓐᓄᓕᒫᖅ ᐃᓄᖕᓄᑦ 
ᐊᖏᕈᑕᐅᕙᙱᑦᑑᒐᓗᐊᑦ ᐊᐅᓚᑦᑎᒍᓯᕐᓂᒃ ᐅᕝᕙᓘᓐᓃᑦ 
ᓇᓗᓇᐃᔭᖅᓯᒪᔪᓂᒃ ᑭᓯᐊᓂᓕ ᑲᙵᖅᓱᖅᑕᐅᔪᑦ ᑐᑭᓯᒋᐊᕈᑏᑦ 
ᐊᒻᒪᓗ ᑐᑭᓯᐅᒪᓂᖃᕈᑎᒋᔭᐅᓲᑦ ᖃᓄᐃᓕᐅᕐᓂᐅᓚᐅᖅᑐᓂᑦ 
ᐊᔾᔨᒌᑦᑐᒡᒍᑎᒃᑯᑦ, ᑕᐃᒪᐃᓐᓂᖓᓄᑦ ᓴᙱᓂᓕᒃ 
ᑐᑭᓕᐅᖅᑕᐅᓗᓂ ᑕᒪᓐᓇ ᑕᐅᑐᓐᓂᕆᔭᐅᕙᓚᐅᖅᓯᒪᔪᑦ 
ᒐᕙᒪᒃᑯᓐᓄᑦ ᖃᓄᐃᓕᐅᕈᑎᒋᔭᐅᓕᕐᓗᓂ − 
ᐅᕝᕙᓘᓐᓃᑦ ᖃᓄᐃᓕᐅᑎᑦᑎᐊᒻᒪᕆᓪᓗᑎᑦ. ᑕᒪᓐᓇ 
ᑐᑭᓯᐅᒪᒋᔭᐅᔾᔪᑎ ᐃᑲᔫᑕᐅᔪᖅ ᐊᑐᖅᑕᐅᓲᑦ ᕗᕆᑎᔅ 
ᖃᓄᐃᓕᐅᕐᓂᕆᓚᐅᖅᓯᒪᔭᖏᖕᓂᒃ ᐊᑐᖅᑕᐅᖃᑦᑕᖅᑐᑐᖃᕐᓂᒃ 
ᖃᐅᔨᓴᖅᑎᖏᖕᓄᑦ, ᑐᑭᓯᒋᐊᕈᑎᖃᕈᓐᓇᕐᒪᑕ ᓇᓗᓇᐃᔭᖅᑕᐅᓗᓂ 
ᑲᓇᑕᑉ ᐅᓪᓗᒥᐅᓂᖅᓴᖅ ᐱᓇᓱᐊᒐᖃᕐᓂᖏᑦ ᐅᑭᐅᖅᑕᖅᑐᒥ.

ᑲᓇᑕᑉ ᐅᑭᐅᖅᑕᖅᑐᑖᕐᓂᖓᓗ ᐅᖃᐅᑕᐅᔪᓐᓇᖅᐳᖅ 
ᐱᑦᑎᐊᖅᓯᒪᔪᒃᑯᑦ ᐃᒪᓐᓇ ᓄᓇᓕᕐᔪᐊᖅᑖᕆᔭᐅᓯᒪᔫᓂᕋᖅᑕᐅᓗᓂ.7 
ᓄᓇᓕᕐᔪᐊᖅᑖᕆᔭᐅᓯᒪᔪᑦ ᑐᑭᑖᖅᑎᑕᐅᔪᓐᓇᓲᑦ 
“ᐱᔭᐅᒥᐊᕐᓗᓂ ᐅᕝᕙᓘᓐᓃᑦᐃᓄᐃᑦ ᒪᓕᓕᕐᓂᖏᑦ 
ᐊᖏᓂᖅᓴᒧᑦ ᐅᕝᕙᓘᓐᓃᑦ ᑮᓇᐅᔭᖃᕐᓂᖅᓴᓂᒃ 
ᓴᙱᓂᖃᕐᓂᖅᓴᐅᓪᓗᑎᑦ.”8 ᓄᓇᓕᕐᔪᐊᖅᑖᕆᔭᐅᓯᒪᔪᒥᒃ, 
ᓯᓚᑖᓃᑦᑐᑦ ᐱᔪᓐᓇᐅᑎᖃᕐᓂᕋᓕᖅᑐᖅ ᐊᖓᔪᖅᑳᖑᓂᖅᓴᐅᓲᑦ 

ᐱᕙᓪᓕᐊᔪᓕᕆᓂᕐᒥᒃ, ᐃᓅᓯᓕᕆᓂᕐᒥᒃ ᐊᒻᒪᓗ 
ᓂᕈᐊᖅᑕᐅᓯᒪᔪᓕᕆᓂᕐᒥᒃ ᐃᓄᖏᖕᓄᑦ, ᑕᒪᐃᓐᓂ 
(ᓄᓇᕗᒻᒥ ᑕᐃᒪᐃᑦᑑᑎᓪᓗᒍ) ᐃᓕᖅᑯᓯᖏᑦ 
ᐊᔾᔨᐅᙱᑦᑑᓪᓗᑎᑦ ᓄᓇᓕᕐᔪᐊᖅᑖᖅᓯᒪᓂᕋᖅᑐᒧᑦ, ᐊᒻᒪᓗ 
ᓴᙱᔪᒃᑯᑦ ᑭᒡᒐᖅᑐᐃᔪᖃᕈᓐᓇᙱᑦᑐᓂ ᓄᓇᓕᕐᔪᐊᕐᒥ 
ᓂᕈᐊᖅᑕᐅᓯᒪᕝᕕᒋᔮᓂ. ᓄᓇᓕᕐᔪᐊᖅᑖᖅᓯᒪᓂᕋᖅᑐᑦ ᐊᒻᒪᓗ 
ᐃᓄᐃᑦ ᐊᑐᓂ ᐊᔾᔨᒌᙱᑦᑐᓂᒃ ᐱᓇᓱᐊᒐᖃᓲᒻᒪᕆᐅᕗᑦ 
ᐊᐅᓚᑦᑎᒍᒪᓪᓗᑎᑦ ᓄᓇᓕᒋᔭᐅᔪᓂ ᐊᓯᒥᓄᑦ. ᑕᒪᒃᑯᐊ 
ᐱᓇᓱᐊᖅᑕᐅᔪᒪᓲᑦ ᐱᖃᓯᐅᔾᔨᓲᖑᕗᑦ ᓄᓇᓕᕐᔪᐊᑉ 
ᐅᐱᒍᓱᒍᓐᓇᕐᓂᖓᓂᒃ, ᐱᕕᖃᕈᓐᓃᑎᑦᑎᓪᓗᑎᑦ 
ᐊᓯᖏᓐᓂᒃ ᓄᓇᓕᕐᔪᐊᓂᒃ ᐱᔪᒪᒻᒥᔪᓂᑦ, ᓯᕗᓂᒃᓴᒥ 
ᖃᑭᒍᑎᒃᓴᓕᐅᕈᓐᓇᕋᔭᕐᓂᖏᑦ ᓇᒻᒥᓂᖁᑎᖃᐅᖅᑐᑦ, 
ᑮᓇᐅᔭᑦ ᐃᓯᖅᐸᓪᓕᐊᔪᑦ ᒐᕙᒪᒧᑦ ᐅᕝᕙᓘᓐᓃᑦ 
ᐃᖅᑲᓇᐃᔮᒃᓴᖅᑖᕐᓗᑎᑦ ᐃᓄᖁᑎᒋᔭᐅᔪᑦ. ᓯᓚᑖᓃᑦᑐᓄᑦ 
ᓴᙱᓂᓕᓐᓄᑦ ᐅᑉᐱᕈᓱᓐᓂᖃᓗᐊᓲᑦ ᐱᓇᓱᐊᒐᖃᕋᒥᒃ.9 
ᓄᓇᓕᕐᔪᐊᑦ ᓄᓇᑖᖅᓯᒪᔪᑦ ᐊᖏᓂᖅᓴᓂᒃ 
ᓄᓇᓕᕐᔪᐊᖁᑎᖏᓐᓃᙶᖅᓯᒪᔪᖃᒃᓴᐃᓐᓇᕆᐊᑐᙱᓚᖅ, 
ᐅᓇᓕᒃᓴᔭᖏᓐᓂᒃ, ᐅᕝᕙᓘᓐᓃᑦ ᐋᖅᑭᒃᓯᒪᓂᖃᐅᖅᑐᓂᒃ 
ᓂᕈᐊᖅᑕᐅᓯᒪᔪᓄᑦ ᐊᐅᓚᑦᑎᔾᔪᑎᓂᑦ, ᓴᙱᓂᓖᑦ 
ᓄᓇᓕᕐᔪᐊᖅᑖᕐᓂᕋᖅᑐᑦ ᐱᓇᓱᐊᒐᖏᓐᓂᒃ ᑎᑭᑦᑎᒍᓐᓇᕈᑎᑦ 
ᐊᑭᑭᓐᓂᖅᓴᒃᑯᑦ ᐅᕝᕙᓘᓐᓃᑦ ᐱᓇᓱᐊᒐᖃᓗᐊᕌᓗᙱᓪᓗᑎᑦ. 
ᑲᓇᑕᑉ ᐅᑭᐅᖅᑕᖅᑐᖓᓄᓪᓕ, ᖃᓪᓗᓈᑦ ᐊᒥᓲᓂᖏᑦ ᖃᑦᑏᓐᓇᐅᕗᑦ 
ᐊᒻᒪᓗ ᐅᓇᑕᖅᑮᑦ ᐊᓯᐊᓄᑦ ᓄᓇᓕᕐᔪᐊᒧᑦ ᑲᒪᒋᔭᐅᓲᑦ; 
ᓂᕈᐊᖅᑕᐅᓯᒪᔪᑎᒍᑦ ᐊᐅᓚᑦᑎᓂᖃᐃᓐᓇᐅᔭᖃᑦᑕᖅᓯᒪᔪᑦ ᑲᓇᑕᑉ 
ᒐᕙᒪᖓᓄᑦ 1950−ᖏᓐᓂ ᑎᑭᑦᑐᒍ 1975−ᒧᑦ. 

ᑲᓇᑕᑉ ᓄᓇᓕᕐᔪᐊᖅᑖᖅᓯᒪᔭᖏᑦ ᐅᑭᐅᖅᑕᖅᑐᑦ 
ᐊᕕᑦᑐᖅᓯᒪᓂᖏᓐᓂᒃ, ᐱᖃᓯᐅᔾᔭᐅᓪᓗᓂ ᓄᓇᕗᑦ, 
ᓄᓇᓕᕐᔪᐊᖑᖃᑎᒌᑦᑐᓄᑦ ᐃᓕᓴᕆᔭᐅᓯᒪᕗᖅ ᑲᓇᑕᑉ 
ᓄᓇᖁᑎᒋᒻᒪᒋᑦ, “ᑲᓇᑕᑉ ᐃᓗᐊᓂ ᓄᓇᑖᕐᕕᒋᓯᒪᔭᖏᑦ.”10 1950−
ᖏᓐᓂ ᑎᑭᑦᑐᒍ 1970−ᓄᑦ, ᒐᕙᒪᒃᑯᓐᓂ ᐃᖅᑲᓇᐃᔭᖅᑎᖏᑦ, 
ᑎᑎᕋᕋᓗᐊᖅᑎᓪᓗᒋᑦ ᑲᙳᓇᖅᑐᑎᒍᑦ, ᑲᓇᑕ ᐃᒻᒥᒃᑯᑦ 
ᐱᔪᓐᓇᐅᑎᖃᕐᒪᑦ ᐅᑭᐅᖅᑕᖅᑐᑉ ᓄᓇᖏᓐᓂ ᐃᓄᖏᓐᓂᓗ, 



6ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᓱᒪᒋᐊᓐᖓᐅᑎᖏᑦ ᑲᓇᑕᒥ ᓵᓚᖃᑖᖅᑲᕐᓂᕐᒥᑦ

ᐊᒻᒪᓗ ᓇᓕᒧᒌᑦᑐᒃᑯᑦ ᑲᒪᒋᔭᖃᕋᓱᐊᕐᓂᐊᕋᓗᐊᖅᑎᓪᓗᒋᑦ 
ᐊᓯᖏᑦ ᑕᒫᓂᕐᒥᐅᑕᐃᑦ ᐃᓄᐃᑦ ᑲᒪᒋᔭᐅᕙᓐᓂᖏᑎᑐᑦ. 
ᑭᓯᐊᓂᓕ ᓇᓕᒧᓐᓂᖃᙱᒍᑎᓪᓚᑦᑖᖏᑦ ᓴᙱᓂᑎᒍᑦ ᐊᒻᒪᓗ 
ᐃᓱᒫᓘᑎᖃᙱᑦᑎᓪᓗᒋᑦ ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᖏᓐᓂᒃ 
ᖃᐅᔨᓴᖅᑐᖃᖅᑎᓪᓗᒍ ᑕᒫᓂ, ᑖᓐᓇ ᐅᓂᒃᑳᖅ ᐊᑐᓲᖅ 
“ᓄᓇᓕᕐᔪᐊᖅᑖᖅᑐᒥᓂᐅᑎᓪᓗᒋᑦ” ᑐᑭᖃᖅᑐᓂ ᑕᒪᓐᓇ 
ᓇᓗᓇᐃᔭᖅᓯᒪᐅᖅᑐᑎᑦ ᑕᕝᕙᓂ.

ᐅᓪᓗᒥᐅᔪᖅ, ᖃᐅᔨᓴᖅᑕᐅᓂᖓ ᐃᓱᒪᒋᔭᖃᓪᓗᐊᕈᑎᒋᔭᐅᔪᑦ 
ᐊᖏᖅᑕᐅᓯᒪᑐᐃᓐᓇᖅᑐᑦ ᓱᓕᔫᒋᐊᖏᑦ 
ᐱᑐᖃᐅᔪᕐᔫᔮᕋᓗᐊᖅᑎᓪᓗᒍ: ᓄᓇᓕᕐᔪᐊᖅᑖᖅᓯᒪᔪᑦ ᐊᒻᒪᓗ 
ᑭᖑᓂᐊᒍᑦ ᐊᑐᖅᑕᐅᓯᒪᓂᑯᑐᖃᐃᑦ ᓯᓚᑖᓃᑦᑐᑦ ᓴᙱᓂᓖᑦ 
ᐸᕐᓇᓯᒪᑐᐃᓐᓇᙱᑕᖏᑦ ᐊᒻᒪᓗ ᐊᓯᔾᔩᖁᔨᓯᒪᓪᓗᑎᑦ 
ᐃᓕᖅᑯᓯᖃᖃᑎᒌᙱᑦᑐᑦ ᐱᓕᕆᖃᑎᒌᓪᓗᑎᑦ ᐃᓗᐊᓂ 
“ᐃᓅᖃᑎᒌᕝᕕᐅᓕᓚᐅᖅᑐᒥᒃ”, ᐃᓅᖃᑎᒌᕝᕕᒃ 
“ᐃᓕᖅᑯᓯᖃᖃᑎᒌᙱᑦᑐᑦ ᑲᑎᑦᑐᑎᑦ, ᐊᐳᕈᑎᖃᖅᑐᑎᑦ, ᐊᒻᒪᓗ 
ᐊᖅᓵᕋᐅᑎᓪᓗᑎᑦ, ᓇᓕᒧᒌᙱᑦᑐᒃᑯᑦ ᐃᓅᖃᑎᒌᒐᓱᐊᖅᑐᑎᑦ 
ᓴᙱᓂᖅᓴᐅᔪᒪᓪᓗᑎᑦ ᐊᒻᒪᓗ ᑎᓕᓯᔪᒪᓂᖃᖃᑦᑕᖅᑐᑎᑦ.11 
ᕿᑭᖅᑕᓂ ᓱᓕᔪᕐᓂᐊᕐᓂᕐᒧᑦ ᑲᒥᓴᙵ ᐊᑐᖅᑕᐅᔪᒪᓕᓚᐅᖅᓯᒪᔪᖅ 
ᐃᓚᖓᒍᑦ ᐅᐊᑦᑎᐊᕈᕐᓂᖅᓴᓂᒃ ᐊᑐᕈᒪᒍᓐᓃᖅᑐᑎᑦ 
ᑎᑎᕋᕈᑕᐅᓯᒪᔪᓂᒃ ᓯᓚᑖᓃᑦᑐᓄᑦ. ᑲᓇᑕᒥ, ᐃᓚᖏᑦ 
ᖃᐅᔨᓵᖑᖃᑦᑕᖅᓯᒪᔪᑦ ᐃᓗᐊᓂ ᐃᓅᖃᑎᒌᕝᕕᐅᔪᒥᒃ 
ᐃᓕᖅᑯᓯᑐᖃᓕᕆᔨᐅᔪᓄᑦ ᖃᐅᔨᓵᖑᓯᒪᓪᓗᑎᑦ,12 
ᓇᓗᓇᐃᔭᐃᑦᑎᐊᒍᓐᓇᖅᑐᒻᒪᕆᐅᓪᓗᑎᑦ ᐅᖃᐅᓯᖃᖅᑎᓪᓗᒋᑦ 
ᓴᖅᑭᖅᓯᒪᓂᖏᑦ ᓄᓇᓕᕐᔪᐊᖅᑖᖅᓯᒪᔪᑦ ᐃᓕᖅᑯᓯᖏᓐᓂᒃ, 
ᑭᓯᐊᓂᓕ ᓇᓗᓇᐃᔭᐃᓯᒪᙱᑦᑐᑎᑦ ᖃᓄᖅ ᓄᓇᓕᕐᔪᐊᖅᑖᖅᓯᒪᔪᑦ 
ᐃᓕᖅᑯᓯᖏᓐᓂᒃ ᐊᑐᖅᑎᑦᑎᓇᓱᐊᖅᓯᒪᓂᖓ ᖃᓄᖅ 
ᐊᑐᖅᐸᓪᓕᐊᑎᑦᑎᓂᖃᓕᕐᓂᕐᒪᖔᑦ. ᑕᐃᒪᐃᓐᓂᖓᓄᑦ, 
ᖃᐅᔨᓵᖑᓂᖓᑕ ᓂᐱᖓ ᐊᒻᒪᓗ ᐱᓇᓱᐊᒐᖃᕈᑎᖓ 
ᑕᒪᐃᓐᓂᐃᓱᒪᒋᔭᐅᔪᓄᑦ ᓂᕈᐊᑕᐅᓯᒪᔪᓄᑦ ᐊᒻᒪᓗ ᒐᕙᒪᒃᑯᓐᓂ 
ᐃᖅᑲᓇᐃᔭᖅᑎᖏᖕᓄᑦ  ᐱᒻᒪᕆᐅᔪᒃᑯᑦ ᐃᑲᔫᑕᐅᓲᖑᕗᑦ 
ᑐᑭᓯᔭᐅᓗᓂ ᓱᑯᑦᑎᐊᙶᖅᑐᑎᑦ ᐃᓯᖅᐸᓪᓕᐊᓲᖑᓂᖏᑦ ᐊᑭᑐᔫᑏᑦ, 
ᐱᖁᔭᖅ ᐊᒻᒪᓗ ᐃᓕᖅᑯᓯᖃᖃᑎᒋᙱᑕᒥᓂᒃ ᐃᓅᖃᑎᒌᑦᑐᑎᑦ 
ᑭᒡᒐᖅᑐᐃᔨᖏᑦ ᐊᓯᔾᔩᕙᓪᓕᐊᓂᖃᖅᓯᒪᔪᑦ ᐊᑐᖅᑕᐅᖁᔭᖏᑦ 
ᐊᑐᖅᑕᐅᓪᓗᑎᑦ ᐃᓱᒪᓕᐅᖅᑎᓄᑦ ᓄᓇᓕᕐᔪᐊᖅᑖᖅᑐᒥᓂᐅᔪᓄᑦ 
ᐱᔪᒪᓂᖃᖅᑐᓄᑦ.

ᑕᐃᒪᐃᒻᒪᑦ, ᑕᓐᓇ ᐅᓂᒃᑳᖅ ᖃᐅᔨᓵᓕᒃ ᐅᑉᐱᕆᔭᐅᔪᓂᑦ 
ᖁᑦᑎᓐᓂᖅᓴᓄᑦ ᐃᖅᑲᓇᐃᔭᖅᑎᓄᑦ, ᓂᕈᐊᖅᑕᐅᓯᒪᔪᓄᑦ ᒐᕙᒪᓄᑦ 
ᐊᒻᒪᓗ ᓂᕈᐊᖅᑕᐅᓯᒪᔪᑦ ᐊᑐᖅᑕᐅᒍᒪᓪᓗᑎᑦ ᓯᓚᑦᑐᓴᕐᕕᕐᔪᐊᖅᑎᒍᑦ 
ᑎᑎᕋᓗᐊᓲᑦ ᑐᙵᕕᓕᐅᓲᑦ ᑲᓇᑕᑉ ᐊᖏᓪᓕᒋᐊᖅᑕᐅᓂᖓᓂᒃ 
ᐅᑭᐅᖅᑕᖅᑐᒥ. ᑕᐃᒪᐃᒍᓐᓇᖁᓪᓗᒋᓪᓕ, ᐱᓇᓱᐊᒐᖃᖅᓯᒪᕗᒍᑦ 
ᐋᖅᑭᓗᑕ ᓱᖅᑯᐃᓇᑦᑎᐊᖅᑐᑯᓗᓐᓂᒃ ᑭᒡᓕᖃᖅᑎᑦᑎᓪᓗᑕ 
ᐱᕕᖃᕐᓂᖏᓐᓂᒃ, ᐊᓂᖑᖅᐸᓪᓕᐊᓂᕐᒥᒃ ᐊᒻᒪᓗ 
ᖁᑦᑎᓐᓂᖃᐅᖅᑐᓂᒃ.

• ᑭᖑᓕᕇᑦᑎᓪᓗᒋᑦ, ᑕᓐᓇ ᖃᐅᔨᓵᖅ ᐅᑯᓂᖓ ᖃᐅᔨᓴᕐᓂᓕᒃ 
1950–1975, ᑐᙵᕕᖃᖅᑐᓂ ᕿᑭᖅᑕᓂ ᓱᓕᔪᕐᓂᐊᕐᓂᕐᒧᑦ 
ᑲᒥᓴᙵᑕ ᐱᓇᓱᐊᒐᖃᖅᓯᒪᕝᕕᖓᓂᒃ ᑲᓱᖅᑎᑦᑎᓂᖃᖅᑐᖅ 
ᐊᐅᓪᓛᖅᑕᐅᓂᖏᑦ ᐊᐅᓚᑦᑎᖃᑦᑕᕐᓂᑯᑦ ᐋᑐᕚᒥ ᔭᓗᓇᐃᑉ−ᒧᑦ 
ᑭᖑᓂᐊᒍᑦ 1967. 

• ᓄᓇᐅᔪᑎᒍᓪᓕ, ᑲᒪᒋᔭᐅᓯᒪᓗᐊᖅᑐᖅ ᕿᑭᖅᑖᓗᒃ (ᒫᓐᓇ 
ᕿᑭᖅᑕᓃᓚᔭᐅᓲᖅ ᐊᕕᑦᑐᖅᓯᒪᓂᖓ). ᒪᑭᐊᓐᔨ ᕚᓕ 
ᐊᔾᔨᐅᙱᒻᒪᕆᑦᑐᒥᒃ ᐊᒻᒪᓗ ᖃᐅᔨᒪᔭᐅᑦᑎᐊᕐᓂᖅᓴᒥᒃ 
ᐊᑐᖃᑦᑕᖅᓯᒪᓂᑰᕋᑖᖅᓯᒪᔪᖁᑎᖃᕐᒪᑦ. ᑎᑎᕋᖅᓯᒪᓪᓗᑎᑦ 
ᐊᓯᐊᓂᒃ ᑲᓇᓐᓇᖓᓂ ᐅᑭᐅᖅᑕᖅᑐᒥ ᑭᖑᓂᐊᒍᑦ 
ᐃᓱᒪᒋᔭᐅᒥᐊᖅᓯᒪᓪᓗᓂ. ᑖᓐᓇ ᐅᓂᒃᑳᖅ 
ᑕᐃᒪᐃᑎᑦᑎᓇᓱᐊᖅᓯᒪᙱᑦᑐᖅ.

• ᖁᑦᑎᓐᓂᖅᓴᒃᑯᑎᒍᓪᓕ, ᓇᓗᓇᐃᕈᑎᒋᓯᒪᔭᖏᑦ 
ᐃᓱᒪᒋᔭᖃᓪᓗᐊᕈᑎᒋᔭᐅᔪᑦ ᐊᖏᖅᑕᐅᓯᒪᑐᐃᓐᓇᖅᑐᑦ 
ᓱᓕᔫᒋᐊᖏᑦ ᕿᒥᕐᕈᔭᐅᓯᒪᕗᑦ ᑎᑎᕋᖅᓯᒪᔭᐅᔪᓂᑦ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑎᓄᑦ, ᓂᕈᐊᖅᑕᐅᓯᒪᔪᒥᓂᕐᓄᑦ ᐊᒻᒪᓗ 
ᓂᕈᐊᖅᑕᐅᓯᒪᔪᓄᑦ ᓯᓚᑦᑐᓴᕐᕕᕐᔪᐊᕐᒥ ᑎᑎᕋᖅᑎᐅᕙᑦᑐᓂᒃ. 
ᐱᖃᓯᐅᔾᔭᐅᓯᒪᔪᑦ ᓴᖅᑭᖅᑎᑕᐅᓯᒪᓂᑯᑦ, ᑲᙳᓇᖅᑐᑦ 
ᑎᑎᖅᑲᑦ ᐊᒻᒪᓗ ᑭᖑᓂᐊᒍᑦ ᐃᖅᑲᓇᐃᔭᕈᓐᓃᖅᓯᒪᔪᑦ 
ᑎᑎᕋᖅᑕᒥᓂᖏᓐᓂᒃ.

ᑕᒪᒃᑯᐊ ᑕᐅᑐᓐᓂᕆᔭᐅᔪᑎᒍᑦ ᑕᑯᓪᓗᒋᑦ ᖃᐅᔨᓴᕈᑕᐅᔭᕆᐊᓕᒃ 
ᑲᓇᑕᑉ ᓂᒋᐊᑕ ᐅᖓᓯᑦᑐᒦᒃᑲᓗᐊᖅᑎᓪᓗᒋᑦ, 
ᐊᑦᑐᐃᓂᖃᓗᐊᖅᑐᐊᓘᓚᐅᖅᓯᒪᓂᖏᓐᓄᑦ ᓄᓇᓕᕐᔪᐊᖅᑖᖅᓯᒪᔪᑦ 
ᐃᓅᖃᑎᖃᕆᐊᓯᑎᓪᓗᒋᑦ ᖃᓄᐃᓕᐅᖅᐸᓪᓕᐊᓂᖃᖅᓯᒪᒻᒪᖔᑕ 
ᑐᑦᑕᕐᕕᒻᒦᙶᖅᑐᑎᑦ, ᑕᐃᑲᓂ ᐃᓅᖃᑎᖃᕆᐊᓯᕕᒥᓂᖓᓂ. 
ᑕᒪᓐᓇ ᐃᓛᒃᑯᖓᔪᖅ ᖃᐅᔨᓵᒥᓂᖅ ᐊᑐᖅᑕᐅᒍᓂ ᐱᐅᒐᔭᖅᑐᖅ 
ᐅᑯᐊ ᐱᓪᓗᒋᑦ:

• ᑐᑦᑕᕐᕕᒃ ᐃᑲᔪᖅᑐᐃᓂᖃᓕᓲᖅ ᑮᓇᐅᔭᓕᐅᕋᓱᐊᕐᓂᕐᒥᒃ, ᐊᒻᒪᓗ 
ᐱᓲᑦ ᑐᓂᐅᖅᑲᐃᓲᑦ ᑮᓇᐅᔭᓂᒃ ᐊᒻᒪᓗ ᐃᖅᑲᓇᐃᔭᖅᑎᓂᒃ;

• ᑐᑦᑕᕐᕕᒃ ᐅᐸᓗᖓᐃᔭᐃᒐᓱᐊᓲᖅ ᐊᑐᐊᒐᕐᒥᒃ 
ᓄᓇᓕᕐᔪᐊᓕᒫᕌᓗᒻᒧᑦ ᐊᔾᔨᒌᙱᑦᑐᒡᒍᑕᐅᒐᓗᐊᖅᑎᓪᓗᒋᑦ 
ᐃᓅᓯᖃᕐᕕᒋᔭᐅᔪᒥᒃ;

• ᑐᑦᑕᕐᕕᒃ ᓂᕈᐊᓲᑦ ᐱᓕᒻᒪᒃᓴᐃᕙᑦᑐᓪᓗ ᐊᒻᒪᓗ ᑐᑭᒧᐊᑦᑎᑦᑎᓲᑦ 
ᐃᓅᖃᑎᖃᖅᓯᒪᓕᖅᑐᓂᒃ ᑭᒡᒐᖅᑐᐃᔨᓂᒃ ᐃᒪᐃᓕᐅᓲᖑᓪᓗᑎᑦ 
− ᐃᒪᐃᓕᐅᖅᑕᐃᓕᒪᓪᓗᑎᓪᓘᓐᓃᑦ − ᑮᓇᕐᒥᒃ ᑮᓇᕐᒧᑦ 
ᐃᓅᖃᑎᖃᕐᕕᐅᓗᓂ ᐃᓗᐊᓂ ᐃᓅᖃᑎᖃᕐᕕᖏᔭᐅᓲᕐᒥᒃ; 
ᐊᒻᒪᓗ

• ᑐᑦᑕᕐᕕᒃ ᑲᒪᒋᔭᖃᖅᑐᖅ ᐊᓯᖏᓐᓂᒃ ᐃᓄᖁᑎᒋᔭᐅᔪᓂᑦ, 
ᐊᒻᒪᓗ ᑭᖑᕚᕆᔭᐅᓂᐊᖅᑐᓕᒫᓂᒃ, ᖃᓄᐃᓕᓂᐊᖅᑎᓪᓗᒋᑦ.

ᑕᒪᓐᓇ ᑐᑭᖃᙱᓚᖅ ᐃᓱᒪᒋᔭᖃᓪᓗᐊᕐᓂᖏᑦ 
ᐊᖏᖅᑕᐅᓯᒪᑐᐃᓐᓇᖅᑐᑦ ᓱᓕᔫᒋᐊᖏᓐᓂᒃ 
ᑕᒪᐃᓐᓄᑦ ᐊᖏᕈᑎᒋᔭᐅᓚᐅᕐᓂᖓᓂᒃ ᐅᕝᕙᓘᓐᓃᑦ 
ᑲᔪᓯᓂᖃᐃᓐᓇᕋᓱᒋᔭᐅᓗᓂ ᑎᑭᓐᓇᓱᐊᖅᑕᐅᔪᓄᑦ. ᑭᓯᐊᓂᓕ, 
ᑕᐃᑲᓂ ᐊᑐᖅᑐᒻᒪᕆᐊᓘᓚᐅᖅᑐᑦ ᐊᑭᑦᑐᕋᐅᑎᓪᓗᑎᑦ 
ᐊᔾᔨᒌᙱᑦᑐᓂᑦ ᑕᐅᑐᓐᓂᖃᕐᓂᖃᖅᑐᑎᑦ ᑐᑦᑕᕐᕕᒻᒥ. ᔨᒻ 
ᓗᑦᔾ ᐅᖃᓚᐅᖅᑐᖅ ᐃᖅᑲᓇᐃᔮᖃᖅᑎᓪᓗᒍ ᖁᓖᑦ ᐊᕐᕌᒍᓄᑦ 
ᐅᑭᐅᖅᑕᖅᑐᒥ ᐱᓕᕆᐊᒃᓴᓕᐅᖅᑐᓂ, “ᑕᑯᓚᐅᖅᓯᒪᙱᑦᑐᖅ 
ᓇᓗᓇᐃᒃᑯᑕᕐᓂᒃ ᐱᔮᕆᓗᑎᑦ ᐸᕐᓇᐅᑎᓕᐅᖅᑐᒥᓂᐅᒋᐊᖏᓐᓂᒃ 
ᓱᕋᑎᖅᑕᐅᓗᓂ ᐅᑭᐅᖅᑕᖅᑐᖅ ᐃᓄᖏᓪᓗ.” ᓱᓕᔪᖅ, 
ᐅᖃᒃᑲᓐᓂᖅᑐᓂ,

ᑕᑯᓚᐅᖅᓯᒪᙱᑦᑐᖓ ᐱᔮᕆᓪᓗᑎᑦ 
ᐸᕐᓇᐅᓯᐅᖅᑐᓂᒃ ᐅᑭᐅᖅᑕᖅᑐᓕᕆᔪᓄᑦ. 
ᑭᓯᐊᓂᓕ ᑕᑯᓚᐅᖅᑐᖓ 
ᖃᓄᐃᓕᐅᕈᑎᖃᖅᐸᓪᓕᐊᔪᑦ 
ᐱᓂᕐᓗᐊᕿᔪᓄᑦ ᐱᔭᕆᐊᑭᑦᑐᒥᒃ 
ᐱᕙᓪᓕᐊᒍᑎᖃᕋᓱᐊᖅᑐᑎᑦ 
ᓄᓇᒦᙶᖅᑐᑦ ᐱᔭᐅᑐᐃᓐᓇᕐᓗᑎᑦ, 
ᐱᓪᓗᕆᒃᓴᖅᑐᐊᓗᓐᓂᑦ ᐃᓄᐃᑦ 
ᐃᓱᒪᒋᔭᕐᒥᓂᒃ ᓯᕗᒧᐊᑦᑎᑦᑎᓇᓱᐊᖅᑎᓪᓗᒋᑦ 
ᐊᒻᒪᓗ ᐱᓕᕆᐊᒃᓴᖏᑦ 
ᐋᖅᑭᒍᑎᒋᔭᐅᒍᓐᓇᖅᑐᑑᓂᐊᕐᓂᖏᓐᓂᒃ 
ᐊᑲᐅᙱᓕᐅᕈᑎᓄᑦ 
ᐅᑭᐅᖅᑕᖅᑐᒥ, ᒐᕙᒪᒃᑯᓐᓂ 
ᐱᔭᕆᐊᑐᓕᖅᑎᑦᑎᔪᒻᒪᕆᐅᔪᑦ ᒐᕙᒪᒃᑯᑦ 
ᑎᒥᖏᓐᓂᒃ ᐱᓕᕆᐊᖃᓕᖅᑎᑕᐅᓯᒪᔪᑦ 
ᐅᑭᐅᖅᑕᖅᑐᒥ ᐱᕙᓪᓕᐊᓂᕐᒥᒃ… 
ᑕᑯᓚᐅᖅᑐᖓ ᐊᒥᓱᒻᒪᕆᓐᓂᒃ 
ᐃᒻᒥᓄᑦ ᐃᑲᔫᑎᖃᕋᓱᐊᑐᐃᓐᓇᖅᑐᓂᒃ 
ᐱᕚᓪᓕᕋᓱᐊᖅᐸᑦᑐᑎᑦ 
ᖃᐅᔨᔭᕋᐃᒐᒥᒃ ᐱᕚᓪᓕᕈᓐᓇᕐᒪᑕ 
ᑮᓇᐅᔭᓕᐅᖅᑐᒻᒪᕆᐅᓪᓗᑎᑦ 
ᐊᑲᐅᙱᓕᐅᕈᑎᒻᒪᕆᖏᑦ 
ᐅᑭᐅᖅᑕᖅᑐᒥ ᐊᑐᖅᑐᑎᑦ. 
ᑕᑯᔪᒻᒪᕆᐅᓚᐅᕆᕗᖓ ᓴᐱᓕᔪᐃᑦᑐᓂᒃ, 
ᐃᒻᒥᓂᒃ ᐃᓱᒪᒋᔭᖃᙱᑦᑎᐊᖅᑐᑦ 
ᐃᓄᓐᓂᒃ ᑐᓂᓯᑐᐃᓐᓇᖅᑐᖅ 
ᐃᒻᒥᓂᒃ ᐃᑲᔪᕈᒪᓪᓗᑎᑦ ᐋᖅᑮᓗᑎᑦ, 
ᐅᑭᐅᖅᑕᖅᑐᒥ, ᐃᓱᒪᖃᑦᑎᐊᕐᓂᖅᓴᐃᑦ, 
ᐃᓅᖃᑎᖏᓐᓂ ᐃᑲᔪᕐᓂᖃᕈᒪᔪᑦ 
ᑲᓇᑕᑉ ᓂᒋᐊᓂᕐᒥᐅᑦ ᐊᔾᔨᒋᙱᑦᑐᓂᒋᑦ. 
ᑕᒪᒃᑯᐊ ᑮᓇᐅᔭᓕᐅᕈᒪᑐᐃᓐᓇᖅᑐᑦ 
ᐅᕝᕙᓘᓐᓃᑦ ᐃᓱᒪᖃᑦᑎᐊᕐᓂᖅᓴᐅᓲᑦ 
ᐱᐅᓂᖅᓴᐅᒍᒪᓕᖅᑎᑦᑎᓪᓗᑎᑦ 
ᐋᓐᓂᖅᓯᓂᖅᓴᐅᓚᐅᕈᑎᑦ ᐅᑭᐅᖅᑕᖅᑐᒥ 
ᐃᓱᒪᓕᐅᕈᑕᐅᔭᕆᐊᓖᑦ ᑕᐅᑐᑦᑕᐅᓗᓂ 
ᐊᑐᖅᑕᐅᖃᑦᑕᕐᓂᑯᑦ.13

ᓘᑦᔾ ᐃᓱᒪᒋᔭᖓᓄᑦ ᓱᓕᔫᓂᕋᐃᑐᐃᓐᓇᓚᐅᙱᓐᓂᑦᑎᓐᓂᒃ, 
ᑭᓯᐊᓂᓕ, ᐅᖃᓕᒫᖅᑏᑦ ᕿᒥᕐᕈᔪᓐᓇᖅᑐᑦ ᐃᑉᐱᒍᓱᑦᑎᐊᖅᑐᒃᑯᑦ 
ᓇᓗᓇᐃᔭᖅᓯᒪᔭᖓ ᐲᑕ ᔪᓪ, ᐊᓯᐊ ᐃᓚᐅᖃᑕᐅᓚᐅᖅᓯᒪᔪᑦ 
ᖃᓄᐃᓕᐅᕐᓂᑯᒥᓂᕐᓄᑦ ᑕᐃᑲᓂ ᐊᕐᕌᒎᔪᓂᑦ:

ᑲᒪᒋᔭᖃᕐᓂᐊᕐᓂᕋᖅᓯᒪᑎᓪᓗᒋᓪᓕ, 
ᑲᓇᑕᑉ ᑮᓇᐅᔭᓂᑦ ᐊᑐᖅᓯᒪᓂᖓ 
ᐱᐅᓯᕚᓪᓕᕐᓗᒋᑦ ᐃᓄᐃᑦ ᓄᓇᑦᓯᐊᕐᒥ 
ᐸᓯᔭᒃᓴᐅᙱᑦᑐᑦ. ᐊᒥᓱᑦ ᐋᓐᓂᕐᓇᖅᑐᑦ, 
ᑕᒻᒪᕈᑕᐅᓯᒪᔪᖃᖅᑐᖅ ᐅᒡᒍᕐᓇᖅᑐᒃᑯᑦ, 
ᑭᓯᐊᓂᓕ ᑎᑭᓐᓇᓱᐊᖅᓯᒪᓂᖏᑦ 
ᐊᒻᒪᓗ ᓴᐱᓕᔪᐃᑦᑑᓂᖏᑦ ᒐᕙᒪᒃᑯᑦ 
ᓱᖅᑯᐃᕐᓇᑦᑎᐊᖅᑐᑯᓘᓯᒪᕗᑦ 
ᐊᒻᒪᓗ ᐱᓇᓱᐊᒐᖃᑦᑎᐊᖅᑐᑎᑦ. 
ᑕᐃᒪᐃᒃᑲᓗᐊᖅᑎᓪᓗᒋᑦ,  ᐱᒻᒪᕆᐅᔪᖅ 
ᐱᔾᔪᑎ ᐊᖑᑎᓂᒃ ᐊᕐᓇᓂᓪᓗ 
ᐊᐅᓚᑦᑎᒍᓐᓇᕐᓗᑎᑦ ᐃᓅᓯᖏᓐᓂᒃ − 
ᑕᐃᒪᐃᓲᖑᔭᕆᐊᓕᒥᓃᑦ ᐃᓱᒪᒃᑯᑦ ᐊᒻᒪᓗ 
ᐃᓅᓯᒃᑯᑦ ᖃᓄᐃᑦᑕᐃᓕᒪᑎᑦᑎᓗᑎᑦ 
− ᐅᖓᕙᕆᐊᖅᓯᒪᓂᖓ  
ᐃᓕᓴᕆᔭᐅᓯᒪᕗᖅ ᐊᐅᓚᓂᖃᑦᑎᐊᓛᒃᑯᑦ 
ᑕᐃᒪᐃᓐᓂᙱᑦᑐᒥᓂᐅᓂᕋᖅᓯᒪᓂᖏᓐᓂᒃ.14

ᐊᒥᓱᑦ ᒫᓐᓇ ᑕᐅᑦᑐᒋᔭᐅᔪᒥᒃ “ᑲᓇᑕᑉ ᑮᓇᐅᔭᓂᒃ 
ᐊᑐᖅᓯᒪᓂᖏᑦ… −ᓚᔪᖃᖅᓯᒪᓂᖓ ᐸᓯᔭᒃᓴᐅᔭᕆᐊᑐᒍᓐᓃᖅᑐᖅ” 
ᑮᓇᐅᔭᖅᑐᕈᑎᒃᓴᑦ ᓈᒻᒪᓚᐅᖅᓯᒪᙱᓐᓂᖏᓐᓂᒃ ᐱᓕᕆᐊᒃᓴᑦ 
ᐱᐅᙱᑦᑑᒐᓗᐊᖅᑐᓄᑦ ᐋᖅᑭᒃᓱᖅᑕᒥᓃᑦ ᑲᓇᑕᑉ ᓂᒋᐊᓂ 
ᐋᖅᑭᒍᑎᒋᔭᐅᓇᓱᐊᖅᑎᓪᓗᒋᑦ ᐊᑲᐅᙱᓕᐅᕈᑏᑦ ᐅᑭᐅᖅᑕᖅᑐᒥ. 
ᐱᔾᔪᑎᖃᓗᐊᓚᐅᖅᑐᒃᓴᐅᔪᖅ ᑲᓇᑕᑉ ᓂᒋᐊᓂ ᑮᓇᐅᔭᖅᑎᒍᑦ 
ᐅᑎᕐᕕᐅᓴᕋᐃᒐᔭᕐᓂᕐᒥᓂᒃ ᑮᓇᐅᔭᓂᒃ ᐊᑐᖅᑕᒥᓂᖏᓐᓄᑦ, 
ᐱᓗᐊᖅᑐᒍ ᑲᓇᑕᑉ ᐅᑭᐅᖅᑕᖅᑐᖓᑕ ᑲᓇᓐᓇᖓᓂ. ᐃᓄᐃᑦ 
ᑖᒃᓰᔭᐃᖏᓐᓇᖃᑦᑕᕋᓗᐊᖅᑎᓪᓗᒋᑦ ᑮᓇᐅᔾᔭᒃᓴᔭᒥᓄᑦ 
ᐅᕝᕙᓘᓐᓃᑦ ᐊᑭᑐᔪᒻᒪᕆᓐᓄᑦ ᑎᑭᑎᑕᐅᓲᕐᓄᑦ ᓱᓇᑐᐃᓐᓇᕐᓂᒃ 
ᐊᑐᕆᐊᓕᖏᓐᓂᒃ, ᐊᑭᖏᓪᓗ ᐊᐅᓚᑦᑎᓗᑎᑦ ᐱᔨᑦᑎᕋᕈᑎᓂᑦ 
ᐅᖓᓯᑦᑐᒦᑦᑐᒻᒪᕆᓐᓄᑦ ᐅᖁᒪᐃᙱᓐᓂᖅᓴᐅᕗᑦ ᐃᓄᓐᓄᑦ 
ᑭᒃᑯᑐᐃᓐᓇᕐᓄᑦ ᐊᑐᖅᑕᐅᔪᒫᖅᑐᓅᖅᑲᖅᑕᐅᓗᑎᑦ ᑮᓇᐅᔭᑦ 
ᐃᓯᖅᐸᓪᓕᐊᓗᑎᑦ ᐅᔭᕋᓐᓂᐊᕈᓐᓇᐅᑏᑦ ᓚᐃᓴᓐᓯᖏᓐᓄᑦ 
ᐅᕝᕙᓘᓐᓃᑦ ᖃᐅᔨᓴᕈᓐᓇᐅᑎᓄᑦ ᕿᓂᕐᓗᑎᑦ ᐅᖅᓱᐊᓗᒻᒥᒃ 
ᐊᒻᒪᓗ ᒑᓯᒥᒃ.

ᑕᒪᓐᓇ ᐊᔾᔨᒌᙱᓐᓂᐅᔪᖅ, ᐃᓛᓐᓂᒃᑯᑦ 
ᑐᑭᓯᓇᙱᑲᓴᓪᓚᕆᑉᐸᑦᑐᓂ, ᑕᐅᑐᓐᓂᕆᔭᖏᑦ 
ᐱᔾᔪᑕᐅᓪᓗᐊᖅᑐᓂᒃ ᐅᖃᐅᑕᐅᔭᕇᖅᓯᒪᔪᑦ. ᐃᓕᓴᕆᔭᐅᓯᒪᓛᖅ 
ᑕᒪᒃᑯᐊ ᐃᓱᒪᒋᔭᐅᔪᑦ ᐊᐳᕈᑎᖃᕐᓂᖏᑦ, ᐊᑐᐊᒐᕐᓂᒃ 
ᐊᒻᒪᓗ ᐱᓕᕆᐊᕐᓂᒃ ᑐᕌᖓᔪᑦ ᐃᓄᐃᑦ ᓄᓈᓗᒻᒥ 
ᓇᒥᕈᓘᔮᑐᐃᓐᓇᕐᓂᐊᕐᒪᖔᕐᒥᒃ 100 ᐅᖓᑖᓄᓪᓘᓐᓃᑦ 
ᓄᓇᓕᕋᓛᕐᓃᓪᓗᑎᑦ ᓇᒻᒥᓂᖅ ᐊᐅᓚᓂᖃᑦᑎᐊᕈᓐᓇᕐᓗᑎᑦ 
ᓴᓇᔨᐅᓗᑎᑦ, ᐅᕝᕙᓘᓐᓃᑦ ᖃᑦᑏᓐᓇᐅᓂᖅᓴᓂᒃ 
ᓄᓇᓕᓐᓅᖅᑎᑕᐅᒐᔭᕐᒪᖔᑕ ᓴᓇᕕᐅᓯᒪᓂᐊᖅᑐᓄᑦ 
ᐊᐅᓚᑕᐅᓂᖓᓄᑦ ᐊᒻᒪᓗ ᐱᓕᕆᐊᖃᕐᕕᐅᓗᑎᑦ ᓄᓇᓂ 
ᐲᔭᐃᕕᐅᒍᓐᓇᕋᔭᖅᑐᓂᒃ ᓄᑖᕈᒃᑲᓐᓂᕈᓐᓇᙱᑦᑐᓂᒃ 
ᑮᓇᐅᔭᓕᐅᕈᑕᐅᓕᕐᓗᑎᑦ. ᐊᑐᐊᒐᖅ ᓄᓇᒥ 
ᓇᒥᕈᓘᔮᕐᓂᖅᓴᐅᓗᑎᑦ, ᓱᓕ ᐊᔭᐅᕆᓇᖅᑐᐊᓗᒃ 1950−
ᖏᓐᓂᐅᑎᓪᓗᒍ, ᓱᕋᑦᑕᐅᓚᐅᕐᒪᑦ ᐊᒥᓱᒻᒪᕇᑦ ᖃᓪᓗᓈᑦ ᑎᑭᑦᑐᑎᑦ 
ᓴᓇᓪᓗᑎᑦ ᐊᒻᒪᓗ ᐋᖅᑭᐅᒪᑎᑦᑎᓕᖅᑐᑎᑦ ᐅᑭᐅᖅᑕᖅᑐᒥ 
ᐅᓇᑕᖅᑏᑦ ᖃᐅᔨᓴᕐᕕᖓᓂ. ᖁᓖᑦ ᐊᕐᕌᒍᓂᑦ, ᐃᓄᐃᑦ − 
ᒐᕙᒪᑐᖃᒃᑯᖃᓚᐅᑎᑦᑐᓪᓘᓐᓃᑦ ᐅᕝᕙᓘᓐᓃᑦ ᓄᓇᓕᓐᓂ 
ᓂᕈᐊᕈᓐᓇᕐᓗᑎᑦ ᑕᐃᑲᓂᐅᔪᖅ − ᐊᑦᑐᖅᑕᐅᒻᒪᕆᓚᐅᖅᑐᑦ 
ᐊᑐᐊᒐᕐᓄᑦ, ᐱᓕᕆᐊᓄᑦ ᐊᒻᒪᓗ ᐱᖁᑎᕐᔪᐊᓄᑦ 
ᓇᑉᐸᐃᔪᖃᖅᑎᓪᓗᒍ ᐅᓪᓗᒥᐅᔪᖅ 13-ᓂᒃ ᓄᓇᓕᓐᓃᑦᑐᑎᑦ ᓱᓕ. 
ᑕᒪᓐᓇ ᓇᓗᓇᐃᔭᕐᓗᒍ, ᑕᒪᓐᓇ ᑕᑯᔭᐅᔪᓐᓇᖅᑐᖅ ᐊᑐᐊᒐᐅᓪᓗᓂ 
ᑐᑭᖃᙱᑦᑑᙱᓪᓗᒍ, ᑭᓯᐊᓂᓕ ᓱᑲᑦᑐᒻᒪᕆᐅᓘᓪᓗᓂ ᐊᒻᒪᓗ 
ᐃᓱᒪᓕᐅᕈᑕᐅᓯᒪᔪᖅ ᐊᓯᔾᔨᖅᐸᓪᓕᐅᓂᐅᓗᒍ. ᐃᓚᖓᓪᓗ 
ᐊᑕᐅᓯᖅ ᐊᔾᔨᒋᙱᑦᑐᓂᐅᒃ ᑕᐅᑐᒍᑕᐅᓯᒪᒋᕗᖅ ᑕᒫᓂᐅᑎᓪᓗᒍ 
ᐱᔾᔪᑎ ᖃᓄᖅ ᐃᓚᐅᖃᑕᐅᑎᑕᐅᒐᔭᕐᒪᖔᕐᒥᒃ ᐃᓄᒻᒪᕇᑦ ᐃᓄᐃᑦ 
ᑭᒃᑯᑐᐃᓐᓇᐃᑦ ᐱᓪᓗᒋᑦ ᐊᑐᐊᒐᕐᓄᑦ ᐊᐃᕙᐅᑎᓂᐅᔪᓂᒃ 
ᐊᓯᔾᔨᕐᓂᐅᔪᓄᑦ ᐊᓯᔾᔨᖅᓯᒪᔪᒻᒪᕆᐅᓪᓗᑎᑦ ᐃᓅᓯᖏᓐᓂᒃ. 
ᑕᐃᑲᓂᐅᑎᓪᓗᒍ ᖃᑦᑏᓐᓇᑯᓗᐃᑦ ᐱᓕᕆᕝᕕᓂ ᐃᖅᑲᓇᐃᔭᖅᑏᑦ 
ᐅᑭᐅᖅᑕᖅᑐᒥ ᐃᓅᓯᖃᖅᓯᒪᓕᖅᑐᑦ ᐊᒻᒪᓗ ᐃᓄᒃᑎᑑᓲᖑᓪᓗᑎᑦ 
ᐊᓯᔾᔨᖅᑐᖃᕆᐊᖃᕐᓂᕋᐃᓯᒪᔪᑦ, ᐊᐅᓚᓂᖃᕋᔭᙱᒻᒪᑦ 
ᓇᓕᒧᓐᓂᖃᙱᑦᑐᒥᓪᓗ ᑲᒪᒋᔭᐅᖓᔭᕐᓂᖏᑦ ᐃᓄᒻᒪᕇᑦ 
ᐃᓚᐅᖃᑕᐅᑎᑕᐅᓐᓂᙱᒃᑯᑎᑦ.

ᐊᖑᑏᑦ ᐃᓚᖏᑦ ᓲᕐᓗᒃ ᒍᕋᒻ ᕋᐅᓕ, ᐊᕝᐋᓕᒃᔅ ᓯᑏᕙᓐᓴᓐ 
ᐊᒻᒪᓗ ᑮᑦ ᑯᕈ ᐃᓚᓕᐅᔾᔨᒍᓐᓇᕋᓗᐊᖅᑎᓪᓗᒋᑦ ᖃᐅᔨᒪᓂᕐᒥᓂᒃ 
ᐊᒻᒪᓗ ᓯᓚᑐᓂᖏᓐᓂᒃ ᒐᕙᒪᒃᑯᑦ ᐃᓱᒪᓕᐅᕈᑎᖃᑦᑕᕐᓂᖏᖕᓄᑦ 
ᖁᑦᑎᓂᖅᐹᕐᒥᓪᓕ ᐊᑭᓱᒥᐊᖃᑦᑕᓚᐅᙱᑦᑐᑦ ᐊᒻᒪᓗ 
ᐅᑕᖅᑭᑐᐃᓐᓇᕈᓐᓇᕋᑎᑦ. ᐆᑦᑑᑎᐅᔪᖅ ᐊᕕᒃᓯᓂᖃᐃᓐᓇᕐᓂᖏᑦ 
ᒐᕙᒪᑐᖃᒃᑯᑦ ᐋᖅᑭᒃᓯᒪᔪᖁᑎᖓᓂᒃ, ᐃᓄᒻᒪᕇᑦ ᐅᑭᐅᖅᑕᖅᑐᒥ 
ᖁᕐᓗᖅᑑᕐᒨᓚᐅᖅᓯᒪᔪᑦ ᔪᓚᐃ ᕿᑎᐊᓂ 1970−ᖑᑎᓪᓗᒍ, 
“ᐅᖃᐅᓯᖃᕐᓗᑎᑦ ᐃᓱᒫᓗᖃᑎᒌᓐᓂᕐᒥᓂᒃ.” ᑲᑎᒪᓂᖓ, 
ᐋᖅᑭᒃᓱᖅᑕᐅᓚᐅᖅᓯᒪᔪᖅ ᑐᕌᓐᑐᒥ ᒐᕙᒪᒃᑰᙱᑦᑐᖅ 
ᑲᑐᔾᔨᖃᑎᒌ, ᓈᒻᒪᒋᔭᐅᓚᐅᖅᓯᒪᙱᑦᑐᖅ ᒐᕙᒪᒃᑯᓐᓄᑦ ᑭᓯᐊᓂᓕ 
$15,000−ᓂᒃ ᐊᐅᓪᓚᕈᑎᓄᑦ ᐊᐃᑦᑑᓯᐊᓚᐅᖅᓯᒪᓪᓗᑎᑦ 
ᑲᓇᑕᒥᐅᑕᐅᔪᑦ ᐊᕕᑦᑐᖅᓯᒪᓂᖓᓄᑦ ᒐᕙᒪᒃᑯᑦ ᐊᓪᓚᕝᕕᐊᓄᑦ. 
ᒐᕙᒪᒃᑰᙱᑦᑐᖅ ᑲᑐᔾᔨᖃᑎᒌ ᐅᓂᒃᑳᓚᐅᖅᑐᑦ “ᐊᒥᓱᓂᑦ 
ᐱᔾᔪᑎᓂᒃ ᐅᖃᐅᓯᖃᕐᓂᕐᒪᑕ ᑲᑎᒪᓂᕐᒥ ᓱᖅᑯᐃᓇᑦᑎᐊᖅᑐᒃᑯᑦ 
ᐅᖃᖅᑐᒥᓂᐅᓪᓗᑎᑦ ᓯᓚᐃᑦᑑᓂᖏᓐᓂᒃ ᐊᒻᒪᓗ 
ᐊᔾᔨᖃᙱᓐᓂᖏᓐᓂᒃ ᐱᓕᕆᕝᕕᐅᔪᖅ… “ᐊᐅᓚᑦᑎᓪᓗᑎᑦ 

ᐅᑭᐅᖅᑕᖅᑐᓕᕆᓂᕐᒨᖓᔪᓂᑦ.”15 ᒐᕙᒪᒃᑯᑦ “ᐊᐳᕈᑎᖃᐅᖅᑐᓂᒃ 
ᐃᓱᒪᖃᑦᑕᕐᓂᖏᑦ” ᑐᓴᕆᐊᕐᕕᖃᕐᓂᕐᒧᑦ ᐃᓄᓐᓂᒃ ᐊᒻᒪᓗ 
ᐃᓄᐃᑦ ᐱᔪᓐᓇᐅᑎᖏᓐᓂᒃ ᑲᔪᓯᓂᖃᕐᓂᐊᖅᑐᖅ, 
ᐊᔭᐅᖅᑕᐅᓯᓐᓈᖃᑦᑕᕐᓗᑎᑦ ᐱᕙᓪᓕᐊᒍᑎᖃᕆᐊᖃᕐᓂᖏᑦ.16 
ᕿᑭᖅᑖᓗᒻᒥ ᐱᓕᕆᕝᕕᖓ ᒐᕙᒪᖃᕐᓂᕐᒧᑦ ᐋᖅᑭᒃᑕᐅᓯᒪᓪᓗᓂ 
1975−ᒥ ᐋᖅᑭᒃᓱᖅᑕᐅᓯᒪᓂᖃᓚᐅᖅᑐᑦ ᑖᒃᑯᓄᖓᑐᐊᑲᓴᒃ 
ᐊᒻᒪᓗ ᐊᑐᓕᖅᑎᑕᐅᓪᓗᑎᑦ ᓯᓚᑖᓃᑦᑐᓄᑦ ᐊᕕᑦᑐᖅᓯᒪᔪᓄᑦ 
ᑭᓯᐊᓂᓕ ᑕᐃᑲᓂ, ᐃᓚᖏᑦ ᐱᓕᕆᕝᕕᐅᔪᑦ ᓄᓇᑦᓯᐊᕐᒥ ᒐᕙᒪᖓ 
ᐱᓕᕆᐊᖃᕈᒪᓕᖅᑎᑦᑎᓚᐅᖅᑐᑦ ᐃᓄᒻᒪᕆᓐᓂᒃ ᓄᓇᓕᖏᓐᓂ 
ᒐᕙᒪᑐᖃᒃᑯᑦ ᓄᖅᑲᖓᑎᒐᓱᐊᖃᑦᑕᖅᓯᒪᔭᖏᑎᒍᑦ. ᑕᐃᑲᓂᓗ, 
ᐱᕙᓪᓕᐊᔪᓕᕆᓂᕐᒧᑦ ᐊᑐᐊᒐᖅ ᐃᓕᑉᐹᓪᓕᒃᑲᓐᓂᓚᐅᖅᑐᑎᑦ 
ᓈᒻᒪᒃᓴᓕᕐᓂᖏᓐᓂᒃ ᐱᕙᓪᓕᐊᓂᕐᒥᒃ, ᐱᕙᓪᓕᐊᖑᑎᖃᙱᑦᑐᑎᑦ 
ᐃᓕᖅᑯᓯᕐᒥᒃ ᐊᓯᐅᑦᑕᐃᓕᒪᓂᕐᒥᒃ ᐊᒻᒪᓗ ᓄᓇᓕᓐᓂ 
ᐱᕙᓪᓕᐊᓂᕐᒥᒃ ᓈᒻᒪᒋᔭᐅᕙᓚᐅᖅᑐᑎᑦ ᐃᓚᐅᖃᑕᐅᔪᓄᑦ 
ᒐᕙᒪᒃᑯᓐᓂ ᐃᓱᒪᓕᐅᕈᑎᒋᔭᐅᑎᓪᓗᒋᑦ.

ᐃᓚᖏᑦ ᓱᓕ ᑲᔪᓯᔪᑦ
ᐅᐊᑦᑎᐊᕈ ᖃᓄᐃᓕᐅᕈᑕᐅᓯᒪᓂᖓ ᑲᓇᑕᒥ ᐅᑭᐅᖅᑕᖅᑐᖅ 
ᑎᑎᕋᖅᑕᐅᒃᑲᔪᑦᑐᖅ ᐅᓂᒃᑳᖑᓪᓗᓂ ᐊᔾᔨᒌᙱᑦᑑᓪᓗᑎᒃ 
ᒪᕐᕉᒃ ᐃᓱᒪᒋᔭᐅᓪᓗᓂ − ᐅᑭᐅᖅᑕᖅᑐᖅ ᖁᐊᖑᔪᒥᒃ 
ᐴᖅᑲᐃᕕᐅᓯᒪᔪᕐᔫᔮᖅᑐᓂ ᐅᕝᕙᓘᓐᓃᑦ ᐱᒻᒪᕆᐊᓗᓐᓂᒃ 
ᐃᓗᓕᖃᖅᑐᒍ ᐴᖑᓪᓗᒍ, ᐊᖏᕐᕋᐅᓪᓗᓂ ᐅᕝᕙᓘᓐᓃᑦ 
ᑕᑯᔭᐅᓚᐅᖅᓯᒪᙱᑦᑑᓪᓗᓂ. ᐃᓕᓴᕆᔭᐅᓯᒪᔪᖅ 
ᐃᓱᒪᒋᔭᐅᓪᓗᐊᕐᓂᖓ ᐊᑐᖅᓯᒪᒋᕗᖅ ᓂᕈᐊᕋᒃᓴᒥᒃ ᓯᕗᓂᒃᓴᐅᔪᒥᒃ 
ᒪᕐᕈᐃᓕᖅᑲᖓᓂᖃᕋᔭᖅᑐᒥᒃ − ᐃᓄᐃᑦ ᐊᒥᓲᓂᖏᑎᒍᑦ ᐊᑐᐊᒐᖅ 
ᑲᔪᖏᖅᓴᖅᑕᐅᒐᔭᖅᑐᓂ ᐅᖓᓯᑦᑐᒡᒍᑕᐅᓗᑎᑦ ᓄᓇᓕᖃᐅᕐᓗᓂ 
ᐅᕝᕙᓘᓐᓃᑦ ᑐᑦᑕᕐᕕᖃᐅᕐᓗᓂ ᐊᒻᒪᓗ, ᑕᐃᒪᐃᒻᒪᑦ 
ᐊᑐᕈᒪᖔᕐᓂᖅᓴᐅᒐᔭᖅᑐᖅ “ᐱᖅᑯᓯᑐᖃᒃᑯᑦ” ᐱᕙᓪᓕᐊᓂᖃᕐᓗᓂ 
ᒪᓕᓪᓗᒍ ᐊᓯᕙᕐᓂᖅ ᐅᕝᕙᓘᓐᓃᑦ “ᐅᓪᓗᒥᐅᓂᖅᓴᒥᒃ” 
ᑐᙵᕕᖃᕐᓗᑎᑦ ᑮᓇᐅᔾᔭᒃᓴᓗᑎᑦ ᐃᖅᑲᓇᐃᔭᖅᑐᖃᖃᑦᑕᕋᔭᕐᓗᓂ. 
ᐃᓛᓐᓂᒃᑯᑦ ᑕᒪᒃᑯᐊ ᐊᓯᐊᒍᖔᖅ ᐊᑐᕋᒃᓴᐅᔪᕐᔫᔮᖅᑐᑎᒃ 
ᐊᔾᔨᒌᙱᑦᑐᒻᒪᕆᐊᓘᒃ, ᐊᓯᐊᑎᒍᓪᓗ ᐃᓄᐃᑦ ᐊᑐᓂ ᓇᒻᒥᓂᖅ 
ᓂᕈᐊᕈᓐᓇᖅᑐᕐᔫᔮᖅᑐᑎᑦ ᐊᔾᔨᒌᙱᑦᑐᓂᒃ ᐱᕕᖃᕐᓗᑎᑦ. 
ᐃᓚᖏᑦ ᐃᓱᒪᒋᔭᐅᓯᒪᔪᓪᓗ ᑎᖑᒥᐊᖅᑕᐅᓚᐅᖅᑐᑦ 
ᑕᐃᑲᓂ, ᐊᒻᒪᓗ ᐃᑲᔪᕈᓐᓇᑐᒃᓴᐅᔪᑦ ᓇᓗᓇᐃᔭᕐᓗᒍ 
ᑐᑭᓯᓇᖅᓯᑎᓪᓗᒍᓗ ᖃᓄᐃᓕᐅᕈᑕᐅᒋᐊᖅᓯᒪᓂᖓᑕ 
ᐊᑐᖅᑕᐅᓂᖓ ᑕᕝᕙᓂ ᐅᓂᒃᑳᕐᒥ. ᐊᑕᐅᓯᖅ ᐱᐅᙱᑦᑐᒃᑯᑦ 
ᖃᓄᐃᑦᑑᓂᖓ ᑕᒪᐃᓐᓂᓕᒫᖅ ᑲᓇᑕ ᐊᖏᓪᓕᒋᐊᖅᑎᓪᓗᒍ 
ᐅᑭᐅᖅᑕᖅᑐᒨᖅᑐᓂ ᐊᑐᖅᑕᐅᓗᐊᕌᓗᖃᑦᑕᕐᓂᖓ 
“ᓄᓇᓕᒻᒥᐅᑕᐅᓕᕐᓗᑎᑦ” ᓇᓗᓇᐃᔭᖅᑕᐅᓪᓗᑎᑦ ᒥᑭᔫᑎᑯᓗᐃᑦ 
ᑕᒪᐅᙵᑲᐃᓐᓇᑐᐃᓐᓇᖅᐸᑦᑐᑦ ᐃᓄᐃᑦ ᐊᒻᒪᓗ ᐃᒡᓗᖁᑎᖏᑦ, 
ᐊᒥᓲᓂᖅᓴᐃᑦ ᓄᓇᐃᑦ ᐃᓄᒻᒪᕇᑦ ᓄᓇᒋᖃᑦᑕᕐᓂᑯᒥᓂᖏᑦ 
ᑕᐃᔭᐅᓪᓗᑎᑦ “ᓄᓇᓕᕋᓛᑦ”. ᑕᒪᓐᓇ ᐅᖃᐅᓯᖅ 
ᐊᑐᖅᑕᐅᓗᐊᖃᑦᑕᓚᐅᖅᑐᑦ ᐊᒥᓲᓂᖅᓴᐃᑦ ᐅᖃᓕᒫᖅᑐᑦ 
ᐊᑐᕆᐊᓯᓪᓗᓂᒋᑦ, ᐅᕕᓂᖏᑦᑕ ᐊᒥᐊᖏᑦ ᐊᔾᔨᒋᙱᑦᑐᒋᑦ 
ᓇᓕᒧᙱᑦᑐᒃᑯᑦ ᑲᒪᒋᔭᖃᓕᖅᑐᑎᑦ, ᖁᑦᑎᓐᓂᖅᓴᐅᔪᕐᔫᔮᖅᑐᑎᑦ 
ᐅᖃᐅᓯᖃᓕᖅᑐᑎᑦ.



9ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᓱᒪᒋᐊᓐᖓᐅᑎᖏᑦ ᑲᓇᑕᒥ ᓵᓚᖃᑖᖅᑲᕐᓂᕐᒥᑦ

ᑕᑯᒃᓴᐅᑎᑦᑎᔪᖅ ᐃᑉᐱᓐᓂᐊᓂᕐᒥᒃ, ᐃᓛᓐᓂᒃᑯᑦ 
ᑕᒪᐃᓐᓂ ᑕᐃᒪᐃᑎᑦᑎᒐᓱᐊᖅᓯᒪᒐᓗᐊᖅᑐᓂ, 
ᑲᑎᙵᐅᖅᑐᑦ ᐃᒡᓗᕐᔪᐊᖑᓂᐊᓕᖅᑐᑦ ᓇᔪᖅᑕᐅᔪᑦ 
ᖃᓪᓗᓈᓄᑦ ᐃᓕᓴᕆᔭᐅᔭᕆᐊᖃᕐᓂᕋᖅᑕᐅᓪᓗᑎᑦ ᐊᕐᕌᒍ 
ᐊᓂᒍᖅᐸᓪᓕᐊᑎᓪᓗᒍ ᓯᓚᑉ ᐊᓯᔾᔨᐸᓪᓕᐊᓪᓗᓂ ᐃᓄᒻᒪᕇᑦ 
ᐃᓕᓴᕆᔭᐅᓯᒪᔭᕆᐊᖃᖅᑑᔮᕋᑎᑦ.17 ᐅᓪᓗᒥᐅᓕᖅᑐᖅ, 
“ᕼᐊᒻᓚᐅᔪᑦ,” “ᓄᓇᑖᕆᔭᐅᓯᒪᔪᑦ” ᐅᕝᕙᓘᓐᓃᑦ “ᓄᓇᓕᒃ” 
ᐊᑐᖅᑕᐃᓐᓇᐅᕙᓕᖅᑐᑦ ᐅᖃᐅᑕᐅᓪᓗᑎᑦ ᑕᒪᒃᑯᐊ ᓄᓇᐃᑦ, 
ᒫᓐᓇ ᓄᓇᒋᔭᐅᖏᓐᓇᕐᓂᐊᓕᖅᑐᑎᑦ, ᐊᒥᓲᓂᖅᓴᐃᑦ 
ᐃᓄᒻᒪᕇᑦ ᓇᔪᖅᐸᓕᖅᑕᖏᑦ.18 ᐊᓪᓛᓪᓘᓐᓃᑦ ᓄᓇᕗᑦ 
ᓄᓇᑖᕐᓂᕐᒧᑦ ᐊᖏᕈᑎᖓ ᑐᑭᖃᖅᑎᑦᑎᔪᖅ ᐊᖏᕐᕋᕆᔭᐅᔪᑦ 
ᓄᓇᐃᑦ ᓄᓇᑖᕐᕕᐅᓯᒪᙱᑦᑐᓂᒃ “ᓄᓇᓕᕋᓛᖑᓂᕋᐃᓪᓗᑎᑦ.” 
ᖃᓄᖅ ᓄᓇᓕᕋᓛᑦ ᐃᖅᑲᓇᐃᔭᖅᑎᖃᐅᖅᑐᑦ 
ᑕᒪᐅᙵᑲᐃᓐᓇᑐᐃᓐᓇᓲᕐᓄᑦ19 ᑕᐃᔭᐅᕙᓕᓚᐅᖅᑐᑦ 
“ᓄᓇᑖᕐᕕᐅᓂᕋᖅᑕᐅᓪᓗᑎᑦ” ᐊᒥᓱᓄᑦ ᐃᓚᒌᓐᓄᑦ, 
ᐊᒥᓱᓄᑦ ᐊᕐᕌᒍᓄᑦ ᓄᓇᑖᕆᔭᐅᓯᒪᔪᓪᓕ ᑕᐃᔭᐅᕙᓕᖅᑐᑎᑦ 
“ᓄᓇᓕᕋᓛᕐᒥᒃ” ᐅᖃᐅᑕᐅᔭᕆᐊᓕᒃ ᐊᓯᐊᓂᖔᖅ 
ᐊᓯᐊᒍᖔᕐᓗ. ᑖᓐᓇ ᐅᓂᒃᑲᖅ, ᑕᐃᒪᐃᒍᒪᙱᒃᑲᓗᐊᖅᑐᒍ, 
ᐊᖏᖅᓯᒪᓂᓕᒃ ᐊᑐᖅᑕᐅᖃᑦᑕᓕᕐᓂᖏᓐᓂᒃ ᐊᒻᒪᓗ ᐅᐊᑦᑎᐊᕈ 
ᐊᑐᖅᑕᐅᖃᑦᑕᖅᑐᑐᖃᕐᓂᒃ “ᓄᓇᑖᕆᔭᐅᓯᒪᔪᑦ’ ᐊᒻᒪᓗ 
“ᓄᓇᓕᕋᓛᑦ” ᐃᓱᒪᒋᔭᐅᑦᑎᐊᖅᓯᒪᙱᑦᑐᒃᑯᑦ ᑐᑭᖃᕋᓗᐊᖅᑎᓪᓗᒍ, 
ᐊᑐᖅᓯᓐᓈᕐᓗᒋᓪᓗ ᐃᓄᒃᑎᑐᑦ ᑕᐃᒍᖅᑕᐅᓂᖓ, ᐃᓚᒌᑦ 
ᓄᓇᒋᕙᒃᑕᖓᑦ, ᓄᓇᓕᕋᓛᑦ ᐅᖃᐅᑕᐅᑎᓪᓗᒋᑦ.

ᐊᓯᐊ ᓴᙱᓂᖅᐹᖑᔪᖅ ᐃᓕᒌᓕᖅᑎᑦᑎᓂᖃᖅᑐᑦ ᖃᓪᓗᓈᑦ 
ᐃᓱᒪᒋᔭᖓ, ᐱᖃᓯᐅᑎᓪᓗᒍ “ᐃᓱᒪᒋᔭᖃᓪᓗᐊᕐᓂᖏᑦ 
ᐊᖏᖅᑕᐅᓯᒪᑐᐃᓐᓇᖅᑐᑦ,” ᐃᓱᒪᖃᐃᓐᓇᓗᐊᕌᓗᓕᕐᓂᖏᑦ 
ᑕᑎᖃᕐᓂᕐᒥᒃ. ᐅᓪᓗᒥᓕᓴᒥᒃ ᐃᓅᓯᖃᖁᔨᔪᑦ 
ᐊᒻᒪᓗ ᐅᓪᓗᒥᓕᓴᕐᓂᒃ ᓄᑖᕐᓂᒃ ᐱᑕᖃᖁᔨᙱᑦᑐᑦ 
ᑕᐃᒫᒃᓴᐃᓐᓇᖅ ᑕᒪᐃᓐᓂᐸᓗᒃ ᐃᓱᒪᖃᓚᐅᖅᑐᑦ ᐃᓄᒻᒪᕇᑦ 
ᖁᔭᓈᖅᓯᑲᐅᑎᒋᒐᔭᕐᒪᑕ ᐱᖅᑯᓯᑐᖃᖅᑎᒍᑦ ᐃᓅᓯᕆᔭᖏᓐᓂᒃ 
ᐊᑐᕈᓐᓇᑐᐊᓕᕈᑎᑦ ᐊᑲᕐᕆᔮᕐᓇᖅᑐᓂᒃ ᑎᑭᑎᑕᐅᓲᓂᒃ ᓱᓇᒃᑯᑖᕐᒥᒃ 
ᐃᓕᖅᑯᓯᖃᓕᕐᓗᑎᑦ, ᐊᒥᓲᔪᓂᓪᓗ ᐃᓚᐅᕈᑎᓕᖅᓯᒪᔪᒻᒪᕆᓐᓂᒃ 
ᓂᕿᓂᒃ ᐊᒻᒪᓗ ᐊᓯᖏᑦ ᐱᔭᐅᔪᒪᓂᖃᕋᔭᖅᑐᓂᒃ 
ᐃᓅᖃᑎᖃᓕᕈᑎᑦ ᖃᓪᓗᓈᑦ ᐊᔪᖅᓴᙱᑦᑐᒻᒪᕆᐊᓗᓐᓂᒃ 
ᐱᖁᑎᖏᓐᓂᒃ ᑐᓱᓕᕐᓗᑎᑦ. ᑕᒪᓐᓇ ᑲᑉᐱᐊᒋᔭᐅᔪᖅ 
ᐃᓚᒋᔭᐅᓚᐅᖅᑐᖅ ᑕᒪᐃᓐᓄᓕᒫᐸᓗᒃ ᐅᑉᐱᕆᔭᐅᓂᖓ 
ᖁᑦᑎᓐᓂᖅᓴᐅᓱᕆᔭᐅᓂᖏᑦ ᖃᓪᓗᓈᑦ ᐃᓕᖅᑯᓯᖏᑦ, 
ᑭᓯᐊᓂᓕ ᑲᑉᐱᐊᓱᓚᐅᕆᕗᓪᓕ ᐃᓄᒻᒪᕆᐅᙱᑦᑐᑦ ᑕᒪᒃᑯᐊ 
ᐃᑲᔫᑎᐅᔪᓐᓇᖅᑐᑦ ᖁᔭᓈᖅᑕᐅᔪᓐᓇᕋᒥᒃ ᖃᖓᑐᐃᓐᓇᑦᑎᐊᒃᑯᑦ, 
ᐃᓄᒻᒪᕆᓐᓂᒃ ᐊᖑᓇᓱᒍᓐᓇᐃᓪᓕᑎᑦᑎᓗᑎᑦ 
ᐅᑎᕈᒪᒍᓐᓃᕐᓗᑎᓪᓘᓐᓃᑦ ᐊᖑᓇᓱᓐᓂᕐᒥᒃ ᐃᓅᓯᕐᒥᒃ, ᑕᐃᒪᐃᒻᒪᑦ, 
ᑕᑎᖃᑐᐃᓐᓇᓕᕐᓗᑎᑦ ᓱᒃᑯᐊᕿᓂᑦ. 1940−ᖏᖕᓂ, ᑕᒪᓐᓇ 
ᐃᑉᐱᓐᓂᐊᒋᔭᐅᔪᖅ ᖃᓪᓗᓈᓄᑦ ᑐᑭᓯᔭᒃᓴᐅᑎᑕᐅᓚᐅᖅᑐᖅ 
ᐃᒻᒥᓂᒃ ᐊᐃᕙᐅᑎᓂᖃᖅᑐᑎᑦ ᑲᒪᓇᖅᑐᒥᒃ ᐱᔾᔪᑎᓂᒃ ᓲᕐᓗᒃ 
ᐃᓄᒻᒪᕇᑦ ᐃᒡᓗᖃᖅᑎᑕᐅᔪᓐᓇᕋᔭᕐᒪᖔᕐᒥᒃ ᕿᔪᒻᒥᒃ ᓴᓇᓯᒪᔪᓂᒃ. 
1950−ᖏᓐᓂ, ᐊᓯᔾᔨᕐᓂᖃᓕᓚᐅᖅᓯᒪᕗᖅ ᐊᐃᕙᐅᑎᒐᒃᓴᐅᓂᖓ 
ᐊᑦᑐᐃᓂᖃᕐᓂᖓᓂᒃ ᐅᓇᑕᖅᑎᒃᑯᑦ ᖃᐅᔨᓴᕐᕕᖓ ᐊᒻᒪᓗ 
ᐅᓗᕆᐊᓇᕐᓂᖓ ᐃᓚᐅᑎᑕᐅᒍᑎᑦ ᐃᓄᒻᒪᕇᑦ ᕿᓚᒥᐅᔪᒃᑯᑦ 
ᐃᖅᑲᓇᐃᔭᖅᑎᑕᐅᑲᐃᓐᓇᖃᑦᑕᕈᑎᑦ ᐱᕕᖃᖅᑎᑕᐅᙱᓪᓗᑎᑦ 

ᐊᑯᓂᐅᔪᒧᑦ. ᑲᑉᐱᐊᓇᕐᓂᕆᔭᐅᓕᓚᐅᖅᓯᒪᔪᖅ ᓄᑖᖅ 
ᐱᕙᓪᓕᐊᔪᓕᕆᓂᖅ ᒪᑭᒪᔪᓐᓇᙱᑦᑎᐊᒻᒪᕆᓐᓂᐊᕋᓱᒋᔭᐅᓗᓂ 
ᓴᓇᔪᖃᕐᓗᓂ ᓯᕗᓂᐊᒍ ᐊᑐᖅᑕᐅᖃᑦᑕᕐᓂᑯᒥᓂᖓᓂᒃ ᑭᓯᐊᓂᓕ 
ᐃᓄᒻᒪᕇᑦ ᐱᔪᒪᓂᖃᓚᐅᖅᓯᒪᔪᑦ ᐊᒻᒪᓗ ᑕᒪᐃᓐᓂ ᕿᒪᐃᓗᑎᑦ 
ᐊᒃᓱᕈᕐᓇᕐᓂᖓᓂᒃ ᐃᓅᓯᖃᕐᓗᓂ ᓄᓇᑐᐃᓐᓇᕐᒥᒃ ᐊᒻᒪᓗ 
ᑕᒪᐃᓐᓂ ᐊᓯᐅᔨᓗᑎᑦ ᑕᒪᐃᓐᓂ ᖃᐅᔨᒪᓂᕐᒥᓂᒃ ᐅᕝᕙᓘᓐᓃᑦ 
ᐊᔪᙱᑕᖏᓐᓂᒃ ᖃᓄᖅ ᐊᑐᒃᑲᓐᓂᕈᓐᓇᕋᔭᕐᒪᖔᕐᒥᒃ 
ᐊᓯᕙᓐᓂᕐᒥᒃ ᐃᓅᓯᕐᒥᒃ. ᑕᒪᓐᓇ ᑲᑉᐱᐊᓱᓐᓂᖅ 
ᑲᑉᐱᐊᒋᔭᐅᓚᐅᕆᕗᖅ ᑕᒪᒃᑮᓐᓄᒃ ᐅᓪᓗᒥᓕᓴᐅᖁᔨᙱᑦᑐᓄᑦ 
ᐃᓱᒪᓪᓗᑎᑦ ᐃᓄᒻᒪᕇᑦ ᓄᓇᖃᖅᑕᐃᓕᒋᐊᖃᖅᑐᑎᑦ 20 
ᒪᐃᔪᓪᔅ ᐅᖓᓯᓐᓂᓕᒻᒥᒃ ᖃᓪᓗᓈᑦ ᓄᓇᒋᓕᖅᑕᖓᓂᒃ ᐊᒻᒪᓗ 
ᐊᔭᐅᕆᔨᓄᑦ ᓄᓇᓕᓐᓂ ᐱᕙᓪᓕᐊᔪᓕᕆᓂᕐᒧᑦ ᐃᓕᓴᖅᓯᓚᐅᖅᑐᑦ 
ᖃᓄᖅ ᐊᒃᓱᕈᓐᓇᕋᔭᕐᒪᖔᖅ ᐱᕙᓪᓕᐊᑎᑦᑎᔪᖃᕐᓗᓂ 
ᐅᑭᐅᖅᑕᖅᑐᒥ ᑮᓇᐅᔭᓕᐅᕐᕕᐅᓇᓱᐊᕐᕕᐅᓕᕐᓗᓂ ᓱᑲᓐᓂᖓ 
ᐊᖏᖅᑎᑕᐅᓗᑎᑦ ᑖᒃᑯᓄᖓ ᐃᓄᓐᓂᒃ ᑲᔪᖏᖅᓴᐃᔪᓂᒃ 
ᕿᒪᐃᓗᑎᑦ ᓄᓇᑐᐃᓐᓇᕐᒥ ᐃᓅᓯᖃᕐᓂᕐᒥᒃ.

ᐅᖃᐅᑕᐅᓲᖑᕗᖅ ᖃᓪᓗᓈᑦ ᐅᑉᐱᕆᔭᖃᒻᒪᕆᓚᐅᕐᒪᑕ 
ᖁᑦᑎᓂᖅᓴᐅᓱᕆᑦᑎᓪᓗᑎᑦ ᓇᖕᒥᓂᖅ ᐃᓕᖅᑯᓯᖏᑦ, ᐅᕝᕙᓘᓐᓃᑦ 
ᑕᒪᓐᓇ ᑕᐃᔭᐅᓲᖑᓂᖓᓂᒃ ᖃᓪᓗᓇᕐᔨᕐᖓᑦ ᓄᓇᓕᓐᓂ 
ᐋᖅᑭᑦᑎᐊᖅᓯᒪᔪᑯᓗᓐᓃᓕᕐᓂᖏᓐᓂᒃ. ᑕᒪᓐᓇ ᐃᓱᓴᒋᔭᐅᔪᖅ 
ᑎᑎᕋᖅᑕᐅᖃᑦᑕᕐᓂᖓᓂᒃ ᑕᐃᔅᓱᒪᓂ, ᐅᖃᐅᓯᕆᓗᒍ 
ᐱᒻᒪᕆᐅᕗᖅ ᓇᓗᓇᐃᕈᑕᐅᓯᒪᔪᑦ 1960−ᐅᑎᓪᓗᒍ ᑕᒪᓐᓇ 
ᐃᑉᐱᓐᓂᐊᒋᔭᖅ ᑲᑉᐱᖓᓱᓐᓂᑯᒧᑦ ᐊᐃᕙᐅᑎᒋᔭᐅᕙᓚᐅᖅᑐᖅ 
ᐃᓄᒻᒪᕇᑦ ᐃᑲᔪᕐᓂᐊᕋᓱᒋᔭᐅᙱᓐᓂᖏᓐᓂᒃ 
ᐅᓪᓗᒥᒨᖓᓂᖅᓴᓂᑦ ᐃᓅᓯᖃᓕᕐᓂᕈᑎᑦ, ᑲᓇᑕᑉ ᓂᒋᐊᑕ 
ᐃᓕᖅᑯᓯᖓᓂᒃ ᖃᐅᔨᓯᒪᓕᕈᑎᑦ. ᐱᐅᓛᖑᒐᔭᖅᑐᑐᐊᖅ, 
1960−ᖏᓐᓂᐅᓕᖅᑎᓪᓗᒍ ᖁᑦᑎᓐᓂᖅᓴᐅᓂᕋᖅᑐᑦ 
ᐊᐅᓚᓂᖃᖅᑐᑦ ᓄᑖᕈᖅᓯᒪᓕᕐᓂᖏᑦ ᐊᑐᖃᑦᑕᓕᕐᓂᖏᖕᓄᑦ 
ᐱᑦᑎᐊᕐᓂᑰᙱᑦᑐᖔᖅ. ᐃᓄᐃᑦ ᓄᓇᖓᖕᓂ (ᓄᓇᖓ, ᐃᒪᖅ 
ᐊᒻᒪᓗ ᓯᑯ ᐃᓄᒻᒪᕆᖏᓄᑦ ᓇᔪᖅᑕᐅᓪᓗᓂ),20 ᑐᒃᓯᐊᕝᕕᓕᕆᔩᑦ 
ᖃᓪᓗᓈ ᐃᓛᒃᑯᖓᔪᖅᑎᒍᑦ ᑕᒻᒪᕐᓂᐅᓂᕋᐃᖃᑦᑕᖅᑐᑎᑦ ᐊᒻᒪᓗ 
ᐃᒻᒥᒃᓄᑦ ᖁᕝᕙᐹᓪᓕᖅᑎᑐᐃᓐᓇᕐᓂᐊᕋᒥᒃ, ᑕᐅᖅᓰᔩᑦ ᐊᒻᒪᓗ 
ᒐᕙᒪᒃᑯᓐᓄᑦ ᐊᐅᓚᑦᑎᔩᑦ ᑕᒻᒪᖃᑦᑕᕋᓱᒋᔭᐅᙱᖔᕐᓂᖅᓴᐅᓪᓗᑎᑦ 
ᐃᓱᒪᒋᔭᐅᔪᒥᓂᐅᓪᓗᑎᑦ. ᑭᖑᓂᐊᒍᑦ 1945, ᖃᓪᓗᓈᑦ ᐃᓗᐊᓂ 
ᓯᓚᑖᓂᓗ ᐃᓅᖃᑎᒌᕝᕕᐅᔫᑉ ᐊᓯᔾᔨᕐᓂᐅᓴᑐᐃᓐᓇᕐᓂᐊᕐᒪᑕ 
ᐃᓱᒪᖃᖅᐸᓕᓚᐅᖅᑐᑦ ᐊᒻᒪᓗ ᐅᑎᖅᑎᒐᒃᓴᐅᙱᓪᓗᓂ. 
ᖁᔭᓈᖅᓯᒪᔪᒃᑯᑦ ᐅᖃᐅᓯᖃᖅᑐᓂ ᑲᑎᒪᕕᔾᔪᐊᖅᑐᖃᖅᑎᓪᓗᒍ 
ᐅᑭᐅᖅᑕᖅᑐᒥ 1961−ᖑᑎᓪᓗᒍ, ᐃᑦᑕᕐᓂᓴᓕᕆᔨ ᕼᐃᐊᓐᓄᕆ 
ᕼᐋᑐᐊᓐ ᒪᒥᐊᓚᖅᑐᖅ ᐅᖃᖅᑐᒥᓂᐅᓂᖓᓂᒃ ᐃᓱᒪᒋᔭᖃᓚᐅᕐᒪᑦ 
ᑐᑭᓯᔭᐅᑲᒻᒪᑦᑐᒥᓂᐅᓪᓗᓂ “ᐃᓯᑭᒨᑉ ᐅᖃᐅᓯᖓ 
ᐅᓇᑕᖅᑐᒥᓂᐅᓂᖓᓂᒃ ᐊᒻᒪᓗ ᑭᓇᐅᓂᖏᓐᓂᒃ. ᐊᑐᖅᑕᒥᓂᐅᔪᑦ 
ᑕᐃᒪᐃᒻᒪᑦ ᐅᓇᑖᖃᖅᑐᒥᓂᐅᓱᒋᔭᐅᓂᕋᖅᑕᒥᓂᕆᓪᓗᒋᑦ.”21

ᐊᒻᒪᓗᒃᑲᓐᓂᒻᒪᕆᒃ, ᑕᐃᒪᐃᑦᑑᔮᓚᐅᖅᑐᑦ ᐊᒥᓱᑦ “ᐱᒻᒪᕆᐅᙱᑦᑐᑦ 
ᐃᒻᒥᓄᑦ ᖃᓄᐃᓕᐅᕐᓂᐅᔪᑦ” ᑲᓇᑕᑉ ᓂᒋᐊᓂᕐᒥᐅᑕᓂᒃ 
ᓂᕆᐅᓇᙱᑦᑐᒃᑯᑦ ᓱᑲᑦᑐᒻᒪᕆᒃᑰᕐᓂᖃᓚᐅᕐᓂᖓᓂᒃ 
ᓄᓇᖃᖅᑳᖅᓯᒪᔪᓄᑦ ᐅᑭᐅᖅᑕᖅᑐᒥᐅᓄᑦ. ᐊᖓᔪᖅᑳᖅ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᖅ ᑲᑎᒪᕕᔾᔪᐊᓚᐅᖅᑎᓪᓗᒋᑦ 
ᑲᒪᓚᐅᖅᑐᖅ 1960−ᐅᑎᓪᓗᒍ: 



10ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᓱᒪᒋᐊᓐᖓᐅᑎᖏᑦ ᑲᓇᑕᒥ ᓵᓚᖃᑖᖅᑲᕐᓂᕐᒥᑦ

ᐃᑲᔪᕐᓂᖃᓪᓚᕆᒃᑲᔭᖅᑐᖅ, ᐅᐱᓐᓇᕋᓂ, 
ᓯᕗᓂᒃᓴᒧᑦ ᑕᑯᔪᓐᓇᖅᑐᖃᕈᓂ 
ᓴᓇᓂᑎᒍᑦ ᑮᓇᐅᔭᓕᐅᕋᓱᐊᓲᑦ ᑲᓇᑕᒥ 
ᒥᐊᓕᒐᕐᓂᓗ ᐊᒻᒪᓗ ᖃᐅᔨᒪᓗᑎᑦ 
ᐃᖅᑲᓇᐃᔭᕐᕕᒻᒥ ᐃᖅᑲᓇᐃᔭᖅᑎᖃᐅᖅᑐᖅ 
ᐊᖑᑎ ᓯᕗᒃᑲᐃᒐᔭᕐᒪᖔᕐᒥᒃ 
ᐅᕙᑦᑎᓐᓂᓕᒫᖅ, ᐱᖓᓱᓂᑦ 
ᑎᓴᒪᓂᓪᓘᓐᓃᑦ ᑭᖑᕚᕆᔭᐅᓂᐊᖅᑐᓄᑦ, 
ᖃᓄᐃᓕᐅᕈᑎᖃᕆᐊᕐᓗᓂ 
ᓄᖅᑲᖅᑎᒐᒃᓴᐅᙱᑦᑐᒥᒃ ᐊᒻᒪᓗ 
ᓱᑲᑦᑐᒻᒪᕆᓐᓂᒃ ᐊᐅᓚᓂᖃᓲᑦ 
ᖃᓪᓗᓇᕐᔨᕐᖓᑦ ᖃᐅᔨᓴᐅᓯᖓᓂᒃ, 
ᓴᓇᕕᖃᐅᖅᑐᑎᑦ ᐃᖅᑲᓇᐃᔭᕐᕕᖃᐅᖅᑐᑦ 
ᐊᒻᒪᓗ ᐃᓅᓯᓕᕆᓂᕐᒥᒃ. ᐊᔾᔨᐅᙱᑦᑐᒃᑯᑦ 
ᖃᐅᔨᓯᒪᕗᖓ ᐃᓚᖏᑦ ᐃᖅᑲᓇᐃᔭᖅᑎᕗᑦ 
ᑲᑎᒪᕕᔾᔪᐊᕐᓂᕐᒥᒃ ᖃᐅᔨᓴᖅᑕᐅᔪᒥᒃ 
ᖃᐅᔨᔪᒪᔪᒻᒪᕆᐅᓚᐅᖅᑐᖅ ᐊᓯᔾᔨᖅᓯᒪᙱᑦᑐᑦ 
ᐊᓂᒍᖅᐸᓪᓕᐊᑎᓪᓗᒍ ᖃᓄᐃᑦᑑᓂᖏᑦ 
ᐃᓄᐃᑦ ᐊᔾᔨᒌᙱᑦᑐᑦ ᖃᓄᐃᑦᑑᓱᒋᔭᐅᓂᖏᑦ 
ᑐᑭᓯᒍᓐᓇᐃᓪᓕᓯᒪᓪᓗᓂᒋᑦ ᑕᒪᐃᓐᓂ 
ᓄᓇᓕᕐᔪᐊᖅ, ᑲᑐᔾᔨᓗᑎᑦ ᑕᒪᐃᓐᓂ 
ᓄᓇᖃᖅᑳᖅᓯᒪᔪᓂᒃ ᐊᒻᒪᓗ ᐊᓯᖏᓐᓂᒃ 
ᐅᕕᓂᖏᑦᑕ ᐊᒥᐊᖏᑦ ᐊᔾᔨᒋᙱᑕᖏᑦ, 
ᓱᑲᑦᑐᒃᑯᑦ ᐊᓯᔾᔨᖅᑕᐅᓇᓱᐊᕐᒪᑕ 

ᐊᑐᖅᑕᐅᓚᐅᖅᓯᒪᙱᑦᑐᒥᒃ. ᐊᒥᓱᑎᒍᑦ 
ᐃᓕᓴᖅᓯᔪᓐᓇᕋᓗᐊᖅᑐᒍᑦ ᑕᒪᔅᓱᒥᖓ 
ᓱᑲᓐᓂᐊᓘᔪᒥᒃ ᐊᓯᔾᓕᕐᓂᕐᒥᒃ, ᑭᓯᐊᓂᓕ 
ᖃᐅᔨᒪᙱᓚᖓ ᐃᓱᒪᖃᕈᓐᓇᕆᐊᑦᑎᓐᓂᒃ 
ᑕᒪᐃᓐᓂᑎᒍᑦ ᑐᑭᓯᒍᓐᓇᕐᓗᒍ....22

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐅᔾᔨᖅᓱᓚᐅᕈᑎᑦ ᖃᐅᔨᒪᓗᑎᑦ 
ᐊᒃᓱᕈᕐᓇᕐᓂᖏᓐᓂᒃ ᓱᑲᑦᑐᒥᒃ ᐅᓪᓗᒥᒨᖓᓕᕋᓱᐊᕐᓂᖓᓂᒃ, 
ᐊᖏᓚᐅᙱᑦᑐᑦ ᑕᒪᓐᓇ ᐊᐅᓚᑕᐅᒍᓐᓇᙱᓐᓂᖓᓂᒃ, 
ᐅᕝᕙᓘᓐᓃᑦ ᖃᓪᓗᓈᑦ ᐅᑉᐱᕈᓱᓕᕐᓂᖏᓐᓂᒃ ᓱᓕᔫᓂᖓᓂᒃ 
ᐊᖏᖅᓯᒪᓚᐅᑎᒃᑲᓗᐊᖅᑎᓪᓗᒋᑦ ᓇᒻᒥᓂᖅᓱᕈᓐᓇᕐᓂᖏᑦ 
ᐊᔾᔨᐅᙱᑦᑐᒥᒃ ᓯᓚᑐᓂᖏᓐᓂᒃ ᐃᓄᒻᒪᕇᑦ. ᒐᕙᒪᒃᑯᓐᓂ 
ᑎᑎᕋᐅᑕᐅᓯᒪᔪᑦ ᐊᒻᒪᓗᐅᖃᓪᓚᐅᑕᐅᓯᒪᔪᑦ ᑕᑯᒃᓴᐅᑎᑦᑎᕗᑦ 
ᐅᔾᔨᖅᓱᐃᓐᓇᙱᑦᑐᒥᓂᐅᓂᖏᑦ ᑕᑎᖃᖃᑎᒌᓐᓂᕆᔭᖏᑦ 
ᐃᓄᒻᒪᕇᑦ ᐊᒻᒪᓗ ᖃᓪᓗᓈᑦ ᕿᓚᒥᐅᔪᒃᑯᑦ ᐊᑯᓂᐅᔪᒃᑯᓪᓘᓐᓃᑦ. 
ᐃᓱᒪᓕᐅᖅᑎᐅᔪᑦ ᐱᒻᒪᕆᐅᔪᒃᑯᑦ ᐃᓱᒪᒋᔭᖃᓚᐅᙱᓚᑦ 
ᐃᓄᒻᒪᕆᓐᓂᒃ ᐊᑑᑎᖃᑲᐅᑎᒋᔪᓐᓇᕐᓂᖏᖕᓂᒃ ᐅᕝᕙᓘᓐᓃᑦ 
ᖃᐅᔨᒪᑦᑎᐊᕐᓂᖏᓐᓂᒃ ᐱᓕᕆᖃᑎᒋᔭᐅᖃᑦᑕᕐᓗᑎᑦ, 
ᓯᕗᓕᖅᑎᐅᒍᓐᓇᖅᑐᒋᔭᐅᑎᑦᑎᐊᒻᒪᕆᑦᑐᑎᓪᓕ, ᐸᕐᓇᑦᑎᓪᓗᒋᑦ 
ᐊᓯᔾᔨᕐᓂᕐᒥᒃ ᖃᓄᐃᓕᐅᕈᑎᒋᔭᐅᓂᐊᖅᑐᓄᑦ. ᐊᒥᓱᑦ 
ᒐᕙᒪᒃᑯᓐᓂ ᐃᖅᑲᓇᐃᔭᖅᑎᖏᑦ ᐅᑉᐱᕈᓱᓪᓚᕆᑦᑑᔮᓚᐅᙱᓚᑦ 
ᐱᔪᓐᓇᕐᓂᖃᕐᓂᖓᓂᒃ ᐅᑭᐅᖅᑕᖅᑐᖅ ᐅᕝᕙᓘᓐᓃᑦ ᐃᓄᖏᑦ, 
ᑭᓯᐊᓂᓕ ᑲᒪᒋᔭᖃᖅᑐᒋᓪᓗᑎᑦ ᐊᓐᓇᐃᓗᑎᑦ ᐃᓄᓐᓂᒃ 
ᑕᐃᒃᑯᓂᖓ ᐊᒥᓱᑎᒍᑦ ᐃᓅᓯᕐᒥᒃ ᐊᒻᒪᓗ ᐱᕙᓪᓕᐊᔪᓕᕆᓂᕐᒥᒃ 
ᐊᑲᐅᙱᓕᐅᕈᑕᐅᔪᑦ ᑲᔪᓯᙲᓐᓇᓲᖑᔪᓂᑦ, ᐊᒻᒪᓗ 
ᐅᖁᒪᐃᒃᓴᖅᑐᑎᑦ ᐅᖃᐅᔾᔨᖃᑦᑕᓚᐅᖅᑐᑦ ᐃᓄᒻᒪᕆᓐᓂᒃ ᖃᓄᖅ 
ᐅᐸᓗᖓᐃᔭᕆᐊᖃᕐᒪᖔᕐᒥᒃ ᓯᕗᓂᒃᓴᒧᑦ.

ᑐᑭᓯᓂᖅ ᐃᓱᒪᒋᔭᐅᓯᒪᔪᑦ 
ᐊᖏᖅᑕᐅᑐᐃᓐᓇᖅᓯᒪᓪᓗᑎᑦ ᓱᓕᔫᒋᐊᖏᓐᓂᒃ
ᓴᖅᑭᖅᑎᑕᐅᓯᒪᔪᑦ ᐊᑐᖃᑦᑕᖅᑕᒥᓂᐅᓂᖓ ᐅᑭᐅᖅᑕᖅᑐᒥ 
ᑲᓇᑕᒥ ᐅᖃᖅᓯᒪᔭᕇᕐᒪᑕ ᒐᕙᒪᒃᑯᑦ ᖃᓄᐃᓕᐅᖅᓯᒪᓂᖏᑦ 
ᐅᑭᐅᖅᑕᖅᑐᒥ ᐊᕐᕌᒍᑦ 1950 ᑎᑭᑦᑐᒍ 1975. ᐊᐃᕙᐅᑎᒐᑎᑦ 
ᐃᖅᑲᓇᐃᔮᕆᔭᐅᖃᑦᑕᖅᑐᒥᓂᕐᓂᒃ ᑎᑎᕋᖅᑎᓂᒃ, ᑖᓐᓇ 
ᐅᓂᒃᑳᖅ ᐋᖅᑭᒃᓱᖅᑕᐅᓯᒪᕗᖅ ᖃᑦᑏᓐᓇᕐᓂᒃ ᑐᙵᕕᕆᔭᐅᔪᓂᒃ 
ᑐᕌᖓᓂᖃᓗᐊᖅᑐᑦ ᕿᑭᖅᑕᓂ ᓱᓕᔪᕐᓂᐊᕐᓂᕐᒧᑦ ᑲᒥᓴᙵᑕ 
ᐃᖅᑲᓇᐃᔮᖏᓐᓂᒃ. ᒐᕙᒪᒃᑯᑦ ᐱᓕᕆᐊᖏᑦ ᓇᓗᓇᐃᔭᖅᑕᐅᓯᒪᕗᑦ 
ᐊᓯᖏᓐᓂᒃ ᕿᑭᖅᑕᓂ ᓱᓕᔪᕐᓂᐊᕐᓂᕐᒧᑦ ᑲᒥᓴᙵ 
ᖃᓄᐃᓕᐅᕈᑕᐅᖃᑦᑕᖅᓯᒪᓂᑯᑦ ᖃᐅᔨᓵᖏᓐᓂᒃ.

1940−ᖏᓐᓂ, ᖃᓄᖅᑑᕈᑕᐅᓯᒪᔪᑦ ᑲᒪᒋᔭᐅᓗᑎᑦ 
ᐃᓱᒫᓗᒍᑕᐅᓂᖓ ᐅᑭᐅᖅᑕᖅᑐᑉ ᖃᐅᔨᒪᓇᑦᑎᐊᕈᑕᐅᓚᐅᖅᑐᖅ 
ᕿᑭᖅᑖᓗᒃ ᐅᔾᔨᕆᔭᐅᖃᑦᑕᐃᓐᓇᕐᓂᐊᕋᒥᒃ ᖁᑦᑎᓂᖅᐹᓃᑦᑐᓄᑦ 
ᒐᕙᒪᒃᑯᓐᓂᐅᒐᓗᐊᖅ − ᐊᐅᓚᑦᑎᔩᑦ ᒥᓂᔅᑕᐃᑦ ᑲᑎᒪᔨᖏᖕᓄᑦ, 
ᑐᑦᑕᕐᕕᐅᔪᓄᑦ ᑎᒥᓄᑦ ᐊᒻᒪᓗ ᒥᓂᔅᑕᐃᑦ ᑐᖏᓕᖏᓐᓄᑦ. 

ᓇᓗᓕᕈᑕᐅᓯᒪᔪᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓄᑦ ᑭᖑᓂᐊᒍᑦ 
1950 ᑭᓱᓂᑦ ᐱᑖᕐᓂᐊᕋᒥᐅᓚᐅᙱᓚᑦ, ᑭᓯᐊᓂᓕ ᖃᓄᖅ 
ᐊᐅᓚᑕᐅᖓᔭᕐᓂᒃ ᑲᓇᑕᑉ ᐅᑭᐅᖅᑕᖅᑐᖓᑕ ᐊᕕᑦᑐᖅᓯᒪᐅᕐᓂᖏᑦ 
ᐱᒋᓂᕋᖅᑕᐅᔭᕇᖅᑐᑦ. ᐅᐊᑦᑎᐊᕈᕐᓂᓴᓂᒃ ᖃᐅᔨᓴᖅᑎ ᓰᓚ 
ᒍᕌᓐᑦ ᓇᓗᓴᐃᔭᐃᓚᐅᖅᑐᖅ ᐱᕙᓪᓕᐊᒍᑎᖏᔭᐅᓂᖓ 
“ᐅᑭᐅᖅᑕᖅᑐᒥᐅᑦ ᑲᓇᑕᒥᐅᑕᐅᓂᕋᖅᑐᑦ” ᐊᖓᔪᖅᑳᒡᒍᑏᑦ 
ᐊᒻᒪᓗ ᖃᐅᔨᒪᔨᑕᐃᑦ ᑕᐃᒃᑯᐊᓗ, 1940−ᖏᓐᓂ, 
ᐅᖃᖅᑐᒥᓂᐅᓪᓗᑎᑦ ᐋᖅᑭᐅᒪᑎᑦᑎᔭᕆᐊᖃᕋᒥᒃ ᐊᒻᒪᓗ 
ᐊᑐᕐᓗᑎᑦ ᑲᓇᑕᑉ ᐅᑭᐅᖅᑕᖅᑐᖓ ᐱᒋᓂᕋᖅᑕᐅᖁᓪᓗᒍ 
ᓇᔪᖅᑕᐅᔭᕆᐊᖃᕐᓂᖓᓂᒃ ᐊᒻᒪᓗ ᐱᒋᐊᓕᖅᑎᓪᓗᒋᑦ 1950−
ᖏᑦ ᐋᖅᑭᓚᐅᖅᑐᑦ ᐊᐅᓚᑦᑎᓂᕐᒧᑦ ᐊᐅᓚᒍᑎᒃᓴᖏᖕᓂᒃ 
ᑕᒪᓐᓇ ᓇᒻᒥᓂᖁᑎᒋᔭᐅᓯᒪᓂᕋᖅᑕᐅᖁᓪᓗᒍ.23 ᓂᕆᐅᓐᓂᖏᑦ, 
ᐸᕐᓇᐅᑎᖏᑦ ᐊᒻᒪᓗ ᑲᑉᐱᐊᒋᔭᖏᑦ ᐅᑭᐅᖅᑕᖅᑐᒧᑦ 
ᐃᓱᒫᓗᓐᓂᖃᓚᐅᖅᑐᑦ ᐊᑲᐅᙱᓕᐅᕈᑎᖏᑦ ᓴᖅᑭᕋᔭᖅᑐᑦ 

ᓄᓇᖃᖅᑳᖅᓯᒪᔪᑦ ᓇᔪᖅᑎᖏᑦ ᐅᑭᐅᖅᑕᖅᑐᖓᓂ ᑭᒡᓕᙳᐊᖓ 
60°−ᒥ, ᐱᖃᓯᐅᑎᓪᓗᒍ ᖁᑦᑎᓐᓂᖅᓴᒧᑦ ᐱᕙᓪᓕᐊᓂᖃᕐᓂᖓᑕ 
ᓱᑲᓐᓂᖓ ᒥᐊᓕᒐᒃᑯᑦ ᐅᓇᑕᖅᑭᖏᑦ ᖃᓄᐃᓕᐅᕐᓂᖃᓕᖅᑎᓪᓗᒋᑦ. 
ᓂᕈᐊᖅᑕᐅᓯᒪᔪᑦ ᐊᒻᒪᓗ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᖏᑦ 
ᐃᓄᐃᑦ ᓄᓇᖓᓂᒃ ᐊᑐᖅᑕᐅᓛᕐᓂᕋᐃᓯᒪᓪᓗᑎᑦ ᐊᒻᒪᓗ 
ᖃᐅᔨᒪᓚᐅᙱᑦᑐᑦ ᐅᕝᕙᓘᓐᓃᑦ ᓱᒻᒪᐅᒻᒪᖔᑦ ᐊᑐᖅᑕᐅᒐᔭᕐᓂᖏᑦ 
ᓴᓇᔭᐅᓗᓂ, ᐊᐅᓚᑕᐅᓗᓂ ᐊᒻᒪᓗ ᓄᓇ ᐲᖅᓯᕕᐅᖃᑦᑕᕐᓗᓂ 
ᖃᑭᒍᑎᒃᓴᓕᐊᖑᓗᓂ ᑲᒪᒋᔭᖃᓕᓚᐅᖅᑐᑦ ᐃᓄᖏᖕᓄᑦ. 
ᐱᕙᓪᓕᐊᔪᓂᑦ ᑎᑎᕋᖅᑏᑦ ᐅᑭᐅᖅᑕᖅᑐᒨᖅᐸᓪᓕᐊᓕᖅᑎᓪᓗᒋᑦ, 
ᑕᒪᒃᑯᐊ ᒐᕙᒪᖏᑦ ᑲᒪᖏᔭᖃᕆᐊᖃᕐᓂᖏᑦ 
ᐊᑐᓕᖅᑎᑕᐅᓕᓚᐅᖅᑐᑦ ᐃᓄᐃᑦ ᑭᒃᑯᑐᐃᓐᓇᐃᑦ ᐃᓱᒪᒋᔭᖏᑦ 
ᒪᓕᑦᑐᒋᑦ ᒐᕙᒪᒃᑯᑦ ᐃᒃᓯᖕᓇᐃᑐᐃᓐᓇᒃᑲᓐᓂᓕᕐᓂᕈᑎᑦ 
ᑕᑯᒃᓴᐅᓪᓗᓂ ᑕᒪᓐᓇ ᐅᓇᑕᕐᓇᐅᑎᓪᓗᒍ ᐊᕐᕌᒍᖏᓐᓂ 
ᑕᐃᒪᐃᖃᑦᑕᖅᑐᒥᓂᐅᑎᓪᓗᒋᑦ.

1950−ᖏᑦ ᑲᔪᓯᓂᖃᓕᖅᑎᓪᓗᒍ, ᐱᕈᖅᐸᓪᓕᐊᔪᒻᒪᕆᐅᓚᐅᖅᑐᑦ 
ᐅᑭᐅᖅᑕᖅᑐᒥ ᑲᒪᒋᔭᐅᓂᖏᑦ ᑭᒃᑯᑐᐃᓐᓇᐃᑦ ᐃᓅᓯᖏᓪᓗ. 
ᐹᑐᕆᒃ ᓂᒃᓴᓐ ᓱᖅᑯᐃᓇᑦᑎᐊᖅᑐᒃᑯᑦ ᖃᐅᔨᓴᖅᓯᒪᓂᖓ 
ᒐᕙᒪᑐᖃᒃᑯᑦ ᐊᐅᓚᑦᑎᓂᕐᒥᒃ ᐅᑭᐅᖅᑕᖅᑐᒥ, 1954-
1965, ᑕᑯᔭᒃᓴᐅᓕᓚᐅᖅᑐᖅ ᐊᐅᓚᑕᐅᓂᖓ 
ᐱᒋᐊᓕᖅᑎᓪᓗᒍ 1950−ᖏᓐᓂᒃ ᒥᑭᔪᑯᓘᓚᐅᕐᒪᑦ, 
ᐊᒥᓱᓪᓗ ᐃᓱᒪᒋᔭᐅᓯᒪᔪᑦ ᐊᑐᕋᒃᓴᐅᙱᑦᑐᒃᑰᖅᑐᑎᑦ, ᐊᒻᒪᓗ 
ᐸᕝᕕᓴᑦᑕᐅᒐᑎᑦ ᓂᕈᐊᖅᑕᐅᓯᒪᔪᓄᑦ. ᑭᓯᐊᓂᓕ ᓂᒃᓴᓐ 
ᑲᔪᓯᓪᓗᓂᓕ, ᑲᔪᓯᓂᖃᕐᓂᖓ ᑲᑕᔾᔪᑎᓂᒋᓂᐊᕐᒪᒍ. ᓲᕐᓗᒃ 
ᐅᖓᑕᐅᔨᓪᓗᑎᑦ ᐊᖏᖅᑕᐅᒃᑲᓗᐊᓚᐅᕐᒪᒍ “ᐅᑭᐅᖅᑕᖅᑐᒧᑦ 
ᐊᑐᖅᑕᐅᖁᒐᔭᖅᑕᖏᑦ ᑕᐅᑐᙳᐊᖅᑕᐅᓯᒪᔪᑦ” ᑏᕙᓐᕙᐃᑯᒧᑦ 
ᑲᓐᓲᕙᑎᕝᔅ ᓂᕈᐊᖅᑕᐅᓯᒪᔪᑦ, ᐊᒻᒪᓗ ᑕᒪᒃᑯᓂᖓ 
ᐊᑐᖅᑎᓪᓗᒋᑦ ᐃᓄᐃᑦ ᑭᒃᑯᑐᐃᓐᓇᐃᑦ ᑕᐅᑐᓗᐊᒻᒪᕆᓚᐅᖅᑐᑦ 
ᐊᒻᒪᓗ ᒐᕙᒪᓕᕆᓗᐊᖅᑐᐊᓘᓪᓗᑎᑦ ᐊᖏᔫᑎᓂᑦ 
ᑮᓇᐅᔭᖅᑐᕈᑎᒃᓴᓂᒃ ᑐᓂᓯᓯᒪᑎᓪᓗᒋᑦ.24 ᐊᐅᓚᓂᖃᖅᑎᓪᓗᒍ, 
ᐊᐃᕙᐅᑎᓚᐅᖅᑐᖅ, ᒥᑭᔫᑎᑯᓗᐃᑦ ᖃᐅᔨᒪᔨᒻᒪᕇᑦ 
ᐊᑐᐊᒐᓕᐅᖅᑏᑦ ᐱᓕᕆᐊᖃᕈᒪᓕᖅᑎᑦᑎᓂᖃᓚᐅᖅᑐᑦ 
ᐊᒥᓲᓂᖅᓴᓂᒃ ᑎᒍᒥᐊᖅᑎᓂᑦ ᒐᕙᒪᑉ ᐃᓗᐊᓂ. ᑕᒪᓐᓇ 
ᑕᑯᒃᓴᐅᑎᑦᑎᓗᐊᓚᐅᖅᑐᖅ ᐊᕕᑦᑐᖅᓯᒪᓂᖓᓂᒃ 
ᐱᔪᓐᓇᐅᑎᓕᓐᓂᒃ ᐋᖅᑭᒃᑕᐅᕋᓛᑖᖅᑐᒥᓂᐅᑎᓪᓗᒍ 
ᐅᑭᐅᖅᑕᖅᑐᓕᕆᔨᒃᑯᑦ ᐊᒻᒪᓗ ᑲᓇᑕᒥ ᓄᓇᒥᐅᑕᓕᕆᔨᒃᑯᑦ, 
ᐊᒻᒪᓗ ᓈᒻᒪᒃᓴᕈᓐᓃᖅᑐᑎᑦ ᐊᕕᑦᑐᖅᓯᒪᔪᑦ ᐋᑐᕚᒥ. ᑕᒪᓐᓇ 
ᑐᑭᓯᓇᙱᑦᑐᐊᓗᒃ, ᓂᒃᓴᓐ ᑕᐅᑐᑦᑕᖓᒍᑦ, ᑲᔪᓯᓂᖃᓚᐅᖅᑐᖅ 
ᐱᕈᖅᐸᓪᓕᐊᓪᓗᓂᓗ 1960−ᖏᓐᓂ. ᐊᔭᐅᕆᔪᖃᒻᒪᕆᓕᖅᑐᓂ 
ᐃᓛᒃᑰᖓᓕᖅᑕᐅᖁᓪᓗᒍ ᒪᑭᐊᓐᔨ ᕚᓕ ᐱᕙᓪᓕᐊᓯᒪᙱᑦᑐᒥᒃ 
ᑲᓇᑕᑉ ᐅᑭᐅᖅᑕᖅᑐᖓᑕ ᑲᓇᓐᓇᖓᓂ. ᑕᒪᓐᓇ 
ᑲᔪᓯᓂᖃᓚᐅᙱᑦᑐᖅ ᐱᒋᐊᕈᑎᒋᔭᐅᔪᖅ, ᑭᓯᐊᓂᓕ 
ᓇᒻᒥᓂᖅᓱᓕᖅᑐᑎᑦ ᐱᓕᕆᐊᓂᒃ ᐅᑭᐅᖅᑕᖅᑐᑉ ᐊᕕᑦᑐᖅᓯᒪᓂᖓᑕ 
ᒐᕙᒪᖓᓂᒃ ᔭᓗᓇᐃᑉ−ᒥ, ᓄᑖᖅ ᐊᒻᒪᓗ ᐊᔾᔨᒋᙱᐊᕐᔪᑦᑕᖓ 
“ᐃᓕᓴᕆᔭᐅᓯᒪᔪᖅ ᐃᓱᒪᒋᔭᐅᓪᓗᐊᓕᖅᑐᑎᑦ” ᐱᒋᐊᖅᑐᓂ 
ᐱᕙᓪᓕᐊᓂᖃᓕᖅᑐᓂᓗ.  

ᖁᓛᓂ ᐅᖃᐅᑕᐅᓯᒪᔪᓂᒃ, ᓇᓗᓇᕈᓐᓃᖅᑐᖅ 
ᓇᓗᓇᐃᕈᑎᖏᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ 
ᐃᓱᒪᒋᔭᐅᔪᑦ ᐊᖏᖅᑕᐅᓯᒪᑐᐃᓐᓇᖅᑐᑦ ᓱᓕᔫᒋᐊᖏᓐᓂᒃ 

ᕿᓂᖅᑕᐅᔾᔮᙱᓐᓇᒥ. ᐱᕙᓪᓕᐊᔪᓕᕆᒻᒪᕆᑉᐸᑦᑐᓄᓪᓕ, 
1950−ᖏᓐᓂ ᑎᑎᕋᖅᓯᒪᔪᖅᑎᒍᑦ ᐱᕙᓪᓕᐊᔪᓂᑦ 
ᑎᑎᕋᓗᐊᕐᓂᖅᓴᐅᕙᓚᐅᖅᑐᑦ, ᑕᑎᒋᔭᒃᓴᐅᙱᑦᑑᓪᓗᓂ 
ᐱᕙᓪᓕᐊᔪᓕᕆᔨᐅᖃᑦᑕᓚᐅᖅᑐᖅ, ᐅᖃᖅᑎᐅᔪᖅ ᐅᕝᕙᓘᓐᓃᑦ 
ᐃᓄᐃᑦ ᑭᒃᑯᑐᐃᓐᓇᐃᑦ ᖃᐅᔨᔪᒪᓕᖅᑎᑉᐸᓚᐅᖅᑐᓂᒋᑦ 
ᐅᑭᐅᖅᑕᖅᑐᑉ ᒥᒃᓵᓄᑦ, ᓴᙱᔪᒥᒃ ᐊᔭᐅᕆᔨᐅᓪᓗᓂ ᐊᑐᐊᒐᕐᓂᒃ 
ᓂᕈᐊᖅᑕᐅᕙᑦᑐᓂᒃ. ᒥᑭᓖᓐ ᐅᖃᓕᒫᒐᒫᑦ ᓇᑲᑎᕆᔨᒧᑦ 
ᐊᐅᓚᑕᐅᓪᓗᓂ ᕋᓪᑉ ᐋᓚᓐ ᐱᐅᔪᕐᔫᔮᓚᐅᖅᑐᖅ ᐊᔭᐅᕆᓗᓂ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓂᒃ,25 ᐊᒻᒪᓗ ᑐᕌᓐᑐ ᓄᓇᕐᔪᐊᕐᒥ 
ᐊᒻᒪᓗ ᑎᑎᖅᑲᓂᒃ ᐱᕙᓪᓕᐊᔪᓕᕆᔨᐅᔪᑦ ᐅᖃᓕᒫᖅᑎᖏᑦ 
ᐅᖃᓕᒫᖅᑎᑦᑎᒍᓐᓇᖅᐸᓚᐅᖅᑐᑦ ᑎᑎᕋᖅᑕᐅᓯᒪᔪᓂᒃ ᓲᕐᓗᒃ 
“ᐅᐊᑦᑎᐊᕈᕐᓂᓴᒻᒪᕆᐊᓗᐃᑦ ᒨᓱᓃ ᐅᐊᓐᓇᖓᓂᒃ” 1956 
ᐊᐃᑦᑐᐃᔪᐊᓘᖃᑦᑕᑎᓪᓗᒋᑦ ᓴᓂᑭᓗᐊᑉ ᕿᑭᖅᑕᖏᓐᓂ,26 
ᐱᕙᓪᓕᐊᔪᑦ ᐃᓄᒻᒪᕇᑦ ᑕᒪᒃᑯᐊ ᑎᑎᕋᖅᑕᐅᓯᒪᔪᑦ ᐱᔭᐅᕙᓚᐅᖅᑐᑦ 
ᐱᔭᐅᖏᓐᓇᙱᒃᑲᓗᐊᖅᑐᑎᑦ. ᑲᓇᑕᒥ ᑕᑯᓐᓇᒐᒃᓴᓕᕆᔩᑦ 
ᑯᐊᐳᕇᓴᙵ (ᓰᐲᓰ) ᑐᓴᖅᓴᐅᑎᑕᐅᖏᓐᓇᖅᐸᓚᐅᙱᑦᑐᖅ 
ᑲᓇᑕᑉ ᑲᓇᓐᓇᖓᑕ ᐅᑭᐅᖅᑕᖅᑐᖓᓂ, 
ᑐᓴᒐᒃᓴᓕᐅᖃᑦᑕᓗᐊᓚᐅᕋᑎᓪᓗ ᐅᑭᐅᖅᑕᖅᑐᑉ ᒥᒃᓵᓄᑦ, ᑭᓯᐊᓂᓕ 
1970−ᖏᓐᓂᐅᓕᖅᑐᖅ ᑕᐃᒪᐃᑉᐸᓕᓚᐅᖅᓯᒪᓪᓗᑎᑦ.27 ᓴᙱᔪᒥᒃ 
ᐱᕙᓪᓕᐊᔪᓕᕆᔭᐅᔪᖃᖅᑎᓐᓇᒍ, ᖃᑦᑏᓐᓇᑯᓗᐃᑦ ᑮᓇᐅᔭᓂᑦ 
ᐊᑐᓲᑦ ᐱᖁᖅᐸᓪᓕᐊᓂᖃᖅᑎᑦᑎᓇᓱᐊᕐᓂᐊᕐᓗᑎᑦ ᐱᖁᑎᖃᐅᖅᑐᑦ 
ᐅᕝᕙᓘᓐᓃᑦ ᓂᐅᕕᐊᒃᓴᖃᕈᓐᓇᖅᑐᑦ ᐅᑭᐅᖅᑕᖅᑐᒥ 
ᐊᔭᐅᕆᔨᒻᒪᕆᐅᓚᐅᙱᓚᑦ ᐊᑐᐊᒐᕐᕐᒥᒃ, ᓄᓇᒦᙶᖅᑐᓂᑦ 
ᐲᔭᐃᒍᒪᓂᖃᐅᖅᑐᑦ ᑮᓇᐅᔭᓕᐅᕋᓱᐊᖃᔭᕐᓂᖏᖕᓄᑦ ᐅᖃᖅᐸᑦᑐᑦ − 
ᒪᓕᒐᓕᐅᕐᕕᕐᔪᐊᕐᒥ ᐱᓗᐊᖅᑐᖅ − ᐊᔾᔨᒌᓕᖅᓱᖅᑕᐅᓪᓗᑎᑦ 
ᓱᓇᒃᑯᑖᕐᓄᑦ ᓲᕐᓗᒃ ᐃᒡᓗᐃᑦ ᐊᒻᒪᓗ ᐅᓯᔭᐅᓗᑎᑦ ᐱᐅᒋᔭᐅᓂᖅᓴᑦ 
ᓱᓇᒃᑯᑖᖃᖅᑎᑦᑎᔨᐅᔪᑦ ᐋᖅᑭᒃᓱᓯᒪᙱᓐᓂᖅᓴᒃᑯᑦ 
ᐱᒋᐊᓕᓵᖅᑎᓪᓗᒋᑦ ᐅᑭᐅᖅᑕᖅᑐᒥ.28

ᐱᒻᒪᕆᐅᕗᖅ ᐃᓕᓴᕆᔭᐅᒍᓂ ᑕᐅᑐᓐᓂᖏᑦ “ᐊᖑᑏᑦ 
ᑕᐃᑲᓃᑦᑐᑦ” ᐅᖃᐅᑕᐅᓯᒪᙱᓗᐊᖅᑐᓂ ᑕᕝᕙᓂ 
ᐅᓂᒃᑳᕐᒥ. ᑕᒪᒃᑯᐊ ᐃᓄᐃᑦ ᓂᕈᐊᖅᑕᐅᕙᓚᐅᕐᒪᑕ, 
ᐃᖅᑲᓇᐃᔭᖅᑎᑖᕆᔭᐅᓪᓗᑎᑦ, ᐃᖅᑲᓇᐃᔮᖏᑕ ᑕᐃᔭᐅᓂᖏᓐᓂᒃ 
ᑐᓂᔭᐅᓪᓗᑎᑦ ᐊᒻᒪᓗ ᐱᓕᕆᐊᒃᓴᓂᑦᑎᑕᐅᓪᓗᑎᑦ, ᐊᒻᒪᓗ 
ᐱᓕᕆᐊᖃᕈᒪᓂᖃᖅᐸᓚᐅᖅᑐᑦ ᑲᒪᓗᑎᑦ ᒐᕙᒪᑐᖃᒃᑯᑦ 
ᐊᑐᐊᒐᖏᓐᓂᒃ ᓲᕐᓗᒃ “ᑭᖑᓪᓕᖅᐹᕆᔭᐅᓪᓗᓂ 
ᑲᒪᒋᔭᐅᓚᐅᖅᓯᒪᙱᑦᑐᖅ.” ᐅᓂᒃᑳᖃᑦᑕᕈᓐᓇᖅᐸᓚᐅᖅᑐᑦ 
ᒐᕙᒪᑐᖃᒃᑯᓐᓄᑦ ᑐᑭᓯᒋᐊᖅᑎᑦᑎᓪᓗᑎᑦ ᐃᑲᔪᕐᓂᖃᕋᔭᖅᑐᑦ 
ᑐᑭᑖᑦᑎᐊᖅᑎᑕᐅᓗᑎᑦ ᒐᕙᒪᒃᑯᑦ ᖃᓄᖅᑑᕈᑎᖏᓐᓂᒃ, 
ᑭᓯᐊᓂᓕ ᓴᙱᓂᖏᑦ ᑭᒡᓕᖃᖅᐸᓚᐅᖅᑐᑎᑦ. ᑕᒪᒃᑯᐊ 
ᐱᓕᕆᐊᖃᖃᑦᑕᓚᐅᖅᑐᑦ ᐅᖃᐅᑕᐅᓗᑎᑦ ᖃᐅᔨᓵᕐᒥᒃ ᐊᓯᖏᓐᓂ 
ᕿᑭᖅᑕᓂ ᓱᓕᔪᕐᓂᐊᕐᓂᕐᒧᑦ ᑲᒥᓴᙵ ᐅᓂᒃᑳᓂ.

ᑖᓐᓇ ᖃᐅᔨᓵᖅ ᐃᓱᒪᒋᔭᐅᔪᑦ ᐊᖏᖅᑕᐅᓯᒪᑐᐃᓐᓇᖅᑐᑦ 
ᓱᓕᔫᒋᐊᖏᓐᓂᒃ ᑲᒪᒋᔭᖃᓗᐊᖅᑐᖅ ᒐᕙᒪᑐᖃᒃᑯᑦ 
ᐊᐅᓚᑦᑎᓂᖏᑦ: ᓄᓇᓕᕆᔨᒃᑯᑦ ᐱᕙᓪᓕᐊᔪᓕᕆᔨᒃᑯᓪᓗ 
(1950–1953), ᐅᑭᐅᖅᑕᖅᑐᓕᕆᔨᒃᑯᑦ ᐊᒻᒪᓗ ᓄᓇᓕᕆᔨᒃᑯᑦ 
ᑲᓇᑕᒥ (1953–1966), ᐊᒻᒪᓗ ᐱᓕᕆᕝᕕᐊ ᐊᓪᓚᐃᑦ ᐊᒻᒪᓗ 
ᐅᑭᐅᐅᖅᑕᖅᑐᖅ ᐱᕙᓪᓕᐊᑎᑕᐅᓂᖏᑦ (1966–ᐅᓪᓗᒥᒧᑦ). 
ᐱᓕᕆᕝᕕᒃ ᑲᓇᑕᑉ ᓂᒋᐊᓂ ᐱᓕᕆᐅᖃᕈᒪᓕᖅᑎᑦᑎᔨᓄᑦ 

ᐊᒻᒪᓗ ᐅᑭᐅᖅᑕᖅᑐᒥ ᖃᓄᐃᓕᖓᓂᖏᓐᓂᒃ 
ᕿᕐᓗᑎᑦᑎᓂᖃᖅᐸᓚᐅᕐᓂᖓᓄᑦ, ᑮᓇᐅᔭᖅᑎᒍᑦ ᐊᒻᒪᓗ 
ᐊᑐᕋᒃᓴᓂᑦ ᐅᑭᐅᖅᑕᖅᑐᓄᑦ ᐱᔭᕆᐊᖃᖅᐸᓚᐅᖅᑐᑦ ᐊᒻᒪᓗ 
ᐅᐊᑦᑎᓗᑎᑦ ᑮᓇᐅᔭᓂᑦ ᐊᑐᖅᑕᒥᓂᒃ, ᖃᐅᔨᔭᐅᓯᒪᔪᑦ 
ᐊᒥᓲᓂᖅᓴᑦ ᐊᒥᓲᓂᖏᑦ ᑕᕝᕙᓂ ᐅᓂᒃᑳᕐᒥ ᑐᙵᕕᖃᐅᖅᑐᑦ 
ᓴᖅᑭᖅᑎᑕᐅᓯᒪᖃᑦᑕᕐᓂᖏᓐᓂᒃ ᐱᓕᕆᕝᕕᒻᒧᑦ ᐊᒻᒪᓗ 
ᓂᐱᖃᙱᑦᑐᑦ ᐊᐅᓚᑦᑎᒍᓰᑦ ᐊᖓᔪᖅᑳᒡᒍᑎᓄᑦ 
ᐃᖅᑲᓇᐃᔭᖅᑎᐅᔪᑦ ᒐᕙᒪᒃᑯᓐᓂ. ᑭᒃᑯᑐᐃᓐᓇᐃᑦ 
ᐅᖃᐅᓯᖏᑦ ᐅᑉᐱᕆᔭᐅᓕᖃᑦᑕᓚᐅᖅᑐᑦ ᖁᑦᑎᓐᓂᖅᓴᓄᑦ 
ᐃᖅᑲᓇᐃᔮᓕᓐᓄᑦ. ᑐᑭᒧᐊᑦᑎᑦᑎᔨᐅᔪᖅ ᑕᒫᓂ ᐊᑐᖅᑎᓪᓗᒋᑦ 
ᐱᓗᐊᖅᖅ, ᕕᐊᓐᑦ ᓯᕗᕆᔾ, ᐱᓕᕆᐊᖃᕈᓂᖃᓕᓚᐅᖅᑐᖅ 
ᓯᓚᑦᑐᖅᓴᕐᕕᕐᔪᐊᕐᒥ ᐅᖃᐅᓯᕿᔭᐅᕙᓪᓗᓂ ᐊᒻᒪᓗᑦᑕᐅᖅ 
ᐊᐅᓚᑦᑎᒍᑕᐅᓂᐊᖅᑐᓂᒃ ᐊᐃᕙᐅᑎᔪᓂᒃ; ᑕᐃᒪᐃᓐᓂᖓᓄᑦ, 
ᐅᖃᐅᓯᒥᓂᖏᑦ ᐊᑐᖅᑕᐅᒃᑲᔪᑉᐳᑦ ᑕᕝᕙᓂ ᐅᓂᒃᑳᕐᒥ. 
ᐅᖃᐅᓯᖃᑦᑎᐊᒃᑲᓐᓂᖅᑐᑦ ᐊᒻᒪᓗ ᖃᓄᐃᑦᑑᒋᐊᙵᓚᐅᖅᑐᑦ 
ᐱᓕᕆᕝᕕᒻᒥ, ᓲᕐᓗᒃ ᕆ.ᐊ.ᔨ. ᐱᓕᑉᔅ ᐅᕝᕙᓘᓐᓂᑦ ᕕᒃ ᕙᓕᓐᑕᐃᓐ, 
ᓴᖅᑭᙱᓐᓂᖅᓴᐅᖃᑦᑕᖅᑐᑎᒃ, ᐃᑲᔪᖅᑐᒥᓂᐅᔪᒃᓴᐅᒐᓗᐊᖅᑑᒃ 
ᑎᑎᕋᕐᓗᑎᑦ ᐊᖓᔪᖅᑳᒡᒍᑕᐅᔪᓄᑦ.

ᐅᓪᓗᒥᐅᓂᖅᓴᖅ ᐅᖃᐅᓯᖃᓗᐊᓲᑦ ᐃᖅᑲᓇᐃᔭᖅᑎᐅᙱᑦᑐᓄᑦ, 
ᐊᒻᒪᓗᑦᑕᐅᖅ ᐅᐊᑦᑎᐊᕈ ᓯᓚᑦᑐᖅᓴᕐᕕᕐᔪᐊᕐᒥ ᑎᑎᕋᖅᑎᓄᑦ, 
ᓇᓗᓇᐃᒃᑯᑕᐅᙱᓚᑦ ᑕᐃᒪᐃᑦᑐᒥᓂᐅᓂᖏᖕᓂᒃ 
ᑕᕝᕙᓂ ᐃᓕᓴᕆᔭᐅᓯᒪᔪᖅ ᐃᓱᒪᒋᔭᐅᓪᓗᐊᑕᖅᑐᓂᑦ, 
ᑭᓯᐊᓂᓕ ᐃᓛᓐᓂᒃᑯᑦ ᑐᑭᓯᒋᐊᕈᑎᖃᓲᑦ ᐅᕝᕙᓘᓐᓂᑦ 
ᐃᑲᔫᑎᖃᖅᑐᑎᑦ. ᐅᓂᒃᑳᑦ ᑲᒥᓴᙵ ᓄᓇᖃᖅᑳᖅᓯᒪᔪᓄᑦ 
ᐃᑲᔪᕐᓂᓖᑦ, ᐊᒻᒪᓗ ᐊᒥᓱᑦ ᓇᐃᑦᑐᑦ ᑎᑎᕋᖅᑕᐅᓯᒪᓂᖏᑦ 
ᓂᕈᐊᖅᑕᐅᓯᒪᔪᓕᕆᓂᕐᒧᑦ ᖃᐅᔨᓴᖅᑎᒻᒪᕆᒃ ᐹᑐᕆᒃ ᓂᒃᓴᓐ, 
ᐊᐱᖅᓱᓚᐅᖅᓯᒪᓪᓗᓂ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓂᑦ 
ᐃᑲᔪᓚᐅᖅᑐᑦ ᓇᓗᓇᐃᔭᐃᒍᓐᓇᖅᓯᓪᓗᓂ ᐱᕕᖃᕈᑎᖏᓐᓂᒃ 
ᑭᒡᓕᖃᕐᓂᖏᓐᓂᒃ ᐱᓕᕆᕝᕕᐅᔪᑦ 1950−ᖏᓐᓂ ᐊᒻᒪᓗ 1960−
ᖏᓐᓂ.29 ᒪᕐᕉᒃ ᐅᖃᓕᒫᒑᒃ ᕗᕌᓐᒃ ᑎᐊᔅᑐᒧᑦ ᐊᒻᒪᓗ ᐲᑕ ᑯᓪᑦᓯᔅᑭ 
ᖃᐅᔨᓴᖅᑐᑎᑦ ᐃᓚᖏᓐᓂᒃ ᑲᒧᓯᓂᖃᙱᓐᓂᖃᖅᓯᒪᒪᓂᖏᑦ 

ᐅᑭᐅᖅᑕᖅᑐᒥ ᐊᑐᐊᒐᓕᐅᕐᓂᕐᒧᑦ, ᐱᓗᐊᖅᑐᒥᒃ 1950−
ᖏᓐᓂ,30 ᐊᒻᒪᓗ ᐃᖅᑲᓇᐃᔮᕆᔭᐅᕋᑖᓚᐅᖅᑐᖅ 
ᐃᑦᑕᕐᓂᓴᓕᕆᔨᒧᑦ ᑕᐃᕕᑎ ᑕᒪᔅ ᑎᑎᕋᖅᑐᒥᓂᐅᕗᖅ ᐊᑐᐊᒐᖅ 
ᐊᓯᔾᔨᖅᐸᓪᓕᐊᔪᒥᓂᒻᒪᕆᐅᓯᒪᓂᖓᓂᒃ 1960−ᖏᓐᓂ, 
“ᐊᑐᐊᒐᖅ ᐅᖓᓯᑦᑐᒡᒍᑕᐅᔪᓃᓐᓂᐊᖅᑐᑦ” ᐃᓄᒻᒪᕇᑦ 
“ᓄᓇᑐᐃᓐᓇᕐᒦ”ᖁᔭᐅᓪᓗᑎᑦ, ᐃᒪᐃᑦᑑᖔᓕᖅᑐᑎᑦ 
“ᖃᓄᐃᖁᔭᐅᑎᑦᑑᓪᓗᑎᑦ ᐃᓄᖁᑎᒋᔭᐅᔪᑦ ᐃᑲᔫᓯᐊᖅᑖᖅᐸᓪᓗᑎᑦ 
ᒐᕙᒪᐅᔪᖅ” ᐊᑐᐊᒐᖅ ᐃᓄᒻᒪᕇᑦ ᒥᑭᓂᖅᓴᒻᒪᕆᐅᔪᓃᑉᐸᓕᕐᓗᑎᑦ 
ᐊᕐᕌᒍᓕᒫᑦ ᓄᓇᑖᕆᔭᐅᓯᒪᔪᓂᒃ ᐃᓕᓐᓂᐊᕐᕕᖃᐅᖅᑐᑦ ᐊᒻᒪᓗ 
ᐃᓄᓕᕆᔨᖃᐅᖅᑐᓂᒃ.31

ᐊᒥᓱᑦ ᐅᐊᑦᑎᐊᕈᒃᑲᓐᓂᐅᔪᖅ ᓯᓚᑦᑐᖅᓴᕐᕕᓕᕆᓲᑦ ᑕᒫᓂᐅᑎᓪᓗᒍ 
ᐅᓪᓗᒥᒧᑦ, ᐊᒻᒪᓗᑦᑕᐅᖅ ᐃᑦᑕᕐᓂᓴᑦ ᑎᑎᕋᖅᓯᒪᓂᖏᑦ 
ᐅᐊᑦᑎᐊᕈᕐᓂᓴᓂᒃ, ᒪᓕᑦᑐᑦ ᑖᒡᓱᒥᖓ ᐱᕙᓪᓕᐊᓂᕐᒥᒃ 
ᑐᑦᑕᕐᕕᒻᒧᐊᖃᑦᑕᓕᕐᓂᖏᖕᓄᑦ, ᐱᔭᕇᑲᓴᑦᑐᒥᓂᐅᓪᓗᓂ 
ᐊᕕᑦᑐᖅᓯᒪᔪᒥ 1970-ᐅᑎᓪᓗᒍ. ᖃᑦᑏᓐᓇᑯᓗᐃᑦ ᑎᑎᕋᖅᑏᑦ 
ᑲᓱᖅᑎᑦᑎᓇᓱᐊᖅᓯᒪᔪᑦ 1960−ᖏᓐᓂ ᑎᑭᑦᑐᒍ 1970−ᓄᑦ 
ᑐᑭᓯᔭᐅᓂᖏᖕᓄᑦ ᑎᑎᕋᖅᑕᐅᓂᖏᓐᓄᓪᓗ ᐊᒃᓱᕈᕈᑕᐅᕙᓚᐅᕐᒪᑕ 
ᑕᐃᔅᓱᒪᓂ. ᑕᒪᒃᑯᐊ ᐊᒃᓱᕈᕈᑕᐅᔪᑦ ᐊᓯᔾᔨᖅᓯᒪᓂᖏᑦ 
ᐃᖅᑲᓇᐃᔭᖅᑏᑦ ᐊᒻᒪᓗ ᑲᒪᒋᔭᖃᕐᓂᖏᑦ ᑲᒪᒋᔭᐅᓂᖓ 
ᐋᑐᕚᒥ ᔭᓗᓇᐃᑉ−ᒧᑦ ᓅᒃᑲᒥ, ᐊᒻᒪᓗ ᐊᓯᔾᔨᕐᐅᔪᖅ ᐃᓅᓯᖅ 
ᐃᓕᖅᑯᓯᕐᓗ ᕿᑭᖅᑖᓗᒻᒥ, ᐃᒪᓐᓇᐸᓗᑦ 100 ᒥᑭᔫᑏᑦ ᓄᓇᓖᑦ 
ᑲᑎᑦᑐᒥᓂᐅᓪᓗᑎᑦ 13-ᕈᖅᑐᑎᑦ ᐊᖏᓂᖅᓴᐅᓕᖅᑐᑦ ᓄᓇᑖᖅᑐᑦ. 
ᑲᓱᑦᑐᒃᑯᑦ ᐊᓯᔾᔨᕐᓂᖓ ᒐᕙᒪᒃᑯᑦ ᐋᖅᑭᒃᓱᖅᓯᒪᓂᖓᓄᑦ 
1970−ᖏᓐᓂ, ᓄᓇᕗᑖᖅᑐᒥᓂᐅᑎᓪᓗᒋᑦ, ᑐᑭᓕᒃ ᐅᐊᑦᑎᐊᕈ 
ᓇᓗᓇᐃᔭᖅᑕᐅᓯᒪᓂᖏᑦ ᑕᒪᐃᓐᓂ ᖃᑦᑏᓐᓇᐅᖓᔭᕐᒪᑕ 
ᐊᒻᒪᓗ ᐃᓱᒪᒋᔭᐅᔪᓐᓇᕐᓗᑎᑦ ᐋᖅᑭᒃᓱᖅᑕᐅᒡᒐᕋᔭᖅᑐᑦ. 
ᐅᓪᓗᒥᐅᔪᖅ ᐊᒃᓱᕈᕈᑎᖏᑦ ᐃᓄᐃᑦ ᑭᒃᑯᑐᐃᓐᓇᐃᑦ ᒐᕙᒪᖏᑦ 
1950−ᖏᓐᓂᓕᓴᑦ − ᓴᐳᔾᔭᐅᓗᓂ ᐃᓄᐃᑦ ᐃᓕᖅᑯᓯᖓ, 
ᐃᓛᒃᑰᖓᓗᓂ ᓇᒻᒥᓂᖅᓱᕐᓗᑎᑦ ᐊᒻᒪᓗ ᐱᔪᓐᓇᐅᑎᖏᑦ 
ᐅᖃᐅᑕᐅᓯᒪᓗᐊᙳᐊᖅᑐᑦ ᐱᔭᕆᐊᑐᓂᖅᓴᒧᓪᓗ ᓄᓇᕐᔪᐊᕐᒥ 
ᐱᕙᓪᓕᐊᔪᓕᕆᓂᕐᒧᑦ ᐊᑐᕐᓂᖅᓴᐅᖃᑦᑕᓕᖅᑐᑎᑦ.

ᐋᑐᕚᑉ ᐅᑭᐅᖅᑕᖅᑐᒧᑦ 
ᒐᕙᒪᓕᕆᔾᔪᓯᑖᖅᑎᑦᑎᓂᖏᑦ: 
ᐃᓚᒋᔭᐅᔪᑦ ᐊᒻᒪᓗ ᑕᐅᑐᑦᑕᐅᓂᖏᑦ
ᑲᓇᑕᒥ ᓯᕗᓕᖅᑎᕐᔪᐊᖓ ᓴᐃᓐᑦ. ᓚᐅᕋᓐᑦ ᐊᑕᐅᓯᑯᓗᒻᒥᒃ 
ᐅᐸᓗᖓᐃᔭᐃᔨᒥᒃ ᐱᓕᕆᕝᕕᖃᕈᒪᓂᖓ ᐅᑭᐅᖅᑕᖅᑐᒧᑦ 
ᖃᓄᐃᓕᐅᕈᑎᒋᔭᐅᒋᐊᙵᓚᐅᖅᓯᒪᙱᓚᖅ. 
ᓇᓗᖅᑯᑎᓇᖅᑐᐊᓘᖏᓐᓇᓚᐅᖅᑐᖅ ᐊᔾᔨᒌᙱᑦᑐᑦ ᐱᓕᕆᕝᕖᑦ 
ᐋᖅᑭᒃᓱᐃᓪᓗᑎᑦ, ᓱᖏᐅᑎᑎᑦᑎᓪᓗᑎᑦ ᐊᒻᒪᓗ ᐊᑐᓕᖅᑎᑦᑎᓪᓗᑎᑦ 
ᒐᕙᒪᒃᑯᑦ ᐱᓕᕆᐊᖏᓐᓂᒃ ᐅᑭᐅᖅᑕᖅᑐᒧᑦ. ᐃᓚᖏᑦ ᐱᓕᕆᕝᕖᑦ 
— ᐱᓗᐊᕐᓗᒍ ᑲᓇᑕᒥ ᐅᓇᑕᖅᑎᖏᑦ — ᐃᓛᒃᑰᖓᓗᐊᓚᐅᖅᑐᖅ, 
ᑭᓯᐊᓂᓕ ᐊᓯᖏᑦ ᐊᒃᓱᕈᓚᐅᕐᒥᔪᑦ ᐅᐸᓗᖓᐃᔭᐃᒍᒪᓐᓂᕈᑎᑦ 
ᐃᖅᑲᓇᐃᔮᕐᒥᓂᒃ ᐊᑐᕋᒃᓴᐅᓗᒋᑦ ᐊᒻᒪᓗ ᐊᑐᐊᒐᓕᐅᕐᓗᑎᑦ. 

ᐊᐱᖅᑯᑎᐅᓗᐊᖅᑐᑦ ᐱᔾᔪᑎᖃᓗᐊᓚᐅᖅᑐᑦ ᓱᑲᓐᓂᖓ ᐃᓕᖅᑯᓯᑉ 
ᐊᓯᔾᔨᕐᓂᖓᑕ ᐊᒻᒪᓗ ᑐᑦᑕᕐᕕᒻᒧᐊᖅᑕᐅᓂᖏᑦ ᓄᓇᓖᑦ, ᐊᑐᐊᒐᖅ 
ᐃᓚᖏᑦ ᐱᓕᕆᕝᕖᑦ ᐊᑐᕆᐊᓯᔭᒥᓂᖏᑦ ᓯᕗᓂᐊᒍᑦ ᐊᓯᖏᑦ 
ᑭᖑᓂᐊᒍᑦ. ᖄᖓᒍᒃᑲᓐᓂᖅ, ᐅᑭᐅᖅᑕᖅᑐᒥ ᐅᐊᑦᑎᐊᕉᓂᖅᓴᖅ 
ᓴᙱᓂᖃᐅᖅᑐᒥᓃᑦ − ᕼᐊᑦᓴᓐ ᕙᐃ ᑲᒻᐸᓂᖓ ᓂᐅᕕᕐᕕᒃᑯᑦ 
ᐊᒻᒪᓗ ᐊᑭᕋᖅᑐᖅᑐᒥᓃᑦ ᓴᙱᓂᖅᑖᕈᒪᓪᓗᑎᑦ ᐋᓐᓕᑲᓐ ᐊᒻᒪᓗ 
ᐃᒃᓯᕋᕐᔪᐊᒃᑯᑦ ᑐᒃᓯᐊᕐᕕᖏᑦ − ᕿᒫᑎᑕᐅᓚᐅᖅᓯᒪᙱᑦᑐᑦ ᐊᒻᒪᓗ 
ᐊᔭᐅᕆᔪᒻᒪᕆᐅᕙᓚᐅᖅᑐᑎᑦ ᐊᑐᐊᒐᓕᐅᖅᓯᑦᑐᓐᓂ ᐊᒻᒪᓗ 
ᐊᐅᓚᑦᑎᓂᔨᓂᑦ. 



13ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᓱᒪᒋᐊᓐᖓᐅᑎᖏᑦ ᑲᓇᑕᒥ ᓵᓚᖃᑖᖅᑲᕐᓂᕐᒥᑦ

ᐅᑭᐅᖅᑕᖅᑐᒥ ᐊᐅᓚᑦᑎᓂᕐᒧᑦ 
ᐱᓕᕆᕝᕕᒃ ᐊᕕᑦᑐᖅᓯᒪᓂᖓ
ᐊᑎᖓ ᐊᓯᔾᔨᖅᑕᐅᖃᑦᑕᖅᓯᒪᓕᖅᑎᓪᓗᒍ ᐊᒥᐃᖅᓱᖅᑐᑎᑦ, 
ᐊᑕᐅᓯᖅ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐱᓕᕆᕝᕕᐅᔪᖅ 
ᐅᑭᐅᖅᑕᖅᑐᒥᐅᓂᑦ ᑲᒪᔨᐅᓯᒪᔪᖅ ᐱᒋᐊᖅᑐᓂ 1921-
ᒥ 1960 ᐃᓱᖅᐸᓯᐊᓄᑦ ᐊᕐᕌᒍᖏᓐᓄᑦ ᑎᑭᑦᑐᒍ. 
ᑖᓐᓇ ᐱᓕᕆᕝᕕᐅᔪᖅ ᓄᓇᒥᑦ ᓄᓇᒦᖔᖓᔪᓂᓪᓗ 
ᐱᔾᔪᑎᖃᓗᐊᖅᓯᒪᔪᖅ ᑲᒪᒋᔭᖃᖅᑎᓪᓗᒋᑦ, ᑭᓯᐊᓂ 
ᑖᓐᓇ ᑲᑎᑎᓯᒪᐃᓐᓇᖅᑐᖅ ᑲᓇᑕᐅᑉ ᒐᕙᒪᒃᑯᖏᓐᓂᑦ, 
ᒐᕙᒪᐅᔪᓂᑦ ᐊᕕᑦᑐᖅᓯᒪᔪᓂᑦ ᐊᒻᒪᓗ ᕼᐋᒻᓚᒃᑯᓐᓄᓪᓗ 
ᑲᒪᒋᔭᕆᐊᓕᓐᓂᑦ ᐱᓕᕆᐊᔅᓴᖏᓐᓂᑦ, ᐊᒻᒪᓗ ᐱᓪᓗᒍ 
ᐃᓄᐃᑦ ᑲᒪᔨᔅᓴᐅᑎᑕᐅᓗᑎᑦ ᐃᓱᒪᒋᔭᐅᓯᒪᙲᓐᓇᕐᓂᖏᓐᓄᑦ 
ᑭᖕ ᓄᓇᖁᑎᖓᓂᒃ, ᓵᑕᔅᓴᐅᓯᒪᐃᓐᓇᖅᑐᑦ ᐊᔾᔨᒌᙱᑦᑐᓄᑦ 
ᐱᓕᕆᐊᔅᓴᓄᑦ ᒪᓕᒐᕐᓄᓪᓗ ᐃᓄᓐᓂᑦ ᐊᑦᑐᐃᔪᓂᑦ. ᕿᑭᖅᑕᓂ 
1950 ᑐᖔᓂ, ᐱᓕᕆᕝᕕᐅᔪᖅ ᐊᕐᕌᒍᑕᒫᖅ ᐅᒥᐊᕐᔪᐊᒃᑯᑦ 
ᐳᓚᕋᖃᑦᑕᓚᐅᖅᑐᖅ ᖃᐅᔨᓴᕆᐊᖅᑐᑎᑦ, ᖃᖓᐅᓕᕋᐃᒻᒪᑦ 
ᖃᐅᔨᓴᖅᑎᓂᑦ ᑎᑭᐅᔾᔨᕙᑦᑐᑎᑦ ᐊᕐᕌᒍᒥ ᐅᖓᑖᓄᓪᓘᓐᓃᑦ 
ᓇᔫᑎᓂᐊᖅᑐᓂᑦ, ᐊᑭᓕᖅᓱᖅᑕᐅᓪᓗᓂ ᓘᑦᑖᖅ ᐸᓐᓂᐊᖅᑑᒥ, 
ᐊᒻᒪᓗ ᐱᓕᕆᐊᔅᓴᖏᓐᓂᑦ ᐊᓯᖏᓐᓂᑦ ᑲᒪᒋᔭᐅᑎᑦᑎᖃᑦᑕᖅᑐᑎᑦ 
ᐸᓖᓯᒃᑯᑎᒍᑦ (RCMP) ᐅᕝᕙᓘᓐᓃᑦ, ᐸᓖᓯᖃᕐᓂᖏᑉᐸᑦ, ᕼᐊᑦᓴᓐᔅ 
ᐸᐃ ᑳᒻᐸᓂᒃᑯᑎᒍᑦ ᑲᒪᒋᔭᐅᖃᑦᑕᖅᓯᒪᔪᑦ. 1947-ᒥ ᐱᒋᐊᖅᑐᒍ 
ᑎᑭᓯᒪᔪᑦ ᐃᖅᑲᓇᐃᔭᖅᑎᖏᑦ ᐊᒥᓱᕈᖅᐸᓪᓕᐊᓕᓚᐅᖅᑐᑦ, 
ᐱᒋᐊᖅᑐᓂ ᐱᖓᓐᓇᖅᐸᓯᒻᒥ “ᐃᓄᓕᕆᔨᒃᑯᑦ ᐃᓕᓴᐃᔨᖏᑦ” 
ᐊᒻᒪᓗ ᐃᓚᔭᐅᓪᓗᑎᑦ ᐅᑭᐅᖅᑕᖅᑐᒥᑦ ᑲᒪᔩᑦ ᐃᖅᑲᓇᐃᔭᖅᑎᓂᑦ, 
ᑭᖑᓂᐊᒍᑦ ᓄᓇᒥᑦ ᐊᓪᓚᑦᑏᑦ. ᑖᒃᑯᐊ ᑲᒪᔨᐅᔪᑦ ᑕᒫᓃᑦᑐᑦ 
ᐅᑭᐅᖅᑕᖅᑐᒥ ᑲᒪᒋᔭᖃᓚᐅᖅᑐᑦ ᐱᕈᖅᐸᓕᐊᓂᖏᓐᓂᒃ 13-ᓂᑦ 
ᐅᓪᓗᒥᐅᓕᖅᑐᖅ ᕿᑭᖅᑖᓗᒻᒦᑦᑐᓂᑦ ᓄᓇᓕᐅᓕᖅᑐᓂᑦ.. 

ᐋᑐᕚᒥ 1921-ᒥ 1936-ᒧ, ᑐᑭᒧᐊᑎᑦᑎᔨ ᐱᓕᕆᕝᕕᐅᔪᒥ 
ᐅᑭᐅᖅᑕᖅᑐᒥ ᑲᒪᔨᐅᔪᓂᑦ ᒥᓂᔅᑕᐅᑉ ᑐᖏᓕᐊᓄᑦ 
ᐊᖓᔪᖅᑳᖃᓚᐅᖅᑐᑦ ᐃᓗᖅᐸᓯᐊᓃᑦᑐᓂᑦ ᑲᒪᒋᔭᓕᒻᒥᑦ. 
1936 ᑭᖑᓂᖓᓂ, ᓄᓇᑦᓯᐊᖅ (NWT) ᐊᒻᒪᓗ ᔫᑳᓐᒥ 
ᑲᒪᒋᔭᓖᑦ ᐃᓚᓯᒃᑲᓐᓂᓚᐅᖅᑐᑦ ᐊᖓᔪᖅᑳᖃᕐᕕᐊᑕ 
ᐊᑖᓃᑦᑐᒥᑦ, ᑖᒃᑯᐊ ᐅᑭᐅᖅᑕᖅᑐᒥᑦ ᑲᒪᔨᐅᔪᑦ, 
ᓇᒻᒥᓂᖅ ᐊᓪᓚᕝᕕᖃᓕᖅᑎᓕᕋᓱᓐᓂᖏᓐᓂ, 
ᐃᓗᖅᐸᓯᒋᐊᒃᑲᓐᓂᖓᓃᒻᒪᕆᓚᐅᖅᑐᑦ. ᐱᓕᕆᕝᕕᐊᓂᑦ 
ᓱᑯᑦᑎᕐᒦᓐᓂᖏᑦ ᐱᓪᓗᒋᑦ ᑲᒪᒋᔭᓖᑦ ᐅᑭᐅᖅᑕᖅᑐᒥ 
ᒪᓕᒐᖓᓂᒃ ᐊᐅᓚᓂᖏᓐᓂᓘᓐᓃᑦ ᐱᔭᔅᓴᒃᑲᓐᓂᕐᓄᑦ 
ᐊᓯᖏᓐᓄᑦ ᐅᓚᕕᑕᐅᓯᒪᓗᐊᓚᐅᙱᑦᑐᑦ. ᐱᒻᒪᕆᐊᓘᔪᒥᑦ 
ᐊᓯᔾᔨᕐᓂᖅᑕᖃᓚᐅᖅᑐᖅ ᓇᒻᒥᓂᖅᓱᕋᓱᓐᓂᕐᒧᑦ ᑖᒃᑯᓄᖓ 
“ᐃᓄᖏᓐᓄᑦ” ᐱᓕᕆᐊᖅ ᔨᐊᓗᓚᐃᒨᖅᑕᐅᓗᓂ ᐋᑐᕚᒦᑦᑐᑦ 
ᑮᓇᐅᔭᖅᑎᒍᑦ ᐱᕙᓪᓕᐊᓂᕐᒥᑦ ᑲᒪᒋᔭᖃᕐᓂᖅᓴᐅᓕᖅᑐᓂᑦ 
ᐱᔭᔅᓴᖃᓗᐊᕈᓐᓃᓚᐅᖅᑐᑦ. 

ᑕᒪᓐᓇ ᐊᑑᑎᓂᓕᒫᖓᓂᒃ, ᐊᖓᔪᖅᑲᐅᑏᑦ ᐃᖅᑲᓇᐃᔭᖅᑎᖏᑦ 
ᐃᓚᒋᔭᐅᖏᓐᓇᖃᑦᑕᓚᐅᖅᑐᑦ ᐱᓕᕆᐊᔅᓴᓕᐅᕐᓂᕐᒥᑦ 
ᐊᒻᒪᓗ ᐊᑦᑐᐃᓂᖏᓐᓂᑦ ᑲᒪᖏᔨᐅᓪᓗᑎᑦ, ᐱᓕᕆᐊᓄᑦ 

ᐅᓂᒃᑳᓕᐅᖃᖅᑕᖅᑐᑎᑦ ᒥᓂᔅᑕᐅᑉ ᑐᖏᓕᐊᓄᑦ, ᑐᓴᕋᔅᓴᓂᑦ 
ᐱᕙᓪᓕᐊᔪᓕᕆᔨᓄᑦ ᑲᒪᓪᓗᑎᑦ ᐊᒻᒪᓗ ᑐᓴᐅᒪᔭᐅᑎᑦᑎᓪᓗᑎᑦ 
ᑲᓇᑕ ᖃᓄᖅ ᑲᒪᒋᔭᖃᕐᒪᖔᖅ ᐃᓄᓕᕆᓂᕐᒥᑦ 
ᑮᓇᐅᔭᖅᑎᒍᓪᓗ ᐱᓕᕆᐊᖏᓐᓂᑦ ᐅᑭᐅᖅᑕᖅᑐᒥᑦ 
ᒐᕙᒪᖃᕐᕕᖓᓂᒃ. ᐊᒥᓱᑦ ᐱᓕᕆᕝᕕᒻᒥᑦ ᑐᓴᕋᔅᓴᓕᐊᖑᔪᑦ, 
ᐱᖃᑕᐅᓪᓗᓂ ᐃᓚᖏᓐᓄᑦ ᒥᓂᔅᑕᓄᑦ ᐊᑎᓕᐅᖅᑕᐅᓯᒪᔪᑦ, 
ᐃᐱᒍᓱᑦᑎᐊᖅᓯᒪᓪᓗᑎᑦ ᐱᓇᓱᐊᑦᑎᐊᖅᑐᑎᓪᓗ ᑲᒪᔨᐅᔪᓄᑦ 
P.G. Nixon ᓂᒃᓴᓐ ᐅᖃᐅᓯᕆᓯᒪᔭᖏᑦ ᐳᕆᑎᔅᑯᓐᓄᑦ 
ᐊᐅᓚᑕᐅᓯᒪᓂᖅᓴᐅᔪᓄᑦ ᐱᐅᓯᑐᖃᖏᓐᓂᑦ ᐊᑐᖅᑐᑎᑦ 
ᐱᔨᑦᑎᕋᕈᑎᖏᑦ ᐃᓄᓕᕆᓂᕐᒧᑦ ᐊᑐᖅᓯᒪᔪᑦ. ᓇᓗᓇᐃᔭᓯᒪᒻᒥᔪᖅ 
ᐱᒋᐊᖅᐸᓪᓕᐊᓕᖅᑎᓪᓗᒍ “ᑭᒡᒐᖅᑐᐃᔪᑦ ᐊᓪᓚᕝᕕᓕᕆᔩᑦ), 
ᑖᓐᓇ, ᐅᖃᕈᔾᔨᔪᑦ ᑭᒡᒐᖅᑐᖅᑕᐅᓗᐊᙱᓂᖅᓴᐅᔪᓄᑦ ᐊᒻᒪ 
ᐊᑐᐃᓐᓇᖃᙱᓂᖅᓴᐅᔪᓄᑦ ᐱᓕᕆᕝᕕᒻᒪᕆᐊᓂᑦ32. ᐱᓪᓗᒍ 
ᐅᑭᐅᖅᑕᖅᑐᒥᑦ ᒐᕙᒪᑐᖃᒃᑯᑦ ᐃᖅᑲᓇᐃᔭᖅᑎᖏᑦ ᐊᒥᓲᙱᑦᑐᑦ 
ᐃᓄᒃᑎᑑᕈᓐᓇᒪᐅᕐᒪᑕ ᐊᒻᒪᓗ ᐃᓄᐃᑦ ᐋᑑᕚᒨᖃᑦᑕᓚᐅᙱᒻᒪᑕ 
ᐃᓛᓐᓂᓚᐅᓱᖓᒃᑯᑦ ᑭᓯᐊᓂ, ᐊᓪᓚᕝᕕᖓ ᕿᑭᖅᑖᓗᒻᒥ 
ᑲᒪᔨᐅᔪᑦ ᒪᑐᐃᖅᓯᓚᐅᖅᑐᑦ “ᑭᒡᒐᖅᑐᐃᔪᑦ ᐊᓪᓚᕝᕕᓕᕆᔩᑦ” 
ᐋᖅᑭᓱᖅᐸᓪᓕᐊᖁᓪᓗᒍ. 

ᐅᑭᐅᖅᑕᖅᑐᒥᑦ ᐊᓪᓚᕝᕕᖓᑕ ᐃᖅᑲᓇᐃᔭᖅᑎᖏᑦ 
ᐋᑐᕚᒦᑦᑐᑦ ᐱᖓᓱᐃᖑᓚᐅᖅᑐᑎᑦ ᑎᓴᒪᐅᓕᓚᐅᖅᑐᑦ 1920-
ᖏᓐᓂ ᐅᖓᑖᓃᓕᖅᑐᑎᑦ 300 1960-ᖏᓐᓃᓕᖅᑎᓪᓗᒍ. 
ᐃᑲᔪᓚᐅᖅᑐᑦ ᐱᕙᓪᓕᐊᑎᑦᑎᓂᕐᒥᑦ ᑕᐅᑐᒐᕆᔭᐅᔪᓂᑦ 
ᐊᑐᓕᖅᑎᑦᑎᓪᓗᑎᓪᓗ ᐃᓄᐃᑦ ᖃᓄᐃᑦᑑᓂᕆᒐᖅᑕᖏᓐᓂᑦ, 
ᓯᕗᓪᓕᕐᒥᑦ, ᑖᒃᑯᐊ ᐱᐅᓯᖏᑦ ᐊᓯᒻᒥᓄᑦ ᐊᑐᖅᑕᐅᓗᐊᖅᓯᒪᙱᑦᑐᑦ 
ᐊᓯᕈᖅᑕᐅᓗᐊᖁᓇᒋᑦ ᐱᔪᓐᓇᕐᓂᖏᓕᒫᖏᓐᓂᑦ, ᑭᓯᐊᓂ 
ᐅᐊᑦᑎᕈᒃᑲᓐᓂᐅᓕᖅᑎᓪᓗᒍ ᓴᙲᓂᖅᓴᐅᓪᓗᓂ ᑖᒃᑯᐊ 
ᐃᓄᐃᑦ ᐃᓚᓕᐅᑎᖃᑕᐅᔭᕆᐊᖃᓕᖅᑐᑎᑦ ᓱᒃᑲᓕᔪᒥᑦ 
ᓱᕈᖅᑕᐅᓪᓚᑦᑖᖁᓇᒋ ᑮᓇᐅᔭᓕᐅᕋᓱᓐᓂᕐᒧᑦ ᐱᕙᓪᓕᐊᓂᐅᔪᒧᑦ. 
ᑲᓇᑕ ᐃᓕᓯᖃᑕᐅᓚᐅᖅᓯᒪᔪᙱᑦᑐᑦ ᑖᔅᓱᒧᖓ ᐱᖁᔭᕐᒧᑦ 
ᐊᓪᓚᓄᑦ ᐱᖁᔭᖅ, ᐃᓄᓐᓂᑦ ᑲᒪᔨᐅᓕᕐᓗᑎᑦ ᐱᒐᔭᓚᐅᖅᑐᑦ ᑭᖕ 
ᓄᓇᖁᑎᖓᓂᒃ, ᑭᓯᐊᓂᓗ ᐊᐅᓚᑦᑎᓕᖅᑎᑦᑕᐅᑦᑕᐃᓕᓪᓗᑎᑦ 
ᓄᓇᒥᑦ ᐱᖁᑎᓂᓪᓗ ᐊᓯᖏᓐᓂᑦ. ᐃᒫᖔᕐᓕ, ᐊᓪᓚᕝᕕᓕᕆᔨᐅᔪᑦ 
ᐊᒻᒪᓗ ᒪᓕᒐᓕᐅᖅᑎᒻᒪᕆᐅᔪᑦ ᑕᐅᑐᒐᕆᖃᓚᐅᖅᑐᑦ 
ᐃᓄᓐᓂᑦ ᐳᕆᑎᔅᒥᐅᓄᑦ ᐱᖁᑎᒋᔭᐅᓂᖏᓐᓂᑦ ᐊᒻᒪᓗ 
ᑲᓇᑕᐅᒥᐅᑕᐅᓪᓗᑎᑦ, ᑭᓯᐊᓂᑦᑕᐅᖅ ᐊᔾᔨᐅᖏᑦᑐᒃᑯᑦ 
ᓴᐳᑎᔭᐅᓯᒪᔭᕆᐊᖃᕐᓂᕋᖅᑕᐅᓪᓗᑎᑦ. ᖃᓄᐃᓐᓂᕆᔭᖓ 
ᐊᑲᐅᙱᓯᓐᓇᖅᑐᖅ ᐱᒋᐊᓪᓚᑦᑎᑕᐅᓪᓗᓂ, ᐃᖅᑲᖅᑐᐃᔨᕐᔪᐊᒃᑯᑦ 
ᑲᓇᑕᒥ 1939-ᖑᑎᓪᓗᒍ ᐋᖅᑭᔅᓯᓚᐅᖅᑐᑦ ᐃᓄᐃᒡᒎᖅ 
“ᐊᓪᓚᐅᒻᒪᑕ” ᑖᔅᓱᒪ ᐳᕆᑎᔅᑯᑦ ᓄᓇᖁᑎᖓᓂᒃ ᒥᐊᓕᒐᐃᑦ 
ᐅᐊᓐᓇᖓᓂ ᐱᖁᔭᖅ ᐊᑖᓂ. ᑖᓐᓇ ᓇᓗᓇᐃᖅᓯᒋᐊᖅᓯᒪᔪᖅ 
ᓇᓗᓇᙱᓯᓐᓇᖅᑐᒥᑦ − ᑖᒃᑯᐊ ᐃᓄᐃᑦ ᓄᓇᖃᖅᑳᖅᓯᒪᔫᒻᒪᑕ − 
ᑭᓯᐊᓂ ᐅᖃᐅᓯᕆᓪᓗᒋᑦ ᓱᓕᔫᓐᓇᑎᑦ. ᑖᓐᓇ ᐃᓱᒪᓕᐅᕈᑕᐅᔪᖅ 
ᐊᑦᑐᐃᓂᖃᓗᐊᖅᓯᒪᖏᑦᑐᖅ ᑯᐸᐃᒃ ᓯᓚᑖᓂ, ᑖᒃᑯᐊ 
ᐊᑭᓖᑎᑦᑎᖃᑦᑕᓚᐅᙱᑦᑐᑦ ᒐᕙᒪᓂ ᐊᕕᑦᑐᖅᓯᒪᔪᓂᑦ 
ᐃᓄᓕᕆᓂᕐᒧᑦ ᐱᓕᕆᐊᖏᓐᓂᑦ ᐃᓄᓐᓄᑦ ᑐᕌᖓᔪᓂᑦ. 



14ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᓱᒪᒋᐊᓐᖓᐅᑎᖏᑦ ᑲᓇᑕᒥ ᓵᓚᖃᑖᖅᑲᕐᓂᕐᒥᑦ

ᐃᒪᐃᑉᐳᖅ, 1970 ᑭᖑᓂᐊᓂ ᐋᑐᕚ ᓇᒻᒥᓂᖅ ᒪᓕᒐᓕᐅᓚᐅᖅᑐᑦ 
ᐊᐅᓚᑦᑎᔾᔪᑎᒋᓂᐊᖅᑕᖏᓐᓂᑦ ᑲᒪᒋᔭᔅᓴᖏᓐᓂᑦ ᐃᓄᐃᑦ ᐱᓪᓗᒋᑦ. 
ᐸᓖᓯᐅᓚᖅᑐᖅ ᐅᖃᖅᓯᒪᔪᖅ ᓈᒻᒪᔅᓴᕐᓇᓂ 1952-ᖑᑎᓪᓗᒍ, 
“ᐃᒫᒃ ᑕᑯᓐᓇᖅᑕᐅᓕᖅᑰᖅᑐᑦ ᑖᒃᑯᐊ ᐃᓄᐃᑦ ᐃᔅᑭᒨ ᒐᕙᒪᒃᑯᓐᓄᑦ 
ᑲᒪᒋᔭᐅᒍᓐᓃᖅᑐᑦ ᑭᓯᐊᓂᓕ ᓄᓇᖃᖃᑕᐅᓪᓚᑦᑖᓕᖅᑐᑦ 
ᑲᓇᑕᐅᒥᐅᑕᐅᓗᑎᑦ ᐱᔪᓐᓇᐅᑎᖃᕐᓗᑎᑦ. ᐃᖃᖅᑐᐃᔨᕐᔪᐊᒃᑯᑦ 
ᑲᓇᑕᒥ ᐃᓱᒪᓕᐅᕈᑎᒋᓯᒪᔭᖓ ᑖᒃᑯᐊᓂ ᐃᓄᓐᓂᑦ ᐊᓪᓚᓂᓪᓗ 
ᐊᑕᐅᑦᑎᒦᑦᑐᑎᑐᑦ ᐃᓱᒪᒋᔭᐅᓪᓗᑎᑦ ᑭᓯᐊᓂ ᑖᒃᑯᓄᖓ 
ᐅᑭᐅᖅᑕᖅᑐᒥᑦ ᐊᓪᓚᕝᕕᖓᑎᒍᑦ ᐃᖅᑲᓇᐃᔭᖅᑎᖏᓐᓄᑦ 
ᑕᐃᒪᐃᓕᖓᑎᑕᐅᖅᑰᖏᒻᒪᑦ”. ᑲᒪᓇᖅᑐᖅ ᑭᓯᐊᓂ ᓱᓕᔪᖅ 
− ᐊᖓᔪᖅᑲᐅᑏᑦ ᒥᓂᔅᑕᖏᓪᓗ, ᓇᓗᓕᖅᓯᒪᑉᐸᑕᓘᓐᓃᑦ, 
ᑲᒪᑦᑎᐊᖏᓐᓂᖏᓐᓄᓪᓘᓐᓃᑦ, ᐅᕝᕙᓘᓐᓃᑦ ᐃᓄᓐᓂᑦ 
ᐱᖁᔭᖓᓐᓄᑦ ᐊᓪᓚᐃᑦ ᐱᖁᔭᖓ, ᐊᑐᖅᑎᑦᑎᓗᐊᓚᐅᙱᑦᑐᑦ 
ᐃᖅᑲᖅᑐᐃᔨᕐᔪᐊᒃᑯᑦ ᑲᓇᑕᒥ ᐃᓱᒪᓕᐅᕈᑎᖓᓂᒃ ᐅᑎᖅᑕᖅᑐᑎᑦ 
ᐊᔾᔨᒌᑦᑐᒥᑦ ᐃᓅᖃᑕᐅᒻᒪᑕ ᐱᔪᓐᓇᐅᑎᖃᖅᑐᑦ ᐊᔾᔨᒌᑦᑐᒥᑦ 
ᐊᒻᒪᓗ ᐃᓱᒪᖅᓱᑎᑦᑎᖏᑦᑐᑦ ᐱᖁᑎᒋᒐᒥᒋᑦ. ᐃᓐᓇᐅᓂᕐᒧᑦ 
ᐃᖅᑲᓇᔭᐃᖅᑎᐅᔪᓐᓃᖅᑐᑦ ᐅᓂᒃᑳᖅᓯᒪᔪᑦ ᑖᒃᑯᓄᖓ 
ᕿᑭᖅᑕᓂ ᓱᓕᔪᕐᓂᐊᕐᓂᕐᒧᑦ ᑲᒥᓴᙵᓄᑦ ᐅᖃᕆᐊᖅᓯᒪᔪᑦ 
ᐊᖓᔪᖅᑲᐅᑎᐅᓚᖅᑐᑦ ᐅᑉᐱᕆᔭᖃᑦᑎᐊᖅᓯᒪᖃᑦᑕᓚᐅᙱᒻᒪᑕ 
ᐃᓄᓐᓂᑦ ᐊᒻᒪᓗ ᐃᓱᒪᓱᖅᑎᑦᑎᖏᓪᓗᑎᑦ ᐱᖁᑎᒋᓗᒍ 
ᐊᐅᓚᑦᑎᔾᔪᓯᖃᖔᓚᐅᖅᑐᑦ ᐊᒻᒪᓗ ᑕᐃᒪᐃᓕᖓᐃᓐᓇᕐᓗᓂ33. 
ᐱᔾᔪᑎᖃᖅᑐᑦ ᐃᓄᐃᑦ ᑮᓇᐅᔭᓕᐅᕋᓱᐊᓂᕐᒧᑦ ᓴᙱᓂᖃᙱᒻᒪᑕ 
ᐊᒻᒪᓘᓐᓃᑦ ᒐᕙᒪᖃᙱᒻᒪᑕ, ᐅᑭᐅᖅᑕᖅᑐᒥᑦ ᐊᓪᓚᕝᕕᖓ 
ᐱᔪᓐᓇᐅᑎᖃᕐᓗᑎᑦ ᑕᐃᒪᓐᓂᓕᒫᖅ ᐊᐅᓚᑦᑎᔨᐅᓚᐅᖅᑐᑦ 
ᑖᒃᑯᓄᖓ ᑕᐃᒪᐃᓚᐅᕐᒥᒻᒪᑕ ᐊᓪᓚᓄᑦ ᐊᓪᓚᕝᕕᖓ ᐊᓪᓚᓄᑦ 
ᓄᓇᖃᖅᑳᖅᓯᒪᔪᓄᑦ ᐃᓄᖏᓐᓄᑦ.

ᐊᑕᐅᓯᖅ ᐊᑦᑐᓯᒪᔪᖅ ᑖᓐᓇ ᑐᑭᑖᕈᑕᐅᓯᒪᑦᑎᐊᖏᑦᑐᖅ ᐊᑐᐊᒐᖅ 
ᑖᒃᑯᐊ ᑲᓇᑕᒥ ᒐᕙᒪᒃᑯᖏᓐᓂ ᐊᑎᖅᑖᑎᑦᑎᓚᐅᖅᓯᒪᙱᑦᑐᑦ 
“ᐃᔅᑭᒨᓄ ᐊᓪᓚᕝᕕᖓ” ᐱᓕᕆᕝᕕᒃ ᑕᐃᒃᑯᐊᑎᑐᑦ 
ᐊᐅᓚᑦᑎᔨᐅᓚᐅᖅᑐᑦ ᐊᓪᓚᐃᑦ ᐊᓪᓚᕝᕕᖓᓐᓂᒃ.34 ᐃᒫᖔᕐᓕ, 
ᐱᓕᕆᕝᕕᖓᑕ ᐋᖅᑭᓱᖅᓯᒪᓂᖓ ᐊᑎᖅᓱᐃᓯᒪᓚᐅᖅᑐᑦ 
ᐊᓪᓚᕝᕕᖏᓐᓂᒃ ᒪᑯᓂᖓ “ᐅᑭᐅᖅᑕᖅᑐᒥᐅᓄᑦ 
ᐱᓕᕆᕝᕕᒃ” ᑐᑭᖃᖅᑐᓂ ᐃᓄᓕᒫ ᐱᔪᓐᓇᐅᑎᖃᖅᑐᑦ ᐊᒻᒪᓗ 
ᑕᐃᒫᔅᓴᐃᓐᓇᖅ ᒪᓕᒋᐊᖃᑐᑦ ᐊᔾᔨᖏᓐᓂ ᐱᖁᔭᑦᑎᓐᓂᓪᓗ 
ᒪᓕᒐᑦᑎᓂᓪᓗ. ᐃᔅᑭᒨᓕᕆᔩᑦ ᑲᑎᒪᔨᕋᓛᖏᑦ (1952-1962) 
ᑲᒪᒋᔭᐅᓪᓚᑦᑖᓚᐅᖅᑐᖅ ᐱᓕᕆᕝᕕᒻᒧᑦ, ᐊᒻᒪᓗ 
ᐅᖃᐅᔾᔨᒋᐊᖅᑎᑐᐊᖑᓪᓗᑎᑦ. ᐊᑕᐅᓯᖅ ᐱᔪᒐᕐᓇᖏᑦᑑᓪᓗᓂ 1966 
ᑎᑭᐅᑎᓪᓗᒍ ᑲᓇᑕᐅᑉ ᒐᕙᒪᒃᑯᖏᑕ ᐅᑭᐅᖅᑕᖅᑐᒥᑦ ᐱᓕᕆᕝᕕᖓ 
ᑲᒪᔨᐅᓚᐅᖅᑐᑦ ᐃᓄᐃᑦ ᓄᓇᖏᓐᓂᑦ ᐊᕕᑦᑐᖅᓯᒪᔪᓂᑦ ᑯᐸᐃᒻᒥ. 
ᑖᒃᑯᐊᓕ ᑐᕌᖓᓂᖃᓪᓚᕆᑦᑐᑦ ᐱᓕᕆᐊᔅᓴᐅᔪᑦ ᓲᕐᓗ ᐃᔅᑭᒨ 
ᑮᓇᐅᔭᓂᑦ ᐊᑐᖅᑐᐊᕐᕕᒃ (1953) ᐊᒻᒪᓗ ᐃᔅᑭᒨᓄᑦ ᐃᓪᓗᓕᕆᓂᖅ 
(1965) ᐱᔭᕆᐊᖃᓪᓚᕆᑦᑕᖏᓐᓂᑦ ᑲᒪᒋᔭᖃᓪᓗᐊᑕᓚᐅᖅᑐᑦ, 
ᐃᔨᕋᖅᑑᔾᔨᒐᔪᑦᑐᑎᓪᓗ ᑲᓇᑕᐅᑉ ᒐᕙᒪᒃᑯᖏᑕ ᒐᕙᒪᓂᓪᓗ 
ᐊᕕᑦᑐᖅᓯᒪᔪᓂᑦ ᐅᑭᐅᖅᑕᖅᑐᒥ ᖃᓄᐃᓕᐅᕈᒪᔭᖏᓐᓂᑦ ᐃᓄᐃᑦ 
ᐱᓪᓗᒋ, ᐱᖃᑕᐅᓪᓗᑎᑦ ᖃᓪᓗᓈᓄᑦ ᐊᑐᖅᑕᐅᒐᔪᓚᐅᖅᑐᑦ, 
ᐅᕕᓂᖏᑦ ᐊᔾᔨᒌᙱᑦᑑᓂᖏᓐᓄᑦ ᐱᔾᔪᑎᖃᖅᑐᑎᑦ.

ᐅᑭᐅᖅᑕᖅᑐᒥᑦ ᒐᕙᒪᖏᓐᓂᑦ, ᑲᓇᑕᐅᑉ ᒐᕙᒪᒃᑯᖏᑦ 
ᓄᓇᓕᓐᓂᑦ ᕼᐋᒻᒪᓚᓂᑦ ᐊᒻᒪᓗ ᒐᕙᒪᐃᑦ ᐊᕕᑦᑐᖅᓯᒪᔪᓂᖏᑕ 
ᐱᓕᕆᐊᔅᓴᖏᓐᓂᑦ ᑲᒪᒋᔭᖃᓚᐅᖅᑐᑦ ᐊᒻᒪᓗ, ᑕᐃᒪᐃᒻᒪᑦ, 
ᐊᐅᓚᑦᑎᔨᐅᔪᑦ ᐃᓱᒪᖏᑎᒍᑦ ᐱᔭᕆᐊᑐᒋᔭᖃᓚᐅᖅᑐᑦ 
ᐃᓱᒪᒋᔪᓐᓇᕐᓗᒍ ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᖏᑦ 
ᐱᑕᖃᕈᓐᓃᑐᐃᓐᓇᕆᐊᖃᕐᓂᒪᑕ. ᑕᒪᓐᓇ ᐊᑑᑎᑎᓪᓗᒍ 
ᐃᓄᓕᕆᓂᕐᒧᑦ ᐱᕙᓪᓕᐊᑎᑦᑎᓂᐅᔪᖅ, ᐃᓄᐃᑦ 
ᐃᓱᒪᒋᔭᐅᖃᑦᑕᓚᐅᙱᒻᒪᑕ ᑲᒪᔨᐅᒋᐊᖏᓐᓂᑦ, ᐃᒫᖔᕐᓕ 
ᐃᓅᓂᖏᑕ ᖃᓄᐃᑦᑑᓂᖏᑦ ᐅᖓᓯᑦᑐᒦᑦᑐᑦ ᐊᒻᒪᓗ 
ᖃᓂᒌᑦᑑᑕᐅᓪᓗᑎᑦ ᐃᓅᖃᑎᒌᑦ ᐱᔭᕆᐊᓕᖏᓐᓂᑦ 
ᑐᓂᔭᐅᒍᓐᓇᑐᐃᓐᓇᕆᐊᓖᑦ − ᐃᑉᐱᒋᔭᐅᙱᓪᓗᑎᓪᓘᓐᓃᑦ 
− ᑲᓇᑕᐅᑉ ᓂᒋᐊᓂᕐᒥᐅᑕᓄᑦ ᑕᐅᑐᑦᑕᐅᒻᒪᑦ 
ᐊᑦᑎᓛᖓᓐᓃᑦᑐᑦ ᒐᕙᒪᐅᑉ ᐃᓗᐊᓂ. ᒪᓕᒐᓕᐅᕐᕕᔾᔪᐊᕐᒥᑦ, 
ᑐᓴᒪᐅᑎᑕᐅᑦᑎᐊᖅᓯᒪᓐᓇᑎᑦ ᓂᕈᐊᖅᑕᐅᓯᒪᔪᑦ ᓯᕗᓕᖅᑏᑦ ᐃᓄᐃᑦ 
ᖃᓄᐃᓕᖓᓂᔅᓴᖓᑕ ᒥᔅᓵᓄᑦ ᐋᔩᖃᑎᖃᕈᔾᔨᖃᑦᑕᓚᐅᖅᑐᑦ 
ᐊᕐᕌᒍᖏᓐᓂᑦ 1924-ᒥ 1951-ᒧ ᓇᓗᑦᑎᐊᖅᑐᑎᑦ ᐊᒻᒪᓗ 
ᓇᓗᓕᖅᓯᒪᓂᒃᑰᖅᑐᑎᑦ: ᒥᓂᔅᑕᐃᑦ ᑐᑭᖃᙱᑦᑎᐊᖅᑐᒥᑦ 
ᐊᒻᒪᓗ ᐃᒻᒥᓂᒃ ᓱᓕᔪᕐᓇᕈᓐᓃᖅᑐᑎᑦ ᐅᖃᓕᒪᖃᑦᑕᓚᐅᖅᑐᑦ. 
ᐊᓪᓛᓘᓐᓃᑦ ᐃᒪᐃᓕᖓᓪᓗᓂ ᒪᓕᒐᓕᐅᖅᑎᕐᔪᐊᖑᔪᑦ 
ᑕᑯᔅᓴᐅᑎᑦᑎᖃᑦᑕᓚᐅᖅᑐᑦ ᖃᐅᔨᒪᓂᖃᑦᑎᐊᖏᒻᒪᕆᑦᑐᑎᑦ 
ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᖏᓐᓂᑦ ᓇᒥᑐᐃᓐᓇᖅ, 
ᒪᓕᒐᓕᐅᖅᑎᕐᔪᐊᖑᖃᑕᐅᔪᑦ ᐊᔾᔨᒌᙱᑦᑐᓂᑦ 
ᐊᑐᖅᑎᑦᑎᓇᓱᖃᑦᑕᒪᐅᖅᑐᑦ, ᑐᑭᒋᔪᓐᓇᖅᑕᖓᓂᒃ ᐅᕝᕙᓘᓐᓃᑦ 
ᑲᓇᑕᐅᑉ ᒪᓕᒐᖏᓐᓂᑦ ᖃᐅᔨᓴᕐᓂᕐᒥᑦ ᓇᓗᓇᐃᖅᓯᓇᓱᑦᑐᑎᑦ 
ᖃᓄᐃᒻᒪᑦ ᐃᓄᐃᑦ ᑭᓪᓕᖃᖅᑎᑕᐅᔪᓃᒋᐊᖃᕐᒪᖔᑕ ᓲᕐᓗ 
“ᐊᓪᓚᐃᑦ” ᑕᐃᔭᐅᒻᒪᑕ ᐱᖃᑕᐅᑎᑕᐅᓗᑎᑦ. ᓇᓪᓕᐊᓐᓄᑐᐃᓐᓇᖅ 
ᑲᒪᔨᓄᑦ ᑮᓇᐅᔭᓕᐅᕋᓱᐊᓂᕐᒧᑦ ᐱᔾᔪᑎᓕᒻᒥ − ᑲᓇᑕ 
ᓈᒻᒪᓐᓂᕋᐃᒐᔭᓚᐅᙱᑦᑐᑦ ᐅᑭᐅᖅᑕᖅᑑᑉ ᓄᓇᖓᓐᓂ − ᑕᒪᓐᓇ 
ᓈᒻᒪᒋᔭᐅᑐᐃᓐᓇᖅᑐᓂ ᐊᔾᔨᒋᙱᑕᖓᓐᓂᒃ ᑕᐃᔭᐅᔾᔪᑎᑖᕐᓗᑎᑦ 
ᐃᓄᐃᑦ ᖃᓄᐃᑦᑑᓂᔅᓴᖏᑦ.35 ᓇᓪᓕᐊᓐᓄᑐᐃᓐᓇᖅ ᑖᒃᑯᓄᖓ 
ᖃᐅᔾᔨᐊᓪᓚᒍᑕᐅᓯᒪᖅᑰᔨᓚᐅᙱᑦᑐᖅ ᑲᓇᑕ ᐱᔭᕇᓚᐅᖅᑐᑦ 
ᐃᓄᐃᑦ ᓄᓇᖓᓐᓂᑦ ᓈᒻᒪᓐᓂᕋᐃᓪᓗᑎᑦ. 

ᐳᑭᑦᑕᓕᒃᑯᑦ
ᐳᑭᖅᑕᓕᒃᑯᑦ ᑲᓇᑕᐅᑉ ᓄᓇᖁᑎᖓᓂᒃ ᓇᓗᓇᐃᒃᑯᑕᐅᓚᐅᖅᑐᑦ 
ᓇᐅᑦᑎᖅᓱᖅᑎᐅᓪᓗᑎᑦ ᑮᓇᐅᔭᓕᐅᕋᓱᐊᓂᕐᒧᑦ ᖃᓄᐃᓐᓂᐅᔪᓂᑦ 
ᐊᒻᒪᓗ ᑲᒪᔨᐅᓪᓗᑎᑦ ᐃᓄᓐᓂᓪᓗ ᓂᐅᕐᕈᑎᓕᕆᔨᓂᓪᓗ 
ᐊᕐᕌᒍᓕᒫᖅ ᐃᓗᓂᐊ ᐱᓕᕆᐊᖑᐃᓐᓇᓚᐅᖅᑐᒥᑦ 
ᑖᒃᑯᓇᓂ. ᓂᒋᖅᐸᓯᒻᒥᐅᑦ ᐱᓕᕆᕝᕕᖏᓐᓂᑦ ᐅᑭᐅᖅᑕᖅᑐᒥ 
ᐱᔭᔅᓴᑭᓐᓂᖅᓴᑕᖃᓚᐅᙱᑦᑐᖅ ᑖᒃᑯᐊ ᐊᓯᐊᓂᒃ ᐊᒻᒪᓗ 
ᐱᑕᖃᑦᑎᐊᖅᑐᒥᑦ ᓄᓇᒦᖔᖓᔪᓂᑦ ᐱᓕᕆᐊᓕᓐᓂᑦ.36 
ᐃᓚᖏᑦ ᐱᔭᔅᓴᕆᔭᖏᑦ ᐊᒥᓱᒻᒪᕆᐅᓪᓗᑎᑦ ᐃᓚᖏᑦ 
ᖃᑦᑏᓐᓇᑯᓗᓐᓂᑦ ᑭᓯᐊᓂ ᐅᒥᐊᕐᔪᐊᖅᑕᐅᔭᕋᐃᒻᒪᑕ: 
ᐱᔭᔅᓴᓪᓗᐊᑕᕆᓚᐅᖅᑕᖏᑦ ᐃᓄᐃᑦ ᐃᓄᒋᐊᓐᓂᖏᑕ 
ᖃᑦᑎᐅᓕᕐᓂᖏᓐᓂᑦ ᑎᑎᕋᕐᓗᑎᑦ, ᐳᓚᕋᕐᓗᑎᑦ ᐊᒻᒪᓗ 
ᐅᖃᐅᓯᕆᓗᒋᑦ ᖃᓄᐃᓕᕐᓂᖏᑦ ᐊᑐᓂᒃ ᐃᓚᒌᑦ 
ᓄᓇᒋᕙᒃᑕᖓ ᐊᕐᕌᒍ ᐊᑕᐅᓯᐊᖅᑕᕐᓗᑎᑦ, ᐱᔭᕆᐊᖃᖅᐸᑕᓗ 
ᐱᖁᑎᖃᑦᑎᐊᕈᓐᓃᖅᐸᑕ ᐱᑖᖅᑎᑕᐅᓗᑎᑦ ᐊᔅᓱᕈᓗᐊᖅᑐᓄᑦ 

ᐅᕝᕙᓘᓐᓃᑦ ᑳᑯᑖᓗᐊᓕᖅᓯᒪᔪᓄᑦ, ᐊᒻᒪᓗ ᐃᑲᔪᕐᓗᒋ ᐊᓯᖏᑦ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᓇᐅᒃᑰᕆᐊᖃᕐᒪᖔᑕ ᐊᒻᒪᓗ 
ᖃᐅᔨᒪᑎᑕᐅᓪᓗᑎᑦ ᖃᓄᐃᓕᐅᕆᐊᖃᕐᓂᖏᓐᓂᑦ. ᐸᓖᓯᒃᑯᑦ 
ᐃᓱᒫᓘᑎᖃᓗᐊᖃᑦᑕᓚᐅᖅᑐᑦ ᐃᒻᒥᓂᖅᓱᕈᓐᓇᑦᑎᐊᕐᓂᖏᓐᓂᑦ, 
ᐊᓯᕙᕈᓐᓇᕐᓂᕆᔭᖏᓐᓂᑦ ᐊᒻᒪᓗ ᐊᓐᓇᐅᒪᓇᓱᐊᕈᓐᓇᕐᓂᖏᑕ 
ᐃᓄᐃᑦ.  ᐅᑉᐱᕆᔭᖃᓚᐅᕐᒪᑕ ᑲᑎᒻᒪᑦᑏᓐᓇᓗᐊᓕᖅᐸᑕ 
ᓂᐅᕕᖅᑎᓂᑦ (ᐊᒻᒪᓗ ᑭᖑᓂᖓᒍᑦ, ᐊᑭᕋᕆᔭᐅᓚᐅᖅᑐᑦ 
ᐅᑭᐅᖅᑕᖅᑐᒥ ᐱᔨᑦᑎᕋᑏᑦ ᑲᒪᔨᖏᑦ) ᐃᓄᓕᒫᑦ ᑕᒪᕐᒥᒃ 
ᐊᔪᓕᑐᐃᓐᓇᕆᐊᖃᕐᒪᑕ ᐃᓱᒫᓘᑎᖃᓚᐅᖅᑐᑦ. 
ᑕᒪᓐᓇᐅᒻᒥᑎᓪᓗᒍᓗ, ᐱᔪᓐᓇᐅᑎᒥᑦ ᑐᓂᔭᐅᒪᓂᖏᓐᓄᑦ 
ᖁᑦᑎᑦᑐᒻᒪᕆᐅᓪᓗᑎᑦ ᐱᔪᓐᓇᖅᑐᑎᓪᓗ ᐊᖏᖃᑎᒌᒍᑎᓕᐅᕐᓂᕐᒥᑦ 
ᑖᒃᑯᐊ ᐊᖏᖅᑕᐅᓯᒪᓪᓚᕆᙱᒃᑲᓗᐊᕋᒥ ᐱᕙᓚᐅᕐᒪᑕ. 
ᑭᖑᓂᖓᒍᑦ, ᐸᓖᓯᒃᑯᑦ ᐊᐅᓚᑦᑎᔪᓐᓇᕐᓂᕐᒥᓂᒃ 
ᐃᓱᒪᖅᓱᑎᑦᑎᖏᓪᓗᑎᑦ ᓴᒃᑯᐃᑎᑕᐅᕙᓪᓕᐊᓕᓚᐅᖅᑐᑦ 
ᐊᒻᒪᓗ ᐱᓕᕆᐊᔅᓴᖏᑦ ᐊᓯᔾᔨᖅᑐᑎᑦ ᓴᐳᒻᒥᑦᑎᓂᒥᕐᓂᕐᒥᑦ 
ᐊᖑᓇᓱᓐᓂᕆᕙᑦᑕᖏᓐᓄᑦ ᑮᓇᐅᔭᓕᐅᕈᑎᖃᕐᓂᕐᒥᑦ 
ᐊᐅᓚᑦᑎᓕᖔᕐᓂᕐᒧᑦ ᐃᓄᖏᓐᓂᑦ ᒪᓕᒐᓕᐅᖅᑕᐅᓪᓗᑎᑦ 
ᐱᕋᔭᓐᓂᕐᒧᑦ ᐱᖁᔭᕐᒥᑦ ᐊᖏᔪᐊᓗᒻᒥᑦ ᓄᓇᒥᑦ ᐊᒻᒪᓗ ᓄᓇᓖᑦ 
ᐃᓄᖃᐃᓐᓇᕈᓐᓇᑎᓐᓇᒋᑦ, ᐱᕈᓚᐅᖅᑐᑦ ᑖᒃᑯᐊ ᐃᓕᓐᓂᐊᕐᕕᓐᓂᑦ 
ᒻᒪᓗ ᐋᓐᓂᐊᕕᓐᓂᑦ. 

ᑲᓇᑕᒥ ᐋᓐᓂᖃᕐᓇᙱᑦᑐᓕᕆᔨᒃᑯᑦ, 
ᐊᓪᓚᐃᑦ ᐊᒻᒪᓗ ᐅᑭᐅᖅᑕᖅᑐᒥ 
ᐋᓂᐊᖃᕐᓇᙱᑦᑐᓕᕆᔨᒃᑯᑦ 
ᐱᔨᑦᑎᕋᖅᑎᖏᑦ
1947-ᒧᑦ ᑎᑭᐅᑎᓪᓗᒍ, ᐃᓄᐃᑦ ᐱᐅᓯᑐᖃᖏᑎᒍᑦ 
ᑐᕚᖃᐃᓐᓇᓚᐅᖅᑐᑦ ᐃᓅᓕᓴᐅᑎᖏᓐᓂᑦ ᐊᔾᔨᒌᙱᑦᑐᓄᑦ 
ᐋᓐᓂᐊᕈᑕᐅᔪᓄᑦ, ᐃᑲᔪᖅᑕᐅᓪᓗᑎᑦ ᐊᑕᐅᓯᕐᒧᑦ ᒥᑭᔪᑯᓗᒻᒧᑦ 
ᐋᓐᓂᐊᕕᒻᒧᑦ ᐸᓐᓂᖅᑑᒦᑦᑐᒥ ᐊᒻᒪᓗ ᐋᓐᓂᑐᓕᕆᓂᖅ ᐊᒻᒪᓗ 
ᐋᓐᓂᐊᓯᐅᑏᑦ ᐃᓅᓕᓴᐅᑏᑦ ᑎᑭᑎᑕᐅᓪᓗᑦ ᐸᓖᓯᒃᑯᑎᒍᑦ, 
ᓂᐅᕕᖅᑎᒃᑯᑎᒍᑦ ᐊᒻᒪᓗ ᐊᔪᕆᖅᓱᐃᔨᒃᑯᑎᒍᑦ. ᐅᓇᑕᕕᔾᔪᐊᕐᓇᖅ 
ᐊᐃᑉᐹᓂ ᐊᓂᒍᖅᑎᓗᒍ, ᑲᓇᑕᐅᑉ ᒐᕙᒪᒃᑯᖏᑕ ᑲᓇᑕᒥ 
ᐅᑭᐅᖅᑕᖅᑐᒥᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐱᓕᕆᕝᕕᖓ ᐱᔭᔅᓴᓂᑦᑎᑕᐅᓚᐅᖅᑐᑦ ᐋᓐᓂᐊᕕᒻᒥᑦ 
ᑲᒪᒋᔭᐅᖃᑦᑕᖅᑐᑦ ᐱᐅᓯᒋᐊᖅᑎᑕᐅᖁᓪᓗᒋᑦ ᐅᑭᐅᖅᑕᖅᑐᒦᑦᑐᓂᑦ, 
ᑎᑭᖅᑲᔭᐅᙱᒻᒪᕆᑦᑐᓂᑦ ᐋᓐᓂᐊᕕᑯᓗᐊᑕ ᐊᐅᓚᑕᐅᓚᐅᖅᑐᓄᑦ 
ᐊᔪᕆᖅᓱᐃᔨᒃᑯᓐᓄᑦ ᑮᓇᐅᔭᖃᖅᑎᑕᐅᓪᓗᑎᑦ ᐅᑭᐅᖅᑕᖅᑐᒥᑦ 
ᐊᓪᓚᕝᕕᖓᓐᓂᑦ.37 ᓯᕗᓪᓕᖅᐹᖅ ᐊᖓᔪᖅᑳᒻᒪᕆᒃ ᓄᑖᒧᑦ ᐊᓪᓚᐃᑦ 
ᐅᑭᐅᖅᑕᖅᑐᒥᓪᓗ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓗᑦᑖᖅ ᐴᓯ ᒧᐊ, 
ᓲᖑᔪᒻᒪᕆᐅᓚᐅᖅᑐᖅ ᐊᓪᓚᕝᕕᖓᓂᒃ ᐱᓇᓱᐊᖅᑎᒻᒪᕆᐅᓪᓗᓂ 
ᐋᖅᑭᔅᓱᐃᓯᒪᓚᐅᖅᑐᖅ ᐱᓕᕆᐊᔅᓴᒥᑦ ᐊᐅᓪᓚᑎᑦᑎᖃᑦᑕᕐᓂᕐᒥᑦ 
ᐳᕙᓪᓗᑦᑐᓂᑦ (TB) ᐋᓐᓂᐊᔪᓂᑦ ᐅᑭᐅᖅᑕᖅᑐᒥ ᓂᒋᐊᓄᑦ 
ᐳᕙᓪᓗᑦᑐᓄᑦ ᐋᓐᓂᐊᕕᓐᓄᑦ. ᐱᓕᕆᔨᐅᖃᑎᖏᓐᓂᑦ 
ᓈᓚᓚᐅᙱᑦᑐᖅ ᑖᒃᑯᐊ ᐅᖃᓚᐅᕋᓗᐊᕐᒪᑕ ᐃᓱᒪᓪᓗᑎᑦ 
ᐊᑭᑐᓗᐊᕐᓂᐊᕐᓂᖓᓂᒃ ᐊᐅᓪᓚᑎᑦᑎᓗᓂ ᐊᒻᒪᓗ 
ᑲᒪᒋᔭᐅᔪᓐᓇᖅᑐᑦ ᑖᒃᑯᐊ ᐃᓅᓕᓴᖅᑕᐅᓗᑎᑦ ᓇᔪᖅᑕᖓᓐᓂᒃ 
ᐅᑭᐅᖅᑕᖅᑐᒥ. ᐊᖑᔪᖅᑲᐅᓂᖅᓴᐅᔪᖅ ᓈᒻᒪᔅᓴᕐᓇᓂ 
ᐅᖃᖅᓯᒪᔪᖅ ᑖᔅᓱᒪ ᒧᐊ ᐊᐃᕙᖃᑎᖃᖅᑎᓪᓗᒍ ᐋᓐᓕᑲᒃᑯᑦ 
ᐊᔪᕆᖅᓱᐃᔨᕐᔪᐊᖓᓐᓂᒃ ᑖᓄᑦ ᒫᔅᒥ, 

ᐅᒡᒍᕐᓇᖅᑐᖅ ᐃᒪᐃᓕᖓᒻᒪᑦ, 
ᖃᐅᔨᔭᐅᔪᓐᓇᖏᑦᑐᖅ ᓲᕐᓗ ᑖᓐᓇᑐᑦ 
ᓘᑦᑖᖅ ᒧᐊ, ᐅᖃᐅᓯᖏᑦ ᓴᙱᔪᐊᓗᐃᑦ 
ᐅᖃᖅᑕᖏᑦ ᑕᒻᒪᖅᓯᒪᓂᕆᔭᑦᑎᓐᓂᒃ 
ᐊᒻᒪᓗ ᓈᒻᒪᙱᓗᐊᕐᓂᕋᐃᓪᓗᓂ 
ᐊᑲᐅᙱᓕᐅᕈᑕᐅᔪᖅ ᑲᓇᑕᐅᑉ 
ᐅᐊᓐᓇᖓᓃᑦᑐᓂᑦ ᓄᓇᓕᓐᓂᑦ 
ᐊᓰᓐᓇᓕᐅᖅᑕᐅᖃᑦᑕᕐᒪᑕ ᐃᓄᓐᓄᑦ 
ᐊᑭᕋᖅᑐᖅᑐᓄᑦ ᐱᓕᕆᐊᕆᓇᓱᑦᑕᑎᓐᓂᑦ 
ᐊᒻᒪᓗ ᐊᑐᖅᑐᔅᓴᐅᔪᓐᓃᖅᑎᑦᑎᓪᓗᓂ 
ᓈᒻᒪᙱᑦᑐᒻᒪᕆᐊᓘᒐᓗᐊᖅᑎᓪᓗᒋᑦ 
ᐱᓇᓱᐊᕐᓂᕆᔭᖏᑦ ᒫᓐᓇ.38

ᑕᒪᐃᓐᓂ, ᐃᓱᒪᒋᔭᐅᓗᐊᖅᐸᓚᐅᖅᑐᑦ ᐋᓐᓂᐊᖅᑐᓕᕆᓂᖅ 
ᐃᓛᒃᑰᖓᔪᖅᑎᑐᑦ ᐊᓯᖏᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᙱᑦᑐᑎᑦ 
ᐅᕝᕙᓘᓐᓂᑦ ᐳᑭᖅᑕᓕᐅᙱᑦᑐᑎᑦ ᐃᓱᒪᒋᔭᐅᓪᓗᑎᑦ, ᑭᓯᐊᓂᓕ 
ᐅᑉᐱᕆᔭᐅᓪᓗᐊᕐᕕᖏᑦ ᐊᔾᔨᐸᓗᑐᐃᓐᓇᕆᓚᐅᖅᑕᖏᑦ. 
ᓯᕗᓪᓕᖅᐹᒥᒃ, ᐋᓐᓂᐊᖅᑐᓕᕆᓂᕐᒧᑦ ᐃᖅᑲᓇᐃᔭᖅᑎᖏᑦ 
ᑐᑭᓯᐅᒪᓚᐅᖅᑐᑦ ᖃᓄᐃᓕᐅᕈᑎᒋᔭᐅᙱᒃᑯᓂ ᑕᒫᓂ 
ᐊᑲᐅᙱᓕᐅᕈᑕᐅᓗᐊᕋᔭᕐᒪᑦ ᐋᓐᓂᐊᕐᓂᖏᑦ ᕿᑭᖅᑖᓗᒻᒥ 
ᖁᐊᖅᓵᕐᓇᖅᐸᓚᐅᕐᒪᑕ; ᑭᒡᓕᓯᓂᐊᖅᑕᐅᓯᒪᔪᑦ ᑕᒪᒃᑯᓄᖓ 
ᐃᒪᐃᑦᑐᖅᑕᖃᖅᐸᓚᐅᖅᑐᖅ ᒥᓱᑦ ᐱᐊᕋᑦ ᑐᖁᖃᑦᑕᕐᓂᖏᑦ, 
ᐊᐃᑦᑑᑖᓘᓗᐊᖃᑦᑕᕐᓂᖏᑦ ᖃᓂᒪᓐᓇᑦ ᐅᖓᓯᑦᑐᒨᖅᑐᒻᒪᕆᐅᓲᑦ 
ᐃᓄᓐᓄᑦ. ᑕᐃᒪᐃᓐᓂᖓᓄᑦ, ᑲᒪᒋᔭᐅᒋᐊᙵᖅᑕᐅᓂᖓ 
ᐋᓐᓂᐊᖅᑐᓕᕆᓂᖅ ᐊᐅᓚᑕᐅᓗᐊᓚᐅᖅᑐᖅ ᑲᑉᐱᐊᓱᒧᑦ 
ᑕᐃᒫᒃᓴᐃᓐᓇᖅ ᑲᒪᓪᓗᑎᑦ ᓂᕐᔪᑎᑦ ᐊᐅᓚᑕᐅᓂᖏᑦ 
ᑲᑉᐱᐊᓱᑦᑐᐊᓘᓪᓗᑎᑦ ᐱᓪᓗᒋᑦ ᐊᐅᓚᑦᑎᓂᖃᖅᐸᓚᐅᕐᒪᑕ39 – 
ᖃᐅᔨᓴᖅᑎᒻᒪᕆᖕᓂᒃ ᕿᒥᕐᕈᓇᓲᑦ ᖃᐅᔨᓚᐅᖅᓯᒪᔪᑦ 
ᐊᑲᐅᙱᓕᐅᕈᑎᒥᒃ, ᓂᕆᐅᒋᔭᐅᓪᓗᓂ ᑕᒪᓐᓇ 
ᐱᐅᒍᓐᓃᒃᑲᓐᓂᑐᐃᓐᓇᕆᐊᖃᕋᔭᕐᓂᖓᓂᒃ ᐊᒻᒪᓗ 
ᖃᓄᐃᓕᐅᕈᑎᖃᕆᐊᓯᓪᓗᑎᑦ ᐊᑐᐊᒐᕋᓚᓕᐅᖅᑐᑎᑦ 
ᐊᒻᒪᓗ ᖃᓄᐃᓕᐅᕈᑎᖃᕆᐊᓯᓪᓗᑎᑦ ᐃᓄᐃᑦ 
ᐃᓅᓯᖏᖕᓂ.40 (ᖃᐅᔨᓴᕐᓂᖅ ᐱᐅᓂᖅᓴᐅᓚᐅᖅᑐᖅ 
ᐋᓐᓂᐊᖅᑐᓕᕆᓂᕐᒨᖓᑎᓪᓗᒍ, ᐋᖅᑭᒍᑎᖏᓪᓕ 
ᑕᐃᒫᒃᓴᐃᓐᓇᖅ ᐱᑕᖃᑲᐅᑎᒋᓚᐅᙱᓚᑦ.) ᑭᖑᓪᓕᕐᒥᒃ, 
ᐋᓐᓂᐊᖅᑐᓕᕆᔨᒃᑯᑦ ᐋᖅᑭᒃᓯᒪᓂᖏᑦ ᓇᓗᖅᑯᑎᓚᐅᖅᑐᑦ 
ᓯᓚᑐᓂᖏᑦ ᐃᓕᖅᑯᓯᕐᒥᒃ ᐊᓯᔾᔨᖅᑎᑕᐅᓂᖏᑦ ᐃᓄᐃᑦ, ᑭᓯᐊᓂᓕ 
ᐱᕙᓪᓕᐊᓂᖃᖅᑐᒻᒪᕆᐅᓚᖅᑐᖅ ᐊᔭᐅᖅᑕᐅᒻᒪᕆᓕᖅᑐᑎᑦ 
ᐊᓯᔾᔨᕆᐊᖃᕐᓂᖓᓂᒃ.

ᐱᖓᔪᐊᑦ, ᑲᓇᑕᒥ ᒪᓕᒐᓕᐅᕐᕕᕐᔪᐊᖓ ᓈᒻᒪᑦᑐᓂᑦ 
ᑮᓇᐅᔭᓂᑦ ᑐᓂᓯᓚᐅᖅᓯᒪᙱᑦᑐᑦ ᐊᔾᔨᖃᖅᑐᓂᒃ ᓈᒻᒪᑦᑐᓂᒃ 
ᑭᙴᒪᒋᒐᔭᙳᐊᖅᑕᖏᑦ ᐊᑐᕐᓗᓂᒋᑦ ᐃᓄᐃᑦ. ᑎᓴᒪᖓᑦ, 
ᑐᙵᕕᒋᔭᐅᓪᓗᑎᑦ ᖃᓄᐃᓕᐅᕆᐊᙵᕐᓂᐅᕙᓚᐅᕐᒪᑕ, 
ᐅᑉᐱᕆᔭᐅᔪᓪᓗ ᐊᒻᒪᓗᐃᓕᖅᑯᓯᕆᔭᐅᖃᑦᑕᖅᑐᑦ 
ᐊᑐᖅᑕᐅᓪᓗᑎᑦ, ᑎᐊᔅᑐᕐᑉ ᐊᒻᒪᓗ ᑯᓗᑦᓱᔅᑭᑉ 
ᓇᓗᓇᐃᖅᓯᒪᒪᓪᓂᒃ “ᐅᓪᓗᒥᒨᖓᔪᒪᔪᒻᒪᕆᐅᔪᑦ,” 



16ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᓱᒪᒋᐊᓐᖓᐅᑎᖏᑦ ᑲᓇᑕᒥ ᓵᓚᖃᑖᖅᑲᕐᓂᕐᒥᑦ

ᖃᐅᔨᓴᕐᓂᕐᒧᑦ ᐸᕐᓇᐅᑎᒥᒃ ᐅᑉᐱᕆᔭᐅᖁᓪᓗᒍ ᓈᒻᒪᑦᑐᒃᑯᑦ 
ᖃᐅᔨᓴᖅᑕᐅᓚᐅᙱᒃᑲᓗᐊᖅᑎᓪᓗᒍ ᐅᕝᕙᓘᓐᓃᑦ ᑮᓇᐅᔭᓂᑦ 
ᐊᑐᖅᑐᖃᓚᐅᖅᑎᓐᓇᒍ. ᑕᒪᓐᓇ ᓱᓕᔪᒻᒪᕆᐅᕙᓚᐅᖅᑐᖅ 
ᐳᕙᒡᓗᒃᑐᑦ ᐃᓅᓕᓴᖅᑕᐅᓪᓗᑎᑦ ᐊᒻᒪᓗ ᖃᐅᔨᓴᖅᑐᑎᑦ ᐊᕐᕌᒍᑕ 
ᒪᑦ ᑲᓇᑕᑉ ᑲᓇᓐᓇᖓᑕ ᐅᑭᐅᖅᑕᖅᑐᖓ ᖃᐅᔨᓵᕆᔭᐅᓪᓗᓂ. 
ᐋᓐᓂᐊᖅᑐᓕᕆᔨᒃᑯᑦ ᐅᒥᐊᕐᔪᐊᒃᑰᖅᑐᑎᑦ CGS C.D Howe 
ᐳᓚᕋᓚᐅᖅᑐᑦ ᕿᑭᖅᑖᓗᒻᒥ ᓄᓇᓕᖏᓐᓂᒃ ᐊᕐᕋᒍᑕᒫᑦ 
ᐃᓅᓕᓴᖅᓯᒋᐊᖅᑐᖅᑐᑎᑦ ᐋᓐᓂᐊᕆᔭᐅᓂᕋᖅᐸᑦᑐᓂᒃ ᐊᒻᒪᓗ 
ᓄᓇᓕᒻᒥ ᐊᐅᓪᓚᐅᔾᔭᐅᓗᑎᑦ ᐋᓐᓂᐊᖅᑐᑦ ᐋᓐᓂᖅᑐᒥᓃᑦ 
ᐋᓐᓂᐊᕐᕕᓕᐊᖅᑎᑕᐅᓗᑎᑦ ᑲᓇᑕᑉ ᓂᒋᐊᓄᑦ.

ᐃᖏᕐᕋᓯᒐᒥ ᐊᑦᑎᖅᑕᐅᕋᑖᖅᑐᒥᓂᐅᑎᓪᓗᒍ 1950-
ᖏᖕᓂ, C.D Howe ᐅᑉᐱᕆᔭᐅᓯᒪᐃᓐᓇᓕᓚᐅᖅᓯᒪᔪᖅ 
ᐃᓄᐃᑦ ᐃᑉᐱᓐᓂᐊᓂᖏᓐᓂᒃ ᐋᓐᓂᖅᓯᓯᒪᓗᐊᖅᑐᓂ 
ᐊᕕᑎᑦᑎᔪᒥᓂᐅᓂᖓᓄᑦ ᐋᓐᓂᐊᕐᕕᓕᐊᕈᔾᔭᑦ ᐃᓚᒥᓂᒃ. 
ᐅᒥᐊᕐᔪᐊᖅ ᖁᓛᒎᓕᖁᑎᖃᓚᐅᖅᑐᖅ ᓄᐊᑦᑎᖃᑦᑕᖅᑐᓂ ᓯᑯᑉ 
ᖃᓄᐃᓐᓂᖓᑕ ᒥᒃᓵᓄᑦ, ᑭᓯᐊᓂᓕ ᖃᖓᑕᓲᕋᓛᖃᖅᑐᓂ 
ᐊᐃᒃᓯᕈᑕᐅᓂᐊᕋᒥ ᓄᓇᓕᕋ ᓚᕐᓂᒃ ᐃᓚᒥᓂᒃ ᐊᖅᓵᖅᑕᐅᔪᒪᙱᒧᑦ 
ᓄᓇᓕᕋᓛᕐᓃᑐᐃᓐᓇᖃᑦᑕᓚᐅᖅᑐᑦ. ᐃᓄᐃᑦ C.D. Howe-
ᒧᑦ ᐃᔨᕋᖅᑐᕋᓱᑉᐸᓚᐅᖅᑐᑦ ᐅᐊᑦᑎᐊᕈᐊᓘᓕᕋᓗᐊᖅᑎᓪᓗᒍ 
ᓲᕐᓗᒃ 1965−ᖏᓐᓂ.41 ᑕᐃᔅᓱᒪᓂᓕ, ᑭᓯᐊᓂ, 
ᐳᕙᒡᓗᒃᑐᒻᒪᕆᐅᓕᓚᐅᖅᓯᒪᕗᑦ. ᓄᓇᓖᑦ ᐋᓐᓂᐊᕐᕕᖃᕐᓂᕈᑎᑦ, 
ᐃᖅᑲᓇᐃᔭᖅᑎᖏᑦ ᐊᑐᖅᑕᐅᔭᕆᐊᖃᓪᓚᕆᑦᑐᓂᒃ ᐸᖅᑭᕙᓚᐅᖅᑐᑦ 
ᐃᓛᒃᑰᖓᙱᓐᓂᖅᓴᒻᒪᕆᐅᕙᓪᓕᐊᑎᓪᓗᒋᓪᓗ ᐱᓐᓇᒻᒪᕇᑦ 
ᓄᓇᓕᓐᓂ ᐊᐅᓪᓚᖁᔭᐅᙱᑦᑐᑎᑦ ᐅᑎᕋᑎᓪᓗ ᐃᓚᒌᑦ 
ᓄᓇᒋᕙᒃᑕᖏᖕᓄᑦ, ᐊᒻᒪᓗ ᐅᐊᑦᑎᐊᕈ ᐊᕐᕌᒎᓕᖅᑎᓪᓗᒋᑦ 
ᓯᖓᐃᔪᑦ ᐊᕐᓇᐃᑦ ᐃᕐᓂᖁᔭᐅᖃᑦᑕᓕᖅᑎᓪᓗᒋᑦ ᑲᓇᑕᑉ ᓂᒋᐊᑕ 
ᐋᓐᓂᐊᕐᕕᖏᓐᓂ. ᑐᖁᖃᑦᑕᙱᓐᓂᖅᓴᐅᓕᔪᔪᑦ, ᑭᓯᐊᓂᓕ 
ᐃᓱᒪᒋᔭᖃᕐᓂᖏᑦ ᐋᓐᓂᐊᓯᐅᖅᑎᕈᔪᐃᑦ ᐋᓐᓂᐊᕐᕕᒻᒥᓗ 
ᐃᖅᑲᓇᐃᔭᖅᑏᑦ ᐊᒥᓱᓂᑦ ᐃᓱᒪᓕᕆᓂᕐᒧᑦ ᐊᔭᐅᕈᑎᒋᔭᐅᔪᑦ 
ᐋᖅᑮᑎᑦᑎᓂᖃᓚᐅᙱᑦᑐᑦ ᖁᔭᓈᖅᑕᐅᖁᔭᐅᓗᐊᖅᑎᓪᓗᒍ 
ᐃᓱᒪᒋᔭᖏᑦ ᑕᒪᒃᑯᐊᕈᓘᔭᐃᑦ ᐊᒻᒪᓗ ᖃᓄᐃᑦᑑᓂᖏᑦ 
ᒪᒥᓴᖅᑕᐅᔪᑦ ᐃᓄᐃᑦ ᐃᓚᒋᑦ ᐊᒻᒪᓗ ᐃᓕᖅᑯᓯᖓ.42 ᒐᕙᒪᑐᖃᒃᑯᑦ 
ᐋᓐᓂᐊᖅᑐᓕᕆᓂᕐᒥᒃ ᖁᔭᓈᖅᐸᓪᓕᐊᓕᓚᐅᖅᓯᒪᔪᑦ, 
ᐱᒋᐊᖅᑐᒋᑦ 1970 ᐱᒋᐊᓕᕐᒪᑕ ᐊᒻᒪᓗ ᐱᔭᕇᖅᓯᓪᓗᑎᑦ 
ᓇᒻᒥᓂᖅᒧᓕᕐᓂᕐᒧᑦ ᓄᓇᑦᓯᐊᕐᒥ 1988-ᖏᖕᓂ.43 ᑕᒫᓂ 
ᐊᑐᖅᑎᓪᓗᒋᑦ, ᐋᓐᓂᐊᖅᑐᓕᕆᓂᕐᒧᑦ ᐊᑐᐊᒐᖏᑦ ᑕᐃᒫᒃᓴᐃᓐᓇᖅ 
ᓴᖅᑭᑎᑦᑎᓂᖃᑐᐃᓐᓇᓚᐅᖅᑐᑦ ᐊᒥᓱᑎᑐᑦ ᐊᓯᖏᑦ ᐃᓄᓕᕆᓂᕐᒧᑦ 
ᐱᔨᑦᑎᕋᕈᑎᐅᔪᑦ, ᒪᑭᓴᐃᔪᑦ ᐃᓄᓐᓂᒃ, ᑭᓯᐊᓂᓕ ᐱᖅᑯᓯᑐᖃᖅᑎᒍᑦ 
ᐃᓅᓯᖏᓐᓂ ᐊᑐᖅᑎᑦᑎᙱᑦᑎᐊᒻᒪᕆᑦᑐᑎᑦ ᓄᓇᑐᐃᓐᓇᕐᒥ 
ᐃᓅᓯᕆᕙᓚᐅᖅᑕᖏᑦ ᐊᑐᖅᑕᐅᒐᓂ.

ᓂᕈᐊᖅᑕᐅᓯᒪᔪᑦ ᒐᕙᒪᒃᑯᓐᓄᑦ
ᓂᕈᐊᖅᑕᐅᓯᒪᔪᑦ ᑲᓇᑕᒥ ᒐᕙᒪᒃᑯᓐᓄᑦ 
ᑲᒪᒋᔭᖃᓗᐊᕌᓗᑉᐸᓚᐅᙱᑦᑐᑦ ᐱᖃᑕᐅᓪᓚᑦᑖᕐᓗᑎᑦ ᐅᕝᕙᓘᓐᓃᑦ 
ᐊᑯᓂᐅᔪᒧᑦ ᐅᑭᐅᖅᑕᖅᑐᓕᕆᓂᕐᒥᒃ. ᐅᐊᑦᑎᐊᕈᕐᓂᓴᓕᕆᔨᐅᕙᑦᑐᑦ, 
ᐅᓗᕆᐊᓇᖅᑐᒨᓗᐊᖅᓯᒪᒍᓐᓇᕐᓂᖏᑦ ᓂᕈᐊᖅᑕᐅᓯᒪᔪᑦ 
ᑎᑎᕋᖅᑕᐅᓯᒪᙱᑦᑐᑦ ᐅᖃᐅᓯᖏᑦ ᓇᓗᓇᙱᑦᑐᖅ ᑲᓇᑕᒥ 
ᒪᓕᒐᓕᐅᕐᕕᕐᔪᐊᖓᓂ ᐅᓂᒃᑳᕆᕙᑦᑕᖏᑦ ᓄᓇᓕᕆᓂᕐᒧᑦ 

ᐊᒻᒪᓗ ᐱᕙᓪᓕᐊᓂᕐᒧᑦ ᒥᓂᔅᑕ ᕌᕗᑦ ᕕᓐᑐᔅ 1950-ᖏᓐᓂ, 
ᐊᔾᔨᒌᙱᓐᓂᖏᓐᓂᒃ ᐊᔾᔨᒌᓐᓂᖏᓐᓂᓗ ᐅᖃᐅᓯᖃᖅᑎᓪᓗᒍ 
ᐊᓪᓚᓄᑦ ᐃᒪᐃᓕᖓᓚᐅᖅᓯᒪᕗᑦ.

ᐃᓅᓯᖃᖅᑐᑦ ᖃᓄᐃᑦᑑᓂᖏᑦ 
ᐊᔾᔨᒋᙱᑦᑐᓂᒋᑦ ᐊᓪᓚᓄᑦ, ᐊᒻᒪᓗ 
ᐱᓇᓱᐊᖅᓯᒪᔪᒻᒪᕆᐅᕗᒍᑦ ᐃᓅᓯᑦᑎᓐᓄᑦ 
ᐊᔾᔨᖃᓕᖅᑎᓐᓇᓱᐊᖅᑐᒋᑦ ᐃᓅᓯᖏᑦ 
ᐅᓪᓗᒥᒨᖓᓂᖅᓴᐅᓕᕐᓗᑎᑦ 
[ᐅᖃᐅᓯᖓ ᑐᑭᓯᓇᓗᐊᙱᑦᑐᖅ!] 
ᐊᒻᒪᓗ ᐊᓯᖏᑦ. ᐊᔾᔨᒋᙱᑦᑐᓂᒋᑦ 
ᑲᒪᒋᕙᑦᑕᖏᑕ [ᒐᕙᒪᑐᖃᒃᑯᑦ] ᐊᓪᓚᓄᑦ, 
ᐊᒻᒪᓗ ᑕᒪᐃᓐᓂ ᖃᓄᐃᑦᑑᓂᖏᑦ 
ᐊᔾᔨᒋᙱᑕᒻᒪᕆᒋᕙᐃᑦ ᐱᐅᒐᔭᖅᑐᖅ 
ᐃᒪᐃᓕᐅᕈᑦᑕ..... ᐱᖃᓯᐅᔾᔭᐅᖃᑦᑕᕐᓗᑎᑦ 
ᐅᑭᐅᖅᑕᖅᑐᓕᕆᓂᕐᒥᒃ ᐊᐅᓚᑦᑎᑎᓪᓗᑕ 
ᑕᕝᕙᓂ ᐱᓕᕆᕝᕕᒻᒥ.”44  

ᕕᓐᑐᔅ ᑐᑭᓯᐅᒪᓚᐅᖅᑐᖅ ᐱᕙᓪᓕᐊᒍᑎᖏᔭᐅᒋᐊᙵᕐᓂᖓ 
ᐊᒻᒪᓗ ᑐᑭᒧᐊᑦᑎᑕᐅᓂᖏᑦ ᐅᓪᓗᒥᓕᓴᐃᑦ ᐊᑐᐊᒐᓕᐅᕐᓂᕐᒧᑦ 
ᐱᓕᕆᐊᕐᓂᒃ, ᑭᓯᐊᓂᐊᓕ ᑕᑎᒋᔭᒃᓴᐅᓗᐊᓚᐅᙱᓚᑦ 
ᓇᓗᓇᐃᔭᖅᓯᒪᙱᓗᐊᕐᓂᖏᑦ. ᓂᕈᐊᖅᑕᐅᓯᒪᔪᑦ ᒐᕙᒪᓄᑦ, 
ᑭᓯᐊᓂᓕ, ᖃᑯᑎᒃᑯᑦ ᐱᕙᓪᓕᐊᔪᒃᑯᑦ ᑐᓴᖅᑕᐅᒍᓐᓇᕐᓂᖏᓐᓂᒃ 
ᐊᑐᕋᓱᐊᖃᑦᑕᓚᐅᖅᑐᑦ, ᐱᓗᐊᖅᑐᒋᑦ ᑲᓐᓲᕙᑎᕝ ᒐᕙᒪᖏᑦ 
ᓯᕗᓕᖅᑎᖃᖅᑐᑎᑦ ᔮᓐ ᑏᐱᓐᕙᐃᑯ ᐅᑭᐅᖅᑕᖅᑐᖅ 
ᐱᕙᓪᓕᐊᓂᕋᕐᓂᐊᕐᓂᕋᖅᑎᓪᓗᓂᐅᒃ 1958−ᒥ,45 ᐅᕝᕙᓘᓐᓃᑦ 
ᑕᒪᐃᓐᓂ ᑲᓇᑕᒥ ᒪᓕᒐᓕᐅᕐᕕᕐᔪᐊᖓᓂ ᑲᑎᒪᔨᕋᓛᖑᔪᑦ ᐊᓪᓚᐃᑦ 
ᐊᒻᒪᓗ ᐅᑭᐅᖅᑕᖅᑐᖅ ᐱᕙᓪᓕᐊᑎᑕᐅᓂᖓᓄᑦ ᖃᐅᓱᐃᑦᑐᕐᒨᕐᒪᑕ 
1969-ᖑᑎᓪᓗᒍ ᑲᑎᒪᒋᐊᖅᑐᖅᑐᑎᑦ ᒥᐊᓕᑲᒦᙶᖅᑐᕐᓗ 
ᐅᖅᓱᐊᓗᑦᑕᖅᑎᑦ ᐅᒥᐊᕐᔪᐊᖓ, SS ᒫᓐᕼᐋᑕᓐ.46 
ᐱᓗᐊᖅᑐᓂ ᐊᓂᒍᖅᐸᓪᓕᐊᑎᓪᓗᒍ, ᒪᓕᒐᓕᐅᕐᕕᕐᔪᐊᕐᒥ 
ᐊᐃᕙᐅᑎᔪᑦ ᓴᖅᑮᒍᓐᓇᕐᓂᐊᖅᑎᓪᓗᒋᑦ ᐃᓚᖏᑦ ᑲᓇᑕᒥ 
ᓂᒋᐊᓂᕐᒥᐅᓄᑦ ᓇᓕᒧᒌᙱᑦᑐᒃᑯᑦ ᑲᒪᒋᔭᐅᕙᓐᓂᖏᑦ ᐊᒻᒪᓗ 
ᓈᒻᒪᙱᑦᑐᒃᑯᑦ ᐅᓪᓗᒥᐅᔪᖅ ᐅᑭᐅᖅᑕᖅᑐᒥ ᐊᐅᓚᑕᐅᓂᖓ. 
ᑕᒪᓐᓇ ᖃᐅᔨᔭᒃᓴᐅᓗᐊᓚᐅᖅᑐᖅ 1960−ᖏᖕᓂ, 
ᓂᕈᐊᖅᑕᐅᓯᒪᔪᑦ ᐊᒥᓱᒃᑲᓐᓃᑦ ᖃᐅᔨᒪᓂᖅᓴᐅᓕᖅᑎᓪᓗᒋᑦ 
ᐊᒻᒪᓗ ᒐᕙᒪᑐᖃᒃᑯᓐᓄᑦ ᓂᕈᐊᖅᑕᐅᓯᒪᕝᕕᖓ ᓄᓇᑦᓯᐊᕐᒥ 
ᓂᕈᐊᖅᑕᐅᑎᓪᓗᒍ ᐅᖃᖅᓯᒪᑦᑎᐊᖅᑐᒻᒪᕆᐅᓲᖅ ᐊᒻᒪᓗ 
ᒐᕙᒪᒃᑯᓐᓄᑦ ᐊᐅᓚᑕᐅᖁᔨᖃᑦᑕᙱᑦᑐᖅ ᐊᓪᓚᖓᔪᖅ 
ᑲᒪᖃᑦᑕᒻᒪᕆᓐᓂᑰᔪᖅ ᐅᑭᐅᖅᑕᖅᑐᒥ ᐊᐅᓚᑦᑎᓂᕐᒧᑦ, ᔨᓂ 
ᕆᐅᒻ, ᖃᐅᔨᒪᓚᐅᖅᑐᖅ ᐊᐅᓚᑦᑎᓂᖓ ᑕᑯᖃᑦᑕᖅᓯᒪᒐᒥᐅᒃ 
ᐊᐅᓚᓂᖃᕈᓐᓇᑦᑎᐊᙱᓐᓂᒻᒪᕆᐊᓗᐊ.47 ᕆᐅᒻ ᑕᒪᒃᑯᓂᖓ 
ᓄᖅᑲᖓᑎᑦᑎᓇᓱᐊᕐᓂᖓ ᐃᑲᔪᖅᑐᖅᑕᐅᔾᔪᑎᒋᓚᐅᖅᑕᖓ 
ᓈᒻᒪᑦᑐᒃᑯᑦ ᖁᔭᓈᖅᑎᑦᑎᓪᓗᓂ ᐊᕕᑕᐅᓂᖓᑕ ᓄᓇᑦᓯᐊᑉ, ᒪᕐᕉᒃ 
ᒐᕙᒪᓕᕆᔪᒪᔪᑦ ᐱᓕᕆᐊᖅ ᐅᑉᐱᕆᓚᐅᖅᑕᖓ ᐋᖅᑭᒃᓱᖅᑕᐅᓯᒪᒻᒪᑦ 
ᖃᓪᓗᓇᕐᔨᕐᖓᑦ ᐊᑐᖔᖁᔨᓂᖏᓐᓂᒃ ᐃᓕᖅᑯᓯᕐᒥᓂᒃ 
ᑭᔨᓕᖃᕈᑕᐅᒐᔭᕐᓂᖓ ᑲᓇᑕᑉ ᐅᑭᐅᖅᑕᖅᑐᖓᑕ ᑲᓇᓐᓇᖓᓂ, 

ᐋᑐᕚ ᑎᒍᒥᐊᙱᓐᓂᖅᓴᕆᕙᓪᓕᐊᓕᓚᐅᖅᑐᓂᐅᒃ ᑖᒃᑯᐊ 
ᐱᕙᓪᓕᐊᓂᖃᖅᓯᒪᓂᖅᓴᓂᒃ ᒪᑭᐊᓐᔨ ᐊᕕᑦᑐᖅᓯᒪᓂᖓᓂᒃ.48

ᓂᕈᐊᖅᑕᐅᓯᒪᔪᑦ ᖃᐅᔨᔭᒃᓴᐅᓗᐊᓕᕐᓂᖅᓴᐅᓚᐅᖅᑐᑦ 
ᓂᕈᐊᖅᑕᐅᓯᒪᔪᑦ ᐃᓚᔭᐅᒃᑲᓐᓂᕐᒪᑕ ᑲᑎᒪᔨᓄᑦ ᓄᓇᑦᓯᐊᕐᒥ. 
ᑕᐃᒪᐃᓐᓂᖓᓄᑦ, ᒪᓕᒐᓕᐅᕐᕕᒃ ᐊᑦᑎᓐᓂᖅᓴᖅ 
ᓯᕕᑐᓂᖃᖅᑎᑦᑎᓂᖅᓴᐅᓕᓚᐅᖅᑐᖅ ᖃᓄᐃᓕᐅᕈᑕᐅᖁᔭᐅᓪᓗᓂ 
ᐃᓚᖏᔭᐅᔪᓄᑦ ᐅᑭᐅᖅᑕᖅᑐᒥᐅᑕᐅᔪᓄᑦ ᑕᐃᒪᐃᖁᔭᐅᑎᓪᓗᒋᑦ 
ᐃᓅᓯᖏᑦ ᑲᒪᓂᖅᓴᐅᕙᓚᐅᕐᒪᑕ ᐅᑭᐅᖅᑕᖅᑐᒧᑦ. ᑕᒪᓐᓇ 
ᓴᙱᓂᖅᓴᐅᓕᓚᐅᖅᑐᖅ ᐃᒃᓯᕙᐅᑕᖃᕈᓐᓇᕐᓂᖏᑦ 
ᒐᕙᒪᒃᑯᓐᓂ ᑭᒡᒐᖅᑐᐃᓗᑎᑦ ᐊᒥᓲᓂᖅᓴᓂᑦ ᐃᓄᓐᓂᒃ 
ᓅᑦᑐᒥᓂᐅᑎᓪᓗᒋᑦ ᒐᕙᒪᒃᑯᑦ ᔭᓗᓇᐃᑉ−ᒥ 1967−ᖑᑎᓪᓗᒍ ᐊᒻᒪᓗ, 
ᐊᓂᒍᖅᐸᓪᓕᐊᑎᓪᓗᒍ, ᐃᓅᓯᓕᕆᓂᕐᒧᑦ ᐱᕙᓪᓕᐊᓂᕐᒧᓪᓗ 
ᐊᔾᔨᒌᙱᓐᓂᖅᓴᑦ ᐱᓕᕆᐊᑦ ᑐᓂᔭᐅᓚᐅᖅᑎᓪᓗᒋᑦ ᐅᑭᐅᖅᑕᖅᑐᒥ 
ᐊᕕᑦᑐᖅᓯᒪᔪᒧᑦ ᒐᕙᒪᒃᑯᓐᓄᑦ.

ᑲᒥᓯᓇ ᐊᒻᒪᓗ ᑲᑎᒪᔨᖏᑦ ᓄᓇᑦᓯᐊᕐᒥ
ᓄᓇᑦᓯᐊᖅ, ᐱᖃᓯᐅᑎᓪᓗᒍ ᐅᓪᓗᒥᐅᔪᖅ ᓄᓇᕗᑦ, 
ᐊᐅᓚᑕᐅᓚᐅᖅᓯᒪᕗᖅ ᑕᒫᓂ ᖃᐅᔨᓵᖑᓪᓗᓂ ᐱᖁᔭᕐᔪᐊᖅᑎᒍᑦ 
ᐊᖏᖅᑕᐅᓯᒪᔪᖅ ᑲᓇᑕᒥ ᒐᕙᒪᒃᑯᓐᓄᑦ, ᒥᓂᔅᑕᑉ 
ᑐᖏᓕᐊ “ᑲᒥᓯᓇᐅᓪᓗᓂ” ᓄᓇᑦᓯᐊᕐᒧᑦ. ᐅᑭᐅᖅᑕᖅᑐᒥ 
ᐊᕕᑦᑐᖅᓯᒪᔪᑦ ᐊᒻᒪᓗ ᒐᕙᒪᖏᑦ ᐃᓛᒃᑰᖓᔪᒃᑯᑦ ᐅᕝᕙᓘᓐᓃᑦ 
ᑎᑎᕋᖅᑕᐅᓯᒪᔪᓂᒃ ᐱᖁᔭᕐᔪᐊᖃᓚᐅᙱᓚᑦ. ᓄᓇᓕᓐᓂ 
ᐱᖁᔭᑦ ᑲᔪᓯᑎᑕᐅᕙᓚᐅᖅᓯᒪᔪᑦ “ᑲᑎᒪᔨᓄᑦ”, ᑕᒪᐃᓐᓂᐸᓗᒃ, 
ᐊᖓᔪᖅᑳᒡᒍᑎᐅᒃᑲᔪᒃᑐᑎᑦ ᒐᕙᒪᑐᖃᒃᑯᓐᓂ ᐅᕝᕙᓘᓐᓃᑦ 
ᑎᒃᑯᐊᖅᓯᒪᔭᕐᒥᓂᒃ. ᐱᖁᔭᖏᑦ ᐱᖁᔭᕐᔪᐊᖑᓚᐅᙱᓚᑦ ᑭᓯᐊᓂᓕ 
“ᒪᓕᑦᑕᐅᔭᕆᐊᖃᖅᑐᑎᑦ ᐃᓄᖕᓄᑦ.” ᐃᒃᓯᕙᐅᑕᖃᕈᓐᓇᕐᓂᖏᑦ 
ᒐᕙᒪᒃᑯᓐᓂ 1967−ᒧᑦ ᑎᑭᑦᑐᒍ ᐋᑐᕚᒥ ᐊᒻᒪᓗ 
ᓵᑕᐅᓯᒪᒍᓐᓇᓚᐅᖅᑐᓂ ᑭᓯᐊᓂ ᒐᕙᒪᑐᖃᒃᑯᓐᓄᑦ. ᑲᑎᒪᔨᐅᔪᑦ 
ᐱᔪᓐᓇᖅᐸᓚᐅᕋᓗᐊᖅᑎᓪᓗᒋᑦ ᓈᓚᒃᑕᐅᔪᓐᓇᖅᑑᓪᓗᑎᑦ, 
ᖃᓄᐃᓕᐅᕐᓂᖏᑦ ᐃᓱᒫᓘᑎᖏᓐᓄᑦ ᓄᓇᖃᖅᑳᖅᓯᒪᙱᑦᑐᓄᑦ 
ᓄᓇᓕᓐᓄᐊᖅᐸᓪᓕᐊᔪᓄᑦ ᐊᐅᓚᑕᐅᓗᐊᓚᐅᖅᑐᑦ ᒪᑭᐊᓐᔨ 
ᕚᓕᒥ. ᑕᒪᐃᓐᓂᓕᒫᑦᑎᐊᕐᓕ ᐊᓯᖏᑦ, ᐊᑑᑎᑐᐃᓐᓇᐅᓚᐅᖅᓯᒪᔪᖅ 
ᐱᓕᕆᕝᕕᐅᔫᑉ ᐊᑐᕈᓐᓇᕐᓗᓂᐅᒃ ᐊᐅᓚᑦᑎᓗᑎᑦ ᑲᓇᑕᒥ 
ᐅᑭᐅᖅᑕᖅᑐᖓ ᑕᑎᖃᐃᓐᓇᖁᓪᓗᒍ ᒐᕙᒪᑐᖃᒃᑯᓐᓄᑦ.49

ᑭᒡᒐᖅᑐᖅᑕᐅᙱᑦᑐᑎᑦ ᓯᓚᑖᓃᑦᑐᓄᑦ ᒐᕙᒪᓄᑦ 
ᑲᒥᓯᓇᐅᕙᓚᐅᖅᐳᖅ, ᑎᓕᔭᐅᓯᒪᔪᖅ ᐊᓪᓚᒡᕕᐊ ᐊᓯᔾᔩᓪᓗᓂ 
ᐃᓚᖓᒍᑦ ᕿᒥᕐᕈᓇᒃᑕᐅᔪᒧᑦ ᑕᕝᕙᓂ ᑎᑎᖅᑲᓂ. ᐊᑯᕐᖓᖏᓐᓂ 
1921 ᐊᒻᒪᓗ 1963, ᑲᒥᓯᓇ ᑕᐃᓐᓇᐅᕙᓚᐅᖅᑐᖅ ᒥᓂᔅᑕᐅᑉ 
ᑐᖏᓕᐊ ᐱᓕᕆᕝᕕᒻᒧᑦ ᑲᒪᒋᔭᖃᖅᑐᖅ ᐅᑭᐅᖅᑕᖅᑐᓕᕆᓂᕐᒥ. 
ᑕᐃᒪᐃᒻᒪᑦ ᐊᖓᔪᖅᑳᒻᒪᕆᐅᕙᓚᐅᖅᑐᖅ ᐊᑯᓂᐊᓗᒃ 
ᑲᒪᒋᔭᖃᕐᓇᖅᑐᓂᒃ ᐃᖅᑲᓇᐃᔮᖃᖅᑎᑕᐅᓪᓗᓂ ᐅᖓᑕᐅᔨᔪᑦ 
ᑲᒪᒋᕙᑦᑕᖏᑦ ᐅᑭᐅᖅᑕᖅᑐᒨᖓᔪᓄᑦ. ᐃᓛᓐᓂᒃᑯᑦ 
ᐊᐅᓚᑦᑎᔨᐅᔪᑦ ᓱᑲᓐᓂᖅᓴᐅᓇᓱᒋᑦᑎᕙᓚᐅᖅᑐᑦ ᐅᕝᕙᓘᓐᓃᑦ 
ᑕᐃᒪᐃᒋᐊᖃᖅᑐᕆᕙᓚᐅᖅᑐᑦ ᐊᐅᓚᑦᑎᓗᑎᑦ ᐱᔾᔪᑎᒥᒃ 
ᑲᑎᒪᔨᑎᒍᑦ ᐊᒻᒪᓗ ᑲᒥᓯᓇᑦᑎᒍᑦ, ᑭᓯᐊᓂᓕ, ᒪᓕᑦᑕᐅᔭᕆᐊᓖᑦ 
ᑲᔪᓯᑎᑕᐅᙱᑦᑎᓪᒋᑦ ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᔨᑦᑎᕐᓂᕐᒧᑦ, 
ᐱᐅᓂᖅᓴᒃᑯᑦ ᑲᒪᒍᓐᓇᖅᐸᓚᐅᖅᑐᑦ. 1965−ᖑᑎᓪᓗᒍ, ᑲᒥᓯᓇᑉ 

ᐃᓂᑖᖅᑎᑕᐅᓯᒪᓂᖓ ᐊᑦᑎᓐᓂᖅᓴᐅᑎᑕᐅᓕᓚᐅᖅᓯᒪᕗᖅ 
ᐅᓪᓗᓕᒫᖅ ᐃᖅᑲᓇᐃᔮᖅᑖᕆᔭᐅᓪᓗᓂ ᐊᑦᑎᕐᓂᖅᓴᒧᑦ 
ᐃᖅᑲᓇᐃᔭᖅᑎᒧᑦ ᒐᕙᒪᒃᑯᓐᓄᑦ. ᑖᓐᓇ ᑲᒥᓯᓇᐅᔪᖅ, ᕕᐊᓐᑦ 
ᓯᕗᕆᔾ, ᑲᒪᒋᔭᖃᓗᐊᓚᐅᖅᑐᖅ ᐅᑭᐅᖅᑕᖅᑐᓕᕆᓂᕐᒥᒃ, ᑭᓯᐊᓂᓕ 
ᓴᙲᓐᓂᖅᓴᐅᓕᖅᑐᓂ ᐋᑐᕚᒥ.50

ᐊᓂᒍᖅᐸᓪᓕᐊᑎᓪᓗᒍ, ᑲᑎᒪᔨᐅᖃᑕᐅᔪᑦ ᑭᒡᒐᖅᑐᐃᓚᐅᖅᑐᑦ 
ᓄᓇᑉ ᐊᕕᑦᑐᖅᑕᐅᓯᒪᓂᖏᑦ ᒪᓕᑦᑐᒋᑦ ᐊᒻᒪᓗ ᐃᓚᖏᑦ 
ᐃᓚᒋᔭᐅᖃᑕᐅᔪᑦ ᓂᕈᐊᖅᑕᐅᓚᐅᖅᓯᒪᔪᑦ ᐊᕕᑦᑐᖅᓯᒪᔪᓂ 
ᐃᓕᓐᓂᐊᖅᓯᒪᔪᑦ ᐃᓄᐃᑦ ᐊᒥᓲᓂᖅᓴᐅᓪᓗᑎᑦ. ᓂᕈᐊᖅᑕᐅᓯᒪᔪᑦ 
ᐊᒥᓱᕈᖅᐸᓪᓕᐊᑎᓪᓗᒋᑦ, ᐃᓚᒋᔭᐅᔪᑦ ᐃᓛᒃᑰᖓᔪᒥᓃᑦ 
ᒐᕙᒪᑐᖃᒃᑯᓐᓄᑦ ᖃᓄᐃᓕᐅᕐᓂᖃᕐᓂᖅᓴᐅᕙᓚᐅᖅᓯᒪᔪᑦ 
ᐊᒻᒪᓗ ᓴᖅᑮᓪᓗᑎᑦ ᐊᐃᕙᐅᑎᒋᔭᕐᒥᓂᒃ ᐊᔾᔨᖃᑦᑎᐊᕐᓂᐊᕐᒪᑕ 
ᐃᓚᖏᑦ ᐅᑭᐅᖅᑕᖅᑐᒥᐅᑦ ᐃᓱᒫᓘᑎᖏᓐᓂᒃ ᐊᒻᒪᓗ 
ᐊᔾᔨᒌᙱᑦᑐᒡᒍᑕᐅᓂᖏᓐᓂᒃ ᐃᓄᖏᑦᑕ. 1965–1966−
ᖑᑎᓪᓗᒍ, ᐱᐅᓴᓐ ᓯᕗᓕᖅᑎᐅᑎᓪᓗᒍ ᒐᕙᒪᒃᑯᓐᓂ 
ᑎᒃᑯᐊᖅᓯᓚᐅᖅᓯᒪᔪᑦ ᐅᖃᐅᔾᔨᒋᐊᖅᑎᒥᒃ ᑲᒥᓴᙳᔪᕐᒥᒃ 
ᐱᕙᓪᓐᓕᐊᖑᑎᒋᔭᐅᖁᓪᓗᒍ ᒐᕙᒪ ᓄᓇᑦᓯᐊᕐᒥ. 
ᐅᓂᒃᑳᖓ ᓱᒃᑲᐃᓪᓕᒋᐊᕈᑕᐅᑐᐃᓐᓇᓚᐅᖅᓯᒪᕗᖅ 
ᐊᑐᖅᑕᐅᑯᑖᓐᓂᐊᖅᑐᒧᑦ ᓄᓇᕗᑖᕋᓱᐊᖅᑎᓪᓗᒋᑦ, ᑭᓯᐊᓂᓕ 
ᐅᖓᕙᕆᐊᖅᑎᑕᐅᓪᓗᓂ ᐊᕕᑕᐅᓂᖓ ᓄᓇᑦᓯᐊᑉ, 
ᐃᓄᓐᓂᒃ ᐊᔾᔨᒌᙱᑦᑐᓂᒃ ᐱᐅᓈᖅᓯᑎᑦᑎᓚᐅᖅᓯᒪᕗᖅ 
ᐊᐅᓚᑕᐅᖔᓕᖅᑐᑎᑦ ᔭᓗᓇᐃᑉ−ᒥ ᐋᑐᕚᒥᐅᙱᖔᖅᑐᖅ. 
ᑕᐃᑲᓂ ᑲᒥᓴᙳᓕᖅᑐᒥᒃ ᐅᔾᔨᖅᓱᖅᑐᓄᑦ ᐊᖑᑎᓄᑦ ᐋᑐᕚᒥ 
ᕿᓚᒥᐅᔪᒃᑯᑦ ᑕᐅᑐᙳᐊᖅᑎᑦᑎᓂᖃᓕᓚᐅᖅᓯᒪᕗᖅ 
ᖃᓄᖅ ᐅᐸᓗᖓᐃᖓᔭᐃᒍᓐᓇᕐᒪᖔᑦ ᓄᓇᑦᓯᐊᕐᒥ ᑲᓇᑕᒥ 
ᐊᕕᑦᑐᖅᓯᒪᔫᙱᓪᓗᓂ ᑭᓯᐊᓂᓕ ᐱᕈᖅᐸᓪᓕᐊᕝᕕᐅᖔᕈᓐᓇᕐᓗᓂ 
ᐊᕕᑦᑐᖅᓯᒪᓂᖓ,” ᑐᑦᑕᕐᕕᖃᖅᑎᑕᐅᓗᓂ ᑎᑭᑕᐅᔪᓐᓇᖅᑐᒥᒃ 
ᑎᑭᑦᑎᓇᓱᐊᕐᓗᑎᑦ ᐊᒻᒪᓗ ᐊᕕᑕᐅᓂᖓᓗ 
ᐊᑐᖅᑕᐅᒐᔭᙱᖔᕈᓐᓇᖅᑑᓗᒎᖅᓯᒪᔪᓂᑦ.51 ᐱᒻᒪᕆᐅᓂᖓ 
ᑕᒪᔅᓱᒪᑉ ᐱᕙᓪᓕᐊᒍᑎᒋᔭᐅᓂᖓ ᐃᓱᒪᒋᔭᐅᔪᑦ 
ᐊᖏᖅᑕᐅᓯᒪᑐᐃᓐᓇᖅᑐᑦ ᓱᓕᔫᒋᐊᖏᓐᓂᒃ ᑲᒥᓴᓐ 
ᐊᑐᓕᖁᔨᓚᐅᖅᓯᒪᔪᖅ ᐲᖅᑕᐅᓗᑎᑦ ᒪᓕᒐᓕᐅᕐᕕᖓ ᐊᒻᒪᓗ 
ᐃᓚᖏᑦ ᐊᐅᓚᑦᑎᔾᔪᓯᖏᑦ ᐋᑐᕚᒥ. ᑐᒃᓯᕋᓚᐅᖅᓯᒪᔪᑦ 
ᐊᑦᑎᖅᑕᐅᒃᑲᓐᓂᖔᕐᓗᓂ ᑲᑎᒪᔨᐅᔪᑦ “ᒪᓕᒐᓕᐅᕐᕕᒃ”−ᐅᓕᕐᓗᓂ 
(ᐃᓚᖏᑦ ᐃᓚᒋᔭᐅᔪᑦ ᓂᕈᐊᖅᑕᐅᓯᒪᙱᑦᑐᒡᒍᑕᐅᔪᓐᓇᕋᔭᕐᓗᑎᑦ 
ᑭᓯᐊᓂ). ᐋᖅᑮᒃᑲᓐᓂᓕᓚᐅᖅᓯᒪᔪᑦ ᑲᒥᓯᓇᑉ ᐊᓪᓚᒡᕕᐊᓂ 
ᑲᑎᑕᐅᓗᑎᑦ ᐊᒥᓱᑦ ᐊᐅᓚᓂᖏᑦ ᑲᓇᑕᒥ ᐊᕕᑦᑐᖅᓯᒪᔪᑦ 
ᑲᒪᒋᕙᑦᑕᖓᑎᑐᑦ ᑭᖕ ᑭᒡᒐᖅᑐᖅᑎᖓᑕ ᐊᐅᓚᓂᖏᑦ ᒪᓕᑦᑕᐅᓗᑎᑦ, 
ᐅᖃᖅᑎᖃᕐᓗᑎᑦ ᒪᓕᒐᓕᐅᕐᕕᒻᒥ ᐊᒻᒪᓗ ᓯᕗᓕᖅᑎᖃᕐᓗᑎᑦ. 
ᑕᒪᓐᓇ ᐊᑐᖅᑕᐅᒋᐊᓯᔪᒥᓂᐅᕗᖅ ᐊᒻᒪᓗ ᑕᐃᑲᙵᓂᑦ 
1980-ᖏᓐᓂᒃ ᑭᓯᐊᓂ ᑲᒥᓯᓇᖃᖅᑐᑦ − ᔭᓗᓇᐃᑉ−ᒥ ᐊᒻᒪᓗ 
ᐅᐊᑦᑎᐊᕈᒃᑲᓐᓂᐅᓕᖅᑎᓪᓗᒍ ᐃᖃᓗᓐᓂ − ᐃᓛᒃᑰᖓᓂᖅᓴᐅᓗᓂ 
ᓲᕐᓗᒃ ᓇᓗᓇᐃᒃᑯᑕᑐᐃᓐᓇᕐᓂᒃ ᖃᓄᐃᓕᐅᕐᓂᖃᖃᑦᑕᕐᓗᓂ 
ᓲᕐᓗᒃ ᑭᖕ ᑭᒡᒐᖅᑐᐃᔨᖓᑎᑐᑦ. ᓴᕿᓂᖏᑦ ᓴᙱᓂᖏᑦᑕ ᐊᒻᒪᓗ 
ᐱᒻᒪᕆᐅᒍᓐᓇᕐᓂᖏᑦ ᐊᓪᓚᒡᕕᒻᒦᑦᑎᓪᓗᒋᑦ, ᓇᓗᓇᖅᓯᓚᐅᖅᓯᒪᕗᑦ 
ᑭᖑᓕᕇᑦᑐᑦ ᑭᒃᑯᑦ ᓴᙱᓂᖃᓪᓚᑦᑖᕋᓗᐊᕐᒪᖔᑕ ᐊᒻᒪᓗ 
ᓇᓗᓇᐃᒃᑯᑕᐅᓗᑎᑦ ᐃᓕᖅᑯᓯᖃᖃᑦᑕᕆᐊᖃᕋᔭᕐᓂᖏᓐᓂᒃ, 
ᑕᑯᒃᓴᐅᑎᑦᑎᕗᖅ ᐱᖁᔭᕐᔪᐊᖅ ᐊᓯᔾᔨᖅᐸᓪᓕᐊᓂᖓ 
ᒪᓕᒐᓕᐅᕐᕕᐅᓕᕐᓂᖓᑕ ᐸᕐᓇᑕᐅᓯᒪᔪᒥᓂᐅᓪᓗᓂ ᐋᑐᕚᒧᑦ.

ᐊᓯᖏᑦ ᒐᕙᒪᑐᖃᒃᑯᑦ ᐱᓕᕆᕝᕕᖏᑦ
ᐊᒥᓱᑦ ᒐᕙᒪᑐᖃᒃᑯᑦ ᐱᓕᕆᕝᕕᖏᑦ ᐊᐅᓪᓚᑎᑦᑎᓚᐅᖅᓯᒪᔪᑦ 
ᖃᑦᑏᓐᓇᑯᓗᓐᓂᒃ ᐅᑭᐅᖅᑕᖅᑐᒧᑦ, ᑭᒡᓕᓯᓂᐊᕆᐊᖅᑐᖅᑐᑎᑦ, 
ᖃᐅᔨᓴᕆᐊᖅᓯᒪᓪᓗᑎᑦ ᑮᓇᐅᔭᖃᖅᑎᑦᑎᓪᓗᑎᑦ 
ᖃᐅᔨᓴᖅᑎᒻᒪᕆᓐᓂᒃ ᐅᑭᐅᖅᑕᖅᑐᓕᐊᖅᑐᓂᒃ, ᐅᕝᕙᓘᓐᓃᑦ 
ᑐᑦᑕᕐᕕᒻᒥ ᑎᒥᐅᔪᒥᒃ ᐃᑲᔪᖅᑐᐃᔨᒃᓴᓂᒃ ᐋᖅᑮᓯᒪᔪᑦ ᐊᒻᒪᓗ 
ᑐᑭᒧᐊᑦᑎᑦᑎᒍᓐᓇᕋᔭᖅᑐᓂᒃ. ᐃᓚᖓᓪᓗ ᐱᓕᕆᕝᕕᓪᓗᐊᑕᖅ 
ᐃᖏᕐᕋᔪᓕᕆᓂᕐᒧᑦ, ᐅᐊᑦᑎᖃᑦᑕᖅᑐᖅ ᐃᑲᔫᑎᓂᒃ ᑕᒻᒪᕇᒃᑯᑎᓂᒃ, 
ᓯᑯᓯᐅᕐᓂᕐᒧᑦ ᐱᔨᑦᑎᕐᓂᑰᓪᓗᑎᑦ ᐊᒻᒪᓗ ᓵᑕᒃᓯᒪᔪᑦ ᐊᖏᔪᓂᒃ 
ᐅᒥᐊᕐᔪᐊᕐᓂᒃ ᐅᓯᑲᖅᑕᕈᑎᓂᒃ ᓄᓇᑦᑕ ᓯᓚᑖᓃᑦᑑᔮᖅᑐᓂᒃ 
ᐋᖅᑮᓯᒪᔪᕐᔫᔮᖅᓯᒪᔪᑦ ᐊᕐᕌᒍᑕᒫᑦ ᑲᒪᒋᔭᐅᓲᑦ ᐊᐅᔭᑕᒫᑦ. 
ᐃᓛᒃᑰᖓᓂᖓ ᐊᒻᒪᓗ ᓇᒻᒥᓂᖅ ᑲᒪᒐᓱᐊᕐᓂᖓ ᑕᒪᔅᓱᒪᑉ 
ᐱᓕᕆᕝᕕᑉ ᖃᐅᔨᔭᒃᓴᐅᓯᒪᒻᒪᕆᑦᑐᖅ ᐊᐅᓚᑦᑎᓂᖏᓐᓂᒃ 
ᐅᒥᐊᕐᔪᐊᕐᓂᒃ ᐅᓯᑲᖅᑐᑕᖅᑐᓂᒃ ᐊᒻᒪᓗ ᐋᓐᓂᐊᕐᕕᓕᐊᖅᑐᓂᒃ 
ᐅᒥᐊᕐᔪᐊᕐᒥᒃ, ᑖᔅᓱᒥᖓ C.D. Howe. 

ᑲᓇᑕᒥ ᐅᓇᑕᖅᑎᒃᑯᑦ ᐱᓕᕆᕝᕕᐊ, ᒥᐊᓕᒐᒃᑯᑦ ᐃᓕᒋᔭᐅᓪᓗᑎᑦ 
ᐊᒻᒪᓗ ᐊᒥᓱᑦ “ᑳᓐᑐᕌᒃᑦ−ᑎᖁᑎᖏᑦ” ᐅᑭᐅᖅᑕᖅᑐᒥ, 
ᐊᑐᐊᒐᖃᓚᐅᖅᓯᒪᔪᑦ “ᐃᓚᐅᔪᖃᕆᐊᖃᙱᑦᑑᓪᓗᑎᑦ,” 
ᑭᓯᐊᓂᓕ ᐃᖅᑲᓇᐃᔭᖅᑎᖃᖃᑦᑕᓚᐅᖅᓯᒪᔪᑦ ᐊᒥᓱᓂᑦ 
ᐃᓄᒻᒪᕆᓐᓂᒃ ᐊᒻᒪᓗ ᐊᑦᑐᐃᓂᖃᖅᓯᒪᕐᔪᐊᕐᓂᖅᓴᐃᑦ 
ᐱᖁᑎᕐᔪᐊᓂᒃ ᐋᖅᑭᒃᓱᐃᖃᑦᑕᕐᓂᑰᓪᓗᑎᑦ. ᐱᓕᕆᕝᕕᒃ 
ᓯᓚᑖᓃᑦᑐᓕᕆᓂᕐᒧᑦ, ᐃᖃᓗᓕᕆᓂᕐᒧᑦ ᐊᒻᒪᓗ 
ᐃᖅᑲᖅᑐᐃᕕᓕᕆᓂᕐᒧᑦ ᒥᑭᔪᑯᓗᒻᒥᒃ ᐱᓕᕆᐊᒃᓴᖃᕐᓂᑰᔪᑦ 
ᕿᑭᖅᑖᓗᒻᒥ ᐱᓕᕆᐊᖃᖅᑎᑕᐅᓪᓗᑎᑦ ᐊᒻᒪᓗ ᐊᔾᔨᒌᙱᑦᑐᓂᒃ 
ᐊᑦᑐᐃᓂᖃᖅᓯᒪᔪᑦ ᖃᓄᐃᓕᐅᕈᑕᐅᓯᒪᓂᖏᓐᓂᒃ ᐃᓗᐊᓂ 
ᐃᓅᖃᑎᖃᕐᕕᐅᔪᓐᓇᖅᑐᒥᒃ. ᐱᓕᕆᕝᕖᑦ ᑲᒪᒋᔭᖃᖅᑐᑦ 
ᐅᔭᕋᓐᓂᐊᕐᓂᕐᒧᑦ ᐱᑦᑎᐊᕈᓐᓇᕐᓂᓕᒫᖏᓐᓂᒃ ᑲᒪᖃᑦᑕᖅᓯᒪᔪᑦ 
ᐱᕙᓪᓕᐊᓕᖁᓪᓗᒍ ᐱᕙᓪᓕᐊᔪᓕᕆᓂᖅ, ᑲᓇᑕᒥ 
ᑕᑯᔭᒐᖃᕐᕕᕐᔪᐊᑦ ᑕᑯᒃᓴᐅᑎᑦᑎᒍᒪᔭᕐᒥᓂᒃ ᐃᖅᑲᓇᐃᔮᖃᕐᓂᑰᔪᑦ 
ᐱᖃᓯᐅᑎᓪᓗᒋᑦ, 1960−ᖏᓐᓂ, “ᑐᐊᕕᕐᓇᖅᑐᒃᑯᑦ 
ᐃᓕᖅᑯᓯᕆᔭᐅᔪᑦ ᓂᐱᓕᐊᖑᓪᓗᑎᑦ” ᐱᓕᕆᐊᖓ 
ᑐᙵᕕᖃᖅᑐᒥᓂᐅᓚᐅᖅᓯᒪᓪᓗᑎᑦ ᐱᖅᑯᓯᑐᖃᖅᑎᒍᑦ 
ᐃᓕᖅᑯᓯᖏᑦ ᑲᓇᑕᒥ ᐊᓯᐅᔨᓛᓕᕐᒪᑕᒎᖅ ᐅᑉᐱᕈᓱᒃᑐᑎᑦ 
ᒫᓐᓇᕈᓗᒃ. 1970−ᖏᓐᓂ ᓰᐲᓰ ᓴᖅᑭᓚᐅᖅᓯᒪᔪᖅ 
ᐃᓚᒋᔭᐅᓪᓗᓂ ᒐᕙᒪᒃᑯᑦ ᖃᓄᐃᓕᐅᕈᑎᒋᔪᒪᓪᓗᓂᐅᒃ 
ᐅᓪᓗᒥᒨᖓᓕᖅᑎᑕᐅᓂᖅᓴᐅᖁᓪᓗᒍ ᑕᒪᓐᓇ ᐊᕕᑦᑐᖅᓯᒪᔪᖅ 
ᐊᒻᒪᓗ ᐱᐅᓯᑎᑕᐅᓇᓱᐊᖅᑐᓂ ᑲᓇᑕᒥ ᓂᒋᐊᓂᕐᒥᐅᑦ 
ᐃᖅᑲᓇᐃᔭᖅᑎᓄᑦ ᑕᒪᐅᙵᕈᒪᓂᖅᓴᐅᒐᔭᕐᒪᑕ ᑭᓯᐊᓂᓕ 
ᐱᓕᕆᐊᖃᕈᒪᓂᖅᓴᐅᓕᖅᐸᓪᓕᐊᓐᓇᔮᕈᑎᒋᔭᐅᓚᐅᖅᓯᒪ
ᕗᕐᓗ ᐃᓄᒻᒪᕆᓐᓄᑦ. ᑕᒪᒃᑯᐊᓕᒫᑦ ᖃᓄᐃᓕᐅᕈᑕᐅᓯᒪᔪᑦ 
ᐅᓂᒃᑲᐅᑕᐅᑦᑎᐊᖏᓐᓇᖅᐸᓚᐅᖅᓯᒪᔪᑦ ᐊᕐᕌᒍᑕᒫᑦ 
ᐅᓂᒃᑳᖏᖕᓂᒃ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᕐᓄᑦ ᐅᑭᐅᖅᑕᖅᑐᖅ 
ᐱᕙᓪᓕᐊᒍᑎᒋᔭᐅᓂᖓᓄᑦ (ᐃᓄᓕᕆᔨᑐᖃᒃᑯᓐᓄᑦ), 
ᐃᓕᓴᕆᔭᐅᓯᒪᔪᓂᒃ ᑐᑭᓯᒋᐊᕐᕕᒃᓴᑦᑎᐊᒻᒪᕆᐅᓪᓗᓂ 
ᑎᓕᔭᐅᔾᔪᑎᒋᓯᒪᔭᐅᔪᓂᒃ ᐊᒻᒪᓗ ᑮᓇᐅᔭᖅᑑᑎᒃᓴᒥᓂᐅᔪᓂᒃ 
1953−ᒥ ᑎᑭᑦᑐᒍ 1978.

ᐃᓯᑭᒨᓕᕆᓂᕐᒧᑦ ᑲᑎᒪᔨᕋᓛᖏᑦ
ᐃᓯᑭᒨᓕᕆᓂᕐᒧᑦ ᑲᑎᒪᔨᕋᓛᖏᑦ, 1952–1962, 
ᐅᖃᐅᔾᔨᒋᐊᖅᑎᐅᓚᐅᖅᓯᒪᔪᑦ ᑲᑐᔾᔨᔨᖏᑦ ᐋᖅᑭᒃᑕᐅᓯᒪᔪᑦ 
ᐱᓕᕆᕝᕕᒻᒧᑦ ᐋᖅᑭᒃᑕᐅᖁᓪᓗᒋᑦ ᑭᒡᒐᖅᑐᐃᔨᖃᐅᖅᑐᑦ ᐱᓕᕆᕝᕖᑦ 
ᐃᓄᒻᒪᕆᖕᓄᑦ. ᑲᑎᒪᔨᐊᓛᑦ, ᐃᓄᒻᒪᕆᓐᓂᒃ ᓈᓚᖅᑳᕐᓂᓚᐅᖅᓯᒪᔪᑦ 
1959-ᖑᑎᓪᓗᒍ, ᐅᑭᐅᖅᑕᖅᑐᒥ ᐱᓕᕆᐊᖃᖃᑦᑕᖅᑐᓂᒃ 
ᑕᒪᐅᙵᑎᑦᑎᓂᑰᕗᑦ ᐅᖃᐅᔾᔨᒋᐊᖅᑎᐅᖁᔭᐅᓪᓗᑎᑦ 
ᐊᐅᓚᑦᑎᓂᕐᒧᑦ ᐊᒻᒪᓗ ᐱᓕᕆᐊᕐᓂᒃ ᐃᓱᒪᒋᔭᐅᒐᔭᖅᑐᓂᒃ. 
ᐳᑭᖅᑕᓕᒃᑯᑦ, ᕼᐊᑦᓴᓐ ᕙᐃ ᑲᒻᐸᓂᒃᑯᑦ ᓂᐅᕕᖅᑏᑦ ᐊᒻᒪᓗ 
ᑐᒃᓯᐊᕐᕖᑦ ᑕᒪᐃᓐᓂ ᑭᒡᒐᖅᑐᖅᑕᐅᓚᐅᖅᓯᒪᓪᓗᑎᑦ ᑕᕝᕙᓂ 
ᑲᑎᒪᔨᕋᓛᕐᓂᒃ, ᐊᐅᓚᑦᑎᓂᐅᔪᖅ ᒪᑭᑕᒡᒐᐃᓐᓇᖅᑐᒥᓂᐅᓪᓗᑎᑦ 
ᑎᒥᐅᔪᑉ ᓵᖓᓄᑦ ᓴᙱᓂᖃᒻᒪᕆᓚᐅᖅᓯᒪᓪᓗᑎᑦ ᐊᕝᕕᐊᕐᓗᑎᑦ 
ᐅᑭᐅᖅᑕᖅᑐᒥ ᐱᓕᕆᐊᕐᓄᑦ ᓇᒻᒥᓂᖅ ᐊᐅᓚᑦᑎᓂᖏᓐᓄᑦ 
ᐅᓗᕆᐊᓇᖅᑎᑦᑎᒐᔭᖅᑐᓂᒃ, ᓲᕐᓗᒃ ᐃᓛᒃᑰᖅᑐᑦ ᐃᓕᓐᓂᐊᕐᕖᑦ, 
ᑎᒃᑯᐊᖅᑕᐅᓂᖏᑦ ᐊᓪᓚᑦᑎᐅᔪᑦ, ᐊᒻᒪᓗ ᓵᑐᕐᓗᑎᑦ ᑯᐊᐸᒃᑯᓐᓂ. 
ᓴᖅᑭᑦᑕᓯᓐᓇᓕᖅᑐᑎᑦ ᐅᑭᐅᖅᑕᖅᑐᒥ ᐊᐅᓚᑦᑎᓂᕐᒧᑦ 
ᓴᙱᓂᖃᕐᓂᖅᓴᐅᓕᖔᓕᖅᑐᓂ ᐊᒻᒪᓗ ᓇᒻᒥᓂᖅ ᓄᑖᕐᒥᒃ 
ᐊᑐᐊᒐᖃᕈᓐᓇᖅᑐᑎᑦ ᐋᑐᕚᒥ ᐊᒻᒪᓗ ᐅᑭᐅᖅᑕᖅᑐᒥ 
ᐱᔨᑦᑎᕋᖅᑎᓂᒃ ᐅᑭᐅᖅᑕᖅᑐᒦᓪᓗᑎᑦ, ᐃᑲᔪᖅᑎᖃᒻᒪᕆᑦᑐᑎᑦ 
ᓂᕈᐊᖅᑕᐅᓯᒪᔪᓂᒃ ᒐᕙᒪᒃᑯᓐᓄᑦ, ᐊᐅᓚᑦᑎᔨᒃᑯᑦ ᐃᓄᖕᓄᑦ 
ᑭᒃᑯᑐᐃᓐᓇᕐᓄᑦ−ᓇᒻᒥᓂᖁᑎᓕᓐᓄᓪᓗ ᐅᖃᐅᔾᔨᒋᐊᖅᑎᖏᑦ 
ᖁᔭᓈᖅᑕᐅᓕᓚᐅᖅᓯᒪᔪᑦ. ᐲᑕ ᑲᓛᓐᓯᑉ ᑕᐅᑐᑦᑕᖓᒍᑦ, 
ᐱᓕᕆᐊᖃᕈᒪᓕᖅᑎᑦᑎᓂᖅᓴᐅᓪᓗᑎᑦ ᐃᓄᒻᒪᕆᐅᙱᑦᑐᑦ 
ᒐᕙᒪᒃᑯᓐᓃᙶᖅᑐᓂᒃ “ᐋᑐᕚᒥ ᓄᓇᖃᖅᑳᖅᓯᒪᔪᑦ 
ᐅᑭᐅᖅᑕᖅᑐᕐᒥᐅᑦ ᐱᔪᒪᔭᖏᑦ ᐱᑕᖃᙱᑦᑎᓪᓗᒍ ᐊᖅᑯᑎᖏᑦ, 
ᑲᑎᒪᔨᐊᓛᑦ…. ᐊᔾᔨᖃᖅᑐᖅ ᐊᐅᓚᑦᑎᒍᒪᖃᑦᑕᖅᓯᒪᓂᖏᑦ 
ᖃᓪᓗᓇᕐᔨᕐᖓᑦ ᑕᐃᒪᐃᓗᐊᕐᓂᑰᓪᓗᑎᑦ ᐅᑭᐅᖅᑕᖅᑐᒥ.”52

ᐊᓪᓚᓕᕆᓂᕐᒧᑦ ᐊᕕᑦᑐᖅᓯᒪᓂᖓ, 
ᐃᓄᒻᒪᕆᐅᓂᕋᐃᔪᑦ ᐊᒻᒪᓗ ᐊᓪᓚᐃᑦ 
ᐱᓪᓗᒋᑦ ᐱᖁᔭᖅ
ᑎᑎᖅᑐᖅᓯᒪᔪᓃᖃᑕᐅᙱᒻᒪᕆᑉᐳᖅ ᒐᕙᒪᑐᖃᒃᑯᑦ ᐊᓪᓚᓕᕆᓂᕐᒧᑦ 
ᐊᕕᑦᑐᖅᓯᒪᓂᖓ. ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᔪᑦ 
ᐊᐅᓚᑦᑎᖃᑦᑕᖅᑐᒥᓃᑦ ᐅᑭᐅᖅᑕᖅᑐᓕᕆᓂᕐᒥᒃ 
ᐱᖁᔭᓕᕆᓂᕐᒧᑦ ᓇᓗᓇᖅᑐᐊᓗᓐᓂᒃ ᑲᒪᖃᑦᑕᕐᓂᑰᕗᑦ 
ᐃᓄᒻᒪᕇᑦ ᑲᒪᒋᔭᐅᖃᑦᑕᖅᑐᑎᑦ ᑲᒪᒋᔭᐅᔭᕆᐊᖃᖅᑐᒋᔭᐅᓪᓗᑎᑦ 
ᒐᕙᒪᑐᖃᒃᑯᓐᓄᑦ ᑕᐃᒫᒃᓴᐃᓐᓇᖅ ᐊᓪᓚᐃᑦ ᐃᓄᐃᑦ 
ᑲᒪᒋᔭᐅᖃᑦᑕᖅᑐᒥᓂᐅᓂᖓᑕ, ᐊᒻᒪᓗ ᐊᓯᐊᑎᒍᑦ 
ᐅᖃᐅᑕᐅᕙᓚᐅᖅᓯᒪᓪᓗᑎᑦ ᐊᔾᔨᖃᖅᑐᑎᑦ ᐱᔪᓐᓇᐅᑎᖃᕋᒥᒃ 
ᐊᒻᒪᓗ ᑲᒪᒋᔭᖃᕋᒥᒃ ᑲᓇᑕᒥᐅᑕᕐᓂᒃ.

ᑲᓇᑕᙳᕋᒥᓕ ᐃᓄᒻᒪᕿᒃᑕᖃᓚᐅᙱᓚᖅ ᐱᖓᓱᓂᑦ ᑭᖕ 
ᓄᓇᖓᓐᓂ ᓇᒻᒥᓂᖃᕐᓂᕋᖅᑐᑦ ᐊᓯᐊᓂᒃ ᓄᓇᓕᕐᔪᐊᒥᒃ 
ᑲᓇᑕᙳᖅᑎᑦᑎᓚᐅᖅᓯᒪᔪᓂᒃ, ᑭᓯᐊᓂᓕ ᑕᐅᓴᓐ 
ᐃᓚᓕᐅᔾᔭᐅᓚᐅᖅᓯᒪᔪᑦ 1870−ᖏᓐᓂ ᐅᐃᒍᑖᖅᑐᑎᑦ ᕉᐳᑉ 
ᓄᓇᖁᑎᖓ ᐊᒻᒪᓗ ᐱᖓᓐᓇᖓᓂ ᐅᐊᓐᓇᖓ ᐊᕕᑦᑐᖅᓯᒪᓂᖓ. 
100 ᐊᕐᕌᒎᓂᐊᖅᑐᓄᑦ, ᐅᖃᒃᓴᐃᓐᓇᖃᑦᑕᕐᓂᖏᑦ 



19ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᓱᒪᒋᐊᓐᖓᐅᑎᖏᑦ ᑲᓇᑕᒥ ᓵᓚᖃᑖᖅᑲᕐᓂᕐᒥᑦ

ᑐᑭᓯᐅᒪᓕᖅᑎᑦᑎᓚᐅᖅᓯᒪᕗᑦ ᐃᓄᒻᒪᕇᑦ ᓄᓇᑦᓯᐊᕐᒥ 
ᐸᖅᑭᔭᐅᔭᕆᐊᖃᑎᓐᓇᒥᒃ ᑭᖕ ᒐᕙᒪᖓᓄᑦ ᐊᒻᒪᓗ ᐊᔾᔨᖏᓐᓂᒃ 
ᐱᔪᓐᓇᐅᑎᖃᖅᑐᑎᑦ ᑲᓇᑕᒥᐅᑕᑐᐃᓐᓇᖅᑎᑐᑦ, ᑭᓯᐊᓂᓗ 
ᐃᓛᓐᓂᒃᑯᑦ ᐊᐅᓚᑕᐅᒃᑲᓐᓂᕆᐊᖃᖃᑦᑕᕋᓗᐊᖅᑐᑎᑦ 
ᐊᔪᖅᓴᖅᑐᒻᒪᕆᐅᓂᖏᓐᓄᑦ ᐊᒻᒪᓗ ᐱᔭᕆᐊᑭᓐᓂᖏᖕᓄᑦ 
ᐊᑐᕆᐊᓕᖏᑦ. ᑕᒪᓐᓇ ᑕᐅᑐᑦᑕᒻᒪᕆᐅᓪᓗᓂ 
ᐅᑉᐱᕆᔭᐅᕙᓚᐅᖅᓯᒪᕗᖅ ᐅᑭᐅᖅᑕᖅᑐᒥ ᐊᐅᓚᑦᑎᔨᖏᓐᓄᑦ 
1920−ᖏᓐᓂ.53 ᐱᖁᔭᖅᑎᒍᑦ ᑕᒪᓐᓇ ᖃᓄᐃᑦᑑᓂᕋᐃᓂᖏᑦ 
ᓇᓗᓇᓕᖅᑎᑕᐅᓂᖅᓴᐅᓚᐅᖅᓯᒪᕗᖅ 1939−ᒥ ᑲᓇᑕᒥ 
ᐃᖅᑲᖅᑐᐃᕕᕐᔪᐊᖓᑕ ᐃᓱᒪᓕᐊᒥᓂᖓᓂᒃ ᐅᖃᖅᑐᒥᓂᐅᓪᓗᑎᑦ 
ᐃᓄᒻᒪᕇᑦ ᑯᐸᑭᒥ “ᐊᓪᓚᐅᓂᕋᖅᑕᒥᓂᐅᓪᓗᑎᑦ” ᐊᒻᒪᓗ, 
ᑕᐃᒪᐃᒻᒪᑦ, ᒐᕙᒪᑐᖃᒃᑯᓐᓄᑦ ᓴᐳᔾᔭᐅᔭᕆᐊᖃᕐᒪᑕ ᐊᒻᒪᓗ 
ᓴᙱᓂᖃᕐᕕᐅᓗᑎᑦ; ᐊᒻᒪᓗ ᑭᓯᐊᓂ 1951-ᒥ ᐋᖅᑭᒋᐊᖅᑕᐅᓪᓗᓂ 
ᐊᓪᓚᐃᑦ ᐱᓪᓗᒋᑦ ᐱᖁᔭᕐᔪᐊᖓ ᐱᖃᓯᐅᔾᔨᓚᐅᖅᓯᒪᙱᑦᑐᑦ 
ᐃᓄᒻᒪᕆᓐᓂᒃ ᑕᐃᑲᓂ ᐱᖁᔭᕐᔪᐊᖓᓂᒃ. ᑲᓇᑕᒥ 
ᒪᓕᒐᓕᐅᖅᑎᕐᔪᐊᑦ ᑐᑭᓯᓇᓱᐊᖃᑦᑕᓚᐅᖅᓯᒪᔪᑦ ᑕᒪᔅᓱᒥᖓ 
ᐊᔾᔨᒌᙱᑦᑐᒡᒍᑕᐅᓂᕋᖅᑕᐅᔪᓂᒃ 1950−ᒥ ᐃᓄᒻᒪᕇᑦ 
ᐱᔪᓐᓇᐅᑎᑖᖅᑎᑕᐅᒻᒪᑕ ᓂᕈᐊᕈᓐᓇᕐᓗᑎᑦ ᒐᕙᒪᑐᖃᒃᑯᓐᓄᑦ 
ᓂᕈᐊᕐᓇᐅᔪᓂ, ᐊᑐᕈᓐᓇᖅᑎᑕᐅᒐᑎᓪᓗ ᐃᓄᓐᓄᑦ ᐊᓪᓚᐃᑦ 
ᓄᓇᑖᖅᑎᑕᐅᓯᒪᓂᖓᓂᒃ:

ᒥᔅᑕ ᑭᐅᕈᓪ: ᐃᓯᑭᒨᑦ ᐊᒻᒪᓗ 
ᐊᓪᓚᖏᑦ ᐊᔾᔨᒌᑦᑐᒨᖅᑎᑕᐅᔪᓐᓇᖅᐹᑦ 
ᐸᖅᑭᔭᐅᔭᕆᐊᖃᖅᑐᑎᑦ ᒐᕙᒪᒃᑯᑦ 
ᐃᓱᒪᒋᔭᕐᒥᒍᑦ?

ᒥᔅᑕ ᒋᕝᓴᓐ: ᒐᕙᒪᒃᑯᓐᓄᑦ 
ᐸᖅᑭᔭᐅᔭᕆᐊᖃᖅᑐᓪᓗᑎᑦ ᐊᖏᖅᑕᐅᓯᒪᕗᑦ 
ᓇᓚᐅᒃᑖᕐᓗᒋᑦ ᐋᓐᓂᐊᖅᑐᓕᕆᓂᕐᒧᑦ 
ᐊᒻᒪᓗ ᐃᑲᔫᓯᐊᖅᑖᕆᐊᖃᕐᓂᕐᒧᑦ 
ᐱᓕᕆᕝᕖᓐᓄᒃ ᑲᑐᔾᔭᐅᓪᓗᑎᑦ ᑲᒪᒋᔭᐅᓲᑦ. 
ᖃᐅᔨᒪᑦᑎᐊᖅᑐᖓ ᒥᓂᔅᑕ ᑕᒪᒃᑯᓂᖓ 
ᑲᒪᒋᔭᖃᓲᖅ ᐊᖏᖃᑎᖃᕈᓐᓇᖅᑐᖅ 
ᐅᖃᐅᓯᕆᔭᒻᓂᒃ.

ᒥᔅᑕ ᑭᐅᕈᓪ: ᐊᓪᓚᐃᑦ ᐸᖅᑭᔭᐅᔭᕆᐊᖃᕐᒪᑕ 
ᒐᕙᒪᒃᑯᓐᓄᑦ ᐊᒻᒪᓗ ᐃᑲᔪᖅᑐᖅᑕᐅᓲᑦ 
ᒐᕙᒪᒃᑯᓐᓄᑦ, ᐊᒻᒪᓗ ᖃᐅᔨᒪᒍᒪᔪᖓ ᐃᓯᑭᒨᑦ 
ᑕᐃᒫᒃᓴᐃᓐᓇᐅᑎᑕᐅᔭᕆᐊᖃᖅᑐᒃᓴᐅᒻᒪᖔᑦ.

ᒥᔅᑕ ᒋᕝᓴᓐ: ᐸᖅᑭᔭᐅᔭᕆᐊᖃᓪᓚᕆᑦᑑᕗᑦ 
ᒐᕙᒪᒃᑯᓐᓄᑦ ᐊᒻᒪᓗ 
ᑕᐃᒪᐃᒻᒪᑦ ᐊᖏᖅᑕᐅᓯᒪᕗᑦ 
ᐸᖅᑭᔭᐅᔭᕆᐊᖃᓪᓗᐊᑕᖅᑑᓪᓗᑎᑦ.

ᒥᔅᑕ ᕙᑦ [ᑐᑭᓯᔭᒃᓴᐅᓗᐊᙱᑦᑐᖅ]: 
ᐊᖓᔪᖅᑳᖅ ᒪᓕᒐᓕᐅᖅᑎ ᑕᒻᒪᖅᑐᕆᕙᕋ. 
ᐃᓯᑭᒨᑦ ᐸᖅᑭᔭᐅᔭᕆᐊᑐᙱᑦᑐᑦ 
ᒐᕙᒪᒃᑯᓐᓄᑦ.

ᒥᔅᑕ ᒋᕝᓴᓐ: ᓲᕐᓗᖃᐃ ᒥᓂᔅᑕᑉ 
ᐅᖃᐅᓯᖓᑎᒍᑦ ᐅᓂᒃᑲᐅᓯᐅᔭᕆᐊᓕᒃ 
ᑕᒪᓐᓇ.54

ᓇᓗᓕᕈᑕᐅᓂᖓ ᑕᒪᔅᓱᓱᒪᑉ ᐊᑯᓂᐅᔪᖅ ᐊᐃᕙᐅᑎᒋᔭᐅᔪᒧᑦ 
ᑕᐃᑲᙶᓚᐅᖅᓯᒪᔪᖅ ᖃᐅᔨᒪᙱᑦᑎᐊᒻᒪᕆᑲᓴᓐᓂᖏᑦ 
ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᖏᓐᓂᒃ. ᐃᓚᒋᔭᐅᔪᑦ 
ᑕᐅᑐᙳᐊᖅᐸᓚᐅᖅᓯᒪᒻᒪᑕ ᐊᓪᓚᐅᓂᕋᖅᑕᑦ ᐱᔪᓐᓇᐅᑎᖏᑦ 
ᑕᐃᑲᙶᖅᑐᒥᓂᐅᒐᒥᒃ ᑭᖕ ᑭᒡᒐᖅᑐᐃᔨᖓᓂᒃ 
ᐊᒻᒪᓗ ᒪᓕᒐᓕᐅᕐᕕᕐᔪᐊᕐᒥ, ᑕᐃᒃᑯᐊ ᓄᓇᑖᕐᓂᕐᒧᑦ 
ᐊᖏᕈᑎᐅᔪᑎᒍᑦ ᐊᒻᒪᓗ ᐃᓚᖓᒍᑦ ᐱᖁᔭᓕᐊᖑᓯᒪᔪᖅᑎᒍᑦ. 
ᐊᕝᕕᐊᕈᑕᒻᒪᕆᐅᓚᐅᖅᓯᒪᔪᖅ ᑐᑭᓯᓗᓂ ᐃᓄᒻᒪᕇᑦ 
ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᖃᕐᓂᕋᖅᑕᒥᓂᐅᒻᒪᑕ 
ᐊᑎᓕᐅᓚᐅᖅᓯᒪᙱᓐᓇᒥᒃ ᓄᓇᑖᕐᓂᕐᒧᑦ ᐊᖏᕈᑎᓂᑦ ᓴᒃᑯᐃᓗᑎᑦ 
ᑕᒪᒃᑯᓂᖓ ᐱᔪᓐᓇᐅᑎᓂᒃ! ᑕᐃᒪᐃᒻᒪᑦ ᐅᖃᐅᑕᐅᖃᑦᑕᕐᓂᖏᑦ 
ᓯᕗᓂᐊᒍᑦ 1960−ᖏᓐᓂ ᑲᒪᒋᔭᖃᓗᐊᓚᐅᖅᓯᒪᙱᑦᑐᑦ ᑭᖑᓂᐊᒍᑦ 
ᑕᐃᔭᐅᓕᓚᐅᖅᓯᒪᓪᓗᓂ “ᐃᓯᑭᒨᑉ ᐱᔪᓐᓇᐅᑎᒋᔭᕇᖅᑕᖏᑦ.” 
ᐊᐱᖅᑯᑎᖃᓗᐊᓚᐅᖅᓯᒪᓪᓗᑎᑦ ᓄᓇᑖᕐᓂᕐᒧᑦ ᐊᖏᕈᑎᓂᑦ, 
ᓄᓇᑖᖅᑎᑕᐅᓯᒪᓂᖏᑦ, ᓂᕈᐊᕐᓂᕐᒧᑦ ᐱᔪᓐᓇᐅᑎᖏᑦ, ᑖᒃᓯᓂᒃ 
ᐊᑭᓖᒋᐊᖃᕐᓂᖏᑦ ᐊᒻᒪᓗ ᐃᑲᔫᓯᐊᖅᑖᖃᑦᑕᕐᓗᑎᑦ (ᓱᒃᑯᐊᕿᔪᑦ).

ᐃᓚᖏᑦ ᐃᓚᒋᔭᐅᔪᑦ ᐃᓄᒻᒪᕆᓐᓂᒃ ᓄᓇᑖᕐᓂᕐᒧᑦ ᐊᖏᕈᑎᒥᒃ 
ᐊᑎᓕᐅᖁᔨᕙᓚᐅᖅᓯᒪᔪᑦ ᐅᕝᕙᓘᓐᓃᒃ ᓄᓇᑖᖅᑎᑕᐅᓗᑎᑦ 
ᓇᔪᕐᓂᐊᖅᑕᒥᓂᒃ. ᑕᒪᓐᓇ ᐃᓱᒪᒋᔭᖃᖃᑦᑕᕐᓂᖏᑦ 
ᓴᖅᑭᖅᓯᒪᐸᓗᒃᑐᑦ ᐅᓪᓗᒥᐅᔪᖅ ᐊᐅᓚᑦᑎᖃᑦᑕᕐᓂᖏᑦ 
ᐊᓪᓚᓕᕆᓂᕐᒧᑦ ᐊᐅᓚᓂᖃᑦᑎᐊᖃᑦᑕᙱᓐᓂᖓᓂᒃ, 
ᐊᒻᒪᓗ ᐃᓚᖓᒍᑦ, ᐊᐃᕙᐅᑎᔨᒃᑯᑦ ᓯᕗᓕᖅᑎᖓ 
ᔪᐊᔾᔨ ᑐᕉ ᐅᖃᖅᑐᒥᓂᐅᓪᓗᓂ 1950-ᐅᑎᓪᓗᖑ, 
ᐱᕙᓪᓕᐊᔪᓕᕆᓂᖅᑕᖃᕆᐊᖃᙱᓚᖅ ᑲᓇᑕᒧᑦ ᓄᓇᑖᕐᓂᕐᒧᑦ 
ᐊᖏᕈᑎᖃᕐᓗᑎᑦ ᐃᓄᒻᒪᕆᓐᓂᒃ: “ᐊᒃᓱᕈᕐᓇᕐᒪᑦ ᑕᐅᑐᙳᐊᕐᓗᓂ 
ᓄᓇᐃᑦ ᓇᔪᖅᑕᐅᔪᑦ ᐃᓯᑭᒨᓄᑦ ᓄᓇᖓ ᐱᒻᒪᕆᖃᕋᔭᕐᓂᖓᓂᒃ. 
ᑐᑭᓯᒐᒃᓴᐅᓪᓗᓂ ᑕᒪᓐᓇ, ᓯᕗᓂᒃᓴᒥ ᐊᑑᑕᐅᒐᔭᖅᑐᑦ 
ᐅᔭᕋᓐᓂᐊᕋᒃᓴᑦ ᖃᐅᔨᔭᐅᓛᑐᐃᓐᓇᕐᒪᑕ ᐃᓚᖏᓐᓂᒃ 
ᐃᓯᑭᒨᑦ ᓄᓇᖏᓐᓂ, ᑭᓯᐊᓂᓕ ᑕᐃᒪᐃᓚᐅᖅᓯᒪᙱᒻᒪᑦ 
ᖃᐅᔨᒪᔭᒃᑯᑦ.”55 ᖃᓄᐃᓕᖓᖁᓯᒪᔭᖏᑦ ᑐᑭᓯᐅᒪᓂᖏᑦ 
ᒪᓕᑦᑐᒋᑦ ᐃᓄᒻᒪᕇᑦ ᑲᓇᑕᒥᐅᑕᐅᑐᐃᓐᓇᕐᓂᕋᖅᑕᒥᓂᐅᓪᓗᑎᑦ, 
ᑭᓯᐊᓂᓕ ᐊᓂᒍᖅᐸᓪᓕᐊᑐᐃᓐᓇᖅᑎᓪᓗᒍ 
ᑲᒪᒋᔭᐅᓂᖅᓴᐅᓕᖅᑐᑎᑦ ᖃᓪᓗᓇᕐᔨᕐᖓᑦ ᐃᓕᖅᑯᓯᖓᑎᒍᑦ 
ᒐᕙᒪᖃᐅᓯᖏᑎᒎᖅᐸᓪᓕᐊᓕᖅᑐᑎᑦ ᐅᐊᑦᑎᔭᐅᔭᕆᐊᖃᕋᒥᒃ 
ᐅᑉᐱᕆᔭᐅᓕᓚᐅᖅᓯᒪᕗᖅ.56

ᐊᐃᕙᐅᑎᒋᔭᐅᓯᒪᓂᖏᑦ ᓱᕐᕋᓚᐅᖅᓯᒪᓐᓂᙱᑦᑐᑦ ᑭᓯᐊᓂᓕ 
15 ᐊᕐᕌᒍᑦ ᐊᓂᒍᖅᓯᒪᓕᖅᑎᓪᓗᒋᑦ, ᓄᓇᑦᓯᐊᕐᒥ ᑲᑎᒪᔨᖏᑦ 
ᐅᖃᐅᓯᖃᓕᖅᑎᓪᓗᒋᑦ “ᐃᓯᑭᒨᑦ ᐱᔪᓐᓇᐅᑎᖃᐃᓐᓇᕐᓂᖏᑦᑕ” 
ᒥᒃᓵᓄᑦ − ᑕᒪᓐᓇ ᐊᓯᐊᒍᑦ ᐅᖃᐅᓯᕆᓗᒍ, ᓄᓇᖃᖅᑳᖅᓯᒪᔪᑦ 
ᐱᔪᓐᓇᐅᑎᖏᑦ − ᐱᑕᖃᕋᓗᐊᕐᒪᖔᕐᒥᒃ ᐊᒻᒪᓗ ᖃᓄᖅ ᑕᒪᓐᓇ 
ᑲᒪᒋᔭᐅᔪᒃᓴᐅᒻᒪᖔᖅ ᓄᓇᑦᓯᐊᒃᑯᓐᓄᑦ. ᐃᓚᒋᔭᐅᔪᖅ ᒪᑭᐊᓐᔨ 
ᑎᐅᓪᑕᒧᑦ, ᒥᔅᑕ ᑐᕆᒻᕗᓪ, ᐅᖃᐅᓯᖃᕆᐊᙵᖅᑐᒥᓂᐅᕗᖅ 
ᑕᒪᔅᓱᒥᖓ ᐅᖃᕆᐊᙵᖅᑐᓂ “ᐅᕙᖓᓕ ᑕᐃᒪ ᐅᑉᐱᕈᓱᑉᐳᖓ 
ᐃᓯᑭᒨᑦ ᐃᓄᐃᑦ ᐊᔾᔨᖃᖅᑐᑎᑦ ᐱᔪᓐᓇᐅᑎᖃᐃᓐᓇᖅᑑᒻᒪᑕ 
ᐊᓪᓚᑎᑐᑦ, ᓄᓇᑖᕐᓂᕐᒧᑦ ᐊᖏᕈᑎᓕᐅᖅᓯᒪᙱᒃᑲᓗᐊᖅᑐᑕ 
ᐃᓯᑭᒨᒃᑯᓐᓄᑦ. ᖃᐅᔨᔪᒪᔪᖓ ᑭᓇ ᐃᓯᑭᒨᖑᓱᕆᔭᐅᒻᒪᖔᖅ 
ᐊᒻᒪᓗ ᖃᓄᐃᑦᑐᓂᒃ ᐱᔪᓐᓇᕐᓂᖃᖅᑎᑕᐅᒐᔭᖅᐸᑦ ᐱᔭᕆᐊᓕᓐᓂᒃ 
ᐊᒻᒪᓗ ᐱᔪᓐᓇᐅᑎᖃᐃᓐᓇᕈᑎᖏᑦ ᖃᓄᐃᑦᑑᒻᒪᖔᑕ. 
ᑲᒥᓯᓇ, ᕕᐊᓐᑦ ᓯᕗᕆᔾ, ᑕᒪᔅᓱᒥᖓ ᒪᑐᐃᕆᐊᙵᕈᑎᒥᒃ 
ᐱᒋᐊᓕᓚᐅᖅᓯᒪᔪᖅ ᐃᓕᓴᕆᔭᐅᓯᒪᙱᓐᓂᕋᐃᓪᓗᓂ 
ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᖏᓐᓂᒃ. ᐱᔪᓐᓇᐅᑎᖏᑦ 
ᐃᓕᓴᕆᔭᐅᓯᒪᒍᑎᑦ, ᒐᕙᒪᒃᑯᑦ ᐊᐅᓚᑦᑎᒐᔭᖅᑐᒃᓴᐅᕗᑦ 
ᑕᒪᒃᑯᓂᖓ ᐱᔪᓐᓇᐅᑎᓂᒃ ᐃᓯᑭᒨᑉ ᐱᓪᓗᒋᑦ ᐱᖁᔭᖓᒍᑦ 
ᑕᐃᒫᒃᓴᐃᓐᓇᖅᑎᑐᐸᓗᒃ ᐊᓪᓚᐃᑦ ᐱᓪᓗᒋᑦ ᐱᖁᔭᕐᔪᐊᖓᒍᑦ! 
ᑕᒪᔅᓱᒥᖓ ᐊᖏᕈᑎᖃᓚᐅᙱᑦᑐᖅ “ᖃᓄᐃᑦᑑᓂᕋᐃᓂᖅ ᐃᓄᓐᓂᒃ 
ᑐᑭᓯᖃᖅᑎᑦᑎᓂᖃᓲᖑᒻᒪᑦ ᐊᔾᔨᐅᙱᑦᑐᒥᒃ ᐱᔪᓐᓇᕐᓂᕋᐃᓂᕋᕐᓗᓂ 
ᐅᕝᕙᓘᓐᓃᑦ ᐊᔾᔨᐅᙱᑦᑐᒥᒃ ᐃᑲᔫᓯᐊᖃᑦᑕᕋᔭᕆᐊᖏᑦ 
ᑭᖑᒨᙱᖔᖅᑐᖅ.” ᐱᔾᔪᑎᖃᕐᓂᕋᐃᓪᓗᑎᑦ, 
ᐃᓕᓐᓂᐊᕈᓐᓇᕐᓂᖏᑦ ᐃᖅᑲᓇᐃᔭᖁᓐᓇᕐᓂᖏᓪᓗ 
ᓱᑲᑦᑐᒻᒪᕆᐅᓕᓚᐅᖅᓯᒪᔪᑦ ᑭᓱᑦ ᐊᔾᔨᐅᙱᑦᑐᒥᒃ ᖃᓄᐃᑦᑑᓂᕋᐃᔪᑦ 
“ᖄᖅᓯᓕᑐᐃᓐᓇᕆᐊᓖᑦ ᓇᓕᐊᓐᓂᑐᐃᓐᓇᖅ ᑎᑎᕋᖅᓯᒪᔪᓂᒃ 
ᐃᑲᔫᑕᐅᒐᓱᐊᕐᓂᕋᖅᑕᐅᔪᒥᓂᐅᔪᑦ ᐃᓯᑭᒨᓄᑦ ᑭᓯᐊᓂᓕ 
ᐱᐅᙱᑦᑑᓕᖔᖅᑎᑦᑎᔪᓐᓇᖅᑐᑎᑦ.”57

ᐃᓯᑭᒨ ᐱᓪᓗᒋᑦ ᐱᖁᔭᖓᓂᒃ ᐅᓗᕆᐊᓇᕐᓂᖏᓐᓂᒃ 
ᓴᖅᑮᑎᓪᓗᒋᑦ ᐅᕝᕙᓘᓐᓃᑦ ᓄᓇᑖᕆᒐᔭᖅᑕᖏᑦ ᓴᓂᕐᕙᖅᑕᐅᓯᒪᔪᑦ 
ᓇᔪᕋᔭᖅᑕᖏᑦ, ᓯᕗᕆᔾ ᐃᓱᒪᓂᖅᓴᐅᓕᓚᐅᖅᓯᒪᔪᖅ 
ᑲᒪᒋᔭᖃᕐᓗᓂ ᓇᓕᒧᒌᙱᑦᑐᓂᒃ ᑕᒪᒃᑯᐊ ᓴᖅᑭᕈᑎᑦ 
ᐃᓅᖃᑎᒌᑦᑐᓂᒃ ᐃᓕᓐᓂᐊᕐᓂᒃᑯᑦ ᐊᒻᒪᓗ ᐱᕙᓪᓕᐊᔪᓕᕆᓂᒃᑯᑦ, 
ᑲᒪᒋᔭᐅᙱᑦᑎᓪᓗᒋᑦ ᐱᔪᓐᓇᐅᑏᑦ ᐊᐱᖅᓲᑕᐅᓂᖏᑦ. 
(ᑕᒪᓐᓇ ᐃᓱᒪᒋᔭᐅᓗᐊᓚᐅᖅᓯᒪᒐᒥᒃ 1969 ᖃᓪᓗᓇᕐᔨᕐᖓᑦ 
ᑎᑎᖅᑲᖏᑦ ᐊᓪᓚᓕᕆᓂᕐᒧᑦ ᐊᑐᐊᒐᐅᔪᑉ.) ᑕᒪᓐᓇ 
ᑲᔪᓯᓂᖃᑲᒻᒪᓐᓂᖓ ᐱᑕᖃᕈᓐᓃᖅᑐᒥᓂᐅᕗᖅ 
ᐊᖏᖅᓯᒪᓂᖅᓴᐅᓕᕐᓂᖏᖕᓄᑦ ᓄᓇᖃᖅᑳᖅᓯᒪᔪᑦ 
ᐱᔪᓐᓇᐅᑎᖏᓐᓂᒃ 1970−ᖏᖕᓂ, ᐃᓕᓴᕆᔭᐅᓯᒪᓂᖓ 
ᓇᓗᓇᕐᓂᖓᓄᑦ ᐃᓄᒻᒪᕇᑦ ᖃᓄᐃᑦᑑᒐᔭᕆᐊᖏᑦ 
ᓱᖁᑎᒋᔭᐅᒍᓐᓃᖅᑐᓂ. ᑭᓯᐊᓂᓕ, ᑐᕌᖓᓂᖃᓗᐊᕇᙱᑦᑐᓂ, 
ᒐᕙᒪᑐᖃᒃᑯᑦ ᖁᕕᐊᓱᓚᐅᕋᒥᒃ ᓴᙱᓂᖃᕐᓂᖏᓐᓂᒃ 
ᓄᓇᑦᓯᐊᒃᑯᑦ ᐃᓄᐃᑦ ᐃᓅᓯᖏᓐᓂᒃ ᓄᖅᑲᖓᑎᑦᑎᓗᑎᑦ 
ᐊᒥᓱᑎᒍᑦ,  ᐱᔪᓐᓇᐅᑎᖃᕇᖅᑑᓪᓗᐊᕐᓂᕋᖅᑕᐅᒐᓗᐊᕈᑎᑦ”.58 
ᑕᐃᒪᐃᑦᑎᓪᓗᒋᑦ, ᓇᓗᓇᕐᓂᖓ ᐃᓄᒻᒪᕇᑦ “ᐊᓪᓚᐅᒻᒪᖔᕐᒥᒃ” 

ᐅᕝᕙᓘᓐᓃᑦ ᑲᓇᑕᒥᐅᑕᑐᐃᓐᓇᐅᒻᒪᖔᕐᒥᒃ 
ᓱᖁᑎᒋᔭᐅᔭᕆᐊᖃᓚᐅᙱᑦᑐᖅ. ᐊᑕᐅᓯᖅ 
ᐃᑲᔫᑎᒋᔭᐅᖏᓐᓇᓚᐅᖅᑐᖅ ᓇᓗᓇᕐᓂᖏᓐᓂᒃ ᐃᓄᒻᒪᕇᑦ 
ᐃᓛᒃᑯᖓᑎᑕᐅᓪᓗᑎᑦ ᐱᖅᑯᓯᑐᖃᖅᑎᒎᖅᑐᖅ ᐊᒻᒪᓗ ᐅᕕᓂᖓᑕ 
ᐊᒥᐊᖓᓂᒃ ᐊᔾᔨᖃᙲᓐᓂᖏᖕᓄᑦ ᐊᓪᓚᓕᕆᔨᒃᑯᑦ ᒐᕙᒪᖏᑦ 
ᑕᐃᒪᐃᓚᐅᖅᓯᒪᓪᓗᑎᑦ, ᐅᑭᐅᖅᑕᖅᑐᒥ ᐊᐅᓚᑦᑎᔨᖏᑦᑕ 
ᐃᖅᑲᓇᐃᔭᖅᑎᖏᑦ ᖃᓄᐃᓕᐅᕋᔭᕐᓂᖏᑦ ᐊᔾᔨᒌᙱᑦᑐᒻᒪᕆᓐᓂᒃ 
ᐱᖅᑯᓯᖃᐅᕋᓗᐊᖅᑎᓪᓗᒋᑦ ᐊᓪᓚᓕᕆᔨᒃᑯᑦ ᐱᓕᕆᕝᕕᐊ.

ᓯᓚᑐᔪᒻᒪᕆᐊᓗᐃᑦ 
ᓯᓚᑦᑐᖅᓴᕐᕕᓕᕆᕙᑦᑐᑦ
ᐋᖅᑭᒃᓯᒪᓂᖃᑦᑎᐊᖅᑐᒥᒃ ᐱᓕᕆᐊᒃᓴᖃᓗᐊᓚᐅᖅᓯᒪᙱᑦᑐᑦ 
ᓯᓚᑦᑐᖅᓴᕐᕕᕐᔪᐊᕐᒥ ᓯᓚᑐᔪᒡᒍᑎᐅᔪᑦ ᐋᖅᑮᑎᓪᓗᒋᑦ ᐅᕝᕙᓘᓐᓃᑦ 
ᐊᐅᓚᑦᑎᓗᑎᑦ ᒐᕙᒪᒃᑯᑦ ᐊᑐᐊᒐᖓᓂᒃ ᐅᑭᐅᖅᑕᖅᑐᒥ, ᑭᓯᐊᓂᓕ 
ᐊᒥᓱᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᑦ ᐊᑭᕋᖅᑐᖅᐸᓚᐅᙱᑦᑐᑦ 
ᑕᒪᒃᑯᓂᖓ ᓯᓚᑐᔪᒡᒍᑎᓂᒃ. ᐊᓪᓚᑦᑎᐅᔪᖅ ACND−
ᓄᑦ ᓯᓚᑦᑐᖅᓴᕐᕕᕐᔪᐊᕐᒥ ᐃᓕᓐᓂᐊᖅᓯᒪᓂᑰᕗᖅ, 
ᖃᐅᔨᒪᓂᖃᑦᑎᐊᖅᑐᓂ ᐃᓕᖅᑯᓯᑐᖃᓕᕆᓂᕐᒥᒃ, ᐊᒻᒪᓗ 
ᐃᓄᒻᒪᕆᓐᓂ ᐃᓅᖃᑎᖃᖅᓯᒪᓂᑰᓪᓗᓂ ᐊᒥᓱᓄᑦ ᐊᕐᕌᒎᔪᓄᑦ. 
ᐊᑯᓂᐅᔪᖅ ᐱᖅᑯᓯᑐᖃᖃᑦᑕᖅᓯᒪᕗᑦ ᑕᐅᖅᓰᓗᑎᑦ ᑐᑭᓯᒋᐊᕈᑎᓂᒃ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᔪᑦ ᐊᒻᒪᓗ ᐱᓕᕆᔨᒻᒪᕇᑦ 
ᐃᖅᑲᓇᐃᔭᖅᑎᖏᑦ ᓄᓇᓕᕆᓂᕐᒧᑦ ᖃᐅᔨᓴᖅᑎᖏᑦ, ᑲᓇᑕᒥ 
ᑕᑯᔭᒐᖃᕐᕕᕐᔪᐊᖓᓂᒃ ᐊᒻᒪᓗ ᐊᔾᔨᐸᓗᖏᓐᓂᒃ ᑎᒥᐅᔪᓂᑦ. 
ᓯᕗᔾ ᖃᐅᔨᒪᓂᖃᑦᑎᐊᓚᐅᖅᑐᖅ ᒫᒡᒍᓚ ᒥᐊᑦ ᐃᖅᑲᓇᐃᔮᖓᓂᒃ 
ᓴᒧᐊᑉ ᒥᒃᓵᓄᑦ ᐊᒻᒪᓗ ᐊᑐᖅᑐᒥᓂᐅᓪᓗᓂ ᐊᓯᐊᓄᑦ 
ᐃᓕᖅᑯᓯᕐᓅᖓᓕᖅᑎᑦᑐᓂᐅᒃ ᖃᐅᔨᒪᔭᖓᓂᒃ ᐊᔾᔨᖓᓂᒃ 
ᐃᓕᖅᑯᓯᖃᙱᑦᑐᓂᑦ. 1950−ᖏᓐᓂ, ᖃᑦᑏᓐᓇᑯᓗᐃᑦ 
ᐱᓕᕆᔨᒻᒪᕇᑦ ᐊᑐᖅᑕᐅᓚᐅᖅᓯᒪᔪᑦ ᐅᖃᐅᔾᔨᒋᐊᖅᑎᐅᓗᑎᑦ 
ᐃᓅᓯᓕᕆᓂᕐᒧᑦ ᐊᑐᐊᒐᕐᒥᒃ. ᐃᓚᖏᑦ ᐃᓚᐅᖃᑕᐅᔪᑦ 
ᐅᑉᐱᕈᓱᓚᐅᖅᑐᑦ ᐱᓕᕆᕝᕕᑉ ᖃᐅᔨᒪᔨᑕᒻᒪᕆᖏᓐᓂᒃ 
ᐊᑐᖅᑕᐅᙱᓗᐊᓚᐅᕐᒪᑕ ᐊᑐᐊᒐᓕᕆᓂᕐᒧᑦ.59 ᑕᒪᓐᓇ 
ᐃᓛᒃᑰᖓᓂᖓ ᖃᐅᔨᓴᖃᑦᑕᕐᓗᑎᑦ ᖃᓄᐃᓕᐅᕐᓂᖃᕐᓗᑎᑦ 
ᐊᓯᔾᔨᖅᐸᓪᓕᐊᖑᔭᓚᐅᖅᑐᖅ, ᐊᒻᒪᓗ 1961-ᒥ ᐱᒻᒪᕆᐅᓂᖏᑦ 
ᐊᑐᕋᒃᓴᑦ ᖃᐅᑉᐸᒧᑦ ᑲᑎᒪᕐᔪᐊᕐᓂᖅ ᑲᒪᒋᔭᐅᓚᐅᕐᒪᑦ, ᐊᓯᖏᓪᓗ, 
ᐃᑦᑕᕐᓂᓴᓕᕆᔨᒻᒪᕆᑉ ᕼᐃᐊᓐᓄᕆ ᕼᐊᑐᐊᓐ ᕗᕆᑎᔅ ᑲᓚᒻᐱᐊᑉ 
ᓯᓚᑦᑐᖅᓴᕐᕕᕐᔪᐊᖓᓂ ᐊᒻᒪᓗ ᒥᒃᒋᐅᓪ ᓯᓚᑦᑐᖅᓴᕐᕕᕐᔪᐊᖓᓂ 
ᓄᓇᓕᕆᔨᒻᒪᕆᒃ ᐊᒻᒪᓗ ᐅᑭᐅᖅᑕᖅᑐᓕᕆᔨᒻᒪᕆᒃ ᑐᕆᐊᕗᕐ 
ᓗᐊᐃᑦ.

ᒐᕙᒪᒃᑯᓐᓄᑦ ᐃᑲᔪᖅᑑᑕᐅᓯᒪᔪᖅ ᖃᐅᔨᓴᕐᓂᖅ ᐅᑭᐅᖅᑕᖅᑐᒥ 
ᐅᓂᒃᑲᐅᑕᐅᓯᖃᑦᑕᓚᐅᖅᓯᒪᕗᖅ ᐊᕐᕌᒍᑕᒫᑦ ACND−ᒃᑯᓐᓄᑦ. 
ᓯᕗᓕᒃᑲᖅᑖᕆᔭᐅᓂᖓᑦ ᖃᐅᔨᓴᕐᓂᕐᒥᑦ ᓱᖅᑯᐃᓇᖅᑐᑯᑦ  
ᑕᐃᒃᑯᓄᖓᐅᕙᓚᐅᖅᑐᖅ ᐅᓇᑕᖅᑎᓄᑦ ᖃᐅᔨᓴᕐᓂᖅ ᑲᑎᒪᔨᖏᑦᑕ 
ᐊᒻᒪᓗ ᐅᔭᕋᓐᓂᐊᕋᒃᓴᓕᕆᔨᒃᑯᑦ ᐊᒻᒪᓗ ᓱᓇᒃᑯᑖᓕᕆᓂᕐᒧᑦ 
ᖃᐅᔨᓴᖅᑎᓄᑦ, ᐱᖃᓯᐅᑎᓪᓗᒋᑦ ᐅᑭᐅᖅᑕᖅᑐᕈᓲᑦ ᓄᓇᓕᕐᔪᐊᖏᑦ 

ᐱᓕᕆᐊᖓ. ᐊᕐᕌᒍᑕᒫᑦ ᑲᓇᑕᒥ ᖃᐅᔨᓴᖅᑏᑦ ᑲᑎᒪᔨᖏᑦ 
ᑕᓪᓕᒪᓂᒃ ᐱᓕᕆᐊᖃᖃᑦᑕᓚᐅᕐᒪᑕ ᓯᓚᓕᕆᓂᕐᒨᖓᔪᓂᒃ, 
ᒐᕙᒪᒃᑯᑦ ᑮᓇᐅᔭᖅᑎᒍᑦ ᐃᑲᔪᖅᑐᑎᑦ ᐅᕝᕙᓘᓐᓃᑦ ᖃᐅᔨᓴᖅᑐᑎᑦ 
ᐆᒪᔪᓕᕆᔨᒃᑯᑦ ᐱᔨᑦᑎᖅᑎᑎᒍᑦ ᐊᒻᒪᓗ ᐃᑦᑕᕐᓂᓴᓕᕆᓂᕐᒧᑦ 
ᐅᕝᕙᓘᓐᓃᑦ ᐃᓕᖅᑯᓯᑐᖃᕆᔭᐅᕙᓚᐅᖅᓯᒪᔪᖅᑎᒍᑦ ᖃᐅᔨᓴᕐᓂᕐᒥᒃ 
ᐱᓕᕆᐊᖓᒍᑦ ᑲᓇᑕᒥ ᑕᑯᔭᒐᖃᕐᕕᕐᔪᐊᖓᑎᒍᑦ. ᐱᒻᒪᕆᐅᕗᖅ 
ᐅᖃᐅᓯᕆᓗᒍ ᑲᓇᑕᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ 
ᐃᓄᖁᑎᖏᓐᓂᒃ ᐸᖅᑭᓂᕐᒧᑦ ᑮᓇᐅᔭᖃᖅᑎᑦᑎᓚᐅᖅᓯᒪᔪᑦ 
ᐊᑕᐅᓯᑐᐊᑯᓗᒻᒥᒃ ᐱᓕᕆᐊᕐᒥᒃ ᑕᐃᑲᓂ ᐊᒻᒪᓗ ᐳᑭᖅᑕᓕᒃᑯᑦ 
ᐱᑕᖃᕋᑎᑦ. ᑕᒪᓐᓇ ᑕᑯᒃᓴᐅᑎᑦᑎᕗᖅ ᒐᕙᒪᒃᑯᓐᓅᖓᙱᑦᑐᑦ, 
ᑎᒥᐅᔪᑦ ᐊᐅᓚᑦᑎᔪᑦ ᐅᑭᐅᖅᑕᖅᑐᒥ ᑕᑎᖃᖃᑦᑕᓚᐅᖅᑐᑦ 
ᐅᑭᐅᖅᑕᖅᑐᓕᕆᔨᒻᒪᕆᓐᓂᒃ ᖃᐅᔨᒪᔨᓂᒃ ᑐᑭᓯᓂᐊᕐᒪᑕ 
ᖃᓄᐃᑦᑑᓂᖏᓐᓂᒃ ᐊᒻᒪᓗ ᐸᕐᓇᐅᓯᐅᕐᓗᑎᑦ.60  

ᒐᕙᒪᒃᑯᑦ ᑕᒫᓂ ᐊᕐᕌᒎᔪᓂ ᐋᖅᑮᓚᐅᖅᓯᒪᔪᑦ ᐅᑭᐅᖅᑕᖅᑐᒥ 
ᐃᓅᓯᓕᕆᓂᕐᒧᑦ ᖃᐅᔨᓴᖅᑏᑦ ᑎᒥᖓᓂᒃ, 1973 ᓇᓪᓕᕐᒪᑦ 
ᖃᐅᔨᒪᕚᓪᓕᖅᑎᑦᑎᓂᖅᓴᐅᒻᒪᕆᐅᓚᐅᖅᓯᒪᔪᑦ ᐃᓚᑰᓗᐊᕐᓂᖏᑦ 
ᑲᓇᑕᒥᐅᑦ ᖃᐅᔨᒪᓂᕆᔭᖏᑦ ᐅᑭᐅᖅᑕᖅᑐᑉ ᒥᒃᓵᓄᑦ. ᑎᒥᐅᔪᑉ 
“ᐱᓇᓱᐊᒐᕆᓚᐅᖅᑖ ᑲᔪᖏᖅᓴᐃᓗᑎᑦ, ᑮᓇᐅᔭᖃᖅᑎᑦᑎᓗᑎᑦ, 
ᐊᒻᒪᓗ ᐃᓅᓯᓕᕆᓂᕐᒧᑦ ᖃᐅᔨᓴᕐᓗᑎᑦ ᐱᖅᑯᓯᑐᖃᖅᑎᒍᑦ 
ᐊᒻᒪᓗ ᐅᓪᓗᒥᐅᔪᖅ ᐱᕙᓪᓕᐊᔪᓕᕆᔭᐅᒍᓐᓇᕐᓂᖓᓂᒃ 
ᐊᒻᒪᓗ ᐃᓕᖅᑯᓯᖏᓐᓂᒃ ᑲᓇᑕᒥ ᐅᑭᐅᖅᑕᖅᑐᖓᑕ. 
ᐱᓇᓱᐊᒐᖃᖅᑐᑎᑦ ᑐᙵᕕᓕᐅᕋᓱᐊᓚᐅᖅᓯᒪᔪᑦ ᖃᐅᔨᓵᕐᒥᒃ 
ᓇᓕᐊᑐᐃᓐᓇᖅ ᐋᖅᑭᒃᓯᒪᓂᖃᐅᑦᑎᐊᖅᑐᓂᒃ ᐃᓅᓯᕐᒥᒃ, 
ᓂᕈᐊᖅᑕᐅᔪᓕᕆᓂᕐᒧᑦ ᒐᕙᒪᒃᑯᓐᓄᑦ, ᐊᒻᒪᓗ ᐱᕙᓪᓕᐊᔪᓕᕆᓂᖅ 
ᐅᓪᓗᒥᒨᖓᓕᖅᑎᑕᐅᓇᓱᐊᑦᑎᐊᖁᓪᓗᒍ ᐅᑭᐅᖅᑕᖅᑐᖅ 
ᐱᔭᐅᕝᕕᐅᒍᓐᓇᕋᔭᕐᒪᖔᑕ ᓇᑭᒃ.”61 ᐅᑭᐅᖅᑕᖅᑐᒥ 
ᐃᓅᓯᓕᕆᓂᕐᒧᑦ ᖃᐅᔨᓴᖅᑏᑦ ᑎᒥᖓ “ᓄᓇᕐᔪᐊᕐᒥ 
ᖃᐅᔨᒪᔭᐅᓕᓚᐅᖅᓯᒪᔪᑦ ᑕᒪᐃᓐᓂ ᐱᐅᓛᒃᑯᑦ ᐃᓅᓯᓕᕆᓂᕐᒧᑦ 
ᖃᐅᔨᓴᖅᑎᒻᒪᕆᐅᒍᓐᓇᖃᑦᑕᕐᓂᖏᓐᓂᒃ.” ᐃᓛᓐᓂᒃᑯᑦ ᓴᖅᑭᖅᓯᒪᔪᑦ 
ᖃᐅᔨᓵᒥᓂᖏᑦ ᑎᑎᖅᑲᑦ ᑕᒻᒪᖅᓯᒪᔪᕐᓂᐊᕈᓯᐅᓕᓚᐅᖅᓯᒪᓪᓗᑎᑦ 
ᐱᓕᕆᕝᕕᒻᒧᑦ.62 ᐅᒡᒍᕐᓇᖅᑐᓂ, ᐊᒥᓱᑦ ᐱᓕᕆᐊᑦ ᔭᓗᓇᐃᑉ−
ᒨᖅᑲᖅᑕᐅᑎᓪᓗᒋᑦ ᐅᑭᐅᖅᑕᖅᑐᒥ ᐃᓅᓯᓕᕆᓂᕐᒧᑦ ᖃᐅᔨᓴᖅᑏᑦ 
ᑎᒥᖓ ᐃᖅᑲᓇᐃᔮᕆᔭᐅᔪᑦ ᑭᒃᑯᓐᓄᑦ ᑲᒪᒋᔭᐅᓂᐊᕐᒪᖔᑕ 
ᓇᓗᓇᐃᔭᖅᓯᒪᓂᖏᑦ ᐋᖅᑭᒃᑕᐅᓯᒪᔪᑦ ᐊᓯᔾᔨᓕᓚᐅᖅᓯᒪᔪᑦ 
1968−ᖑᑎᓪᓗᒍ, ᒍᕋᒻ ᕉᓕ ᐅᖃᐅᓯᕆᔭᒥᓂᕆᓪᓗᓂᒋᑦ ᓂᒃᓴᓐᒧᑦ, 
“ᐊᑐᖅᑕᒥᓂᐅᓪᓗᑎᑦ ᐊᐅᓚᓂᖃᑦᑎᐊᕐᓂᐊᑎᓐᓇᒥᒃ.”

ᐱᕙᓪᓕᐊᔪᓕᕆᓂᖅ ᐊᒻᒪᓗ 
ᐃᓕᖅᑯᓯᖅ: ᒪᕐᕈᓕᐊᒃ 
ᐊᑲᐅᙱᓕᐅᕈᑎᓕᐅᑐᐃᓐᓇᖅᑑᒃ 
ᑕᒪᒃᑮᒃ ᐸᕐᓇᐅᓯᐅᕐᓂᕐᒧᑦ ᐅᑭᐅᖅᑕᖅᑐᒥ
ᕿᑭᖅᑖᓗᒻᒥ ᑲᒪᒋᔭᐅᔪᒻᒪᕆᐅᓕᓚᐅᖅᓯᒪᔪᖅ ᐊᑐᖅᑕᐅᓪᓗᓂ 
1950−ᖏᓐᓂ ᐊᔾᔨᐅᙱᓚᖅ ᑕᐃᑲᓂ ᓄᓇᖓᓂ ᐅᕝᕙᓘᓐᓃᑦ 
ᐊᑐᖅᑕᐅᔪᒥᒃ, ᑲᓇᑕᑉ ᐊᑐᖃᑦᑕᕐᓂᑯᑐᖃᖏᓐᓂᒃ ᖃᐅᔨᒪᔨ ᐋᓐᑕᓂ 
ᔭ. ᕼᐊᓪ ᑎᑎᕋᖅᓯᒪᔪᖅ ᑕᒪᔅᓱᒥᖓ

ᒪᕐᕉᒃ ᐱᓪᓚᕆᑦᑐᐊᓘᒃ, ᐊᐳᕈᑎᖃᖅᑑᒃ 
[ᑕᐃᒪᐃᑦᑐᑎᒃ] ᓄᔪᐊᖅᑑᒃ 
ᐃᓄᓐᓂᒃ ᓅᑉᐸᓪᓕᐊᑎᓪᓗᑕ ᑕᒫᓂ 
ᐊᑐᖅᑕᐅᕙᓪᓕᐊᔪᒥᒃ ᐃᓅᓯᕆᔭᐅᔪᑦ 
ᑲᒪᒋᔭᐅᓗᐊᓕᖅᑎᓪᓗᒋᑦ 
ᐊᓯᔾᔨᖅᑐᒻᒪᕆᐅᓕᖅᑎᓪᓗᑕ. ᐊᑕᐅᓯᖅ 
ᐅᐊᑦᑎᐊᕈᕐᓂᓴᐅᔪᒥᒃ ᓄᔪᐊᖅᑐᖅ 
ᑕᐅᓄᖓ ᐱᑐᖃᕐᒧᑦ ᐅᖃᐅᓯᓕᕆᓂᕐᒧᑦ, 
ᐃᓕᖅᑯᓯᕐᒧᑦ, ᑲᓇᑕᒥ, ᐱᕙᓪᓕᐊᓂᕐᒥᒃ 
ᐊᒻᒪᓗ ᒐᕙᒪᓕᕆᓂᕐᒧᑦ ᑭᒡᓕᖃᖅᑕᖏᓐᓂᒃ. 
ᐊᓯᐊᓗ ᐊᔭᐅᕆᔪᖅ ᑕᑯᔭᐅᔪᓐᓇᖅ 
ᐊᒃᓱᕈᕈᕈᑎᖃᖅᑐᖅ ᐊᒥᓱᓄᑦ ᓄᓇᕐᔪᐊᑉ 
ᐃᓄᖏᑦᑕ ᖃᓪᓗᓇᕐᔨᕐᖓᑦ ᐃᓕᖅᑯᓯᖏᓐᓂᒃ 
ᒪᓕᖁᔨᙱᑦᑐᑦ ᐊᒻᒪᓗ ᐃᑲᔪᖅᑐᐃᓪᓗᑎᑦ 
ᑕᒪᒃᑯᓂᖓ ᐱᒻᒪᕆᒋᔭᐅᔪᓂᒃ, ᐱᓕᕆᕝᕕᓂ, 
ᐊᒻᒪᓗ ᓂᕈᐊᖅᑕᐅᓯᒪᓲᑎᒍᑦ ᒐᕙᒪᑦ 
ᐱᔪᓐᓇᐅᑎᖃᕐᓂᕋᕐᓂᖏᓐᓂᒃ ᐅᑉᐱᕈᓱᑦᑐᑎᑦ 
ᐊᑐᖅᑕᐅᓪᓚᕆᒋᐊᖃᕐᒪᑕ ᐊᔾᔨᐅᙱᑦᑐᒥᒃ 
ᐱᓕᖁᓪᓗᒋᑦ ᐱᑖᖁᓪᓗᖏᓪᓘᓐᓃᑦ ᑕᒫᓂ 
ᓄᓇᕐᔪᐊᕐᒥ.63

ᐃᓕᓴᕆᔭᐅᓯᒪᔪᖅ ᐃᓱᒪᒋᔭᐅᓪᓗᐊᑕᖅᑐᑦ ᐅᑉᐱᕆᔭᐅᓂᖏᑦ 
ᑲᓇᑕᑉ ᖃᓪᓗᓇᕐᔨᕐᖓᑦ ᐃᓕᖅᑯᓯᖏᓐᓂᒃ ᐱᖅᑯᓯᖏᓐᓂᒃ 
ᐅᖃᐅᓯᖏᓐᓂᓪᓗ ᐊᑐᖅᐸᓪᓕᐊᑎᑕᐅᓯᒪᓂᖏᑦ 
50 ᐊᕐᕌᒎᓚᐅᖅᓯᒪᔪᓂᒃ, ᑕᐃᒫᑎᒋᐊᓗᒃ 
ᐊᐳᕈᑕᐅᒋᐊᖃᓚᐅᙱᑦᑑᒐᓗᐊᖅ. ᑕᐃᑲᓂᑐᖃᖅ ᐅᖃᐅᑕᐅᓯᒪᕗᖅ 
ᐱᕙᓪᓕᐊᔪᓕᕆᓂᖅ ᑐᓂᔭᐅᔪᓐᓇᕐᒪᑦ ᑕᐃᒃᑯᓄᖓ 
ᐱᕙᓪᓕᐊᓯᒪᒌᖅᑐᓂᒃ ᑕᑎᒋᔭᕐᒥᓄᑦ, ᐊᑐᖅᑕᐅᒍᓐᓇᕋᔭᖅᑑᓪᓗᓂ 
ᐃᓄᓐᓄᑦ ᒪᓕᒋᐊᓯᓲᕐᓄᑦ ᐃᓴᒃᓯᒪᔪᑦ ᐱᕙᓪᓕᐊᓂᕐᒧᑦ 
ᐱᕕᖃᕐᓂᖏᓐᓂᒃ, ᐊᒻᒪᓗ ᐱᕚᓪᓕᖅᑕᐅᔪᓐᓇᖅᑐᓂ 
ᐃᖅᑯᓯᕆᔭᐅᓲᑦ ᖁᔭᓈᖅᑕᐅᒍᑎᑦ ᐊᒻᒪᓗ ᑭᓇᐅᓂᖏᑦ 
ᖁᔭᓈᖅᑕᐅᕙᓪᓕᐊᓕᕐᓗᑎᑦ ᐊᓯᐅᔨᓗᑎᓪᓗ. ᑕᒪᓐᓇ 
ᐊᑲᐅᙱᓕᐅᕈᑕᐅᔮᖅᑑᒐᓗᐊᖅ ᐅᓪᓗᒥᐅᓕᖅᑐᖅ ᐅᖃᐅᑕᐅᓲᕐᒧᑦ 
ᓲᕐᓗᒃ “ᐅᓇᑕᕐᓂᖏᑦ ᐃᓱᓕᑕᐅᖁᓪᓗᒍ ᐅᓇᑕᐅᓂᖓ” 
ᐅᕝᕙᓘᓐᓃᑦ “ᐃᓱᓕᓐᓂᖓ ᐊᑐᖅᑕᐅᖃᑦᑕᕐᓂᑯᕐᓂᒃ,” 
ᐊᒥᓱᑦ ᐅᖃᐅᓰᑦ ᐱᐅᔫᓂᕋᖅᑕᒥᓂᐅᓂᖏᑦ ᐊᒻᒪᓗ 
ᐱᓇᓱᐊᒐᖃᑦᑎᐊᕐᓂᑯᒥᓂᖏᑦ ᑲᓇᑕᑉ ᓂᒋᐊᑕ ᒐᕙᒪᖓ 
ᐊᑐᖅᑎᑦᑎᓇᓱᐊᖏᓐᓇᕐᓂᖅᓴᐅᑎᑦᑎᒐᓱᐊᓚᐅᖅᑐᖅ ᐊᒻᒪᓗ 
ᐱᕙᓪᓕᐊᔪᓕᕆᕙᓐᓂᖏᑦᑕ ᐊᔾᔨᖃᓕᖅᑎᑦᑎᓇᓱᐊᖅᑐᑎᑦ 
ᐃᓄᒻᒪᕇᑦ ᐃᓅᖏᓐᓂᒃ.



22ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᓱᒪᒋᐊᓐᖓᐅᑎᖏᑦ ᑲᓇᑕᒥ ᓵᓚᖃᑖᖅᑲᕐᓂᕐᒥᑦ

ᐊᑕᐅᓯᖅ ᐱᓕᕆᐊᖃᕈᒪᒍᑎᒋᔭᐅᔪᒪᓯᒪᓂᖓ ᕿᑭᖅᑖᓗᒻᒥ 
ᑕᐃᑲᙵᑦ 1950 ᑎᑭᑦᑐᒍ ᐃᒪᓐᓇᑐᖄᓘᒐᓗᐊᕐᒧᑦ 1970 
ᓯᕗᒧᑦ ᑕᐅᑐᓐᓂᖃᖅᑐᑎᐅᓚᐅᕐᒪᑦ. ᖄᖓᒍᒃᑲᓐᓂᖅ 
ᑐᐊᕕᕐᓇᖅᑐᕐᔫᔮᕐᓂᖅᓴᐅᓪᓗᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐊᒻᒪᓗ ᐊᓯᖏᓐᓄᑦ ᐊᒃᓱᕈᕈᑕᐅᔪᓄᑦ ᑐᑭᓯᐅᒪᔭᐅᓚᐅᕐᓂᖏᑦ 
ᐅᑭᐅᖅᑕᖅᑐᒥ ᐃᓅᓯᖏᑦ ᐱᔪᓐᓇᓚᐅᙱᓚᑦ 
ᐊᑐᓕᕐᓗᑎᑦ, ᐊᒻᒪᓗ ᑲᓇᑕᑉ ᓕᓂᒋᐊᑕ ᑖᒃᓰᔭᐃᕙᑦᑐᑦ 
ᐃᑲᔪᖅᑐᕈᒪᓚᐅᙱᑦᑐᓂᒋᑦ, ᐊᓯᔾᔨᑲᓪᓚᓗᐊᓚᐅᕐᒪᑦ ᔫᑳᓐ−ᒥ 
ᒎᓗᓐᓂᐊᖅᑐᐊᓘᓕᖅᑎᓪᓗᒋᑦ 1896–1898 ᐊᒻᒪᓗᒃᑲᓐᓂᖅ 
ᐅᓇᑕᖅᑏᑦ ᑐᐊᕕᕐᓇᖅᑐᓕᕆᓕᕐᓂᖏᑦ 1941–1945. 
ᕿᑭᖅᑖᓗᒻᒥ 1950−ᐅᑎᓪᓗᒍ, ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᔪᑦ 
ᐊᔭᐅᖅᑕᐅᓕᓚᐅᖅᓯᒪᒋᕗᑦ ᒪᕐᕉᓐᓂᒃ ᑕᐅᑐᓐᓂᖃᖅᑑᓐᓄᒃ 
ᓯᕗᓂᒃᓴᑉ ᖃᓄᐃᑦᑑᖁᔭᐅᒐᔭᕐᓂᖓᓂᒃ. 

ᓯᕗᓪᓕᖅᐹᒥᒃ ᐃᓄᒻᒪᕇᑦ ᐃᓅᓯᖃᐃᓐᓇᕆᐊᖃᕐᒪᑕᒎᖅ 
“ᐱᖅᑯᓯᑐᖃᕐᒥᑎᒍᑦ ᐃᓅᓯᖃᕐᓗᑎᑦ,” ᐃᓚᖏᑦ 
ᑕᐅᑐᙳᐊᖅᐸᓚᐅᖅᑐᑎᑦ ᑕᐃᒪᐃᑦᑑᒋᐊᖏᓐᓂᒃ, 
ᐃᓚᖏᓪᓗ ᐋᖅᑭᒋᐊᕆᔭᕆᐊᖃᖅᑐᑎᑦ ᑕᐅᑐᑦᑐᑎᑦ 
ᓂᕐᔪᑎᖃᕈᓐᓃᖅᑐᖏᔭᐅᓪᓗᓂ, ᐊᑐᓕᖅᑐᑎᑦ 
ᓄᑖᕐᓂᒃ ᐊᑐᖅᑕᐅᓲᕐᓂᒃ ᑭᒃᑯᑐᐃᓐᓇᐃᑦ 
ᐃᒻᒥᒃᑯᓪᓗ ᐋᓐᓂᐊᖅᑕᐃᓕᒪᖃᑦᑕᕐᓂᖏᑦ, 
ᐊᒻᒪᓗ ᑐᑭᓯᓇᓱᐊᕐᓂᖅᓴᐅᓕᖅᑐᑎᓪᓗ 
ᐱᔭᕆᐊᑐᓂᖅᓴᐅᕙᓪᓕᐊᑐᐃᓐᓇᖅᑐᓂᑦ ᐱᕕᖃᓕᕐᓂᖏᓐᓂᒃ 
ᐊᒻᒪᓗ ᐱᔭᐅᔪᒪᔪᑦ ᐊᒥᓲᓂᖅᓴᐅᓕᖅᑐᑎᑦ ᑕᒪᐅᖓ 
ᐅᑭᐅᖅᑕᖅᑐᒨᖅᐸᓪᓕᐊᔪᑦ ᐊᒥᓲᓕᖅᑎᓪᓗᒋᑦ ᐅᑭᐅᖅᑕᖅᑐᒧᑦ. 
ᑕᒪᑯᐊ ᑲᑉᐱᐊᒋᔭᐅᔪᑦ ᐊᒻᒪᓗ ᐊᑐᖅᑕᐅᒍᒪᔪᑦ 
ᐊᔾᔨᒌᑦᑐᒡᒍᑕᐅᕙᓚᐅᖅᑐᑦ ᑐᒃᓯᐊᕐᕕᓕᕆᕙᑦᑐᓄᑦ ᐊᑐᖅᑕᐅᓪᓗᑎᑦ 
ᐊᒻᒪᓗ ᐳᑭᖅᑕᓕᒃᑯᓐᓄᑦ.

ᑭᖑᓪᓕᖅ, ᐊᐃᕙᐅᑎᔭᐅᔪᖅ ᑕᐅᑦᑐᖃᕐᓂᖏᓐᓄᑦ 
ᑕᐃᒪᐃᑉᐸᓚᐅᕐᒥᔪᑦ: ᐃᓄᒻᒪᕇᑦ ᓄᓇᒥ 
ᕿᒪᐃᓛᕐᓂᐊᕋᓱᒋᔭᐅᒥᐊᖅᑐᑎᑦ ᐊᒻᒪᓗ ᐃᓴᒃᓯᒪᓗᑎᑦ 
ᑮᓇᐅᔭᓕᐅᕐᓂᕐᒧᑦ ᐃᖅᑲᓇᐃᔮᖃᓕᕐᓗᑎᑦ ᐅᓪᓗᒥᐅᓕᖅᑐᖅ, 
ᓴᓇᔨᖃᐅᓕᕐᓗᓂ ᐅᑭᐅᖅᑕᖅᑐᖅ ᓱᑲᑦᑐᒥᒃ ᑮᓇᐅᔭᓂᑦ 
ᐊᑐᓕᕐᓗᑎᑦ ᐅᓇᑕᖅᑎᒃᑯᑦ ᐋᖅᑮᓂᖏᓐᓄᑦ ᐊᒻᒪᓗ 
ᐅᔭᕋᓐᓂᐊᕐᕕᐅᓗᓂ, ᐅᖅᓱᐊᓗᒃᓴᒥᒃ ᐊᒻᒪᓗ ᒑᓯᒥᒃ. 
ᐊᔾᔨᒌᙱᑦᑐᑎᑦ ᐱᔾᔪᑎᖏᑦ, ᐊᒻᒪᓗ ᓱᖅᑯᐃᓇᖅᑐᑯᓗᓐᓂᒃ 
ᓇᓗᓇᐃᕈᑎᑕᖃᙱᑦᑎᓪᓗᒍ ᑲᔪᓯᓂᖃᕈᓐᓇᕐᓂᖓᓂᒃ, 
ᑭᖑᓪᓕᖅ ᑕᒪᓐᓇ ᑕᐅᑐᑦᑕᐅᓂᖓ − ᑕᐅᑐᑦᑕᐅᔪᖅ 
ᖃᓪᓗᓇᕐᔨᕐᖓᑦ ᐃᓕᖅᑯᓯᖏᓐᓂᒃ ᐊᑐᖔᓕᕋᔭᕐᓂᖏᑦ ᐊᒻᒪᓗ 
ᐱᕙᓪᓕᐊᔪᓕᕆᓂᖏᑦ — ᐅᑉᐱᕆᔭᒻᒪᕆᐊᓘᓕᓚᐅᖅᓯᒪᕗᖅ 
ᒐᕙᒪᒃᑯᑦ ᑮᓇᐅᔭᓂᒃ ᐊᑐᓕᖅᑎᓪᓗᒋᑦ ᐃᓕᓐᓂᐊᕐᕕᓕᐅᖅᑐᑎᑦ, 
ᐃᒡᓗᓕᐅᖅᑐᑎᑦ, ᐅᓇᑕᖅᑎᒃᑯᑦ ᐱᖁᑎᕐᔪᐊᖏᓐᓂᒃ ᓴᓇᓪᓗᑎᑦ, 
ᐊᒻᒪᓗ ᐊᓯᖏᑦ ᐱᓇᓱᐊᒐᖃᖅᑐᑦ ᑲᓇᑕᑉ ᓂᒋᐊᑕ ᐃᓅᓯᖏᑦ 
ᐅᑭᐅᖅᑕᖅᑐᒨᖅᑎᑕᐅᓇᓱᐊᖅᑎᓪᓗᒋᑦ. ᓄᑖᑦ ᐱᖁᑎᕐᔪᐊᑦ 
— ᐱᓗᐊᖅᑐᒋᑦ ᐃᓕᓐᓂᐊᕐᕖᑦ, ᓘᒃᑖᓕᐊᕐᕖᑦ ᐊᒻᒪᓗ 
ᐃᒡᓗᐃᑦ — ᐊᑭᓕᐅᑕᐅᓇᓱᐊᖅᐸᓚᐅᖅᑐᑦ ᐃᓄᒻᒪᕆᖕᓄᑦ 

ᕿᒪᐃᓂᖏᑕ ᓄᓇᒥ. ᒐᕙᒪᑐᖃᒃᑯᑦ ᐱᔪᓐᓇᕐᓂᓖᑦ ᑕᑯᓚᐅᕐᒪᑕ 
ᐃᓕᓐᓂᐊᕆᐊᖃᑦᑕᕐᓂᖅ ᐊᒻᒪᓗ ᓱᓇᒃᑯᑖᓕᕆᓂᕐᒧᑦ 
ᐱᓕᒻᒪᒃᓴᕐᓂᖅ ᐱᕐᔪᐊᖑᓚᐅᕐᒪᑦ ᐱᕙᓪᓕᐊᑎᑦᑎᒍᓐᓇᕐᓗᓂ 
ᐊᒻᒪᓗ ᓯᕗᓂᒃᓴᒥ ᐃᓅᖃᑦᑎᐊᕋᔭᕐᓂᖏᓐᓂᒃ ᐃᓄᒻᒪᕇᑦ. 
ᐱᕙᓪᓕᐊᓂᖅ ᑕᑯᔭᐅᕙᓚᐅᖅᑐᖅ ᐊᑐᖅᑕᐅᖔᕋᔭᕐᓂᖓᓂᒃ 
ᓄᖅᑲᖅᑎᒐᒃᓴᐅᙱᓪᓗᓂ, ᓂᕈᐊᖅᑕᐅᖔᕈᒪᓱᒋᔭᐅᓪᓗᓂ 
ᐃᓄᒻᒪᕆᓐᓄᑦ ᐃᓕᓐᓂᐊᕐᓂᖅ ᐅᕝᕙᓘᓐᓃᑦ 
ᐃᓛᒃᑰᖓᓕᖅᑎᑕᐅᙱᖔᕐᓗᑎᑦ.64 “ᐃᓕᓐᓂᐊᕐᓂᖅ 
ᐊᕝᕕᐊᕈᑕᐅᓛᖑᕗᖅ ᐃᓯᑭᒨᑦ ᐊᒻᒪᓗ ᐊᓪᓚᐃᑦ ᐊᓂᒎᑎᓯᒪᔭᖓ,” 
ᐱᓕᕆᕝᕕᒻᒥ ᐅᖃᓕᒫᒐᕋᓛᓕᐊᕆᔭᐅᓯᒪᔪᖅ ᐅᖃᖅᓯᒪᔪᒥᓂᐅᓪᓗᓂ 
ᓄᓇᑦᓯᐊᕐᒥᐅᑦ 1957−ᒥ ᐅᔾᔨᖅᓱᖅᑎᑦᑎᓚᐅᖅᑎᓪᓗᒋᑦ 
ᐃᓛᒃᑯᖓᑎᓪᓗᒋᑦ ᐃᓄᒻᒪᕇᑦ “ᓄᑖᕐᓂᒃ ᓄᓇᓕᓐᓄᐊᖅᓯᒪᔪᓄᑦ 
ᐃᓂᓪᓚᕈᓐᓇᙱᑦᑑᑎᓪᓗᒋᑦ” ᐃᓛᒃᑰᖓᓕᖅᑎᑕᐅᒍᒪᓯᒪᓂᖏᑦ: 
“ᑕᒪᓐᓇ ᐋᖅᑭᒍᑎᒋᔭᐅᓯᒪᕗᖅ ᐊᓯᖏᓐᓂᒃ ᓄᓇᓕᕐᔪᐊᖑᔪᓂᑦ, 
ᑭᓯᐊᓂᓕ ᑲᓇᑕᒥ ᐋᖅᑭᒍᑕᐅᓂᐊᑎᓚᖅ. ᐃᓛᒃᑰᖓᓕᖅᑎᑦᑎᓂᖅ 
ᐊᖏᕈᑎᖏᔭᐅᓚᐅᙱᒻᒪᑦ ᑲᓇᑕᒥ.”65 ᐊᑐᐃᓐᓇᕐᓗᒍ, 
ᐱᓕᕆᕝᕕᒻᒥ ᓴᖅᑭᖅᑎᑕᐅᓯᒪᔪᑦ ᑎᑎᖅᑲᑦ ᐊᒻᒪᓗ ᒐᕙᒪᒃᑯᓐᓂ 
ᐃᖅᑲᓇᐃᔭᖅᑐᓄᑦ ᓴᖅᑮᓯᒪᓂᖏᑦ ᐅᖃᖃᑦᑕᕐᓂᖏᓪᓗ 
ᐃᓕᓐᓂᐊᕐᓂᖅ ᓂᕆᐅᓐᓂᖅᑖᖅᑎᑦᑎᓯᒪᑦᑎᐊᖅᐳᖅ ᓯᕗᓂᒃᓴᒧᑦ. 
ᐋᖅᑮᒍᑎᑦ ᐃᓛᒃᑯᖓᓕᖅᑎᑦᑎᒍᑎᒥᒃ ᐊᓯᐊᒍᖔᖅ ᐃᓕᖅᑯᓯᕐᒥᒃ 
ᐊᓯᔾᔩᓗᐊᕋᔭᕐᒪᑦ, ᐃᓕᓴᕆᔭᐅᓯᒪᔪᑦ ᑐᓴᖅᑎᑦᑎᒍᑎᖏᑦ 
ᑲᓇᑕᒥ ᒥᐊᓕᒐᕐᓂᓗ ᒥᐊᒃᓯᑯᒥᓗ ᐃᓄᑐᐃᓐᓇᕐᓄᑦ 
ᐱᔾᔪᑕᐅᖓᔭᕐᒪᑦ ᐊᒻᒪᓗ ᑲᓇᑕᑉ ᐅᑭᐅᖅᑕᖅᑐᖓᓂ ᐊᐅᓚᑦᑎᔩᑦ 
ᐊᑐᖅᑕᐅᖁᔭᐅᙱᑦᑐᒦᖔᓕᖅᑎᑦᑎᒐᔭᖅᑐᓂ.

ᑕᐃᒪᙵᓂᑦ, ᐃᓕᓐᓂᐊᓕᓵᖅᑐᑦ ᓄᑕᖅᑲᑦ ᐊᒻᒪᓗ 
ᓱᓇᒃᑯᑖᓕᕆᓂᕐᒧᑦ ᐱᓕᒻᒪᒃᓴᒍᑏᑦ ᐃᓐᓇᕐᓄᑦ 
ᐱᓇᓱᐊᒐᕆᔭᒻᒪᕆᐅᓕᓚᐅᖅᓯᒪᔪᑦ ᒐᕙᒪᒃᑯᓐᓂ ᐅᖃᐅᓯᒃᓴᐅᔪᓂᑦ 
ᓴᖅᑭᖅᑎᑕᐅᓯᒪᔪᑦ ᑲᓇᑕᒥᐅᑕᕐᓄᑦ ᐃᓄᑐᐃᓐᓇᖏᓐᓄᑦ. ᐃᓕᓴᐃᔩᑦ 
ᑎᒃᑯᐊᖅᑕᐅᓯᒪᕙᓚᐅᖅᓯᒪᒐᒥᒃ ᓄᓇᓕᐅᖏᓐᓇᕐᓂᐊᓕᖅᑐᓄᑦ, 
ᑖᒃᑯᐊᖑᙱᑦᑐᖅ ᐃᓚᒌᑦ ᓄᓇᒋᕙᒃᑕᖓᓂᒃ, ᑕᒪᐃᓐᓂ 
ᐃᓚᖐᑦᑐᑦ ᓄᓇᓕᑖᕆᔭᐅᔪᓅᖅᐸᓚᐅᖅᑐᑦ ᐊᕕᓐᓂᐊᑎᓐᓇᒥᒃ, 
ᓄᑦᑎᖅᑕᐅᓪᓗᑎᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ 
ᓂᕆᐅᒋᓚᐅᙱᑕᖓᑦ. ᒐᕙᒪᒃᑯᓐᓂ ᐃᖅᑲᓇᐃᔭᖅᑎᐅᔪᑦ 
ᐃᓛᓐᓂᒃᑯᑦ ᖃᕿᐊᓕᖅᐸᓚᐅᖅᑐᑦ ᓱᑲᑦᑐᒥᒃ ᐊᓯᔾᔨᕐᓂᖓ 
ᐸᕝᕕᓵᕆᒐᒥᒃ ᐋᖅᑭᒃᓯᒪᔭᕇᖅᑐᓂᑦ ᐃᓅᖃᑎᒌᓂᒃ ᐃᓚᒌᑦᑐᓂᑦ 
ᐊᒻᒪᓗ ᐊᒥᓱᓂᒃ ᐃᓄᒻᒪᕆᖕᓂᒃ ᐊᑑᑎᖃᑦᑎᐊᖅᑐᓂᒃ 
ᐱᓕᕆᐊᒃᓴᖃᕈᓐᓂᖅᑎᑦᑎᒍᑕᐅᓯᒪᓪᓗᓂ ᑎᒍᒥᐊᖅᐸᓚᐅᖅᑕᖏᑦ 
ᐃᓅᓯᖏᓐᓂᒃ, ᐱᓗᐊᖅᑐᒋᑦ ᑖᒃᑯᐊ ᐃᓐᓇᒻᒪᕇᑦ ᐊᒻᒪᓗ 
ᐊᓯᕙᖅᑏᑦ. ᐊᒥᓱᑦ ᐅᓪᓗᒥᐅᔪᖅ ᓇᓕᒧᒌᙱᓐᓂᖏᑦ ᕿᑭᖅᑖᓗᒻᒥ 
ᓄᓇᓕᖏᓐᓂ ᖃᐅᔨᔭᒃᓴᐅᕗᑦ ᒐᕙᒪᒃᑯᑦ ᐃᓱᒪᒋᔭᖏᓐᓂᒃ 
ᐊᒻᒪᓗ ᖃᓄᐃᓕᐅᖅᓯᒪᒪᓂᖏᓐᓂᒃ 1950-ᖏᓐᓂ ᑎᑭᑦᑐᒍ 
1970−ᖏᓐᓄᑦ, ᓴᐳᒻᒥᐅᓯᖅᓯᒪᑎᑦᑎᕙᓚᐅᙱᑦᑐᑦ ᐊᓯᕙᕐᓂᕐᒥᒃ 
ᐃᓅᓯᖃᖃᑦᑕᕐᓂᖏᓐᓂᒃ ᐅᕝᕙᓘᓐᓃᑦ ᐃᓇᖏᖅᑕᐅᓗᑎᑦ 
ᓈᒻᒪᑦᑐᓂᒃ ᐊᑑᑎᖃᐅᑦᑎᐊᖅᑐᓂᒃ ᐃᖅᑲᓇᐃᔮᖑᔪᓂᑦ.



23ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᓱᒪᒋᐊᓐᖓᐅᑎᖏᑦ ᑲᓇᑕᒥ ᓵᓚᖃᑖᖅᑲᕐᓂᕐᒥᑦ

ᑕᒪᒃᑯᐊᓕᒫᑦ ᐊᑐᖅᑕᐅᕙᓪᓕᐊᓕᖅᑐᑦ ᓴᙲᓪᓕᖅᑎᑦᑎᓚᐅᖅᑐᑦ 
“ᐱᖅᑯᓯᑐᖃᕐᒥᒃ ᐃᓅᓯᕆᔭᐅᔪᒥᒃ” ᐊᒥᓱᑦ ᖃᓪᓗᓈᑦ 1950−
ᖏᓐᓂ ᐅᖃᖅᑐᒥᓂᐅᓪᓗᑎᑦ ᐃᑉᐱᒍᓱᑦᑎᐊᕐᓂᕋᐃᒻᒪᑕ 
ᐊᒻᒪᓗ ᓇᖅᑮᔪᒪᓪᓗᓂᒋᑦ. “ᐱᖅᑯᓯᑐᖃᖅᑎᒍᑦ ᐃᓅᓯᖅ” 
ᐃᓚᖓᒍᑦ ᑲᓇᑕᑉ ᓂᒋᐊᓂᕐᒥᐅᑕᕐᓄᑦ ᐋᖅᑭᒃᑕᐅᓯᒪᓂᑰᕗᖅ, 
ᐊᑯᓂᐅᔪᖅ ᐃᓄᒻᒪᕇᑦ ᓱᖏᐅᑎᓐᓇᖃᑦᑕᖅᓯᒪᒻᒪᑕ 
ᐅᕝᕙᓘᓐᓃᑦ ᐋᖅᑮᓪᓗᑎᑦ ᓄᑖᕐᓂᒃ ᐊᑐᖃᑦᑕᓕᖅᑕᒥᓂᒃ, 
ᓂᕆᐅᑦᑐᒥᓂᐅᓪᓗᑎᑦ ᐱᓗᐊᖅᑐᐊᓘᑎᑦᑎᒋᐊᖓᓂᒃ 
ᐃᓕᖅᑯᓯᑐᖃᖅᑎᒍᑦ ᐱᖅᑯᓯᑐᖃᒻᒪᕆᖏᓐᓂᒃ. 
(ᒫᓐᓇᒫᖑᓂᖅᓴᖅ ᓱᖏᐅᑎᔭᒻᒪᕆᐅᓚᐅᖅᓯᒪᔪᖅ 
ᒥᑭᒋᔾᔭᖅᑐᑎᑦ ᑮᓇᐅᔭᓕᐅᕋᓱᐊᖃᑦᑕᕐᓂᖏᑦ: ᑎᕆᒐᓂᐊᑦ 
ᐊᒻᒪᓗ ᐊᓯᖏᑦ ᑕᒪᐅᙵᖅᑎᑕᐅᓯᒪᔪᑦ ᐱᖁᑏᑦ 
ᐊᑐᖅᑕᐅᖏᓐᓇᓚᐅᖅᓯᒪᙱᑦᑑᒐᓗᐊᑦ ᖃᓪᓗᓈᓂᑦ 
ᐃᓅᖃᑎᖃᓚᐅᖅᑎᓐᓇᒋᑦ.) ᖄᖓᒍᒃᑲᓐᓂᖅ ᑕᒪᔅᓱᒧᖓ 
ᑐᑭᓯᐅᒪᔭᐅᑲᒻᒪᒃᓯᒪᔪᒧᑦ, ᖃᓪᓗᓈᑦ ᐱᐅᒃᓴᕐᓂᖏᑦ 
ᐱᖅᑯᓯᑐᖃᖅᑎᒍᑦ ᐃᓅᓯᕆᔭᐅᔪᑦ ᐅᓪᓗᒥᓕᓴᕐᓂᒃ 
ᐊᑐᖁᔨᙱᑐᒻᒪᕆᐅᓯᒪᒻᒪᑕ. ᑕᐅᑐᒃᓯᒪᒐᒥᒃ ᐃᓄᒻᒪᕇᑦ 
ᐱᕙᓪᓕᐊᒍᑎᒋᔭᐅᓯᒪᙱᑦᑐᒥᒃ ᐃᓅᓯᖃᖃᑦᑕᓲᑦ ᐊᒻᒪᓗ 
ᐱᕕᐊᖅᓴᖅᑐᑎᑦ ᓇᓕᒧᓐᓂᒃᑯᑦ ᐱᓕᕆᐊᖃᖅᑐᒋᓂᖏᑦ ᐃᓚᒌᑦᑐᑦ 
ᓄᓇᖅᑲᑎᒥᓄᓪᓗ; ᑕᒪᒃᑯᐊ ᐊᔾᔨᖃᐸᓗᒃᑐᒋᓚᐅᕐᒪᒋᑦ X-ᑑᓯᒥᐅᑎᑐᑦ 
ᐃᓅᓯᖃᖅᑐᑎᑦ. ᐅᓪᓗᒥᓴᕐᓂᒃ ᐊᑐᖁᔨᙱᑦᑐᓪᓕ, ᑭᓯᐊᓂ, 
ᓇᓚᐅᑦᑖᓚᐅᖅᑐᑦ ᐃᓄᒻᒪᕇᑦ ᐃᓕᖅᑯᓯᖓ ᓱᕋᑎᖅᑕᐅᓂᐊᕋᒥᒃ 
ᖃᓪᓗᓈᑦ ᐃᓅᖃᑎᒋᔭᐅᓕᕐᓗᑎᑦ ᐋᓐᓂᖅᓯᒍᓐᓇᕐᓂᖏᑦ ᖃᓪᓗᓈᑦ 
ᐃᓅᓯᖏᑦ, ᐱᐅᙱᑦᑐᑦ ᓲᕐᓗᒃ ᑯᔭᓐᓂᒃᑯᑦ ᖁᐱᕐᕆᔭᐅᓲᑦ ᐊᒻᒪᓗ 
ᓱᒃᑯᐊᕿᓄᑦ ᑕᑎᖃᓗᐊᕐᓂᖏᑦ. ᐅᓪᓗᒥᓕᓴᕐᓂᒃ ᐊᑐᖁᔨᙱᑦᑐᑦ, 
ᐱᓗᐊᖅᑐᒋᑦ ᐅᑉᐱᕆᔭᐅᓯᒪᔪᑦ ᐳᑭᖅᑕᓕᓐᓄᑦ ᑐᒃᓯᐊᕐᕕᓄᓪᓗ, 
ᐃᓄᒻᒪᕇᑦ ᖃᐅᔨᒪᓇᓱᒋᔭᐅᒐᑎᑦ ᐱᕙᓪᓕᐊᔪᓕᕆᓂᕐᒥᒃ 
ᖃᓄᐃᓕᐅᕐᓂᖃᖃᑦᑕᕈᓐᓇᕐᓂᖏᑦ ᑕᒪᐃᓐᓅᖓᓂᖅᓴᒃᑯᑦ. 

ᒐᕙᒪᒃᑯᑦ ᑕᑎᖃᓗᐊᓚᐅᖅᑐᑦ ᕼᐊᑦᓴᓐ ᕙᐃ ᑲᒻᐸᓂᖓᓂᒃ 
ᓂᐅᕕᖅᑎᑯᓐᓂᑦ ᐱᒻᒪᕆᐅᔪᑦ ᐱᐅᙱᑦᑑᓂᕋᖅᑕᐅᓂᖓ 
ᑮᓇᐅᔭᓕᐅᕋᓱᐊᕐᓗᓂ ᓱᒃᑲᐃᓐᓂᖅᓴᐅᑎᑦᑎᒻᒪᑦ ᐋᖅᑭᓐᓇᓱᐊᕐᓗᓂ 
ᑭᖑᓂᐊᒍᑦ ᑭᖑᓪᓕᕐᒥᒃ ᓄᓇᕐᔪᐊᕐᒥ ᐅᓇᑕᕕᔾᔪᐊᓚᐅᖅᑎᓪᓗᒋᑦ 
ᐱᕙᓪᓕᐊᓴᕋᐃᑎᓐᓂᖅᓴᐅᓪᓗᓂ ᑕᐃᒪᙵᓂᑦ ᓯᕗᓪᓕᕐᒥᒃ 
ᓄᓇᕐᔪᐊᕐᒥᐅᑦ ᐃᓇᑕᕕᔾᔪᐊᖅᑐᒥᓂᐅᓂᖏᓐᓂᒃ. 1924-ᖑᑎᓪᓗᒍ 
ᒐᕙᒪᒃᑯᓐᓂ ᐃᖅᑲᓇᐃᔭᖅᑎᐅᔪᑦ ᐅᖃᖅᑐᒥᓂᐅᔪᖅ ᑐᕌᓐᑐ 
ᐱᕙᓪᓕᐊᔪᓕᕆᔨᖏᖕᓂᒃ ᔅᑖᒥᒃ: 

ᐃᓅᓯᕆᔭᐅᓕᖅᑐᒥᒃ 
ᐊᑦᑐᖅᑕᐅᓯᒪᓂᖃᕋᓗᐊᖅᑎᓪᓗᒋᑦ 
100 ᐊᕐᕌᒍᓂᑦ... ᐊᒻᒪᓗ 
ᐱᔪᓐᓇᑦᑎᐊᕋᓗᐊᖅᑎᓪᓗᒋᑦ 
ᐃᓕᓐᓂᐊᕈᒪᓂᖃᖅᑐᑎᓪᓗ, 
ᐃᓯᑭᒨᑦ, ᐃᓕᓐᓂᐊᕐᓗᑎᑦ ᐊᓯᒥᓂᒃ 
ᑐᒃᓯᐊᕐᕕᒃᑯᓐᓂ ᐅᖃᓕᒫᕈᓐᓇᖅᑐᑦ 
ᑎᑎᕋᕈᓐᓇᖅᑐᑎᓪᓗ ᓇᒻᒥᓂᖅ 
ᐅᖃᐅᓯᖓᓂᒃ, ᐅᖃᐅᓯᓕᕆᔨᒻᒪᕆᐅᙱᑦᑐᑦ. 

ᖃᓪᓗᓇᐅᔭᕈᓐᓇᙱᑦᑐᑦ 
ᑕᐃᒪᐃᒋᐊᖃᕋᓗᐊᖅᑎᓪᓗᒋᑦ, ᐊᒻᒪᓗ 
ᖃᑦᑏᓐᓇᑯᓗᐃᑦ ᖃᓪᓗᓇᐅᔭᓲᑦ ᐃᓯᑭᒨᑦ. 
ᐃᓱᒪᒋᔭᐅᔪᑦ ᑕᐅᖅᓰᒍᑕᐅᓂᖏᑦ ᑕᐃᒪᐃᒻᒪᑦ 
ᓱᒃᑲᐃᑦᑐᓘᕗᑦ. ᑕᐃᒪᐃᓐᓂᖏᓐᓄᑦ ᖃᓪᓗᓈᑉ 
ᐃᓱᒪᒋᔭᕐᒥᓂᒃ ᐊᑐᕈᓐᓇᓕᖅᑎᓪᓗᒋᑦ, 
ᑮᓇᐅᔭᓕᐅᕐᕕᒃᓴᖃᙱᒻᒪᑕ. ᓈᒻᒪᑦᑑᕗᕐᓕ 
ᐅᖃᐅᓯᕆᓗᒍ  ᐊᑕᐅᓯᕐᒥᓘᓐᓃᑦ 
ᐃᓯᑯᒨᖅᑕᖃᙱᓚᖅ ᕿᑭᖅᑖᓗᒻᒥ 
ᐃᓱᒪᒍᓐᓇᖅᑐᒥᒃ ᐱᒻᒪᕆᐊᓘᓂᖏᓐᓂᒃ 
ᓇᒻᒥᓂᖅ ᓴᓇᕙᑦᑕᖏᑕ. ᒫᓐᓇᓕ 
ᑕᐃᒪ ᐱᐅᓛᒃᑯᑦ ᐅᐸᓗᖓᐃᖅᓯᒪᔪᑦ 
ᐃᓕᓐᓂᐊᕐᓗᑎᑦ, ᐊᒻᒪᓗ 
ᐃᓕᓐᓂᐊᕈᒪᒻᒪᕆᑦᑐᑎᑦ.66

1950 ᓇᓪᓕᕐᒪᓪᓕ, ᑕᒪᒃᑯᐊ ᐊᐃᕙᐅᑕᐅᔪᓐᓇᕐᓂᖏᑦ ᕼᐊᑦᓴᓐ 
ᕙᐃᓐ ᑲᒻᐸᓂᖓ ᓂᓪᓕᐅᑕᐅᓗᐊᕌᓗᒃᐸᓚᐅᙱᓚᖅ. ᑲᒻᐸᓂᐅᔪᖅ 
ᑮᓇᐅᔭᑎᒍᑦ ᖃᑭᔪᕐᔪᐊᒻᒪᕆᐅᓯᒪᕗᖅ ᒐᕙᒪᒃᑯᑦ ᓇᒻᒥᓂᖅ 
ᐱᔨᑦᑎᕐᓂᖓᑎᒍᑦ ᓂᒐᕕᓯᒪᔪᕐᔫᔮᖅᑐᓂ, ᑲᓇᑕᑉ ᑲᓇᓐᓇᖓᑕ 
ᐅᑭᐅᖅᑕᖅᑐᒥ ᖃᐅᔨᓵᖑᖃᑦᑕᕐᓂᖓ ᑕᒪᐅᙵᐅᑕᐅᓪᓗᓂ 1932−ᒥ 
ᑎᑭᑦᑐᒍ 1947, ᓇᒻᒥᓂᖁᑎᖃᖅᑐᑎᑦ ᑕᒪᐃᓐᓂᓕᒫᑦᑎᐊᑲᓴᒃ 
ᑕᒪᒃᑮᒃ ᐋᖅᑭᑦᑕᐅᓯᒪᔫᒃ ᑕᐅᖅᓰᓂᖃᕐᓂᖏᑦ, “ᐱᐅᓕᔭᖑᓪᓗᑎᑦ” 
− ᓂᕿᑎᒍᑦ ᓴᒃᑯᑎᒍᓪᓘᓐᓃᑦ − ᐃᓄᒻᒪᕆᓐᓄᑦ ᐱᔭᕆᐊᓕᓐᓄᑦ 
ᐊᒻᒪᓗ, ᑭᖑᓂᐊᒍᑦ 1945−ᒥ, ᑐᓂᐅᖅᑲᖅᑕᐅᓂᖏᑦ ᐃᓄᒻᒪᕇᑦ 
ᐃᓚᒌᑦᑐᓄᑦ ᐃᓚᒌᑦ ᓱᒃᑯᐊᕿᖏᑦ ᐱᓕᕆᐊᖓᑎᒍᑦ, ᑕᒪᐃᓐᓅᖓᔪᑦ 
ᑲᓇᑕᒥ ᐃᓅᓯᓕᕆᓂᕐᒧᑦ ᐱᓕᕆᐊᖅ, ᑮᓇᐅᔾᔭᒃᓵᕆᔭᐅᓪᓗᓂ 
ᖃᑦᑏᓐᓇᑯᓘᒐᓗᐊᕐᓂᒃ ᐱᔭᐅᕙᑦᑐᑦᑎᑦ ᑕᒪᐃᓐᓂ ᕿᑭᖅᑖᓗᒻᒥ 
ᓄᓇᓕᐅᔪᑦ. 

ᓇᓗᓇᐃᕐᓂᖓᓗ ᐃᓱᒪᒋᔭᐅᓂᖏᑦ ᐃᓚᒌᑦᑐᑦ ᓱᒃᑯᐊᕿᖏᑦ 
ᓴᙱᓂᖃᕐᓂᖓᓂᒃ ᐊᑑᑕᐅᖃᑦᑕᖅᑐᒥᓂᐅᒻᒪᑦ 
ᖁᔭᓈᖅᑕᐅᑐᐃᓐᓇᕆᐊᖃᙱᓚᖅ ᐃᓕᓴᕆᔭᐅᓯᒪᔪᓄᑦ 
ᐃᓱᒪᒋᔭᐅᓪᓗᐊᖅᐸᓚᐅᖅᓯᒪᔪᒥ. 1950−ᖏᓐᓂ, 
ᐃᓅᓯᖃᑦᑎᐊᕐᓂᕐᒧᑦ ᐊᐅᓪᓛᖅᑕᐅᔪᑦ ᐅᖓᑖᓃᑉᐸᓚᐅᖅᑐᑦ 40 
ᐳᓴᓐᑏᑦ ᐃᓄᒻᒪᕇᑦ ᑮᓇᐅᔾᔭᒃᓵᕆᔭᖏᑦ ᑎᓴᒪᐅᔪᖅᑐᓂᑦ ᑕᐅᖅᓰᕕᓂ 
ᐅᐸᒃᑕᐅᓲᑦ ᑲᓇᑕᑉ ᑲᓇᓐᓇᖓᑕ ᐅᑭᐅᖅᑕᖅᑐᒥ ᖃᐅᔨᓴᖅᑎᐅᔪᓄᑦ, 
ᐃᓚᒌᑦᑐᑦ ᓱᒃᑯᐊᕿᖏᑦ ᑖᒃᑯᐊᑐᐊᖅ ᐅᖓᑖᓃᑦᑐᑎᑦ 45−ᐅᓴᓐᑎᓂᒃ 
ᐱᖓᓱᓂᑦ ᕿᑭᖅᑖᓗᒻᒥ ᓄᓇᐅᔪᓂᑦ67. ᐊᔾᔨᒋᙱᑦᑐᓂᒋᑦ, 
ᒥᖅᑯᓖᑦ ᐃᒪᓐᓇᒃᑲᓐᓂᐅᕙᑦᑐᑎᑦ 29−ᐳᓴᓐᑎᑦ ᐅᓂᒃᑲᐅᑕᐅᓯᒪᔪᑦ 
ᑮᓇᐅᔾᔭᒃᓵᕆᔭᒥᓂᐅᓂᕋᖅᑕᐅᓪᓗᑎᑦ. ᐊᑭᖃᕐᓂᖓ ᐃᓄᐃᑦ 
ᓂᕿᖏᑦ ᓈᓴᖅᑕᐅᓯᒪᖃᓯᐅᔾᔭᐅᙱᒃᑲᓗᐊᖅᑐᑎᑦ ᑕᕝᕙᓂ 
ᖃᐅᔨᓵᕐᒥ, ᑕᐃᒪᐃᒃᑲᓗᐊᖅᑎᓪᓗᒍ ᖃᐅᔨᔭᒃᓴᐅᕗᖅ ᐃᓄᒻᒪᕇᑦ 
ᐱᕙᓪᓕᐊᓂᖏᑦ ᐊᒃᓱᒻᒪᕆᐊᓗᒃ ᑕᒪᐃᓐᓅᖓᓂᖃᖅᓯᒪᕗᖅ ᑲᓇᑕᑉ 
ᐱᕙᓪᓕᐊᓂᖓᓄᑦ. ᐃᓛᓐᓂᒃᑯᑦ ᐅᖃᐅᑕᐅᓯᒪᔪᖅ ᐊᑐᖅᑕᐅᕙᑦᑐᑦ 
ᐊᒥᓲᓂᖏᑦ ᓴᓇᔭᐅᓯᒪᒻᒪᑕ ᐃᓄᒻᒪᕆᓐᓄᑦ, ᒥᖅᑯᓕᑦᑎᐊᕚᓗᐃᑦ 



24ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᓱᒪᒋᐊᓐᖓᐅᑎᖏᑦ ᑲᓇᑕᒥ ᓵᓚᖃᑖᖅᑲᕐᓂᕐᒥᑦ

ᐊᒻᒪᓗ ᐅᐊᑦᑎᐊᕈ ᓴᓇᙳᐊᒐᐃᑦ, ᐊᑭᑐᔫᑕᐅᓪᓗᑎᑦ 
ᓂᐅᕕᖅᑕᐅᔪᓐᓇᖃᑦᑕᖅᑐᑦ ᐊᑐᐃᓐᓇᐅᒪᑎᑦᑎᓂᖏᑦ ᐅᐊᒻᒪᓗ 
ᐱᔭᐅᔪᒪᓂᖏᑦ ᑕᑎᒋᔭᒃᓴᐅᙱᒃᑲᓗᐊᖅᑐᑎᑦ. ᑕᒪᒃᑯᐊ 
ᐊᐳᕈᑎᖃᓗᐊᕐᓂᖏᓐᓄᑦ ᐱᔭᐅᔪᒪᔪᑦ ᐊᑲᐅᙱᒃᑲᓗᐊᖅᑐᑦ 
ᑲᒪᒋᔭᐅᖏᓐᓇᓗᐊᕌᓗᒃᐸᓚᐅᙱᑦᑐᑦ ᐃᓕᓴᕆᔭᐅᓯᒪᔪᑎᒍᑦ 
ᑎᑎᕋᖅᑕᐅᓪᓗᑎᑦ ᑕᐃᔅᓱᒪᓂ. ᑭᓯᐊᓂᓕ, ᑕᒪᒃᑯᐊ ᑎᑎᕋᖅᑕᐅᓯᒪᔪᑦ 
ᓴᖅᑭᖅᑎᑕᐅᓯᒪᓂᖏᑦ ᖁᔭᓈᖅᑕᐅᑐᐃᓐᓇᖅᐸᓚᐅᖅᑐᑦ 
ᐅᓪᓗᒥᐅᔪᖅ ᒪᑭᒪᔪᓐᓇᙱᓐᓂᖏᖕᓄᒡᒎᖅ ᐊᒻᒪᓗ 
ᓂᕈᐊᖁᔭᐅᓪᓗᑎᑦ ᓯᕗᓂᒃᓴᖅ ᐋᖅᑭᒃᑕᐅᓯᒪᓗᓂ ᐃᓄᒻᒪᕆᓐᓄᑦ 
ᐱᓕᕆᖃᑎᒋᔭᐅᙱᖔᕐᓗᑎᑦ.

ᑲᒪᒋᔭᖃᕆᐊᖃᖅᑐᒋᓂᖏᓐᓄᑦ ᕿᑲᖅᓯᔪᐃᑦᑑᓗᐊᓚᐅᖅᑐᑦ 
ᓱᖅᑯᐃᓇᖅᑐᒃᑯᓪᓗ ᐅᖃᐅᑕᐅᓯᒪᓪᓗᓂ ᐊᒥᓱᓂᒃ 1950-
ᖏᓐᓂ. ᑎᑎᕋᖅᑕᐅᓯᒪᔪᖅ ᑕᒪᐃᓐᓄᑦ ᑭᒃᑯᑐᐃᓐᓇᕐᓄᑦ 
ᑕᑯᔭᐅᔪᓐᓇᖅᑐᑦ, ᐳᑭᖅᑕᓕᒃᑯᓐᓄᑦ ᑲᒥᓯᓇᖓ ᓕ.ᕼ. ᓂᑯᓪᓴᓐ 
ᐅᖃᑦᑎᐊᒻᒪᕆᓚᐅᖅᑐᖅ ᒐᕙᒪᒃᑯᓐᓄᑦ ᑲᒪᒋᔭᐅᔭᕆᐊᖃᓕᕐᓂᖏᑦ, 
ᑕᐅᖅᓰᓂᒃᑯᑐᐃᓐᓇᐅᙱᑦᑐᖅ ᑭᓯᐊᓂᓕ ᐃᓄᐃᑦ ᐃᓅᓯᖏᖕᓄᑦ 
ᑲᒪᒋᔭᖃᓕᕐᓗᑎᑦ:

ᐅᓪᓗᒥᐅᔪᖅ 
ᐊᖏᖅᓯᒪᑐᐃᓐᓇᕆᐊᖃᙱᓐᓇᑦᑕ ᓄᓇᑉ 
ᐱᖁᔭᖏᑦ ᐊᒃᓱᕈᕐᓇᖅᑐᒃᑰᑎᑦᑎᒍᓐᓇᕐᓂᖏᑕ. 
30 ᐊᕐᕌᒎᓕᖅᑐᓂᒃ ᑐᖁᔪᒥᓂᐅᓪᓗᑎᑦ 
ᖃᑦᑏᓐᓇᑯᓗᐃᑦ ᐃᓯᑭᒨᑦ ᐱᕐᓕᖅᑐᑎᑦ 
ᖃᐅᔨᔭᐅᓚᐅᖅᓯᒪᙱᑦᑐᑦ, ᐅᕝᕙᓘᓐᓃᑦ 
ᑐᓴᖅᑕᐅᒍᒪᑐᐃᓐᓇᓚᐅᖅᑐᑦ. 
ᑕᒪᒃᑯᐊ ᑐᖁᕋᖅᑐᒥᓂᐅᓂᖏᑦ 
ᐃᓯᑭᒨᑦ ᑕᐅᑐᒍᓐᓇᖅᑕᖏᑦ 
ᑕᐃᒪᐃᓕᓛᑐᐃᓐᓇᕐᓂᐊᕈᓱᒋᓗᓂᒋᑦ ᐊᒻᒪᓗ 
ᐊᒥᓲᓂᖏᑦ ᐊᒃᓱᕈᕐᓇᖅᑐᒃᑯᑦ ᑲᓇᑕᒥᐅᑕᐅᔪᑦ 
ᐊᒥᓲᓗᐊᓕᕐᓂᐊᕋᓱᓐᓂᐊᓚᐅᙱᓚᐃᑦ. 
ᐃᓯᑭᒨᑦ ᐊᖏᓚᐅᖅᑖ ᑕᒪᓐᓇ ᒪᓕᒐᓕᐅᓪᓗᒍ 
− ᐅᕙᒍᑦ ᐊᖏᖅᓯᒪᑐᐃᓐᓇᕆᐊᖃᙱᑕᕗᑦ.68

ᐅᐊᑦᑎᐊᕈᒃᑲᓐᓂᖅ, ᐅᓂᒃᑳᖅ ᐅᐸᓗᖓᐃᔭᖅᑕᐅᓯᒪᔪᖅ ᕕᐊᓐᑦ 
ᓯᕗᕆᔾ−ᒧᑦ ᓇᓗᓇᐃᔭᐃᓯᒪᔪᑦ ᐱᖅᑯᓯᑐᖃᖅᑎᒍᑦ ᐃᓅᓯᖅ 
ᐃᓚᖏᔭᐅᒐᒥᒃ “ᓇᓕᒧᓐᓂᖃᕆᐊᖃᕐᓂᖓ ᓄᓇᑐᐃᓐᓇᕐᒥ” 
ᐊᒻᒪᓗ ᒐᕙᒪᒃᑯᑦ ᐱᓕᕆᐊᖃᓕᕐᓂᖏᓐᓂᒃ ᐅᖃᐅᓯᓕᒃ 
ᑮᓇᐅᔭᓕᐅᑦᑎᐊᕈᓐᓇᕐᓂᖏᑦ ᐱᕐᓕᕋᓕᖅᑐᑎᓪᓗ.69 ᓯᕗᕆᔾ 
ᖃᐅᔨᔪᒥᓂᐅᕗᖅ “ᑲᒪᒋᔭᐅᔭᕆᐊᖃᕐᓂᖏᑦ ᐅᓪᓗᒥᐅᔪᖅ ᒐᕙᒪᓄᑦ 
ᐱᔪᓐᓇᔾᔮᑎᓐᓂᖓᓂᒃ” ᐃᓄᖁᑎᓂ “ᖁᔭᓈᖅᑕᐅᑐᐃᓐᓇᕈᓐᓇᕐᒪᑕ” 
ᐊᑦᑕᓇᖅᑐᒦᓐᓂᖏᓐᓄᑦ ᐱᖅᑯᓯᑐᖃᕐᒥᒃ ᐊᑐᕐᓗᑎᑦ ᐃᓅᓯᕐᒥᒃ. 
ᑕᐃᒪᐃᓐᓂᖓᓄᑦ, ᓯᕗᕆᔾ ᑕᐅᑐᑦᑕᖓᒍᑦ, ᐃᑲᔪᖅᑕᐅᓂᖏᑦ 
ᒐᕙᒪᒃᑯᑦ ᐊᑦᑕᓇᖅᑐᒦᑦᑐᓄᑦ ᐱᓗᐊᓕᕈᑕᐅᔪᓐᓇᕐᒪᑦ 

ᓇᓕᒧᒌᓐᓂᖃᕆᐊᖃᖅᑐᒧᑦ ᓇᓕᒧᓐᓂᖃᕆᐊᖃᕐᓂᖓ ᐊᒻᒪᓗ 
ᑕᐃᒪᐃᒻᒪᑦ ᐃᓄᐃᑦ ᐊᒥᓲᓂᖏᑦ ᐱᕈᖅᐸᓪᓕᐊᔪᒻᒪᕆᐅᖓᔭᖅᑐᑦ, 
ᓴᖅᑮᓗᑎᑦ ᑕᐃᒪᐃᒐᓱᐊᓚᐅᙱᑕᒥᓂᒃ ᓂᕐᔪᑏᑦ 
ᖃᑦᑏᓐᓇᕈᖅᑐᒻᒪᕆᐅᖔᕋᔭᖅᑐᑎᓪᓗ.70  

ᓯᕗᕆᔾ ᐅᖃᒃᑲᓐᓂᖅᑐᓂ, “ᐃᓕᓐᓂᐊᖅᑎᑦᑎᓕᕐᓗᓂ ᐃᓯᑭᒨᓂᒃ 
ᐊᖏᓗᐊᖅᑐᐊᓘᒐᔭᖅᑐᖅ ᑲᒪᒋᓗᒍ;” ᑲᓇᑕᑉ ᓂᖏᐊᓂᕐᒥᐅᑦ 
ᐃᓱᒪᓗᐊᓲᑦ ᐃᓕᓐᓂᐊᕐᕖᑦ ᓄᓇᓕᑖᕆᔭᐅᔪᓃᓪᓗᑎᑦ, “ᑭᓯᐊᓂᓕ 
ᐃᓯᑭᒨᑦ ᓄᑦᑎᖅᑕᐅᒍᑎᑦ ᓄᓇᓕᓐᓄᑦ ᐱᕐᓕᕋᔭᖅᑐᑦ ᑭᓯᐊᓂ 
ᒐᕙᒪᒃᑯᑦ ᓂᕿᖃᖅᑎᑦᑎᖃᑦᑕᕈᑎᑦ, ᐊᓐᓄᕌᓂᒃ ᐊᒻᒪᓗ ᐃᒡᓗᓂᑦ − 
ᐊᒻᒪᓗ ᑕᒪᓐᓇ ᐱᓗᐊᕐᓂᖓ ᓱᕋᐃᑐᐃᓐᓇᕋᔭᖅᑐᖅ ᐃᓄᓐᓂᒃ.” 
ᑕᒪᓐᓇ ᓇᓚᐅᑦᑖᕐᓂᖓ ᐅᖃᖅᑎᓪᓗᒍ ᐱᕐᔪᐊᖑᓚᐅᖅᑐᑦ 
ᑲᔪᖏᖅᓴᖅᑕᐅᖁᓪᓗᒋᑦ ᑕᒪᐃᓐᓂ ᐃᓄᒻᒪᕇᑦ ᓄᑦᑎᕐᓗᑎᑦ ᑲᓇᑕᑉ 
ᓂᒋᐊᓄᑦ, ᐊᒻᒪᓗ ᖃᓪᓗᓈᑦ ᐃᓄᓯᖏᓐᓂᒃ ᐊᔾᔨᖃᓕᕐᓗᑎᑦ 
ᐊᒻᒪᓗ ᐃᖅᑲᓇᐃᔭᕐᓗᑎᑦ ᑕᐃᒃᑯᐊ ᐃᖅᑲᓇᐃᔭᕈᒪᔪᑦ 
ᐃᑲᔪᖅᑐᖅᑕᐅᓂᖅᓴᐅᓗᑎᑦ ᐊᒻᒪᓗ ᓈᒻᒪᑦᑐᓂᒃ ᑐᓂᔭᐅᓗᑎᑦ 
ᐱᔪᒪᔪᑦ “ᐃᓅᓯᑐᖃᒻᒪᕆᖏᑦ ᑲᔪᓯᓂᐊᕐᒪᑕ ᐊᕕᑦᑐᖅᓯᒪᔪᓂ 
ᓂᕐᔪᑏᑦ ᐊᒥᓲᑎᓪᓗᒋᑦ.” ᑕᑯᓐᓇᓚᐅᙱᑦᑐᕐᓘᓐᓃᑦ ᖃᓄᖅ 
ᐊᒃᓱᕈᕐᓇᕋᔭᕐᓂᖓᓂᒃ ᐋᖅᑮᓗᓂ ᐊᒻᒪᓗ ᑮᓇᐅᔭᖃᖅᑎᑦᑎᓗᓂ 
ᐱᓕᕆᐊᕐᓂᒃ ᐊᑐᓂ ᐃᓄᐃᑦ ᐱᔪᒪᔭᖏᑦ ᒪᓕᑦᑕᐅᓐᓂᕈᑎᑦ 
ᐊᒻᒪᓗ ᓄᓇᓕᓐᓂ ᐊᒃᓱᕈᕈᑕᐅᔪᑦ, ᐱᓕᒻᒪᒃᓴᕐᓗᒋᑦ 
ᐅᕝᕙᓘᓐᓃᑦ ᐃᖅᑲᓇᐃᔭᖅᑎᑖᕐᓗᑎᑦ ᐃᓄᓐᓂᒃ 
ᐊᐅᓚᑦᑎᒍᓐᓇᕋᔭᖅᑐᓂᑦ ᑕᒪᒃᑯᓂᖓ ᐱᓕᕆᐊᕐᓂᑦ, ᐊᒻᒪᓗ 
ᐃᓄᐃᑦ ᐋᓐᓂᐊᖅᑕᐃᓕᒪᔪᓕᕆᓂᖏᑦ ᐃᓕᓐᓂᐊᕐᓂᖏᑦ 
ᐃᓄᓐᓅᖅᑕᐅᖔᕐᓗᑎᑦ ᐊᓯᐊᒍᖔᖑᙱᑦᑐᖅ.

ᐊᑕᐅᓯᖅ ᐱᔾᔪᑎᐅᔪᖅ ᑕᒪᔅᓱᒧᖓ ᐅᒡᒍᕐᓇᖅᑐᒧᑦ ᓴᖅᑭᖅᓯᒪᔪᒧᑦ 
ᐱᕙᓪᓕᐊᔪᓕᕆᓂᖅ ᓯᕗᓪᓕᖅᐹᓪᓚᕆᐅᓚᐅᖅᑐᖅ 
ᐸᕐᓇᐅᓯᐅᖅᑎᓪᓗᒋᑦ ᓯᕗᓂᒃᓴᒧᑦ ᐊᑐᓕᖅᑎᑕᐅᓪᓗᓂ. ᑕᒪᓐᓇ 
ᑕᑯᓐᓈᖅᑕᐅᔪᒃᓴᐅᙱᓚᖅ ᖃᓄᐃᓕᐅᕆᐊᓯᔪᒥᓂᐅᓪᓗᑎᑦ 
ᐋᖅᑮᔪᒥᓂᐅᒋᐊᖏᑦ ᐅᕝᕙᓘᓐᓃᑦ ᐊᔾᔨᐅᙱᑦᑑᓪᓗᓂ ᑲᓇᑕᑉ 
ᐋᖅᑭᒃᑲᔭᖅᑕᒥᓂᕆᓪᓗᓂᐅᒃ. ᐱᕈᖅᓴᐃᓂᖏᑦ ᑕᒪᒃᑯᓂᖓ 
ᐃᓱᒪᒋᔭᐅᔪᓂᑦ ᐃᓱᒪᒋᔭᐅᓯᒪᔭᕇᓚᐅᖅᓯᒪᔪᖅ ᐊᔾᔨᒌᙱᑦᑐᓂᑦ 
ᓄᓇᓕᕐᔪᐊᓂᒃ ᐊᑐᐊᒐᓕᐅᖅᐸᑦᑐᓄᑦ ᑭᖑᓂᐊᒍᑦ ᑭᖑᓪᓕᕐᒥᒃ 
ᓄᓇᕐᔪᐊᕐᒥ ᐅᓇᑕᕕᔾᔪᐊᓚᐅᖅᑎᓪᓗᒋᑦ ᐊᒻᒪᓗ ᐅᖃᓯᒥᓂᐅᓪᓗᑎᑦ 
ᑕᐃᑲᓂ ᐊᕕᑦᑐᖅᓯᒪᓂᖓᓂᒃ 73, ᐃᓚᒋᔭᐅᓪᓗᓂ ᓄᓇᓕᕐᔪᐊᑦ 
ᐃᓕᒌᑦ (UN) ᐱᖁᔭᕐᔪᐊᖓ ᖃᓪᓗᓇᕐᔨᕐᖓᑦ ᐃᓕᖅᑯᓯᕐᒥᓂᒃ 
ᐊᑐᖅᑎᑦᑎᓂᕐᒧᑦ ᐊᐅᓚᑦᑎᔨᖏᑦ. ᐊᕕᑦᑐᖅᓯᒪᓂᖓ 73 
ᐃᓚᖓᒍᑦ ᐱᓗᐊᕐᔭᐃᕐᓗᒍ ᐋᓐᓂᓗᐊᕐᓂᐊᑎᒻᒪᑦ ᑕᐃᔭᐅᓯᒪᓲᖅ 
ᖃᓪᓗᓇᕐᔨᕐᖓᑦ ᐃᓕᖅᑯᓯᕐᒥᓂᒃ ᐊᑐᖅᑎᑦᑎᓇᓱᒃᑎᓪᓗᒋᑦ 
ᓴᙱᓂᑦ “ᐃᓚᒋᔭᐅᓗᑎᑦ ᓄᓇᓕᕐᔪᐊᑦ ᐃᓕᒌᑦᑐᑦ ᑲᒪᒋᔭᖃᓲᑦ 
ᑲᒪᒋᔭᖃᕆᐊᓯᓲᓪᓘᓐᓃᑦ ᐊᐅᓚᑦᑎᓗᑎᑦ ᐊᕕᑦᑐᖅᓯᒪᔪᓂ ᐃᓄᐃᑦ 
ᓇᒻᒥᓂᖅ ᒐᕙᒪᑖᖅᓯᒪᙱᑦᑐᓄᑦ.” ᐅᖃᖅᓯᒪᓪᓗᑎᑦ “ᐱᔪᒪᔭᖏᑦ 
ᓄᓇᖃᖅᑐᑦ ᑕᒪᒃᑯᓂᖓ ᐊᕕᑦᑐᖅᓯᒪᔪᓂ ᐱᔭᐅᔪᒪᓂᖅᐹᖑᕗᑦ.”71 
ᑭᓯᐊᓂᓕ, ᐊᕕᑦᑐᖅᓯᒪᓂᖓ 73 ᐅᖃᖅᓯᒪᙱᑦᑐᑦ 
“ᓄᓇᕐᔪᐊᖅᑖᕆᔭᐅᓯᒪᔪᑎᒍᑦ” ᐊᖏᓂᖅᓴᓂ ᓴᙱᓂᓕᓐᓂᒃ 
ᐅᕝᕙᓘᓐᓃᑦ ᑕᐃᔭᐅᕙᓕᖅᑐᒥᓂᐅᓪᓗᓂ ᐃᓄᐃᑦ “ᑎᓴᒪᖓᓐᓂ 
ᓄᓇᕐᔪᐊᖑᔪᐅᑦ,” ᑭᓯᐊᓂᓕ ᓴᐃᒪᔪᒦᑎᑦᑎᒐᓱᐊᕈᑎᖏᑦ 



25ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᓱᒪᒋᐊᓐᖓᐅᑎᖏᑦ ᑲᓇᑕᒥ ᓵᓚᖃᑖᖅᑲᕐᓂᕐᒥᑦ

ᐱᕙᓪᓕᐊᔪᓕᕆᓂᒃᑯᑦ ᐊᒻᒪᓗ ᓇᒻᒥᓂᖅ ᒐᕙᒪᖃᕐᓂᒃᑯᑦ 
ᑎᑎᕋᖅᑕᐅᓯᒪᓗᐊᙳᐊᖅᑐᒦᑦᑐᑦ. ᑐᙵᕕᑖᕆᔭᐅᑲᓴᑦᑐᒥᓂᐅᕗᖅ 
ᐅᖃᐅᓯᖓᓂᑦ ᓯᕗᕆᔾ−ᑉ ᐅᖃᖅᑕᒥᓂᖏᑦ ᐃᔾᔪᐊᕐᓗᒋᑦ ᖁᓛᓂ.

ᑎᑎᖅᑲᖅ, ᑭᓯᐊᓂᓕ, ᑲᓱᖅᓯᒪᕗᖅ ᐱᕙᓪᓕᐊᓂᕐᒧᑦ 
ᐊᒻᒪᓗ ᐃᓕᖅᑯᓯᕐᒧᑦ ᓱᖅᑯᐃᓇᖅᑐᒃᑯᑦ ᐃᓕᖅᑯᓯᖅ 
ᐱᓯᒪᔭᐅᖏᓐᓇᕐᓂᐊᕐᓂᖓ ᑐᙵᕕᖃᖔᕋᔭᕐᒪᑦ ᐱᕙᓪᓕᐊᓂᕐᒧᑦ. 
ᓄᓇᕐᔪᐊᕐᒥ ᐃᓕᒌᑦ ᑲᑎᒪᔨᖏᑦ ᐃᒪᐃᓐᓂᐊᕐᓂᕋᖅᓯᒪᔪᑦ:

a. ᖃᐅᔨᒪᑦᑎᐊᕐᓗᑎᑦ, ᐃᑉᐱᒋᔭᐅᑦᑎᐊᕐᓂᐊᕐᒪᑕ ᐃᓕᖅᑯᓯᖏᑦ 
ᐃᓄᐃᑦ ᑲᒪᖏᔭᐅᔪᑦ, ᒐᕙᒪᖃᐅᓯᖏᑦ, ᐱᕙᓪᓕᐊᓂᖏᑦ, 
ᐃᓅᓯᖏᑦ, ᐊᒻᒪᓗ ᐃᓕᓐᓂᐊᖅᓯᒪᕙᖐᕐᓂᖏᑦ, 
ᑲᒪᒋᔭᐅᑦᑎᐊᕋᔭᖅᑐᑎᑦ, ᐊᒻᒪᓗ ᓴᐳᔾᔭᐅᓗᑎᑦ 
ᐋᓐᓂᖅᑕᐅᓂᐊᑎᒻᒪᑕ;

b. ᐋᖅᑮᓗᑎᑦ ᓇᒻᒥᓂᖅ ᒐᕙᒪᖏᓐᓂᒃ, ᒐᕙᒪᖃᕈᒪᓂᖏᑦ 
ᖃᓄᐃᑦᑐᓂᑦ ᐃᓄᐃᑦ ᐃᓱᒪᒋᔭᐅᖏᐊᕐᓗᑎᑦ, ᐊᒻᒪᓗ 
ᐃᑲᔪᕐᓗᒋᑦ ᐱᕙᓪᓕᐊᑎᓪᓗᒋᑦ ᐃᓱᒪᖅᓱᕐᓗᑎᑦ ᒐᕙᒪᖃᕐᕕᖏᑦ 
ᐱᓕᕆᕝᕕᖏᓐᓂ, ᒪᓕᑦᑐᒋᑦ ᖃᓄᐃᑦᑐᓂᒃ ᐊᑐᕐᓂᖏᑦ 
ᐊᑐᓂ ᐊᕕᑦᑐᖅᓯᒪᔪᓃᑦᑐᑦ ᐊᒻᒪᓗ ᐃᓄᖏᑦ ᐊᒻᒪᓗ 
ᐊᔾᔨᒌᙱᑦᑐᒃᑰᓕᕐᓂᖏᑦ ᓯᕗᒧᐊᑉᐸᓪᓕᐊᓂᖏᑕ.72

ᐃᓄᐃᑦ ᐊᒥᓲᓂᖏᑦ ᓲᕐᓗᒃ ᐃᓄᒻᒪᕆᐅᔪᑦ ᐃᓅᓯᖃᖅᑐᑦ 
ᐋᖅᑭᒃᓱᖅᓯᒪᓂᖃᖅᐸᓚᐅᖅᐳᑦ ᐊᖑᓇᓱᓐᓂᕐᒥᒃ ᓂᕐᔪᓂᑦ 
ᐊᖏᔪᐊᓗᒻᒥᒃ ᓄᓇᒥ, ᐃᓕᖅᑯᓯᖓ ᐊᑦᑎᓐᓂᖅᓴᕈᖅᑎᑕᐅᓪᓗᓂ 
ᐱᕙᓪᓕᐊᑎᑕᐅᒐᓱᐊᖅᑐᓂ ᐃᓕᖅᑯᓯᖅ ᐊᔭᐅᖅᑕᒻᒪᕆᐅᑎᓪᓗᒍ 
ᐊᓯᔾᔨᕆᐊᖃᕐᓂᖓᓂᒃ ᐃᓄᐃᑦ ᐃᓅᖃᑎᒋᔭᐅᔪᓐᓃᕐᓗᑎᑦ 
ᐱᒻᒪᕆᒋᔭᐅᓛᖑᔪᓂᑦ ᖃᓄᐃᓕᐅᕐᓂᐅᔪᓂᑦ ᐊᒻᒪᓗ ᓄᓇᖏᓐᓂ 
ᓄᑕᖅᑲᖏᑦ ᐃᓕᓐᓂᐊᖅᑎᑕᐅᕝᕕᖏᓐᓂ ᐱᒻᒪᕆᐅᒧᓂᒃ 
ᐊᑐᖅᐸᑦᑕᖏᑕᓗ ᐃᓐᓇᒻᒪᕆᖏᑕ.

ᑕᒪᐃᓐᓂ, ᐊᑐᖅᑕᐅᓂᖓ ᐱᕙᓪᓕᐊᓂᕐᒧᑦ ᐊᑐᐊᒐᖅ 
ᓇᓕᒧᓐᓂᖃᓚᐅᙱᓚᖅ, ᐱᓗᐊᖅᑐᒍ ᑭᕙᓪᓕᕐᒥ, 
ᖃᐅᔨᔭᐅᓯᒪᓚᐅᖅᑐᓂ ᐅᔭᕋᓐᓂᐊᕐᕕᐅᔪᓐᓇᕐᓂᖓᓂᒃ, 
ᑭᓯᐊᓂᓗ ᓂᕐᔪᑏᑦ ᖃᑦᑏᓐᓇᕈᓗᐊᕈᓐᓇᖅᑎᓪᓗᒋᑦ, 
ᐊᒻᒪᓗ ᕿᑭᖅᑖᓗᒻᒥ, ᐊᒥᓲᓪᓗᑎᑦ ᓂᕐᔪᑏᑦ, ᑭᓯᐊᓂᓗ 
ᐱᕙᓪᓕᐊᕕᒃᓴᖃᙱᑦᑐᑎᑦ ᐅᔭᕋᓐᓂᐊᕋᒃᓴᓂᒃ. ᕿᑭᖅᑖᓗᒻᒥ, 
ᑕᐃᒪᐃᒻᒪᑦ, ᓂᕆᐅᓐᓂᕆᔭᐅᓚᐅᖅᓯᒪᔪᖅᒧ ᐱᕙᓪᓕᐊᔪᓕᕆᓂᖅ 
ᐊᓯᐅᑦᑕᐃᓕᒪᒍᓐᓇᕋᔭᕐᓂᖓ ᐅᕝᕙᓘᓐᓃᑦ ᐱᕙᓪᓕᐊᒍᑎᒋᔭᐅᓗᓂ 
ᑕᐃᑲᓃᓚᐅᖅᑐᖅ ᑐᑭᒧᐊᓐᓂᖓᓂᒃ ᓴᓇᙳᐊᖅᐸᑦᑐᑦ 
ᒥᖅᓱᖅᐸᑦᑐᓪᓗ, ᐃᖃᓗᓐᓂ ᕿᑎᐊᓂ 1950−ᖏᓐᓂ 
ᐃᔨᒋᔭᐅᓗᐊᖅᑐᓂ ᑭᖑᓂᐊᓄᓪᓗ, ᐳᓚᕋᖅᑐᓕᕆᓂᕐᓗ, 
ᐱᓗᐊᖅᑐᒍ ᐊᖑᓇᓱᒃᑎᓄᑦ ᐃᖃᓗᒐᓱᐊᖅᑎᓄᑦ 
ᐊᓴᕕᐅᒍᓐᓇᖅᑐᑎᑦ. ᐃᓱᓕᑦᑎᓪᓗᒋᑦ 1960−ᖏᑦ, 
ᑮᓇᐅᔭᓕᐅᕋᓱᐊᕐᓂᕐᒧᑦ ᐃᖃᓗᒐᓱᐊᕐᕕᑕᖃᓚᐅᖅᑐᖅ ᐸᖕᓂᖅᑑᑉ 
ᑲᖏᖅᑐᐊᓗᐊᓂ ᑲᔾᔮᓇᒻᒪᕆᑦᑐᒥᒃ (ᑲᓇᑕᒥ ᒥᕐᖑᐃᓯᕐᕕᒃ 
ᐋᖅᑭᑦᑕᒥᓂᐅᓪᓗᓂ 1972-ᖑᑎᓪᓗᒍ) ᓇᓕᒧᓐᓂᖃᖅᑐᓂ 
ᑕᒪᓐᓇ ᓇᓚᐅᒃᑖᓚᐅᖅᓯᒪᔭᖓᑕ ᓯᕗᕆᔾ 1961-ᒥ, 
ᐊᓯᔾᔨᖅᓯᓯᒪᔪᒥᓂᐅᓪᓗᓂ ᓂᕐᔪᑎᓕᕆᓂᕐᒧᑦ ᐱᖁᔭᕐᓂᒃ 

ᐊᖑᓇᓱᒍᓐᓇᕐᓂᐊᖅᑐᑦ ᐊᐃᕕᕐᓂᑦ ᐊᒻᒪᓗ 
ᐊᓯᖏᓐᓂᒃ ᐳᐃᔨᓂᒃ ᐊᒥᓱᒡᒍᑕᐅᓗᑎᑦ 
ᑕᑯᔭᐅᔪᒪᖓᔭᖅᑐᑦ ᓂᐅᕐᕈᐊᑦ 
ᓂᐅᕐᕈᒍᓐᓇᖁᓪᓗᒋᑦ ᐊᒻᒪᓗ ᑮᓇᐅᔭᖏᑦ 
ᑕᒪᐅᙵᕐᓗᑎᑦ ᐊᒥᓱᑦ ᑮᓇᐅᔾᔭᒃᓴᙱᑦᑐᓄᑦ 
ᑲᓇᑕᑉ ᑲᓇᓐᓇᖓᑕ ᐅᑭᐅᖅᑕᖅᑐᖓᓂ. 
ᑕᐃᒪᐃᒃᑯᑎᑦ ᒥᕐᖑᐃᓯᕐᕕᒋᔭᐅᓂᖏᑦ 
ᓂᕐᔪᑎᖃᕐᕖᑦ ᐅᑭᐅᖅᑕᖅᑐᒥ 
ᑮᓇᐅᔭᓕᐅᕈᑕᐅᓂᖅᓴᐅᒍᓐᓇᕋᔭᖅᑐᑦ 
ᐅᑭᐅᖅᑕᖅᑐᒥᐅᓄᑦ ᓄᓇᖅᑲᑎᖏᓐᓃᙶᖅᑐᑦ 
ᐊᒥᒐᖅᓯᓗᐊᕐᒪᑕ ᐅᕝᕙᓘᓐᓃᑦ 
ᐊᖑᓇᓱᓐᓂᒃᑯᑦ ᐊᑐᖅᑕᐅᖃᑦᑕᕐᓂᖏᑦ. 
ᑕᒪᓐᓇ ᐋᖅᑭᒋᐊᖅᑕᐅᓯᒪᔪᖅ 
ᐊᑐᖅᑕᐅᖃᑦᑕᕈᒫᕐᓂᖓᐅᖁᔭᖅ ᐊᑐᕐᓗᑎᑦ 
ᓂᕐᔪᑎᓂᑦ ᐊᐅᓚᓂᖃᑦᑎᐊᖅᑐᒃᑯᑦ 
ᐸᐸᑦᑎᔾᔪᑕᐅᔪᓐᓇᕋᔭᖅᑐᖅ.73 

ᐅᐊᑦᑎᐊᕉᓕᕐᒪᓪᓕ ᑭᓯᐊᓂ ᐆᒪᔪᕐᓂᒃ ᑕᑯᔭᖅᑐᕐᓂᖅ 
ᐊᒻᒪᓗ ᐊᖑᓇᓱᐊᕐᓂᖅ ᑲᑐᔾᔭᐅᓕᕋᔭᖅᑐᖅ ᓄᓇᓕᓐᓂ 
ᑐᙵᕕᓖᑦ ᐳᓚᕋᖅᑐᓕᕆᓂᕐᒧᑦ ᐱᓕᕆᐊᖑᒐᔭᖅᑐᓂᑦ 
ᑐᑦᑕᕐᕕᐅᓕᖅᑐᒥᓂᐅᓪᓗᓂ ᓄᓇᑦᓯᐊᑉ ᒐᕙᒪᖓᑕ ᐊᑯᑐᐊᒐᖓᑕ 
ᑭᖑᓂᐊᒍᑦ 1984-ᒥ.74

ᓈᒻᒪᑦᑐᒥᒃ ᐃᓱᒪᒃᓴᖅᓯᐅᖅᓯᒪᙱᓐᓂᖏᑦ ᓄᑖᕈᖅᑎᒃᑲᓐᓂᕋᒃᓴᓂᑦ 
ᐊᑐᕐᓗᑎᑦ ᐱᕙᓪᓕᐊᔪᓕᕆᓂᖅ ᐊᓐᓇᐃᔭᐅᓯᒪᓪᓚᕆᑦᑐᖅ 
ᐱᕙᓪᓕᐊᓂᕐᒧᑦ ᐸᕐᓇᒍᑎᓕᐅᖅᓯᒪᔪᓂᑦ 1950−ᖏᓐᓂ 
ᐊᒻᒪᓗ 1960−ᖏᓐᓂ, ᐱᓗᐊᖅᑐᒥᒃ ᐊᕕᑦᑐᖅᓯᒪᓂᖓ 73 
ᐊᖏᖅᑕᐅᓯᒪᔪᒨᖓᑎᑕᐅᒍᓂ “ᐃᑉᐱᒋᔭᐅᑦᑎᐊᕆᐊᖃᕐᓂᖏᑦ 
ᐃᓕᖅᑯᓰᑦ ᐃᓄᐃᑦ ᑲᒪᒋᔭᐅᑎᓪᓗᒋᑦ”. 
ᐱᔭᕆᐊᑭᓚᐅᖅᓯᒪᓂᐊᙱᑦᑐᖅ ᐊᑕᐅᑦᑎᒨᖅᑕᐅᓗᑎᑦ 
ᐱᔨᑦᑎᕋᕈᑏᑦ ᐊᒻᒪᓗ ᑕᐃᒪᐃᓐᓂᖏᓐᓄᑦ ᐃᓄᐃᑦ ᐊᒻᒪᓗ 
ᑕᐃᑲᓂᒃᓴᐃᓐᓇᖅ ᐸᐸᑦᑎᓗᑎᑦ ᐃᓅᓯᕐᒥᒃ ᑕᒪᒃᑮᓐᓂᒃ 
ᐊᑐᕈᓐᓃᑲᐃᓐᓇᖃᑦᑕᕐᓗᑎᑦ ᐊᒻᒪᓗ ᐊᑐᐃᓐᓇᑲᐃᓐᓇᕐᓗᑎᑦ 
ᓄᓇᒥ ᐊᖑᓇᓱᒍᓐᓇᖁᓪᓗᒋᑦ ᐊᒻᒪᓗ ᐃᓕᓐᓂᐊᖅᑎᑕᐅᓗᑎᑦ 
ᒪᒃᑯᓐᓂᖅᓴᐅᔪᑦ. ᒐᕙᒪᑐᖃᒃᑯᑦ ᑭᖑᓕᕇᑦᑐᓂᒃ ᓄᓇᒥ ᐱᕙᓪᓕᐊ 
ᖃᐅᔨᓵᖃᖃᑦᑕᓂᕐᑰᕗᑦ 1960 ᕿᑎᐊᓂ, ᓈᓴᐃᓚᐅᖅᓯᒪᔪᑦ 
ᓱᑯᑦᑎᐊᓃᓗᐊᖃᑦᑕᕐᓂᖏᓐᓂᒃ ᓂᕐᔪᑏᑦ ᐊᒻᒪᓗ, 
ᓂᕆᐅᓇᖅᑑᓪᓗᓂ, ᖃᐅᔨᓴᕐᓂᖃᖃᑦᑕᓚᐅᖅᓯᒪᔪᑦ ᐅᖃᕐᕕᐅᓪᓗᑎᑦ 
ᑭᓯᐊᓂ ᐃᓄᒻᒪᕇᑦ. ᑭᓯᐊᓂᓕ, ᒐᕙᒪᒃᑯᑦ ᐃᑲᔪᖅᑐᐃᓂᖏᑦ 
ᐊᖑᓇᓱᓐᓂᕐᒥᒃ ᐊᑭᓱᓐᓇᕈᑕᐅᑐᐃᓐᓇᓚᐅᖅᓯᒪᕗᖅ, 
ᔪᐊᔾᔨ ᕕᓐᔨᐅᓪ ᐅᖃᖅᑐᒥᓂᐅᓪᓗᓂ ᐊᒥᓱᑦ ᓄᓇᓖᑦ 
ᑮᓇᐅᔾᔭᒃᓵᒌᖅᑐᒥᓂᐅᒻᒪᑕ ᐊᒥᕐᓂᒃ ᓇᑦᑎᕐᓂᒃ. ᑕᒪᓐᓇ ᐆᒪᔪᖅ 
(ᑎᕆᒐᓂᐊᑉ ᐊᔾᔨᒋᙱᑦᑐᓂᐅᒃ) ᓇᑦᓯᖅ ᓂᕆᔭᐅᔪᓐᓇᓚᐅᕐᒪᑦ 
ᐊᒻᒪᓗ ᑕᐅᖅᓰᒍᑕᐅᓗᓂ ᐊᒥᖓ. ᑕᐃᒪᐃᒻᒪᑦ ᐊᖑᓇᓱᒃᑏᑦ−

ᐃᑲᔪᖅᑕᐅᓂᖏᑦᑕ ᐱᓕᕆᐊᖏᑦ ᐋᖅᑭᒃᓯᒪᓚᐅᙱᓚᑦ 
ᓄᓇᕐᔪᐊᕐᒥ ᐊᔭᐅᕆᑎᓪᓗᒋᑦ ᖁᔭᓈᖅᓯᑎᑦᑎᓂᖃᓚᐅᖅᓯᒪᓪᓗᓂ 
ᕿᓯᕐᒥᒃ ᓂᐅᕕᖃᑦᑕᕐᓂᕐᒥᒃ 1980 ᐱᒋᐊᖅᑎᓪᓗᒋᑦ. ᑕᐃᕕᑎ 
ᓈᑦᓱᕐ ᐊᐃᕙᐅᑎᖃᖅᑐᖅ “ᓇᓚᐅᒃᑖᖅᑕᐅᓯᒪᒐᓗᐊᖅᑎᓪᓗᒋᑦ 
ᐊᑐᓛᓕᖅᑕᖏᓐᓂᒃ ᓄᖑᓪᓗᑎᑦ, ᓂᕿᖃᕐᕕᐅᓗᑎᑦ 
ᐱᕙᓪᓕᐊᓂᖏᑦ ᑕᑯᒃᓴᐅᑎᑦᑏᓐᓇᐅᔭᖅᑐᑦ 
ᒪᑭᒃᑲᓐᓂᕈᓐᓇᒻᒪᕆᓐᓂᖏᑦ ᐊᒻᒪᓗ ᐱᕐᔪᐊᖑᐃᓐᓇᕐᓂᖏᑦ 
ᐋᓐᓂᐊᖅᑕᐃᓕᒪᓂᖏᖕᓄᑦ ᐊᒻᒪᓗ ᖃᓄᐃᑦᑕᐃᓕᒪᓂᖏᓐᓄᑦ 
ᐅᑭᐅᖅᑕᖅᑐᒥ ᓄᓇᖃᖅᑳᖅᓯᒪᔪᑦ ᓄᓇᓕᖏᑦ” ᐊᓐᓇᐅᒪᓂᖏᑦ 
ᑕᒪᒃᑯᐊ ᑕᑎᖃᓗᐊᖅᑐᖅ ᐱᓇᓱᐊᒐᖃᖅᓯᒪᓂᖏᑦ ᐃᓄᒻᒪᕇᑦ 
ᓇᒻᒥᓂᖅ, ᑕᐃᒪᐃᓕᐅᕈᑎᖃᕆᐊᖅᓯᒪᓪᓗᑎᑦ ᐊᖏᔪᓄᑦ 
ᑮᓇᐅᔭᓕᐅᕋᓱᐊᖅᑐᒥᓂᐅᒐᓗᐊᕐᓄᑦ ᐱᔪᓐᓇᕐᓂᙱᑦᑐᓄᑦ, ᑭᓯᐊᓂ 
ᒐᕙᒪᒃᑯᑦ ᓇᒻᒥᓂᖅ, ᑐᙵᕕᒋᔭᐅᓕᕐᓗᑎᑦ ᐊᕕᑦᑐᖅᓯᒪᔪᒥ.75

ᐃᓕᖅᑯᓯᖅ ᐊᓯᔾᔨᕐᓂᖓ ᐊᒻᒪᓗ 
ᑲᔪᓯᓂᖃᐃᓐᓇᕐᓂᖅ
ᑖᓐᓇ ᐅᓂᒃᑳᖅ ᑎᑎᕋᖅᑕᒥᓂᐅᔪᓂᒃ ᐃᔾᔪᐊᖅᓯᔭᕇᖅᓯᒪᔪᖅ, 
ᐃᓚᖓᒍᑦ ᑲᒪᒻᒪᕆᑦᑐᓂ, ᒥᓂᔅᑕ ᕌᕗᑦ ᕕᓐᑐᔅ ᐅᓂᒃᑲᐅᓯᒥᓂᖓᓂ 
1950−ᐅᑎᓪᓗᒍ “ᖃᓪᓗᓇᕐᔨᕐᖓᑦ ᐃᓕᖅᑯᓯᖓᓂᒃ 
ᐊᑐᓕᖅᑎᑦᑎᓇᓱᐊᖅᑐᒻᒪᕆᐅᓯᒪᕗᑦ [ᐃᓄᒻᒪᕇᑦ] ᐅᓪᓗᒥᓕᓴᕐᓂᒃ 
ᐊᑐᖔᖁᓪᓗᒋᑦ ᐃᓅᓯᕐᒥᒃ.” ᑕᐃᒪᐃᑉᐳᖅ, ᒐᕙᒪᒃᑯᓐᓂ 
ᐊᖓᔪᖅᑳᒡᒍᑎᓂᑦ ᐊᕐᕌᒎᑉ ᓯᕗᓂᐊᓂ, ᐱᓇᓱᐊᒐᓚᖃᑦᑕᖅᓯᒪᓂᑰᕗᑦ 
ᐃᓄᒻᒪᕇᑦ ᖃᓪᓗᓈᑦ ᐃᓕᖅᑯᓯᖏᓐᓂᒃ ᐊᑐᕋᓱᐊᖅᑎᑕᐅᓪᓗᑎᑦ. 
ᐊᖑᒻᒪᑦᑎᓇᓱᐊᖅᑐᑎᑦ ᐅᓪᓗᒥᒨᖓᔪᓂᑦ ᐊᑐᖁᔨᙱᑦᑐᓄᑦ ᐊᒥᓱᑦ 
ᖃᓪᓗᓈᑦ ᑭᒡᒐᖅᑐᐃᔩᑦ, ᕼᐊᑦᓴᓐ ᕙᐃ ᑲᒻᐸᓂᒃᑯᑦ ᐊᒃᓱᕈᖅᑐᑎᑦ 
ᒥᑭᒋᔾᔭᓲᕐᓂᒃ ᒥᑭᒋᔾᔭᖃᑦᑕᖁᔨᓪᓗᑎᑦ, ᒪᓕᑦᑕᐅᒐᓱᐊᖅᑐᓂ 
ᐱᓇᓱᐊᒐᖓ ᓄᓇᓕᕐᔪᐊᑦ ᐃᓕᒌᑦᑐᑦ ᐱᕙᓪᓕᐊᒐᓚᓐᓂᖏᑦ 
ᖃᓪᓗᓇᕐᔨᕐᖓᑦ ᐃᓕᖅᑯᓯᖏᑦ ᐊᑐᖅᑕᐅᖔᓕᕐᓗᑎᑦ, 
ᑲᓇᑕᒥ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᖏᖅᑦ 1950−ᐅᑎᓪᓗᒍ 
ᐅᖃᐅᓯᖃᓗᐊᖅᐸᓚᐅᙱᑦᑐᑦ ᐃᓄᒻᒪᕇᑦ ᐊᔾᔨᖃᖅᑐᒥᒃ 
ᐃᓕᖅᑯᓯᖅᑖᕐᓗᑎᑦ ᑲᓇᑕ ᓂᒋᐊᓂᕐᒥᐅᑕᑎᑐᑦ ᐃᓕᖅᑯᓯᖏᑦ 
ᒪᓕᑦᑕᐅᓗᑎᑦ. ᑭᓯᐊᓂᓕ, ᐊᖏᖅᓯᒪᓚᖅᑐᑦ ᑕᒪᐃᓐᓂ 
ᓇᓗᓇᐃᕈᑎᖏᑦ ᐃᓄᒻᒪᕇᑦ ᑕᑯᒃᓴᐅᑎᑦᑎᓂᖃᖅᑎᓪᓗᒋᑦ 
ᐃᖅᑲᓇᐃᔭᕐᓗᑎᑦ ᑮᓇᐅᔾᔭᒃᓴᓂᒃᑯᑦ. ᒐᕙᒪᒃᑯᑦ 
ᓱᓇᒃᑯᑖᖅᑖᕋᓱᐊᖅᑐᑎᑦ ᐅᐊᑦᑎᐊᕈ ᐃᓅᓯᖅ−ᐱᕙᓪᓕᐊᓂᕐᒧᑦ 
ᐋᖅᑭᒃᓱᖅᓯᒪᓂᖏᓐᓂᒃ ᒥᑭᔫᑎᑦᑎᒐᓱᐊᖅᐸᓚᐅᖅᑐᑎᑦ, 
ᓱᖅᑯᐃᓇᖅᑐᒃᑯᑦ ᐅᖃᖅᓯᒪᓚᐅᙱᑦᑐᑦ ᑕᐅᑐᒃᓯᒪᔭᕐᒥᓂᒃ, 
ᐃᓄᐃᑦ ᓄᓇᒥ ᑐᙵᕕᖃᕐᓗᑎᑦ, ᐃᓚᒌᑎᒍᑦ ᑐᙵᕕᖃᐅᕐᓂᖏᑦ 
ᐃᓅᓯᖃᖅᑐᑎᑦ, ᐱᕙᓪᓕᐊᓂᑦ ᐊᒻᒪᓗ ᐅᑉᐱᕐᓂᖏᑦ ᐱᒻᒪᕆᐅᒪᐅᕐᒪᑕ 
ᕿᑭᖅᑖᓗᒻᒥ ᓯᕗᓂᒃᓴᖓᓄᑦ. ᓇᓗᓇᐃᔭᖅᓯᒪᓪᓗᑎᑦ, 
ᑕᐃᒪᐃᑦᑑᔮᖅᑐᖅ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᖃᐅᔨᒪᓚᐅᙱᑦᑐᑦ 
ᑭᓱᓂᑦ ᓂᕆᐅᓐᓂᐊᕐᒪᖔᕐᒥᒃ ᓯᕗᓂᒃᓴᒥ 1950−ᖏᓐᓂ, 
1960 ᑭᖑᓂᐊᒍᑦ ᐱᕙᓪᓕᐊᓂᖅ ᓵᓚᖃᕐᓂᐊᕐᒪᑦ ᐃᓄᒻᒪᕇᑦ 
ᐱᖅᑯᓯᑐᖃᖓᓂᒃ.

1960 ᕿᑎᐊᓂ, ᑕᒪᓐᓇ ᐃᓕᖅᑯᓯᕐᒥᒃ ᐃᑉᐱᒍᓱᙱᓐᓂᐊᓗᖓ 
ᐃᓄᓕᒫᕐᓄᑦ ᐱᐅᔫᓛᕋᓱᒋᔭᐅᓕᓚᐅᖅᓯᒪᕗᖅ: ᐃᓄᒻᒪᕇᑦ 
ᑲᔪᖏᖅᓴᖅᑕᐅᒐᔭᖅᑐᖅ, ᑯᐊᐸᒃᑯᑎᒍᑦ ᐊᒻᒪᓗ ᓄᓇᓕᓐᓂ 
ᑲᑎᒪᔨᖏᑎᒍᑦ, ᐊᔭᐅᕆᔪᓐᓇᕐᓂᖅᓴᐅᓗᑎᑦ ᓇᒻᒥᓂᖅ ᓄᓇᓕᓐᓂ 
ᐱᓕᕆᐊᖃᕈᑎᖏᔭᖏᓐᓂᒃ. ᑐᒃᓯᐊᕐᕕᒃᑯᑦ, ᑕᐅᖅᓰᔨᒃᑯᑦ, 
ᐋᓐᓂᐊᖅᑕᐃᓕᒪᑎᑦᑎᔨᒃᑯᑦ ᐊᒻᒪᓗ ᐊᓯᖏᑦ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑐᑦ ᐅᐊᑦᑎᐊᕈᕐᓂᓴᓄᑦ ᐃᓕᖅᑯᓯᕆᔭᐅᓪᓗᐊᓲᓄᑦ 
ᒪᓕᒍᒪᓚᐅᖅᑐᑦ ᐅᑉᐱᕆᔭᐅᔪᓄᓪᓗ ᐃᓄᐃᑦ ᐃᓛᒃᑯᖓᓕᖁᓪᓗᒋᑦ 
ᐃᓅᖃᑎᓂᐊᓕᖅᑕᒥᓂᒃ. ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᑦ, 
ᑕᐃᒪᐃᒻᒪᑦ, ᐊᑲᕐᕆᔮᕐᓇᖅᑐᒃᑰᓚᐅᖅᑐᑦ ᐅᑉᐱᕈᓱᒃᑯᑎᑦ ᐃᓄᒻᒪᕇᒃ 
ᑕᐃᒃᑯᓂᖓᒃᓴᐃᓐᓇᖅ ᓂᕈᐊᕐᓂᐊᕋᒥᒃ, ᐊᒻᒪᓗ ᐊᔾᔨᐅᙱᓐᓂᖏᑦ 
ᖁᔭᓈᖅᑕᐅᕙᓪᓐᓕᐊᓕᕐᓗᑎᑦ ᑲᓇᑕᒥᐅᑕᐅᖃᑎᒌᑦᑐᖏᓐᓄᑦ. 
ᐅᖃᐅᓯᖓᓂᒃ ᓄᓇᒦᙶᖅᑐᓂᒃ ᑮᓇᐅᔭᓕᐅᕋᓱᐊᕐᓂᖅᓴᐅᒍᒪᒧᑦ, 
ᒥᓂᔅᑕ ᐋᑐᕐ ᓚᐃᖕ 1965-ᒥ ᐅᑉᐱᕆᔭᓂ ᑲᑐᔾᔨᓚᐅᖅᑐᖅ 
ᐅᖃᐅᓯᖃᖅᑐᓂ 1960−ᐅᔪᒥ “ᐊᔾᔨᐅᙱᑦᑐᑦ ᐊᑲᐅᙱᓕᐅᕈᑎᖏᑦ” 
ᐃᓄᒻᒪᕇᑦ ᐊᑲᐅᙱᓕᐅᕈᑎᓕᐅᔾᔮᒍᓐᓃᕋᔭᕐᒪᑕ ᑲᓇᑕᒥ 
ᒫᓐᓇᕈᓗᒃ, ᕿᒪᐃᑐᐊᕈᑎᑦ “ᓇᓗᖅᑯᑎᓇᖅᑐᐊᓘᓂᖓ” 
ᐱᕙᓪᓕᐊᓂᖏᑦ ᑐᙵᕕᖃᐅᖅᑐᑦ ᒥᑭᒋᔾᔨᕐᓂᕐᒥᒃ, 
ᐊᐅᓚᐅᓯᕆᓂᕐᒧᑦ ᓱᓇᒃᑯᑖᓕᕆᓂᕐᒧᓪᓗ ᐱᓕᒻᒪᒃᓴᓕᕐᓗᑎᑦ 
ᐊᒻᒪᓗ ᑮᓇᐅᔭᓕᐅᖅᑎᐅᓗᓂ ᐊᔪᕈᓐᓃᕈᑎᑦ. ᑕᐃᒪᓕ 
“ᐃᑲᔫᑎᖃᓪᓚᕆᒋᔭᐅᒐᔭᖅᑐᑦ ᐃᓅᓯᖏᓐᓂᒃ, ᒐᕙᒪᖃᐅᓯᖏᓐᓂᒃ 
ᐊᒻᒪᓗ ᐱᕙᓪᓕᐊᓂᖏᓐᓂᒃ ᐱᐅᓂᖅᓴᐅᒐᔭᖔᖅᑐᑎᑦ 
ᐃᒻᒪᕆᐅᓂᖅᓴᐅᓗᑎᑦ ᐊᑲᐅᙱᓕᐅᕈᑎᓂᑦ ᑐᑭᓯᒍᑎᑦ 
ᖃᓄᐃᓕᐅᕈᑎᖃᕆᐊᕐᓗᑎᓪᓗ ᐊᓯᐊᓂᒃ ᐃᓕᖅᑯᓯᖅᑖᖅᑎᓪᓗᒋᑦ.” 
ᑕᒪᐃᓐᓅᖓᑎᙱᓪᓗᒍ “ᐊᓯᐊᓂᒃ ᐃᓕᖅᑯᓯᐅᔪᓂᒃ 
ᐊᑐᖔᓕᖅᑎᑕᐅᓂᖅ” ᐅᕝᕙᓘᓐᓃᑦ ᐃᓱᒫᓗᓗᐊᑎᓪᓗᑎᑦ 
ᖃᓄᐃᒃᑲᔭᕆᐊᖏᑦ ᑕᐃᒃᑯᐊ ᐱᖅᑯᓯᑐᖃᖅᑎᒎᖔᕈᒪᔪᑦ, 
ᓚᐃᖕ ᓇᓗᓇᐃᖅᓯᒍᓐᓃᓚᐅᕐᒥᔪᖅ “ᐱᕙᓪᓕᐊᒍᑎᖃᕐᓗᓂ 
ᑲᓇᑕᒥ ᐃᖅᑲᓇᐃᔮᕆᔭᐅᔪᒃᓴᒫᖅ ᑲᔪᓰᓐᓇᐅᔭᕐᓂᐊᖅᑐᖅ 
ᑭᓯᐊᓂᓕ ᑕᐃᑲᓂ ᐅᓪᓗᖓᓂ ᐃᓯᑭᒨᑦ ᐱᕙᓪᓕᐊᒍᓐᓇᕋᔭᖅᑐᑦ 
ᑕᐃᑲᓂᒃᓴᐃᓐᓇᖅ ᑐᙵᕕᐅᔪᒥᒃ ᐊᑐᕐᓗᑎᑦ ᐃᓄᐃᑦ 
ᑲᓇᑕᒥ ᐊᕕᑦᑐᖅᓯᒪᔪᑦ ᐊᑐᖅᐸᑦᑕᖏᑦ ᐊᑐᖅᐸᓪᓕᐊᓕᕐᒪᑕ 
ᓱᑲᑦᑐᒥᒃ.” ᑕᒪᓐᓇ ᐱᕚᓪᓕᖅᑕᐅᔪᓐᓇᖅᑐᑦ ᐃᓄᒻᒪᕇᑦ 
ᑲᓇᑕᒥᐅᑕᐅᔪᑎᒍᑦ ᐊᓯᒥᓂᒃ ᐊᔾᔨᖃᓕᖅᑎᑕᐅᒍᑎᑦ: 
“ᐱᕙᓪᓕᐊᓂᖏᑦ ᐃᓯᑭᒨᑦ ᐅᑭᐅᖅᑕᖅᑐᒥ ᑲᔪᓯᓂᖃᕐᓂᐊᖅᑐᖅ 
ᐱᔪᓐᓇᐅᑎᑖᕋᓱᓐᓂᖏᓐᓂᒃ ᐊᒻᒪᓗ ᑲᒪᒋᔭᖃᕈᑎᒃᓴᖅᑖᕈᑎᑦ 
ᐱᓇᓱᐊᖅᑕᓂ ᐱᔭᕆᐊᖃᖅᑐᓂᒋᓪᓗ − ᑲᓇᑕᒥᐅᑕᐅᓗᓂ 
ᐃᓕᖅᑯᓯᕆᒻᒪᒍ.”76 ᐅᖃᓕᒫᖅᑐᑦ ᐃᓕᓴᖅᓯᒍᓐᓇᐸᓪᓚᐃᔪᑦ 
ᖃᐅᔨᒪᔭᐅᑦᑎᐊᖅᑐᒥᒃ ᑎᑎᖅᑲᕐᒥᒃ ᓴᒃᑯᑕᐅᓯᒪᔪᖅ ᑎᓴᒪᑦ ᐊᕐᕌᒍᑦ 
ᐅᓂᒍᖅᓯᒪᓕᖅᑎᓪᓗᒋᑦ, ᑕᐃᔭᐅᓯᒪᔪᖅ  ᖃᓪᓗᓇᕐᔨᕐᖓᑦ 
ᐃᓕᖅᑯᓯᕐᒥᓂᒃ ᐊᑐᖔᖅᑎᑦᑎᒐᓱᐊᕐᓂᖏᑦ ᑎᑎᖅᑲᓕᐊᖅ 
ᐊᓪᓚᐃᑦ ᐱᓪᓗᒋᑦ ᐊᑐᐊᒐᖓ, ᐊᓪᓚᓂᑦ ᐱᔪᓐᓇᐅᑎᒥᓂᒃ 
ᖁᔭᓈᖅᓯᖁᔨᓯᒪᔪᑦ ᓇᓕᒧᒌᑦᑐᒃᑯᑦ ᐱᕙᓪᓕᐊᔪᓐᓇᖃᑕᐅᓕᖁᓪᓗᒋᑦ 
ᓱᖅᑯᐃᓇᙱᑦᑑᒐᓗᐊᕐᒥᒃ ᖃᓄᐃᑦᑑᒐᔭᕐᒪᖔᑕ 
ᐅᖃᖅᓯᒪᓪᓚᑦᑖᕋᑎᑦ:

ᐊᑐᐊᒐᖅ ᑕᒪᐃᓐᓂ ᐊᓪᓚᓂᑦ ᓄᑖᕐᓂᒃ 
ᐱᕕᖃᕐᓂᐊᕐᓂᕋᐃᓯᒪᔪᖅ ᑭᓇᐅᓂᖏᑦ 
ᐊᖏᓪᓕᒋᐊᒻᒪᕆᓪᓗᑎᑦ ᐊᒻᒪᓗ 
ᐋᖅᑮᓗᑎᑦ ᑭᓇᐅᓂᖏᓐᓂᒃ ᑐᒥᕕᖓᑎᒍᑦ 
ᑲᓇᑕᑉ ᐃᓅᓯᖏᑦ ᐱᔾᔪᓯᐊᖅᑖᖅᑎᑦᑎᓲᑦ 
ᐊᒻᒪᓗ ᑲᒪᒋᔭᖃᖅᑎᑕᐅᓪᓗᑎᑦ 
ᐃᓚᐅᖃᑕᐅᔭᕆᐊᖃᕐᓂᖏᓐᓂᒃ, ᐃᑲᔫᑏᑦ 
ᐃᓚᐅᖃᑕᐅᓗᑎᑦ ᐅᐱᓐᓇᕐᓂᖓᓗ 
ᑭᒃᑯᓅᖓᓂᖃᕐᒪᖔᑦ ᐊᑐᕈᔭᖅᑐᑎᑦ.77

ᑕᐃᒫᒃᓴᐃᓐᓇᕐᓗ, ᐃᓕᓴᕆᔭᐅᓯᒪᔪᑦ ᐅᓂᒃᑳᑦ ᐃᓄᒻᒪᕇᑦ 
ᐃᓕᖅᑯᓯᓪᓗᐊᑕᖏᑕ ᐃᓗᓕᖏᓐᓂᒃ ᖁᔭᓈᖅᓯᓯᒪᒻᒪᑕᒎᖅ 
ᐊᒻᒪᓗ ᐱᕕᖃᕈᓐᓇᕐᓂᖏᓐᓂᒃ ᐱᕙᓪᓕᐊᓂᖃᕐᓗᑎᑦ 
ᐃᓄᒻᒪᕇᑦ ᐱᔪᒪᓂᕋᖅᑕᐅᖔᖅᑐᒥᓂᐅᕗᑦ ᓄᑖᕐᓂᒃ 
ᐊᔪᕈᓐᓃᖅᑕᖃᓕᕐᓗᑎᑦ ᐊᒻᒪᓗ ᓂᐅᕕᐊᒃᓴᖃᐅᕐᓗᑎᑦ ᐃᓚᖏᓐᓂᒃ 
ᐃᓕᖅᑯᓯᕆᔭᐅᔭᕇᖅᑐᓂᑦ ᓲᕐᓗᒃ ᐳᓚᕋᖅᑐᓕᕆᓂᒃᑯᑦ 
ᐊᒻᒪᓗ ᓴᓇᙳᐊᕐᓂᒃᑯᑦ. ᒐᕙᒪᒃᑯᓐᓄᑦ ᐅᖃᐅᓯᒃᓴᕆᔭᐅᓯᒪᔪᑦ 
ᐅᖃᐅᓯᖃᖅᑕᐃᓕᒪᕙᓚᐅᖅᑐᑦ ᖃᓄᐃᒃᑲᔭᕐᓂᖏᑦ ᐃᓄᐃᑦ 
ᐅᑉᐱᕆᔭᖏᑦ, ᐃᓅᓯᖏᑦ ᐊᒻᒪᓗ ᐃᓅᖃᑎᖃᕐᓂᕆᔭᖏᑕ 
ᐋᖅᑭᒃᓱᐃᖅᓯᒪᓂᖏᑦ ᐅᓪᓗᒥᒧᑦ ᐃᓅᓯᕆᔭᐅᔪᒧᑦ 
ᐊᔾᔨᖃᙱᒐᐃᒻᒪᑕ, ᑭᓯᐊᓂᓕ ᑕᒪᒃᑯᐊ ᐱᒻᒪᕆᐅᓚᐅᖅᑐᑦ 
ᓯᓚᑦᑐᖅᓴᕐᕕᕐᔪᐊᒃᑯᓐᓄᑦ ᐊᒻᒪᓗ ᑕᑯᔭᒐᖃᕐᕕᓕᕆᕙᑦᑐᓄᑦ, ᐊᒻᒪᓗ 
ᐃᓚᖏᑦ ᐊᐃᕙᐅᑎᓂᖏᑦ ᑕᐃᑲᓃᒍᓐᓃᖃᑦᑕᒻᒪᕆᓚᐅᖅᑐᑦ 
ᐱᓕᕆᕝᕕᒋᔭᐅᔪᓂᑦ.

ᐃᓚᖏᑦ ᐅᖃᐅᓯᖃᖅᑐᑦ ᐊᒥᓱᑦ ᐃᓐᓇᐅᓂᖅᓴᐃᑦ 
ᐃᑦᑕᕐᓂᓴᓕᕆᔩᑦ ᐊᑐᖅᑕᐅᔭᕆᐊᖃᓪᓚᕆᑦᑑᓂᕋᐃᓯᒪᔪᑦ 
ᐃᓄᒻᒪᕇᑦ ᐃᓕᖅᑯᓯᖏᑦ ᐊᒻᒪᓗ ᐊᓯᐅᔨᖁᔨᓂᖏᑦ. 1959−
ᖑᑎᓪᓗᒍ, ᐃ.ᓴ. ᑳᐱᓐᑐᕐ ᑐᕌᓐᑐᑉ ᓯᓚᑦᑐᖅᓴᕐᕕᕐᔪᐊᖓᓂ 
ᑭᒃᑯᑐᐃᓐᓇᕐᓄᑦ ᐅᖃᓚᐅᖅᑐᖅ “ᐅᒡᒍᐊᕐᓇᒻᒪᕆᓐᓂᖓ 
ᑐᑭᓯᑲᒻᒪᓐᓂᑉ ᐊᒻᒪᓗ ᖃᐅᔨᒪᙱᓐᓂᑉ” ᐱᐅᔪᒻᒪᕆᓐᓂᒃ 
ᐃᓅᓯᖃᖅᑐᒋᑦᑎᓲᑦ ᐊᒻᒪᓗ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ 
ᓅᑉᐸᓪᓕᐊᒍᓐᓃᖅᑎᑦᑎᒻᒪᑕ “ᐃᑲᔪᖅᑕᐅᓗᑎᑦ [ᐃᓄᒻᒪᕇᑦ] 
ᓱᖏᐅᑎᓗᑎᑦ ᐅᓪᓗᒥᐅᔪᖅ ᐃᓅᓯᕐᒧᑦ ᐊᒻᒪᓗ, ᑕᐃᑲᓂᒃᓴᐃᓐᓇᖅ, 
ᐸᐸᑕᐅᓗᑎᑦ ᐃᓕᖅᑯᓯᑐᖄᓗᖏᑦ ᐅᖃᓕᒫᒐᓕᐊᕆᔭᐅᓗᑎᑦ 
ᐊᒻᒪᓗ ᑕᕐᕆᔮᓕᐊᕆᔭᐅᓗᑎᑦ.”78 “ᓂᖏᐅᕋᓛᕈᓗᐃᑦ” 
ᒥᑕᐅᑎᒋᔭᒥᓂᖏᑦ “ᓴᐳᓐᓂᐊᖅᑎᐅᓂᕋᖅᑐᓂᒋᑦ ᐃᒡᓗᕕᒐᕐᓂᒃ” 
“ᐃᓯᑭᒨᑦ ᐱᖃᒃᑲᓐᓂᓕᖁᓪᓗᒋᑦ ᑕᓱᐃᓗᑎᑦ” ᐃᓅᓯᖏᑦ 
ᐊᑦᑕᕐᓇᖅᓯᒪᔪᒥᓂᐅᔪᑦ ᐅᐊᑦᑎᐊᕈ. ᑳᐱᓐᑐᕐ ᐱᐅᔫᓂᕋᐃᓚᐅᖅᑐᖅ 
ᒐᕙᒪᒃᑯᓐᓄᑦ ᐱᓕᕆᐊᙳᖅᑎᑕᐅᕋᑖᕐᓂᑯᓂᒃ ᐃᓄᒻᒪᕇᑦ 
ᐃᓄᑐᐃᓐᓇᐅᓗᑎᑦ ᑲᒪᒋᔭᐅᖁᓪᓗᓂᒋᑦ ᐊᒻᒪᓗ ᒥᑕᐅᑎᒃᓴᖅᑐᒋᑦ 
ᑕᐅᑐᓐᓂᖃᐅᖅᑐᑦ “ᓱᕋᑦᑕᐅᓕᕐᓂᖏᓐᓂᒃ.” ᑭᓯᐊᓂᓕ 
ᐅᑭᐅᖅᑕᖅᑐᒥ ᐊᐅᓚᑦᑎᓂᖅ ᓯᓚᑦᑐᓴᕐᕕᑎᒍᑦ ᖃᐅᔨᓴᕐᓗᑎᑦ 
ᐃᖅᑲᓇᐃᔮᕆᔭᐅᒐᔭᖅᑐᑦ ᐃᑲᔪᖅᑐᐃᙱᓐᓂᕋᓚᐅᖅᑕᖏᑦ, 
“ᑎᑎᕋᖅᑕᐃᓕᒪᑎᓪᓗᑎᑦ ᑐᑭᖓ ᐃᓅᓯᑉ ᑖᒃᑯᓄᖓ 
ᐅᑭᐅᖅᑕᖅᑐᒥᐅᑕᕐᓄᑦ.” ᐃᒪᓐᓇ ᐅᖃᓪᓚᑦᑐᓂ ᑲᔪᓯᔪᒥᓂᐅᕗᖅ.79

ᒫᓐᓇᓕ ᐃᓯᑭᒨᑉ ᐃᓕᖅᑯᓯᖓ 
ᐊᑐᖅᑕᐅᒍᓐᓃᖅᓯᒪᓕᕐᒪᑦ ᑭᙴᒪᒋᔭᑦᑎᓐᓄᑦ 
ᓴᙱᓂᑦᑎᓄᓪᓗ, ᐊᒻᒪᓗ ᐃᓯᑭᒨᑦ ᑕᐃᒃᑯᐊ 
ᖁᔭᓈᖅᓯᒻᒪᑕ ᐱᖅᑯᓯᑐᖄᓗᒻᒥᓂᒃ, ᑕᒪᒃᑯᐊ 
ᐅᕙᑦᑎᓐᓄᑦ ᐊᑐᐃᓐᓇᐅᒪᑎᑕᐅᓕᖅᑐᑦ, 
ᕿᓚᒥᐅᔪᒃᑯᑦ, ᒫᓐᓇ. ᑕᒪᓐᓇ ᐱᕕᖃᕐᓂᕗᑦ 
ᐊᑐᕆᐊᓯᒍᑦᑎᒍᑦ ᐊᒻᒪᓗ ᐸᐸᓪᓗᒋᑦ 
ᐱᖅᑯᓯᕆᔭᐅᔪᑦ ᐅᖃᓕᒫᒐᓕᐊᕆᓗᒋᑦ 
ᐊᒻᒪᓗ ᑕᕐᕆᔮᒃᓴᓕᐊᕆᓗᒋᑦ, 
ᐱᐅᓯᑎᓐᓂᖅᓴᕆᒐᔭᖅᑕᕗᑦ ᓇᒻᒥᓂᖅ 
ᐃᓅᓯᕗᑦ ᐊᒻᒪᓗ, ᓲᕐᓗᖃᐃ 
ᐅᐸᓗᖓᐃᖅᓯᒪᙱᑦᑐᒃᑰᙱᓪᓗᒍ, 
ᓇᓗᓇᐃᒃᑲᓐᓂᑦᑎᐊᒻᒪᕆᓪᓗᒍ 
ᓴᙱᓂᖃᙱᓐᓂᖅᓴᐃᑦ, 
ᐅᕕᓂᑎᒎᙱᒃᑲᓗᐊᖅᑎᓪᓗᒋᑦ, 
ᐱᖅᑯᓯᖏᑎᒎᒐᓗᐊᖅ, ᐊᓐᓴᐅᒪᒍᓐᓇᖅᑐᑦ 
ᐅᓪᓗᒥᐅᔪᖅ ᓂᕈᐊᖅᑎᖃᐅᖅᑐᓂᒃ ᒐᕙᒪᓄᑦ 
ᐃᓕᖅᑯᓯᕆᔭᑦᑎᓐᓄᑦ,

ᐃᓄᐃᑦ ᐃᖅᑲᒋᑦᑎᕈᓐᓇᕐᓂᖏᑦ ᐊᒻᒪᓗ 
ᐱᐅᓯᑎᑕᐅᓂᖓ ᓴᙱᓂᖅᓴᖅ ᐃᓅᓯᓖᑦ ᑕᒪᒃᑮᑦ 
ᑳᐸᓐᑐᒧᑦ ᐱᓕᕆᐊᖅᑖᕆᐊᖃᕋᓱᒋᑦᑎᓚᐅᖅᑐᖅ, 
ᖃᐅᔨᒪᔭᐅᓕᓚᐅᖅᓯᒪᓪᓗᓂ (ᐊᒻᒪᓗ ᑮᓇᐅᔭᖃᖅᑎᑕᐅᑦᑎᐊᖅᑐᓂ 
ᑕᐃᒪᐃᒍᒪᙱᒃᑲᓗᐊᖅᑎᓪᓗᒋᑦ) “ᑐᐊᕕᕐᓇᖅᑐᒃᑯᑦ 
ᐃᑦᑕᕐᓂᓴᓕᕆᔭᐅᔭᕆᐊᖃᓕᕐᓂᖏᑦ” ᐱᓕᕆᐊᖅ 
ᑲᓇᑕᒥ ᑕᑯᔭᒐᖃᕐᕕᖓᓂ ᑲᓇᑕᒥ. ᑭᓯᐊᓂᓕ ᑕᒪᐃᓐᓂ 
ᑲᓇᑕᑉ ᐃᓕᓐᓂᐊᖅᑎᐅᔪᖅ  ᐃᓄᓐᓄᑦ ᐃᓱᒪᒋᔭᕐᒥᓂᒃ 
ᐊᖏᖃᑎᖃᓚᐅᖅᑐᖅ, ᑕᐃᒪᓐ ᔨᐊᓇᔅ. 80−ᓂᒃ 
ᐊᕐᕌᒍᖃᐸᓗᒃᑐᖅ ᐊᒻᒪᓗ ᐃᖅᑲᓇᐃᔭᕈᓐᓃᖅᓯᒪᔪᖅ ᒐᕙᒪᒃᑯᓐᓄᑦ 
ᐱᔨᑦᑎᕋᖅᑎᒥᓂᐅᓪᓗᓂ ᑕᐃᒪᙵᓂᑦ 1948−ᒥᓂᑦ, ᔨᐊᓂᔅ 
1966-ᖑᑎᓪᓗᒍ ᓴᖅᑮᓚᐅᓯᖅᒪᔪᖅ ᖃᓯᓕᓇᒻᒪᕆᑦᑐᒃᑯᑦ 
ᓵᑕᐅᓯᒪᑎᑦᑎᓕᖅᑐᓂ ᒐᕙᒪᒃᑯᓐᓄᑦ ᑭᒡᒐᖅᑐᐃᔨᓂᑦ 
ᐃᓄᒻᒪᕆᓐᓂᒃ “ᐊᑐᖅᑕᐅᓯᒪᔪᒃᑯᑦ ᓂᕿᑕᕆᔭᐅᒃᑲᖅᑐᓂᒋᑦ” 
ᐊᒻᒪᓗ − ᐃᓱᒪᖃᕐᓂᖓ ᒪᓕᑦᑐᒍ ᖃᓄᐃᑦᑑᒋᐊᖏᓐᓂᒃ 
ᑕᐅᑐᓐᓂᖃᖅᑐᓂ − ᐃᓛᒃᑯᖓᔪᒃᑯᑦ ᐅᕕᓂᖏᑦ ᐊᔾᔨᒋᙱᓐᓂᕐᒥᓄᑦ 
ᓇᓕᒧᒌᙱᑦᑐᒃᑯᑦ ᑲᒪᒋᔭᐅᒍᓐᓃᒃᑲᖅᑕᒥᓂᕆᓪᓗᓂᒋᑦ ᐅᕝᕙᓘᓐᓃᑦ 
ᐃᓕᖅᑯᓯᖏᑦ. ᒪᒃᑖᓄᑦ ᑎᑎᖃᖅᓯᒪᔭᖏᓐᓂᒃ, ᐅᑭᐅᖅᑕᖅᑐᒥ 
ᐊᑐᖅᑕᐅᓚᐅᖅᓯᒪᙱᑦᑐᖅ, ᓵᓚᐅᓯᒪᖃᓯᐅᑎᑦᑐᓂᐅᒃ, 
ᐅᓪᓗᒥᓴᕐᒥᓗ ᐊᑐᕈᒪᙱᑦᑑᓂᕋᐃᓪᓗᑎᑦ ᐊᒻᒪᓗ 
ᐃᓕᖅᓯᑯᕆᔭᐅᔪᒧᑦ ᐊᓯᐊᓄᑦ ᐊᑐᓕᖅᑎᑦᑎᓂᖃᖅᑎᑦᑎᖔᖅᑐᓂ. 
ᑲᓇᑕ, ᐅᖃᖅᑐᒥᓂᐅᓪᓗᓂ, ᐃᓄᒻᒪᕆᓐᓂᒃ 
ᓄᖅᑲᖓᑐᐃᓐᓇᕈᓐᓃᖅᑎᑦᑎᓯᒪᓂᖃᖅᑐᖅ ᐃᓱᒪᑖᕈᓐᓇᓚᐅᙱᒻᒪᑦ 
ᖃᓄᐃᓕᐅᕐᓂᖃᕐᓂᐊᕐᓂᕐᒥᓂᒃ ᐃᓄᒻᒪᕆᓐᓂᒃ:80

ᐊᓪᓚᓪᓚᕇᓪᓕ, ᐃᓯᑭᒨᓪᓚᕇᑦ, ᑲᔪᓯᓯᒪᓕᖅᑐᑦ ᐊᑐᖃᑦᑕᖅᑐᒥᓂᐅᓂᕋᖅᑕᐅᒍᓐᓇᖅᓯᓪᓗᑎᑦ, ᕉᒪᓐ−
ᒃᑯᓐᓂᑦ ᐃᑕᓕᒥᒃ ᐃᓚᐅᓕᖅᑐᑎᑦ… ᐊᒻᒪᓗ ᓄᐊᒪᓐ−ᒃᑯᑦ ᓵᓚᒃᓴᖅᑐᒥᓂᐅᓪᓗᑎᑦ ᓄᓇᑖᖅᓯᒪᓪᓗᑎᑦ 
ᐃᓐᒐᓚᓐ−ᒥ… ᓇᒻᒥᓂᖅ ᑕᒻᒪᕐᓂᖃᖅᓯᒪᙱᓚᒍᑦ, ᑕᐃᒪᐃᒻᒪᑦ, ᐅᖃᐅᓯᖃᐃᓐᓇᐅᔮᓗᒃᑎᓪᓗᑕ, 
ᐊᒻᒪᓗ ᐱᖁᑎᓕᐅᖅᐸᑦᑎᓪᓗᑕ ᑖᒃᑯᓄᖓ “ᑲᓇᑕᒥᐅᑕᕐᓂᒃ ᐃᓯᑭᒨᓂᑦ.”81

ᐊᑲᐅᒃᓴᙱᓐᓂᖅ ᐊᒻᒪᓗ ᐊᑭᓱᑐᐃᓐᓇᕐᓂᖅ 
ᑮᓇᐅᔭᖃᖅᑎᑦᑎᒍᓐᓇᖅᑑᒐᓗᐊᑦ ᑕᕐᕆᔮᒃᓴᓕᐅᕈᑕᐅᓂᐊᖅᑐᓂᒃ 
ᑭᖑᓕᕇᑦᑐᓂᒃ ᐅᕝᕙᓘᓐᓃᑦ ᓄᐊᑕᐅᓗᑎᑦ ᐱᖅᑯᓯᑐᖃᖅᑎᒍᑦ 
ᐅᑉᐱᕆᔭᐅᔪᑐᖃᑦ ᐅᓂᒃᑳᖅᑐᐊᓂᑦ, ᑭᓯᐊᓂᑐᑭᖃᓚᐅᙱᑦᑐᖅ 
ᑐᑭᒧᐊᑦᑎᑦᑎᓗᓂ ᐃᓄᐃᑦ ᑭᒃᑯᑐᐃᓐᓇᐃᑦ ᐊᑐᐊᒐᒃᓴᕆᒐᔭᖅᑕᖓᓂᒃ 
ᐃᓅᓯᕆᔭᐅᒐᔭᖅᑐᒥᒃ. ᐃᓕᓴᕆᔭᐅᓯᒪᔪᖅ ᐃᓱᒪᒋᔭᐅᓪᓗᐊᑕᖅᑐᖅ 
ᒪᑐᔭᐅᓚᐅᙱᓚᖅ ᐃᑲᔪᑎᖃᕈᓐᓇᕐᓂᖓᓄᑦ ᐃᑦᑕᕐᓂᓴᓕᕆᓂᖅ. 
ᓴᐃᕗᔾ 1959−ᖑᑎᓪᓗᒍ ᑎᑎᕋᓚᐅᖅᓯᒪᔪᖅ ᑭᒃᑯᓕᒫᓄᑦ 
ᑎᑎᖅᑲᒥᒃ ᐃᖅᑲᓇᐃᔭᖅᑎᒥᓄᑦ ᐱᐅᒃᓴᖅᑐᒥᓂᐅᓂᕋᖅᑐᓂ 
ᖃᓄᐃᓕᐅᖅᓯᒪᓂᕐᒥᓂᒃ ᒥᐊᓕᒐᑉ ᐃᑦᑕᕐᓂᓴᓕᕆᔨᖓ 

ᒫᒡᒍᓚ ᒥᐊᑦ, ᑕᐅᑐᓐᓂᖏᑦ ᐱᐅᒻᒪᑕ ᐃᓚᖏᖕᓄᑦ 
ᐃᓱᒪᒋᔭᐅᔪᓄᑦ ᐊᒃᓱᒻᒪᕆᒃ ᐅᓪᓗᒥᓕᓴᕐᓅᖓᔪᓕᕆᕙᑦᑐᓄᑦ. 
ᓴᐃᕗᔾ ᐅᔾᔨᕈᓱᓕᖅᑎᑦᑎᓚᐅᖅᓯᒪᔪᖅ ᐃᖅᑲᓇᐃᔭᖅᑐᒥᓂᑦ 
ᐊᒃᓱᕈᕈᑕᐅᖏᓐᓇᕐᓂᖓ ᐊᕕᑦᑐᖅᓯᒪᓂᖓᑕ ᐊᒻᒪᓗ ᐳᑭᖅᑕᓕᒃᑯᑦ 
ᐋᖅᑭᒃᓱᐃᓗᑎᑦ ᓱᑲᓐᓂᖓᓂᒃ ᐊᒻᒪᓗ ᑐᑭᒧᐊᓐᓂᖓᓂᒃ ᐃᓄᓯᑉ 
ᐊᓯᔾᔨᕐᓂᖓ ᐅᑭᐅᖅᑕᖅᑐᒥ, ᐊᒻᒪᓗ ᑕᐃᒪᐃᓐᓂᕋᐃᔪᒥᓂᐅᓪᓗᓂ 
ᐱᓕᕆᕝᕕᐊᑕ ᐅᑉᐱᕆᔭᖓ ᓱᑲᑦᑐᒥᒃ ᐊᓯᔾᔨᖅᓯᒪᓕᕐᓂᖓᓂᒃ. 
(ᑲᒥᓯᓇ ᓂᑯᓪᓴᓐ ᐊᓯᔾᔨᓗᐊᕐᔭᐃᒃᑯᑎᑖᖅᑎᑦᑎᖁᔨᓚᐅᖅᑐᖅ 
ᐃᓄᐃᑦ ᐃᓅᓯᖃᕆᐊᖃᕐᓂᖏᑦ 20 ᒪᐃᔪᓪᔅ ᐅᖓᓯᓐᓂᖃᕐᓗᑎᑦ 
ᓇᓕᐊᓐᓂᑐᐃᓐᓇᖅ ᓄᓇᒋᔭᐅᓕᖅᑐᒥᒃ.)

ᐃᓚᖓᒍᑦ ᐃᓱᒪᒋᓲᕗᑦ ᑕᐃᑲᙶᖅᑐᒥᓂᐅᑎᓪᓗᒍ ᑲᒥᓯᓇ ᓂᑯᓪᓴᓐ ᓱᑲᓐᓂᖓᑕ ᐃᓕᖅᑯᓯᕐᒧᑦ 
ᓄᑖᕐᒧᑦ ᓱᖏᐅᑎᔭᒃᓴᐅᓂᖓᓂᒃ ᓱᕋᐃᙱᓪᓗᓂ ᐃᓄᓐᓂᒃ ᐊᑐᓂᓘᓐᓃᑦ ᐃᓄᒻᒥᒃ ᐱᔪᓐᓇᖅᑐᕉᖅ. 
ᐅᑉᐱᕈᓱᑉᐳᒍᑦ, ᐊᒻᒪᓗ ᓇᓗᓇᐃᒃᑯᑕᖃᐅᕈᓘᔭᕕᐅᑎᑦᑐᓂ, ᐃᓄᐃᑦ ᐅᔭᕋᑐᐃᓐᓇᕐᓂᒃ 
ᐊᑐᖃᑦᑕᖅᑐᒥᓂᐅᑎᓪᓗᒋᑦ ᐅᐊᑦᑎᐊᕈᕐᓂᓴᐅᓗᐊᒧᑦ ᐊᔾᔨᒋᙱᒻᒪᕆᑦᑕᖓᓂᒃ ᐃᓅᓯᖃᕈᓐᓇᖅᑐᑦ 
ᑕᐃᒪᐃᓐᓂᑰᒐᒥᒃ ᑲᓇᑕᒥ, ᑕᒪᐃᓐᓂ ᐊᑕᐅᓯᑯᓗᒻᒥᒃ ᑭᖑᕚᕆᔭᐅᔪᓄᑦ ᐊᑐᖅᑕᐅᓕᖅᑐᓂ 
ᐊᔾᔨᐅᙱᑦᑐᖅ ᐃᓕᖅᑯᓯᖅ. ᑕᐃᒪᓐᓇ ᐃᓱᒪᒋᔭᐅᓲᖑᕗᖅ ᐃᓱᒪᒋᔭᐅᔪᓂᒃ ᓄᓇᖃᖅᑳᖅᓯᒪᔪᑦ 
ᓄᓇᕐᔪᐊᕐᒥᒎᖅ ᐃᓅᓯᖃᖃᑦᑕᖅᓯᒪᓕᖅᑐᑦ ᑕᒪᐃᓐᓂ ᓄᓇᓕᕐᔪᐊᖓᓂᒥᐅᑕᐅᔮᙱᓐᓂᕋᖃᑦᑕᖅᑐᑎᑦ. 
ᒫᓐᓇᐅᔪᕐᓕ ᓄᓇᓕᕐᔪᐊᕐᒥᐅᑕᐅᖃᑕᐅᒍᒪᓂᕐᒥᓂᒃ ᐊᔪᐃᓐᓈᖃᑦᑕᓕᖅᑐᑦ ᐊᒻᒪᓗ ᓇᐃᑦᑐᒃᑯᑦ 
ᐅᖃᐅᑕᐅᒍᓐᓇᖅᑐᓂ ᐃᓄᐃᑦ ᑭᒃᑯᑐᐃᓐᓇᐃᑦ ᖃᐅᔨᒪᔭᕐᒥᓂᒃ ᖃᐅᔨᒪᓂᖃᕈᒪᓪᓗᑎᑦ ᐊᒻᒪᓗ 
ᐱᕙᓪᓕᐊᓯᒪᓂᖅᐹᓂᒃ ᐃᓄᐃᑦ ᑭᒃᑯᑐᐃᓐᓇᐃᑦ ᐊᑐᐃᓐᓇᐅᒪᑎᓕᖅᓯᒪᔭᖏᓐᓂᒃ ᐊᑐᕈᒪᓲᖑᓪᓗᑎᑦ. 
ᐱᓪᓚᕆᐅᓂᖏᑦ ᑕᒪᒃᑯᐊ ᐊᑐᕈᒪᔭᖏᑦ ᑕᒪᐃᓐᓂᓕᒫᖅ ᐃᓕᓴᕆᔭᐅᓯᒪᓕᖅᑐᑦ ᐊᒻᒪᓗ ᑲᓇᑕ 
ᐊᑐᕐᓗᑎᑦ ᐊᑕᐅᓯᑐᐃᓐᓇᑯᓗᒻᒥᒃ ᐅᑉᐱᕆᔭᕐᒥᓂᒃ ᓈᒻᒪᒍᓐᓃᕐᒪᑦ ᐱᕙᓪᓕᐊᓯᒪᙱᑦᑐᑦ ᐃᓄᐃᑦ 
ᐊᓯᖏᓐᓂᒃ ᓄᓇᓃᑦᑐᓂᒃ ᐊᒻᒪᓗ ᐊᔾᔨᐅᙱᑦᑐᓂᒃ ᐊᔾᔨᐸᓗᖏᓐᓂᒃ ᐊᑲᐅᙱᓕᐅᕈᑎᖃᖅᐸᑦᑐᑦ 
ᓄᓇᓕᕐᔪᐊᖓᑕ ᐃᓗᐊᓂ..82

ᐱᐅᔫᓂᖓ ᐱᔪᓐᓇᐅᑎᖓᑕ ᒥᐊᑦ ᐃᒪᐃᑦᑑᓚᐅᕐᒪᑦ:

ᑕᐃᒪᐃᑲᓪᓛᓯᒪᕗᖅ, ᐃᓅᖃᑎᒌᓂᒃ ᐃᑦᑕᕐᓂᓴᓕᕆᔩᑦ ᐊᔭᐅᕆᓯᒪᔪᑐᖃᐅᕗᑦ ᐊᑐᐊᒐᖃᖁᔨᓪᓗᑎᑦ 
ᐃᓕᖅᑯᓯᖅ ᐊᓯᔾᔨᖅᐸᓪᓕᐊᑎᑕᐅᖑᔭᕐᓗᓂ, ᑭᓯᐊᓂᓕ ᐊᒥᓱᑦ ᓯᕗᓕᖅᑏᑦ ᑕᐃᒪᐃᑦᑐᓕᕆᓲᑦ ᓲᕐᓗᒃ 
ᑖᒃᑕ ᒫᒡᒍᓚ ᒥᐊᑦ ᐱᐅᒃᓴᓂᖅᓴᐅᓕᖅᑐᖅ ᓱᑲᓐᓂᖅᓴᒥᒃ ᐊᓯᔾᔨᖅᑐᖃᑲᓪᓚᖃᑦᑕᕐᓗᓂ, ᐃᓄᐃᑦ 
ᑲᑎᙵᐅᖅᑐᓪᓗ ᑲᒪᒋᔭᑦ ᓄᑖᕐᒥᒃ ᐃᓕᖅᑯᓯᕐᒥᒃ ᐃᓂᖃᕋᔭᕐᒪᑕ ᐊᑦᑕᕐᓇᖅᑐᒦᑦᑑᔮᙱᓪᓗᑎᑦ 
ᐊᒻᒪᓗ ᓈᒻᒪᒃᓴᕐᓗᑎᑦ ᐱᕙᓪᓕᐊᓂᒃᑯᑦ, ᐃᖅᑲᓇᐃᔮᖃᕐᓂᒃᑯᑦ ᐊᒻᒪᓗ ᐃᓅᖃᑎᒌᓐᓂᒃᑯᑦ. ᑕᒪᓐᓇ 
ᐊᑐᖅᑕᐅᑎᓪᓗᒍ ᑕᐅᑐᑦᑕᐅᓂᖓ, ᐃᓄᐃᑦ ᐱᕕᖃᕆᐊᓖᑦ ᐱᕙᓪᓕᐊᖃᑕᐅᔪᓐᓇᕐᓂᐊᕐᒪᑕ 
ᐊᒻᒪᓗ ᐃᓅᖃᑎᒌᓄᑦ ᐊᖏᖅᑕᐅᓯᒪᓗᑎᑦ, − ᐃᓂᖃᓪᓚᕆᒋᐊᓖᑦ ᓄᑖᕐᒥᒃ ᐃᓅᖃᑎᒌᓐᓂᐅᔪᒥᒃ, − 
ᐊᑯᕐᖓᖓᓃᒃᑲᓗᐊᕈᑎᑦ ᑭᓱᖃᙱᑦᑐᒥ ᐃᓂᖃᙱᓪᓗᑎᑦ ᓄᖑᓴᐃᓂᖃᑐᐃᓐᓇᕋᔭᖅᑐᖅ.83

ᑕᒪᓐᓇ ᐃᓱᒪᒋᔭᐅᓗᐊᕐᓂᖓ ᐃᓕᓴᕆᔭᐅᓯᒪᔪᑉ 
ᐃᓱᒪᒋᔭᐅᓪᓗᐊᑕᕐᓂᖏᑦ ᖃᓪᓗᓇᕐᔨᕐᖓᑦ ᐃᓅᓯᖏᓐᓂᒃ 
ᐊᑐᖔᓕᖁᔩᓐᓈᓗᓐᓂᖏᑦ ᐅᖃᐅᑕᐅᒃᑲᓐᓂᖅᓯᒪᕗᖅ 
ᐱᒻᒪᕆᐅᔪᒥᒃ ᐊᑐᕋᒃᓴᑦ ᖃᐅᑉᐸᒧᑦ ᑲᑎᒪᕕᔾᔪᐊᕐᓂᐅᓚᐅᖅᓯᒪᔪᒥᒃ 
1961-ᖑᑎᓪᓗᒍ. ᐅᑭᐅᖅᑕᖅᑐᒥ ᐱᕙᓪᓕᐊᓂᖅ 
ᑲᑎᒪᕐᔪᐊᕈᑕᐅᓚᐅᖅᓯᒪᕗᖅ, ᓯᕗᕆᔾ ᓇᒻᒥᓂᖅ 
ᐅᖃᖅᑎᐅᓪᓗᐊᑕᖅᑐᓂ ᐊᒻᒪᓗ ᕗᕆᑎᔅ ᑲᓚᒻᕕᐊᒥᒃ 
ᐃᑦᑕᕐᓂᓴᓕᕆᔨ ᕼᐃᐊᓐᓄᕆ ᕼᐋᑐᐊᓐ ᒥᐊᑦ ᑕᐅᑐᓐᓂᖏᑦ 
ᐅᓂᒃᑲᐅᓯᕆᑦᑎᐊᖅᑐᓂᒋᑦ ᐅᓂᒃᑳᖅᑎᓪᓗᖑ “ᐊᑲᐅᙱᓕᐅᕈᑎᖏᑦ 
ᐃᓕᖅᑯᓯᕐᒧᑦ ᐊᓯᐊᓄᑦ ᒪᓕᖔᕐᓂᐊᕐᓗᓂ ᐋᖅᑭᒋᐊᕈᑕᐅᓂᖏᑦ.”84 
ᒥᐊᑦ ᐃᖅᑲᓇᐃᔮᕆᖃᑦᑕᕐᓂᑯᒥᓂᖏᓐᓂᒃ ᐃᔾᔪᐊᖅᑐᓂ, ᕼᐋᑐᐊᓐ 
ᐋᖅᑮᓯᒪᕗᖅ ᐱᓕᕆᐊᕐᒥᒃ ᑲᒪᒋᔭᖃᖅᑐᖅ ᓱᑲᑦᑐᒥᒃ ᐃᓕᖅᑯᓯᕐᒥᒃ 
ᐊᓯᔾᔨᑲᓪᓚᑦᑎᑦᑎᓂᕐᒥᒃ. ᓂᕆᐅᓚᐅᕐᒪᑦ ᐅᑭᐅᖅᑕᖅᑐᖅ 
ᐃᓄᖃᐅᕐᓗᓂ ᒪᒃᑯᑦᑐᒡᒍᑎᓂᒃ ᐊᒻᒪᓗ ᓄᓇᓕᓐᓂᒥᐅᑕᕐᓂᒃ, 
ᐃᓕᓐᓂᐊᕐᓂᓕᕆᓂᖅ ᐊᑲᐅᙱᓕᐅᕈᑎᖃᐅᕐᓗᓂ 
ᑐᑭᓯᐅᒪᔭᐅᙱᑲᓚᐅᖅᑐᓂᒃ, ᑭᓯᐊᓂᓕ “ᓄᑖᑦ ᑐᑦᑕᕐᕖᑦ 
ᑐᑦᑕᕐᕕᐅᓕᕐᓗᑎᑦ ᐊᔾᔨᒋᔭᐅᙱᑦᑐᓂᒃ ᓯᓚᑐᓂᖃᐅᖅᑐᓂᒃ, 
ᖃᓪᓗᓇᕐᔨᕐᖓᑦ ᖃᐅᔨᓴᐅᓯᖏᓐᓂᒃ ᑐᑦᑕᕐᕕᖃᕐᓗᓂ 
ᐊᒻᒪᓗ ᑕᑯᓐᓇᒐᒃᓴᓕᐅᕈᓐᓇᕐᓂᕐᒧᑦ ᓴᓇᙳᐊᕈᓐᓇᕐᓂᕐᒧᑦ 
ᐱᕈᕐᕕᐅᔪᓐᓇᕐᓗᑎᑦ.”

ᕼᐋᑐᐊᓐ ᐱᖓᓲᔪᖅᑐᓂᒃ ᑎᑭᑕᐅᓇᓱᐊᕈᓐᓇᖅᑐᓂᒃ 
ᐱᖁᔨᓚᐅᖅᑐᖅ ᐃᓄᒃ “ᐅᐊᑦᑎᐊᕈᕐᓂᓴᖅᑎᑐᑦ ᐃᓅᓯᓕᒃ 
ᑕᐅᑐᓐᓂᖃᕐᓂᖓᓂᒃ ᐊᑕᐅᓯᕐᒧᑦ ᐅᓪᓗᒥᐅᔪᖅ 
ᐃᓅᓯᕆᔭᐅᓕᖅᑐᒨᖓᓕᕐᓗᓂ,” ᓇᐃᓈᖅᑕᐅᓯᒪᔪᑦ ᐅᕙᓂ – 
ᐅᖃᖅᓯᒪᓂᖏᑦ ᐃᔾᔪᐊᖅᑕᐅᙱᒃᑲᓗᐊᖅᑐᑎᑦ – ᐅᕙᓂ: 

1. ᐅᖃᓪᓚᒍᓐᓇᕐᓗᓂ, ᐅᖃᓕᒫᕈᓐᓇᕐᓗᓂ ᐊᒻᒪᓗ 
ᑎᑎᕋᕈᓐᓇᕐᓗᓂ ᐃᓚᖓᓂᒃ “ᓄᓇᕐᔪᐊᕐᒥ ᐅᖃᐅᓯᖅ 
ᐊᑐᖅᑕᐅᓲᕐᒥᒃ,” ᐃᒪᐃᑦᑑᓪᓗᓂ, ᐅᖃᐅᓯᖅ 
ᐃᓚᐅᖃᑕᐅᒍᓐᓇᕐᓂᖃᖅᑎᑦᑎᒐᔭᖅᑐᒥᒃ ᓄᓇᕐᔪᐊᕐᒥ 
ᑲᑎᒪᕕᔾᔪᐊᕐᓂᐅᔪᓂᒃ ᐊᒻᒪᓗ ᓄᑦᑎᕈᓐᓇᕐᓗᓂ 
ᐃᓅᓯᖃᕈᓐᓇᕐᓗᓂᓘᓐᓃᑦ ᓄᓇᕐᔪᐊᕐᒥ ᐊᔪᙱᓐᓂᖃᕐᓗᓂ;

2. ᑐᑭᓯᐅᒪᔭᐅᓂᖓ ᑐᙵᕕᖓ ᖃᓪᓗᓇᕐᔨᕐᖓᑦ 
ᐱᕙᓪᓕᐊᔪᓕᕆᔾᔪᓯᖏᑦ, ᐊᑐᖅᑕᐅᓂᖏᑦ ᑮᓇᐅᔭᑦ ᐊᒻᒪᓗ 
ᐊᑭᓕᒃᓴᓂᒍᓐᓇᕐᓂᑉ, ᐊᒻᒪᓗ ᐃᓕᓴᕆᔭᐅᓯᒪᓂᖏᑦ 
ᐃᓅᓯᖃᕐᓗᓂ ᑳᓐᑐᕌᒃᑦ−ᑎᒍᑦ ᑭᓇᐅᓂᖓᑎᒎᙱᖔᕐᓗᓂ 
ᐃᓅᓯᕐᒥ;

3. ᒥᑭᔪᑯᓘᒐᓗᐊᕐᒥᒃ ᐱᔭᐅᔪᒪᔪᖅ 
ᐃᓕᖅᑯᓯᖃᖃᑎᒋᙱᒃᑲᓗᐊᖅᑕᖓᓂᒃ ᐊᑐᕈᓐᓇᖅᑐᖅᐃᓄᒃ 
ᐃᖅᑲᓇᐅᔭᕈᒪᓕᖁᓪᓗᒍ ᐃᓄᓐᓂᒃ ᐊᔾᔨᒋᙱᑕᖏᓐᓂᒃ 
ᐃᓕᖅᑯᓯᖃᓲᑦ ᒪᓕᑦᑕᐅᔭᕆᐊᖃᖅᑐᖁᑎᖃᓲᑦ ᕿᕕᙱᓪᓗᑎᑦ 
ᐅᕝᕙᓘᓐᓃᑦ ᑐᑭᓯᒍᓐᓇᐃᓪᓕᙱᓪᓗᑎᑦ;

4. ᓈᒻᒪᒃᓴᓕᕐᓗᓂ ᐃᓱᒪᖓ ᖃᓄᐃᑦᑑᓂᖃᕐᓗᓂ 
ᓇᐃᓈᖅᓯᒪᐸᓗᒃᑐᒃᑯᑦ ᐅᖃᐅᓯᑎᒍᑦ ᓈᒻᒪᒃᓴᓕᕐᓗᓂ 
ᓲᕐᓗᒃ “ᖃᐅᔨᓴᖅᑕᐅᓯᒪᔪᑎᒎᖓᓂᖓᓂᒃ ᓈᒻᒪᒃᓴᕐᓗᓂ” 
ᑕᑯᒃᓴᐅᑎᒍᓐᓇᕐᓗᓂᐅᒃ ᑕᒪᓐᓇ ᐃᓱᒪᒋᔭᖃᓕᕐᓂᖓ 
ᓈᒻᒪᒃᓴᓕᕐᓂᖓᓄᑦ ᐃᓄᑐᐃᓐᓇᓃᒃᑎᓪᓗᒍ ᐊᔾᔨᒌᙱᑦᑐᓂᒃ 
ᓲᕐᓗᒃ ᓂᕈᐊᖅᑕᐅᓯᒪᔪᓕᕆᓂᕐᒨᖓᒐᓗᐊᕈᑎᑦ, 
ᐱᕙᓪᓕᐊᔪᓕᕆᓂᕐᒧᑦ ᐅᕝᕙᓘᓐᓃᑦ ᓱᓇᒃᑯᑖᓕᕆᓂᕐᒧᑦ;

5. ᐃᓚᖓᒍᑦ ᐃᓱᒪᒋᔭᖃᕐᓗᓂ ᑕᐅᑐᓪᓗᓂ ᐅᐊᑦᑎᐊᕈᕐᓂᓴᐃᑦ 
ᐱᔪᓐᓇᕐᓂᖃᕐᒪᑕ ᑲᒪᒋᔭᖃᕐᓗᓂ ᐊᓂᒍᖅᐸᓪᓕᐊᓂᕐᒥᒃ 
ᑕᐅᑐᓐᓂᖃᕐᓂᖏᓐᓂᒃ (ᐅᐊᑦᑎᐊᕈᕐᓂᓴᒨᖓᓗᑎᑦ ᐊᒻᒪᓗ 
ᓯᕗᓂᒃᓴᒧᑦ) ᐱᐅᔪᒻᒪᕆᓐᓂᒃ ᐃᓅᓯᕆᔭᐅᓕᖅᑐᓂᒃ; ᐊᒻᒪᓗ 

6. ᓈᒻᒪᑦᑐᒃᑯᑦ ᓇᒻᒥᓂᖅᓱᕐᓗᓂ ᐃᓅᓯᖃᕐᓗᓂ ᓇᒻᒥᓂᖅ 
ᐃᓕᖅᑯᓯᖓᓂᒃ ᓯᓚᑖᓂᓗ ᐃᓅᓯᖃᕈᓐᓇᕐᓗᓂ 
ᓄᖅᑲᖓᑐᐃᓐᓇᙱᖔᕐᓗᓂ ᑲᔾᔭᐅᓴᖃᑦᑕᑐᐃᓐᓇᕐᓂᑯᒧᑦ.85 

ᑕᒪᐃᓐᓂᓕᒫᖅ ᑲᑎᓪᓗᒋᑦ, ᕼᐋᑐᐊᓐ ᐅᖃᓪᓚᑦᑕᒥᓂᖓ 
ᑐᓴᖅᑎᑦᑎᒍᑕᒥᓂᐅᕗᖅ ᖁᓚᕐᓂᖃᑦᑎᐊᕐᓗᓂ ᐱᐅᔪᒥᒃ 
ᓯᕘᕋᑐᐃᓐᓇᙱᖔᕐᓗᑎᑦ ᑕᐃᒪᐃᖃᑦᑕᖅᑐᒥᓂᐅᖏᓐᓇᖅᑐᓂᒃ, 
ᑭᓯᐊᓂᓕ ᐊᑭᑐᔪᒥᒃ ᐊᖑᓇᓱᑦᑏᑦ−ᓄᐊᑦᑎᕙᑦᑐᑦ ᓂᕿᒃᓴᓂᒃ 
ᐃᓕᖅᑯᓯᖓᓄᑦ ᐊᓯᐅᔨᒍᓐᓇᖔᕋᔭᖅᑐᑎᑦ. ᑭᓯᐊᓂᓕ, 
ᐱᑦᑎᐊᖅᓯᒪᔪᒃᑯᑦ ᓇᓚᐅᑦᑖᓚᐅᖅᑐᖅ ᐊᓯᔾᔨᕐᓂᐅᔪᖅ ᐃᓄᓐᓂᒃ 
ᓄᓇᑐᐃᓐᓇᕐᒦᙶᖅᑎᑦᑎᓂᖃᕋᔭᕐᒪᑦ ᐃᒪᐃᑦᑑᖔᓕᕐᓗᑎᑦ 
“ᑐᑦᑕᕐᕕᓄᑦ…. ᓄᓇᓕᐸᐅᔭᐅᓂᖅᓴᐅᓗᑎᑦ ᑲᓇᑕᒥᐅᑦ 
ᓴᓂᖓᓂ,” ᐊᒻᒪᓗ ᐊᐃᕙᐅᑎᔪᒥᓂᐅᓪᓗᓂ ᓱᑲᑦᑐᒃᑯᑦ 
ᐊᒻᒪᓗ ᐊᖏᖅᑕᐅᓯᒪᔪᑎᒍᑦ ᐊᓯᔾᔨᕐᓂᐅᒐᔭᕐᓂᖓᓂᒃ 
ᑲᓇᑕ ᐊᑐᕈᓐᓃᓃᕐᓂᕈᑎᑦ “ ᐱᕈᖅᐸᓪᓕᐊᓂᖃᕐᓗᓂ 
ᐃᓕᖅᑯᓯᖃᖃᑎᒋᔭᐅᙱᑦᑐᑦ ᓱᒃᑯᕐᔪᐊᓃᓪᓗᑎᑦ ᐊᒻᒪᓗ ᐃᓄᐃᑦ 
ᐃᓅᖃᑎᒌᓐᓂᖃᓲᑦ ᓴᐳᒻᒥᐅᓯᕋᒃᓴᐅᙱᑦᑐᒥᒃ.” ᐃᓚᖏᑦ ᐊᓯᖏᑦ 
ᖃᓄᐃᑦᑑᓂᖃᖅᑐᒥᓂᐅᔪᑦ ᐅᓂᒃᑳᖓᓂᒃ ᐅᑯᐊᖑᓚᐅᖅᓯᒪᕗᑦ:

• ᕼᐋᑐᐊᓐ ᐅᖃᖅᑐᒥᓂᐅᕗᖅ ᐱᒻᒪᕆᐅᓂᖓᓂᒃ 
ᐃᓐᓇᐃᑦ ᐃᓕᓐᓂᐊᕆᐊᖃᕐᓂᖏᑦ ᑕᒪᔅᓱᒥᖓ 
ᐊᐅᓚᓂᐅᔪᒥᒃ:  [ᑭᓯᐊᓂᓕ] ᑎᑭᓐᓇᓱᐊᖅᑕᐅᔪᑦ 
ᐃᓕᓐᓂᐊᕐᓗᓂ ᐊᖏᖅᑕᐅᓯᒪᒍᑎᑦ ᐅᐊᑦᑎᐊᕈᒨᖓᓂᐊᕐᒪᑦ 
ᑭᖑᕚᕆᔭᐅᒻᒪᕆᓛᖅᑐᓄᑦ, ᐃᓱᒪᓕᐅᑦᑎᐊᕆᐊᓖᑦ 
ᐊᑐᖅᑕᐅᖃᑦᑕᓕᕐᓗᑎᑦ ᐃᓕᓐᓂᐊᕈᓐᓇᖅᓯᓗᑎᓪᓗ 
ᑭᖑᕚᕆᔭᐅᓯᒪᔪᓄᓪᓗ.”

• ᑕᑯᓐᓇᙳᐊᖅᑑᔮᓚᐅᙱᓚᕐᓕ ᐃᓕᖅᑯᓯᖃᖃᑎᒌᙱᑦᑐᑦ 
ᐱᕈᖅᐸᓪᓕᐊᒍᓐᓇᕐᓂᖏᑦ ᐃᓄᒻᒪᕆᐅᙱᑦᑐᑦ ᒐᕙᒪᒃᑯᓐᓄᑦ 
ᑭᒡᒐᖅᑐᐃᔨᐅᔪᑦ ᐃᓅᖃᑎᒋᔭᐅᓂᐊᕐᓗᑎᑦ.

ᑲᓇᑕ ᑎᓕᔭᐅᓪᓗᐊᖅᓯᒪᓂᖓᓄᑦ ᐱᕙᓪᓕᐊᓂᕐᒥᒃ 
ᐱᐅᒃᓴᕐᓂᖅᓴᐅᖃᑦᑕᖅᑐᑎᑦ ᐃᓕᖅᑯᓯᕐᒥᒃ 
ᐊᓯᐅᔨᑦᑕᐃᓕᒪᙱᖔᖅᑐᑎᑦ, ᐊᒻᒪᓗ 
ᐃᓄᒻᒪᕆᐅᙱᑦᑐᑦ ᐃᓕᖅᑯᓯᖏᑦ ᑕᒪᐃᓐᓄᓕᒫᑦᑎᐊᖅ 
ᐃᓄᓐᓅᖅᑐᒥᓂᐅᖁᔭᐅᓯᒪᓂᖓᓂᒃ, ᐃᓚᒌᑦᑐᓄᑦ 
ᐊᒻᒪᓗ ᓄᓇᖅᑲᑎᒋᔭᐅᔪᓄᑦ ᐃᓄᒻᒪᕇᑦ ᐃᓅᓯᖓᓂᒃ, 
ᓱᖅᑯᐃᕐᓇᙱᓚᖅ ᓇᓪᓕᐊ ᐱᖅᑯᓯᑐᖃᖅᑎᒍᑦ ᐃᓄᒻᒪᕇᑦ 
ᐃᓕᖅᑯᓯᖓ ᓇᓚᐅᑦᑖᖅᑕᐅᓐᓂᕐᒪᖔᖅ ᐊᓐᓇᐅᒪᒐᔭᕐᓗᓂ, 
ᓲᕐᓗᒃ ᐊᓐᓇᐅᒪᔭᐅᓗᓂ ᐅᕝᕙᓘᓐᓃᑦ ᐱᑕᖃᙱᓪᓗᓂ 
“ᖃᓄᐃᓕᐅᕈᓐᓃᕐᓇᖅᑐᒥᒃ ᑲᔾᔭᐅᓴᕐᓂᖓᓄᑦ ᐃᓅᓯᑐᖃᕐᒥᓂᒃ 
ᐊᑐᕈᒪᓗᐊᖅᑐᐊᓘᑎᓪᓗᒋᑦ.” ᓲᕐᓗᖃᐃ ᑖᓐᓇ 
ᐊᐳᕈᑎᖃᕐᓂᖃᖅᑐᖅ ᐱᕙᓪᓕᐊᑎᑦᑎᒋᐊᙵᖅᑐᒥᓂᒻᒪᕆᐅᕗᖅ 
ᕼᐋᑐᐊᓐ ᓄᑖᕐᒧᑦ ᐃᓱᒫᓘᑎᒋᔭᕐᒥᓄᑦ “ᐊᓐᓇᐅᒪᓂᖏᑦ ᒥᑭᔪᑦ 
ᐃᓅᓯᕆᔭᐅᔪᑦ ᐃᓅᖃᑎᒌᑦ.” ᐃᓚᖓᑦ 1961-ᒥ ᐅᓂᒃᑳᖓᓂᒃ 
ᐅᔾᔨᖅᓱᐸᓪᓕᐊᑎᑦᑎᓂᖃᓚᐅᖅᓯᒪᔪᖅ ᐊᐅᓚᓂᖃᑦᑎᐊᖅᑐᖅ 
ᐃᓅᓯᖅ ᐊᓯᔾᔨᕐᓂᖓ ᑐᑭᒧᐊᑦᑎᑕᐅᒍᓐᓇᓚᐅᕐᓂᖓᓂᒃ 
ᐃᓄᐃᑦ ᐊᑐᕈᒪᔭᕐᒥᓂᒃ ᐃᓚᐅᖃᑕᐅᓂᖏᓐᓂᓪᓗ. ᒐᕙᒪᒃᑯᓐᓂ 



30ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᓱᒪᒋᐊᓐᖓᐅᑎᖏᑦ ᑲᓇᑕᒥ ᓵᓚᖃᑖᖅᑲᕐᓂᕐᒥᑦ

ᐃᖅᑲᓇᐃᔭᖅᑐᑦ ᑕᒪᔅᓱᒥᖓ ᐃᓱᒪᒋᔭᖃᑦᑎᐊᖅᑐᑦ ᓱᓕᔪᒧᑦ, 
ᐱᓗᐊᕐᓗᒍ ᒍᕋᐊᒻ ᕉᓕ,86 ᐱᓕᕆᑦᑎᐊᕐᓂᖅᓴᐅᕙᓚᐅᖅᑐᑦ 
ᐊᖓᔪᖅᑳᒡᒍᑎᓂᒃ ᒐᕙᒪᒃᑯᓐᓂᑦ ᐅᖃᐅᓯᕆᔭᐅᑐᐃᓐᓇᓕᕐᓗᓂ 
ᑕᒪᓐᓇ ᕆᒻᒪᕆᒋᔭᐅᔪᖅ, ᓴᖅᑭᐸᓪᓕᐊᖔᖅᑐᒥᓂᐅᓪᓗᓂ 
1959-ᖑᑎᓪᓗᒍ ᒪᕐᕉᒃ ᐃᓄᒻᒪᕇᒃ — ᑕᒪᒃᑰᒃ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑎᐅᔫᒃ — ᑲᑎᒪᖃᑕᐅᓕᕋᒥᒃ ᐱᓕᕆᕝᕕᐅᖃᑎᒌᑦᑐᑦ 
ᐃᓯᑭᒨᓕᕆᓂᕐᒧᑦ ᑲᑎᒪᔨᐊᓛᖏᖕᓄᑦ.87 ᒐᕙᒪᒃᑯᑦ, 
ᐊᕐᕕᕐᓂᐊᖅᑎᑐᖃᐅᓚᐅᖅᓯᒪᔪᖅᑎᑐᑦ ᐱᙱᖔᖅᑐᑎᑦ, 
ᓇᓗᓇᐃᖅᓯᓚᐅᕐᒪᑕ ᐃᓄᒻᒪᕆᓐᓂᒃ ᐃᓕᖅᑯᓯᕆᔭᐅᔪᑦ 
ᐋᔩᕋᖅᑎᐅᓗᑎᑦ ᐊᒻᒪᓗᖃᐃ ᐃᔾᔪᐊᖅᑕᐅᔪᒥᓇᒻᒪᕆᓪᓗᑎᑦ ᓄᑖᕐᒥᒃ 
ᐱᕙᓪᓕᐊᓂᕐᒥᒃ.

ᐃᑦᑕᕐᓂᓴᓕᕆᔨᐅᔪᑦ ᐱᓕᕆᐊᖏᑦ ᐊᔭᐅᕆᓪᓗᑎᑦ 
ᐃᓕᓴᕆᔭᐅᓯᒪᔪᒥᒃ ᐊᑐᐊᒐᕐᒥᒃ, ᐊᒻᒪᓗ ᐃᓄᒻᒪᕇᑦ ᐋᖅᑮᓪᓗᑎᑦ 
ᐊᑐᖅᑕᐅᓂᐊᓕᖅᑐᓂᒃ, ᓄᑖᕐᒥᒃ ᓂᕆᐅᓇᙱᑦᑐᒥᓪᓗ 
ᐊᓯᔾᔨᓕᓚᐅᖅᓯᒪᔪᖅ 1973-1975-ᖓᓂ ᒐᕙᒪᒃᑯᑦ 
ᑮᓇᐅᔭᖃᖅᑎᑦᑎᓕᖅᑐᒥᓂᐅᑎᓪᓗᒋᑦ ᐃᓄᐃᑦ ᑕᐱᕇᒃᓴᑦ ᑲᓇᑕᒥ 
ᓄᓇᐃᑦ ᐊᑐᖅᑕᐅᖃᑦᑕᕐᓂᖏᓐᓂᒃ ᓇᔪᖅᑕᐅᖃᑦᑕᕐᓂᖓᓂᒃ 
ᐱᓕᕆᐊᖃᓕᖅᑎᓪᓗᒋᑦ. ᑕᒪᓐᓇ ᐃᑲᔪᖅᑐᐃᓂᖃᓕᓚᐅᖅᓯᒪᕗᖅ 
ᓇᓗᓇᐃᖅᓯᓗᑎᑦ ᐃᓄᒻᒪᕇᑦ ᐱᔪᓐᓇᐅᑎᖏᓐᓂᒃ ᓄᓇᓂ ᐊᒻᒪᓗ 
ᓄᓇᒦᙶᖅᑐᓂᒃ ᐊᑐᖃᑦᑕᖅᑕᒥᓂᖏᑦ ᓄᓇᑐᖃᕆᓯᒪᔭᖏᓐᓂᒃ. 
ᖃᐅᔨᓵᕐᒥᒃ ᑲᒪᑎᓪᓗᒋᑦ ᒪᒃᑯᓐᓂᖅᓴᓂᒃ ᐃᑦᑕᕐᓂᓴᓕᕆᔨᓂᒃ 

ᓴᖅᑮᑎᑦᑎᓯᒪᕗᑦ ᐱᖃᓯᐅᔾᔨᔪᒪᔪᒥᓂᐅᔪᓂᒃ ᐊᖑᓇᓱᓐᓂᕐᒥᒃ 
ᐊᒻᒪᓗ ᑭᒃᑯᑦ ᑕᒪᒃᑯᓂᖓ ᐃᓱᒪᖃᑦᑕᖅᓯᒪᙱᑦᑐᒥᓂᐅᓪᓗᑎᑦ, 
ᑕᐃᒪᐃᑦᑎᓪᓗᒋᑦ ᐃᑲᔪᖅᑐᐃᓚᐅᖅᑐᖅ ᓇᓗᓇᐃᖅᓯᓪᓗᑎᑦ 
ᐃᓄᒻᒪᕇᑦ ᐱᔪᓐᓇᐅᑎᖏᓐᓂᒃ ᓄᓇᓄᑦ ᐊᒻᒪᓗ ᓄᓇᒦᙶᖅᑐᓄᑦ 
ᐊᑐᖅᑕᒥᓂᖏᑦ ᐱᖅᑯᓯᑐᖃᖅᑎᒍᑦ ᓄᓇᖏᓐᓂ. 
ᐃᖅᑲᓇᐃᔭᕆᐊᖅᓯᒪᓂᖏᑦ ᐱᓕᕆᔨᓂᒃ ᒪᒃᑯᓐᓂᖅᓴᓂᒃ 
ᐃᖅᑲᓇᐃᔭᕆᐊᖃᖅᑎᑦᑎᓚᐅᕐᒪᑦ ᐃᑦᑕᕐᓂᓴᓕᕆᔨᓂᒃ 
ᐱᓕᕆᐊᖃᕈᒪᔪᑦ ᐊᖑᓇᓱᓐᓂᕐᒥᒃ ᐱᖃᓯᐅᔾᔨᓗᑎᑦ ᐊᒻᒪᓗ 
ᑕᐃᒃᑯᐊ ᑕᒪᔅᓱᒥᖓ ᐃᓱᒪᒋᔭᖃᙱᓗᐊᓚᐅᖅᑐᑎᑦ 
ᐊᑲᐅᙱᓕᐅᕈᑎᖃᕋᓗᐊᖅᑎᓪᓗᒋᑦ  ᐱᕙᓪᓕᐊᓯᒪᙱᑦᑐᑦ 
ᐊᒻᒪᓗ ᐊᔭᐅᕆᓇᕐᓂᖏᑦ ᐱᖅᑯᓯᑐᖃᖅᑎᒍᑦ ᐊᑐᖅᑕᐅᓲᕐᓂᒃ 
ᐅᑉᐱᕆᔭᐅᔪᓂᓪᓗ, ᕿᑭᖅᑖᓗᒻᒥ ᓄᓇᓕᖏᑦ 
ᐃᓄᒻᒪᕆᖕᓄᑦ ᓇᔪᖅᑕᐅᕙᓚᐅᕋᒥᒃ ᑕᐃᒃᑯᓄᖓᐅᙱᑦᑐᖅ 
ᐃᓯᑭᒨᕈᓗᑐᐃᓐᓇᐅᓂᕋᖅᑕᐅᕙᓚᐅᖅᓯᒪᔪᓄᑦ. ᑕᒪᓐᓇ 
ᐊᕙᑎᓕᕆᓂᕐᒥᒃ ᐱᖃᓯᐅᔾᔨᒋᐊᕐᓂᖃᕐᓂᖏᑦ ᑕᒪᒃᑮᓐᓂᒃ 
ᒐᕙᒪᒃᑯᓐᓂ ᐊᒻᒪᓗ ᐃᓄᒻᒪᕆᓐᓂᒃ ᓱᖅᑯᐃᓇᖅᑐᒃᑯᑦ 
ᑕᑯᒃᓴᐅᑎᑦᑎᓚᐅᖅᑐᑦ ᑕᒪᐃᓐᓂ ᓄᓇᒥ ᐊᑐᖃᑦᑕᖅᑕᒥᓂᐅᓂᖓᒃ 
ᐊᒻᒪᓗ ᐅᓪᓗᒥᓕᓴᐅᔪᖅ ᓄᓇᑉ ᐊᑐᖅᑕᐅᖃᑦᑕᕐᓂᖓᓂᒃ, 
ᐊᒻᒪᓗ ᖃᐅᔨᓴᖅᑕᐅᓯᒪᔪᑦ ᑎᑎᕋᖅᑕᐅᒋᐊᒻᒪᕆᑦᑐᑎᑦ 
ᐊᐃᕙᐅᑎᒋᔭᐅᒐᔭᕐᒪᑕ ᓯᕗᓂᒃᓴᒥ ᓄᓇᒦᙶᖅᑐᑦ 
ᐊᐅᒪᑕᐅᓂᖏᖕᓄᑦ ᓄᓇᕗᙳᖅᓯᒪᓕᖅᑐᒥᒃ.88

ᓇᐃᓈᕐᓗᒋᑦ ᐃᓱᓕᒍᑎᖏᑦ: ᐃᓱᒪᒋᔭᐅᔪᑦ 
ᐊᖏᖅᑕᐅᓯᒪᑐᐃ ᓐᓇᕐᓂᖏᑦ ᓱᓕᔫᒋᐊᖏᑕ 
ᐱᓪᓗᒍ ᓱᑯᑦᑎᐊᓄᑦ ᑐᕌᕐᓂᖓ, 1950–1975
ᐃᓱᒪᒋᔭᐅᔪᑦ ᐊᖏᖅᑕᐅᓯᒪᑐᐃᓐᓴᕐᓂᖏᑦ ᓱᓕᔫᒋᐊᖏᑕ ᑲᓇᑕᒥᐅᑦ 
ᖃᓪᓗᓇᕐᔨᕐᖓᑦ ᐃᓕᖅᑯᓯᕐᒥᓂᒃ ᐊᑐᖔᖅᑎᑦᑎᓇᓱᐊᖅᑎᓪᓗᒋᑦ 
ᐅᑭᐅᖅᑕᖅᑐᒥ ᑕᑯᒃᓴᐅᑎᑦᑎᓯᒪᕗᑦ ᐃᓚᖏᓐᓂᒃ ᖃᖃᓄᐃᑦᑑᓂᖏᑦ 
ᑭᖑᓂᐊᒍᑦ 1945-ᒥ ᖃᓪᓗᓇᕐᔨᕐᖓᑦ ᐃᓕᖅᑯᓯᕐᒥᓂᒃ 
ᐊᑐᖔᕈᓐᓃᖁᔭᐅᓯᒪᓂᖏᓐᓂᒃ ᖃᓄᐃᓕᐅᖁᑎᖃᕆᐊᖅᓯᒪᔪᓂᒃ, 
ᑭᓯᐊᓂᓕ ᐊᐅᓚᑦᑎᒍᒪᓂᖃᖅᑐᒻᒪᕆᐅᓪᓗᑎᑦ 
ᓄᓇᓂ ᐃᓄᖏᓐᓂᓗ ᑕᒪᐃᓐᓂ ᑲᓇᑕᑉ ᒐᕙᒪᐅᓗᓂ 
ᐱᔭᕆᐊᓕᖏᑦ ᐃᓱᒪᒋᖔᖅᑐᒋᑦ. ᑕᒪᓐᓇ ᖃᐅᔨᓵᖅ 
ᐅᖃᐅᓯᖃᓗᐊᖅᓯᒪᕗᖅ ᑲᑉᐱᐊᓵᖅᑕᐅᓯᒪᒪᓂᖏᓐᓂᒃ ᐊᒻᒪᓗ 
ᐅᑉᐱᕆᖃᑦᑕᐅᑎᙱᓐᓂᖏᓐᓂᒃ ᐱᓕᕆᕝᕕᒻᒥ ᐃᖅᑲᓇᐃᔭᖅᑎᖏᑦ 
ᖃᐅᔨᒪᓂᖃᓚᐅᕋᓗᐊᖅᑎᓪᓗᒋᑦ ᐃᓚᖏᓐᓂᒃ ᐱᒻᒪᕆᐅᔪᓂᒃ. 
ᑐᑭᓯᓚᐅᖅᑐᑦ ᐱᔭᕆᐊᑐᓂᖓᓂᒃ ᐊᓯᔾᔨᕐᓂᐅᔪᓂᒃ 
ᐊᐅᓚᒐᓱᐊᖅᑕᒥᓂᒃ, ᐊᒻᒪᓗ ᑐᑭᓯᐅᒪᓚᐅᕐᒥᔪᑦ, ᑕᐃᒃᑯᐊ, 
ᓇᒻᒥᓂᖅ, ᓯᕗᒧᐊᑦᑎᑕᐅᓇᓱᐊᓚᐅᕐᒪᑕ ᓄᓇᓕᕐᔪᐊᖃᑎᒌᑦᑐᑦ 
ᐅᓪᓗᒥᓴᙳᖅᑎᑦᑎᒐᓱᐊᖅᑎᓪᓗᒋᑦ ᐊᐅᓚᓚᐅᙱᑦᑐᓂᒋᑦ 
ᑕᒪᒃᑯᐊ. ᐋᓐᓂᖅᑕᐃᓕᒪᑎᑦᑎᓂᖅ ᐃᓄᒻᒪᕆᓐᓂᒃ — 
ᐊᓐᓇᐃᒍᒪᓂᖃᖅᑐᑎᑦ — ᑕᒪᐃᓐᓂ ᐃᑉᐱᓐᓂᐊᓂᐅᓚᐅᖅᑐᖅ 
ᑲᑐᔾᔭᐅᓪᓗᓂ ᐅᓪᓗᒥᓴᕐᓅᖓᓕᖅᑎᑦᑎᖁᔨᕙᙱᑦᑐᓄᑦ ᐊᒻᒪᓗ 
ᐅᓪᓗᒥᓴᕐᓂᒃ ᐃᓕᖅᑯᓯᖃᖔᖁᔨᕙᑦᑐᓄᑦ ᑕᐃᒫᒃᓴᐃᓐᓇᖅ. 
ᐃᓱᒪᒋᓗᐊᕐᓂᖏᑦ ᓇᒻᒥᓂᖅ ᑲᒪᒋᔭᕆᐊᓕᒻᒥᓂᒃ ᐃᓄᒻᒪᕇᑦ ᑎᒥᒃᑯᑦ 
ᐊᑦᑕᕐᓇᖅᑕᐃᓕᖁᓪᓗᓂᒋᑦ ᑲᑕᑦᑎᑦᑎᓂᖃᑐᐃᓐᓇᓚᐅᖅᑐᖅ 

ᓇᓕᐊᓐᓂᑐᐃᓐᓇᖅ ᒥᑭᔫᒐᓗᐊᕐᒥᒃ ᑮᓇᐅᔭᕐᓂᒃ ᐊᑐᕐᓗᑎᑦ 
ᐅᕝᕙᓘᓐᓃᑦ ᐊᑐᐊᒐᓕᐅᕐᓗᑎᑦ ᓴᐳᒻᒥᐅᓯᖅᑕᐅᖁᐅᓪᓗᒋᑦ 
ᐅᕝᕙᓘᓐᓃᑦ ᐊᓐᓇᐅᒪᖁᔭᐅᓂᖏᓐᓄᑦ ᐃᓄᒻᒪᕇᑦ 
ᐃᓅᓯᕆᕙᑦᑕᖏᑦ.

ᐃᓕᓴᕆᔭᐅᓯᒪᔪᑦ ᐱᔭᐅᔪᒪᔪᑦ ᓵᓚᖃᖔᖅᐸᑦᑐᒥᓂᐅᒐᓗᐊᖅᑎᓪᓗᒋᑦ 
ᑕᒪᐃᓐᓂᓕᒫᖅ ᐊᑯᓂᐅᓂᖓᓂᒃ, ᐊᔾᔨᐅᙱᑦᑐᓂᒃ 
ᑭᖑᓕᕇᑦᑐᓂᑦ ᐱᕙᓪᓕᐊᒍᑎᖃᖅᓯᒪᕗᑦ. ᐃᓱᓕᓕᖅᑎᓪᓗᒍ 
1950−ᖏᓐᓂ ᑕᐃᒪᐃᓕᓚᐅᖅᑐᑦ, ᑲᑉᐱᐊᓱᒻᒪᕆᑦᑐᑎᑦ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖃᑎᒌᑦᑐᑦ 20th-ᐊᕐᕌᒍᖏᓐᓂ 
ᐱᕙᓪᓕᐊᓂᖓ ᕿᑭᖅᑖᓗᒃ ᐱᑕᖃᕐᓂᐊᖅᑐᕆᔭᐅᒐᒥ 
ᐊᖑᓇᓱᓗᐊᕐᓂᐊᕋᓱᖏᔭᐅᓪᓗᑎᑦ ᐱᑕᖃᕈᓐᓃᕐᓗᑎᑦ ᓂᕐᔪᑏᑦ, 
ᓄᓇᒦᙶᖅᑐᑦ, ᐳᕙᒡᓗᓗᐊᓕᕐᓗᑎᑦ ᐊᒻᒪᓗ ᒥᖅᑯᓖᑦ 
ᑲᑕᓗᐊᕐᓂᖏᓐᓂᒃ. ᒐᕙᒪᑐᖃᒃᑯᑦ ᐃᓱᒪᓚᐅᙱᑦᑐᓪᓘᓐᓃᑦ 
ᕿᒪᐃᓗᑎᑦ ᐃᓄᓐᓂᒃ ᓂᐅᕕᐊᖑᕙᑦᑐᓂᒃ ᐊᑐᖔᕈᒪᔪᑦ, 
ᑕᒪᓐᓇᓗ ᑲᔪᓯᓂᖃᕈᓐᓃᖅᐸᓪᓕᐊᓯᒪᓕᕋᓗᐊᖅᑎᓪᓗᒍ 
ᐊᒻᒪᓗ ᐅᐸᓗᖓᐃᖅᓯᒪᙱᑦᑎᐊᒻᒪᕆᑦᑐᑎᓪᓗ ᐊᓯᔾᔨᕐᓂᐅᔪᒧᑦ. 
ᖃᐅᔨᔭᒃᓴᐅᔪᖅ ᐃᓱᒪᒋᔭᐅᓂᖏᓐᓂᒃ ᐅᓂᒃᑳᖑᓚᐅᖅᑐᖅ 
ᐊᖓᔪᖅᑳᕐᒧᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᒧᑦ, 
ᐱᐅᙱᑦᑑᓱᕆᓪᓚᕆᓐᓂᖏᓐᓂᒃ ᐃᓄᒻᒪᕇᑦ ᐃᓕᖅᑯᓯᖏᑦ 
ᐃᒡᓗᖃᖅᑐᑎᑦ ᐅᑭᐅᖅᑕᖅᑐᒥ “ᐅᓪᓗᓕᒫᖅ ᑲᒪᖏᔭᐅᔭᕆᐊᓕᒃ 
ᑕᒪᐃᓐᓄᑦ ᐃᓚᖐᑦᑐᓄᑦ.”89 ᑕᐃᒪᓐᓇ ᑕᐅᑐᑦᑕᐅᑎᓪᓗᒍ, 

ᐱᖅᑯᓯᑐᖃᖅᑎᒍᑦ ᐊᑐᖅᑐᑎᑦ ᐃᓅᓯᖅ, ᓄᑦᑎᖃᑦᑕᓲᒻᒪᕇᑦ 
ᐊᒥᓱᑦ ᑭᖑᕚᕇᑦ ᐃᓚᒌᑦᑐᑦ ᐃᓅᓯᖏᑦ, ᐊᔾᔨᖃᓚᐅᙱᓚᖅ 
ᐃᓕᓐᓂᐊᕆᐊᖃᖃᑦᑕᖅᑐᓂᒃ, ᐊᔪᙱᑦᑐᓂᒃ ᐱᓕᒻᒪᒃᓴᕐᓗᑎᑦ, 
ᐊᒻᒪᓗ ᐊᔾᔨᒌᑎᑦᑐᓂᒃ ᐊᑐᕐᓗᑎᑦ ᓄᒃᑎᖃᑦᑕᕐᓗᑎᑦ ᓴᓇᔭᖅᑐᕐᓗᑎᑦ.

1959−ᖑᑎᓪᓗᒍ, ᐊᔭᐅᖅᑕᐅᓚᐅᖅᑎᓪᓗᒍ ᑏᕕᓐᕙᐃᑯᕐ 
ᒐᕙᒪᖏᑦ ᐅᑭᐅᖅᑕᖅᑐᖅ ᓯᕗᓪᓕᐅᑎᑕᒻᒪᕆᐅᖁᔭᐅᓪᓗᓂ, 
ᐅᑭᐅᖅᑕᖅᑐᖅ ᐊᐅᓚᑕᐅᓂᖓ ᐊᖏᓚᐅᖅᑐᑦ ᐊᑲᕐᕆᔮᖅᑐᓂᒃ 
ᐃᓱᒪᒋᔭᐅᓯᒪᔪᑦ ᐃᓚᖏᓐᓄᑦ ᐃᑦᑕᕐᓂᓴᓕᕆᔨᓄᑦ 
ᐃᓴᒃᓯᒪᓗᑎᑦ ᓱᑲᑦᑐᒥᒃ ᐃᓅᓯᕐᒥᒃ ᐊᓯᔾᔨᕐᓂᐅᒐᔭᖅᑐᖅ 
ᑕᐃᒪᐃᑦᑕᕆᐊᖃᕋᓱᒋᔭᐅᓪᓗᓂ ᐊᒻᒪᓗ ᐱᐅᓛᖑᓪᓗᓂ. 
ᐃᒃᓯᖕᓇᖃᑦᑕᕐᓂᖅᓴᐅᓚᐅᕐᒪᑕ ᐊᖏᕈᑎᒋᓯᒪᔭᕐᒥᓂᒃ − 
ᐱᓗᐊᕐᓗᒋᑦ ᑮᓇᐅᔭᖅᑐᕈᑎᒃᓴᑦ ᐊᑦᑐᐃᓂᖃᖃᑦᑕᕋᔭᕐᓂᖏᑦ 
− ᑕᒪᒃᑯᓄᖓ ᐃᓱᒪᒋᔭᐅᓯᒪᔪᓄᑦ ᐊᑭᖃᕋᔭᕈᑎᖏᑦ. ᑭᓯᐊᓂᓕ, 
ᑮᓇᐅᔭᖅᑑᑎᒃᓴᑦ ᐊᖏᓪᓕᓚᐅᖅᑐᑦ ᐱᓕᕆᐊᖃᕈᒪᓕᖅᑎᑕᐅᓪᓗᑎᑦ 
ᑲᓇᑕᒥ ᓂᒋᐊᓂᕐᒥᐅᑦ ᐋᖅᑭᒃᓱᐃᔨᖏᑦ ᐊᒻᒪᓗ ᐊᓯᖏᑦ 
ᐊᔭᐅᕆᔩᑦ ᐅᓪᓗᒥᒨᖓᓂᖅᓴᐅᖁᔨᓲᑦ, ᐊᒻᒪᓗ ᐊᓯᔾᔨᖁᔨᓲᑦ 
ᓱᑲᓐᓂᖃᕐᓗᓂ ᐃᓚᐅᖃᑕᐅᑎᑕᐅᙱᑦᑎᐊᖅᑐᑎᑦ 
ᐃᓄᒻᒪᕆᓐᓂᒃ ᐃᓱᒪᓕᐅᕈᑕᐅᓪᓗᐊᕆᐊᖃᖅᑐᓂᒃ. 
ᐃᓕᓐᓂᐊᖅᑎᑕᐅᔭᕆᐊᖃᕐᓂᖏᑦ ᓄᑕᖅᑲᑦ ᐊᒻᒪᓗ 
ᐱᓕᒻᒪᒃᓴᖅᑎᑕᐅᓗᑎᑦ ᐃᓐᓇᐃᑦ ᐋᖅᑭᒃᓱᖅᑕᐅᓚᐅᖅᑐᑦ 
ᐅᐸᓗᖓᐃᔭᐃᙱᑦᑎᐊᖅᑎᓪᓗᒋᑦ ᐃᖅᑲᓇᐃᔮᖃᕈᓐᓇᕋᔭᕐᓂᖏᑦ 
ᑮᓇᐅᔾᔭᒃᓴᓇᖅᑐᒥᒃ.

ᑮᓇᐅᔭᑦ ᐊᒥᓱᕈᖅᐸᓪᓕᐊᔪᒥᓂᐅᒐᓗᐊᖅᑎᓪᓗᒋᑦ, 
ᓈᒻᒪᓚᐅᖅᓯᒪᙱᓕᒫᖅᑐᑦ ᐃᓅᓯᕆᔭᐅᒐᔭᖅᑐᓂᒃ 
ᐋᖅᑭᓱᖅᑕᐅᒐᓱᐊᕐᓂᖃᖅᑎᓪᓗᒋᑦ. ᐊᑕᐅᓯᖅ ᓴᖅᑭᖅᑐᒥᓂᐅᔪᖅ 
ᓈᒻᒪᙱᑦᑐᓂᒃ ᑮᓇᐅᔭᖅᑐᕈᑎᒃᓴᖃᖅᑎᑕᐅᓯᒪᔪᖅ 
1961−ᖑᑎᓪᓗᒍ ᐅᑭᐅᖅᑕᖅᑐᖅ ᐊᐅᓚᑕᐅᓂᖓ 
ᑭᒃᑯᑐᐃᓐᓇᕐᓄᑦ ᐃᖓᓯᓪᓕᓂᖅᓴᐅᓯᒪᔪᖅ ᐃᓱᒪᒋᔭᐅᓪᓗᑎᑦ 
ᐃᓄᓕᕆᔭᐅᒐᔭᕐᓂᖏᑦ ᐃᓄᒻᒪᕇᑦ ᐃᓚᒌᑦ ᓄᓇᒋᕙᒃᑕᖓᓂᒃ, 
ᐃᓄᐃᑦ ᓄᓇᓕᒻᒥᐅᑕᐅᓕᕋᔭᕐᒪᑕ ᐊᒻᒪᓗ ᐅᖅᓱᐊᓗᑦ 
ᐊᒻᒪᓗ ᐅᔭᕋᓐᓂᐊᕋᒃᓴᑦ ᐊᑐᐃᓐᓇᐅᒪᓂᖃᖅᑎᑦᑎᒐᔭᖅᑐᑎᑦ 
“ᐱᕙᓪᓕᐊᒍᑎᒋᔭᐅᒋᐊᙵᕈᑎᓂᒃ ᑐᙵᕕᒋᔭᐅᓕᕐᓗᑎᑦ 
ᐅᑭᐅᖅᑕᖅᑐᒥᐅᑕᕐᓄᑎᑦ”90 ᕿᑎᐊᓂ -1960−
ᖏᓐᓂ, ᓱᑲᓐᓂᖅᓴᐅᓕᕐᓂᖓ ᐊᓯᔾᔨᕐᓂᐅᔪᑉ ᐊᒻᒪᓗ 
ᐱᖁᔭᕐᔪᐊᖅᑎᒍᑦ ᐅᖃᐅᑕᐅᓕᕐᓂᖏᑦ ᐱᖓᓐᓇᖓᓂ 
ᐅᑭᐅᖅᑕᖅᑐᑉ ᐊᓯᔾᔨᕈᑕᐅᓕᓚᐅᖅᑐᖅ ᑲᒪᒋᔭᐅᓂᖏᑦ 
ᐃᓅᓯᓕᕆᓂᕐᒧᑦ ᐊᑐᐊᒐᖓ ᐋᑐᕚᒥ ᔭᓗᓇᐃᑉ−
ᒨᖅᑕᐅᓪᓗᓂ. ᑕᐃᒪᐃᑦᑎᓪᓗᒋᑦ ᓴᖅᑭᕐᓂᖃᓚᐅᖅᑐᖅ, 
ᓈᒻᒪᒋᐅᓕᖅᑐᓂ ᐃᓄᒻᒪᕆᓐᓄᑦ ᐱᓕᕆᐊᖃᕈᒪᓕᕐᓂᖏᑦ 
ᐊᑯᓂᐅᓗᐊᙱᑦᑐᒃᑰᒐᓗᐊᖅ, ᐋᑐᕚᑉ ᑲᒪᒋᔭᖃᕐᓂᖅᓴᐅᓕᓚᐅᕐᒪᑦ 
ᓄᑖᕈᖅᑎᒐᒃᓴᐅᙱᑦᑐᓂᑦ ᐊᑐᕋᒃᓴᓂᑦ ᓄᓇᓃᙶᖅᑐᓂᑦ 
ᔭᓗᓇᐃᑉ ᒐᕙᒪᖓᓄᑦ ᑲᒪᒋᔭᐅᖔᕐᓂᐊᓕᕋᓗᐊᖅᑎᓪᓗᒍ, 
ᓄᓇᖃᖅᑳᖅᓯᒪᔪᑦ ᒐᕙᒪᕆᙱᑦᑐᓂᒋᑦ, ᐱᕙᓪᓕᐊᓂᖅ 
ᑲᔪᓯᓂᖃᖅᐸᓪᓕᐊᒍᑕᐅᖁᔭᐅᓕᓚᐅᖅᑐᖅ 
ᐱᓕᕆᐊᖃᕈᒪᒃᑲᓐᓂᓕᖅᑐᑎᑦ ᖃᓄᐃᑦᑐᓪᓚᑦᑖᖑᓂᖏᓐᓂᒃ 
ᓄᓇᓖᑦ ᐊᒻᒪᓗ ᓄᓇᑉ. ᒐᕙᒪᑐᖃᒃᑯᑦ ᐱᓕᕆᐊᖓ ᓴᙱᔫᓪᓗᓂ 

ᓱᓕ, ᑕᒪᒃᑭᑎᒍᑦ ᐱᓕᕆᐊᕐᒧᑦ ᑮᓇᐅᔭᖃᖅᑎᑦᑎᓪᓗᑎᑦ 
ᒐᕙᒪᒃᑯᓐᓄᑦ ᐊᒻᒪᓗ ᐃᓚᖏᓐᓂᒃ ᒐᕙᒪᒃᑯᑦ ᐱᓕᕆᐊᖏᓐᓂᒃ 
ᑲᒪᒍᒪᓂᖅᓴᐅᓪᓗᑎᑦ ᓲᕐᓗᒃ ᑲᓇᑕᒥ ᒥᕐᖑᐃᓯᕐᕖᑦ ᐊᒻᒪᓗ ᓰᐲᓰᒃᑯᑦ.

ᑕᒫᓂ ᐊᑐᖅᑕᐅᑎᓪᓗᒍ, ᐱᕙᓪᓕᐊᔪᓕᕆᓂᖅ 
ᐃᓱᒪᒋᔭᒻᒪᕆᐅᕙᓚᐅᖅᑐᖅ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑎᓄᑦ, ᐊᒻᒪᓗ “ᐃᓄᓕᒫᑦ ᐊᑲᐅᙱᓕᐅᕈᑎᖓ” 
ᐊᐅᓚᓂᖃᖅᑎᑕᐅᖔᓕᖅᑐᓂ ᑕᒪᒃᑭᐅᓂᕋᖅᑕᐅᓪᓗᓂ 
ᐊᕝᕕᐊᕈᑕᐅᓂᖓᓂᒃ ᐊᒻᒪᓗ ᐱᔾᔪᑎᒋᔭᐅᓪᓗᓂ ᓱᑲᑦᑐᒃᑯᑦ 
ᐱᕙᓪᓕᐊᓂᖃᖅᑎᑦᑎᓇᓱᐊᖅᑎᓪᓗᒋᑦ. ᕿᓚᒥᑯᓗᒃᑯᑦ 
ᑲᒪᓇᒻᒪᕆᒃᑲᓗᐊᖅᑐᓂ, ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 
ᐊᖑᓇᓱᓐᓂᖅ ᐊᓐᓇᐅᒪᔾᔪᑕᐅᓂᕋᖅᐸᓚᐅᖅᑐᓂᐅᒃ 
ᑕᑯᓕᓚᐅᖅᑖ ᐱᐅᓛᒃᑯᑦ ᐃᖅᑲᓇᐃᔮᕆᔭᐅᔪᓐᓇᕐᓂᐊᕋᒥᒃ 
ᓴᙱᓂᖃᙱᓐᓂᖅᓴᓄᑦ ᐃᓄᖕᓄᑦ. ᐊᑐᕋᒃᓴᑦ ᖃᐅᑉᐸᑦ 
ᑲᑎᒪᕕᔾᔪᐊᕐᓂᖓ (1961) ᐱᒻᒪᕆᐅᓂᕋᐃᓚᐅᖅᓯᒪᔪᖅ 
ᐱᕈᖅᐸᓪᓕᐊᓂᖓ ᑭᓯᐊᓂᓕ ᖃᐅᔨᓵᖑᓚᐅᖅᓯᒪᙱᓐᓂᖓ 
ᓂᕆᐅᒋᔭᐅᔪᖅ ᐅᑭᐅᖅᑕᖅᑐᒥ ᐱᕙᓪᓕᐊᓂᖅ, ᐱᓗᐊᕐᓗᒋᑦ 
ᐅᖅᓱᐊᓗᒃᓴᑦ, ᓇᒻᒥᓂᖅ ᐊᑭᖓᓂᒃ ᐊᑭᓖᒐᔭᕐᒪᑦ ᐊᒻᒪᓗ ᐋᖅᑮᓗᓂ 
ᐃᓄᓕᒫᑦ ᐊᑲᐅᙱᓕᐅᕈᑕᐅᖃᑦᑕᕐᓂᖏᓐᓂᒃ.

ᐊᑭᓱᑐᐃᓐᓈᕆᔭᐅᓕᓚᐅᖅᓯᒪᔪᖅ ᐱᖅᑯᓯᑐᖃᖅᑎᒍᑦ ᐃᓄᒻᒪᕇᑦ 
ᐃᓕᖅᑯᓯᖓ ᐊᒻᒪᓗ ᐱᕙᓪᓕᐊᓂᖅ ᐱᓕᕆᐊᖃᕈᒪᓕᕈᑕᐅᓂᖓᓄᑦ 
ᐱᒋᐊᓯᓚᐅᖅᑐᖅ ᓄᓇᓕᓐᓂ ᐱᕙᓪᓕᐊᖁᔨᓂᖏᑦ, 
ᐱᖃᓯᐅᑎᓪᓗᒋᑦ ᓂᐅᕕᐊᕆᔭᐅᕙᑦᑐᑦ ᐊᑐᖅᑕᐅᖔᖅᑐᑎᑦ 
ᐊᖅᑯᑎᒋᔭᐅᔪᓐᓇᕐᓂᖏᑦ ᓲᕐᓗᒃ ᑯᐊᐸᒃᑯᖃᓕᖅᑐᑎᑦ. 
ᐃᓕᓴᕆᔭᐅᓯᒪᔪᖅ ᐃᓱᒪᒋᔭᐅᓪᓗᐊᑕᖅᓯᒪᓕᕐᓂᖓᓗ ᓴᙱᔪᒃᑯᑦ 
ᓄᓇᕐᔪᐊᕐᒥ ᑕᑯᓇᒃᑕᐅᓗᐊᓕᖅᑐᒥᓂᐅᓪᓗᓂ. ᓄᓇᕐᔪᐊᕐᒥ, 
ᖃᓪᓗᓇᕐᔨᕐᖓᑦ ᐃᓕᖅᑯᓯᖏᓐᓂᒃ ᐊᑐᕈᓐᓃᖅᓯᒪᓂᐅᓚᐅᖅᓯᒪᕗᑦ 
ᐊᔪᖅᓴᖅᑐᒻᒪᕇᑦᒧ ᓄᓇᓕᕐᔪᐊᑦ (ᐊᔪᖅᓴᕐᓂᖅᓴᐅᙱᒃᑯᑎᑦ) ᒐᕙᒪᒃᑯᑦ 
ᐱᔭᕆᐊᓕᖏᓐᓂᒃ ᐃᓄᒻᒪᕇᑦ ᖃᐅᔨᒪᓂᖅᓴᐅᓕᓚᐅᖅᓯᒪᔪᑦ.

ᐃᓄᒻᒪᕆᖕᓄᑦ, ᐊᒻᒪᓗ ᒥᑭᔫᑏᑦ ᖃᑦᑏᓐᓇᐅᒐᓗᐊᑦ ᐊᔭᐅᕆᔩᑦ 
ᑲᓇᑕᑉ ᓂᒋᐊᓂᕐᒥᐅᑦ, ᐱᓗᐊᕐᓗᒋᑦ ᐃᑦᑕᕐᓂᓴᓕᕆᔨᐅᔪᑦ, 
ᐊᐃᕙᐅᑎᑦᑎᐊᕈᓐᓇᓚᐅᖅᑐᑦ ᑭᒃᑯᑐᐃᓐᓇᐃᑦ ᐃᑉᐱᒋᔭᐅᑦᑎᐊᕐᓗᑎᑦ 
ᐃᓕᖅᑯᓯᖃᖃᑦᑕᕆᐊᖃᓕᕐᓂᖏᑦ ᐊᒻᒪᓗ ᐱᔪᓐᓇᐅᑎᓂᒃ 
ᑐᙵᕕᓖᑦ ᑲᒪᒋᔭᐅᓂᖏᑦ ᐊᑐᖅᑕᐅᖔᕆᐊᓯᒍᓂ 
ᐊᓐᓇᐅᒪᓕᖅᑎᑕᐅᖁᓪᓗᒋᑦ ᐃᓚᖏᑦ ᐱᖅᑯᓯᑐᖃᖅᑎᒍᑦ 
ᐃᓕᖅᑯᓯᐅᓲᖅ ᓇᓗᖅᑯᑎᓇᖅᑐᒧᑦ ᓯᕗᓂᒃᓴᒧᑦ 
ᐊᓐᓇᐅᒪᑎᑦᑎᒍᓐᓇᕋᔭᕆᐊᖏᓐᓂᒃ. ᓯᓚᑖᓃᑦᑐᒧᑦ ᐊᓯᐊᓂᒃ 
ᖃᓄᐃᓕᐅᕐᓂᖃᕈᑕᐅᓚᐅᖅᓯᒪᔪᒧᑦ, ᐃᖅᑲᖅᑐᐃᕕᕐᔪᐊᒃᑯᑦ 
ᑲᓇᑕᒥ ᐃᓕᓴᖅᓯᓯᒪᓂᖏᑦ ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᖏᑦ 
ᑐᙵᕕᒋᔭᐅᒍᓐᓴᕐᓂᕋᖅᑕᐅᓚᐅᖅᓯᒪᔪᑦ ᐱᖁᔭᖅᑎᒍᑦ 
ᐱᔾᔪᑎᖃᐅᑦᑎᐊᕐᓂᖏᓐᓂᒃ ᐱᖃᕐᓂᕋᖅᑐᑎᑦ, ᑭᖑᓂᐊᓄᑦ 
ᐱᒋᐊᕈᑎᒋᔭᐅᓚᐅᖅᓯᒪᓪᓗᓂ ᐊᑐᖅᑕᐅᓂᐊᓕᖅᑐᖅ 
ᐊᑭᕌᕐᔪᑯᓗᒌᒍᑕᐅᓕᕐᓗᑎᑦ ᐋᑐᕚᒧᑦ ᐊᒻᒪᓗ ᐃᓄᒻᒪᕆᓐᓄᑦ ᖃᓄᖅ 
ᓯᕗᓂᒃᓴᖓ ᑕᒫᓂ ᐊᕕᑦᑐᖅᓯᒪᔪᓂ ᖃᓄᐃᑦᑑᒐᔭᖁᔭᐅᒐᔭᕐᓂᖓᓂᒃ 
ᐊᒻᒪᓗ ᐃᓄᖁᑎᖏᑦ ᖃᓄᐃᓕᖓᒐᔭᕐᓂᖓᓂᒃ 
ᐱᒋᐊᕈᑎᒋᔭᐅᒋᐊᓕᓚᐅᖅᓯᒪᕗᖅ ᐃᓅᓯᕆᔭᐅᓕᖅᑐᒧᑦ.

ᐃᓱᐊᓂ ᐅᖃᐅᓯᒃᓴᐃᑦ
1 ᐅᑭᐅᖅᑕᖅᑐᓕᕆᓂᕐᒧᑦ ᓯᓚᑦᑐᖅᓴᕐᕕᕐᔪᐊᒥ 

ᖃᐅᔨᒪᔨᑕᐃᑦ ᐅᑉᐱᕈᓱᙱᓐᓂᖅᓴᐅᓕᓚᐅᖅᑐᑦ ᑲᓇᑕᒥ 
ᐅᑭᐅᖅᑕᖅᑑᓂᕋᖅᑕᐅᓯᒪᓂᖓᓂᒃ; ᑕᑯᓂᐊᓗᐊᕐᓗᒍ ᑭ. ᑯᑦᔅ, ᐅ. 
ᓚᑭᐊᓐᕙᐅᕗ, ᐅ. ᒧᐊᕆᓴᓐ ᐊᒻᒪᓗ ᒍᕆᐊᒡ ᐳᓪᔪᕐ, ᐅᑭᐅᖅᑕᖅᑐᖅ 
ᐊᑦᑐᖅᑕᐅᓯᒪᙱᓐᓂᖓ; ᓴᐳᔾᔭᐅᓂᖅ ᑲᓇᑕ ᐅᑭᐅᖅᑕᖅᑐᒥ 
ᐅᖓᓯᑦᑐᒥ (ᑐᕌᓐᑐ: ᑖᒪᔅ ᐋᓚᓐ, 2008).

2 ᑲᓇᑕ. ᐅᑭᐅᖅᑕᖅᑐᓕᕆᔨᒃᑯᑦ ᐊᒻᒪᓗ ᑲᓇᑕᒥ ᓄᓇᓕᕆᔨᒃᑯᑦ. 
“ᐃᓄᐃᑦ ᐊᑲᐅᙱᓕᐅᕈᑕᐅᔪᑦ ᑲᓇᑕᑉ ᐅᑭᐅᖅᑕᖅᑐᖓᓂ” ᑕᐃᑲᓂ 
ᐊᕐᕌᒍᑕᒫᑦ ᐅᓂᒃᑳᓕᐊᖅ ᑮᓇᐅᔭᓕᕆᓐᓇᖅ 1954–1955, ᒪᑉᐱᒐᖅ 9. 

3 ᐱᒻᒪᕆᐅᔪᖅ ᐃᖅᑲᓇᐃᔮᖓ ᒧᐃᕋ ᑕᓐᕙ ᐊᒻᒪᓗ ᑮᑦ ᒍᕇᕙᐃ, 
ᐅᑭᐅᖅᑕᖅᑐᖅ ᑲᓇᑕᒥ ᖃᖓᑕᓲᒃᑯᑦ ᑕᑯᓪᓗᒍ (ᐋᑐᕚ: ᐅᓇᑕᖅᑎᒃᑯᑦ 
ᖃᐅᔨᓴᖅᑎᖏᑕ ᑲᑎᒪᔨᖏᑦ, 1956). ᑕᑯᓂᐊᕐᒥᓗᒍ “ᐅᔭᕋᓐᓂᐊᕋᒃᓴᑦ 
ᐊᒻᒪᓗ ᐅᔭᕋᓐᓂᐊᖅᑐᑦ ᑲᓇᑕᑉ ᑲᓇᓐᓇᖓᑕ ᐅᑭᐅᖅᑕᖅᑐᖓᓂ,” 
ᑲᓇᑕᒥ ᓄᓇᓕᕆᓂᕐᒧᑦ ᐅᖃᓕᒫᒐᕋᓛᑦ  29: 2 (ᐋᒡᒌᓯ 1944), 
ᒪᑉᐱᒐᑦ 55–75; Y.O. ᕗᐊᑦᑎᐊᐃ, “ᖃᓄᐃᓕᐅᕐᓂᖏᑦ ᓄᓇᓕᕆᓂᕐᒧᑦ 
ᖃᐅᔨᓴᖅᑎᖏᑦ ᑲᓇᑕᒥ ᐅᑭᐅᖅᑕᖅᑐᑉ ᕿᑭᖅᑕᖏᓐᓂ, 
1947–1953,” ᐅᑭᐅᖅᑕᖅᑐᒥ ᐊᒻᒪᓗᑭᑕᐅᔨᓯᒪᓂᖓ 8:3 
(ᒫᑦᓯ 1954),  ᒪᑉᐱᒐᑦ 25–33. 

4 ᑲᓇᑕ. ᒪᓕᒐᓕᐅᕐᕕᕐᔪᐊᕐᒥ ᐊᐃᕙᐅᑎᓂᖃᖅᑎᓪᓗᒋᑦ 1953: 
ᐊᒡᒍᖅᑐᖅᓯᒪᐅᕐᓂᖏᑦ 1, ᒪᑉᐱᒐᖅ 698. ᑭᖕ ᓄᓇᖓᓂᕐᒥᐅᑦ 
ᐅᐊᑦᑎᐊᕈᕐᓂᓴᓕᕆᔨ ᐊᖑᑎ ᔮᓐ ᓰᓕ ᐅᖃᓪᓚᕆᓚᐅᖅᓯᒪᔪᖅ, 
“ᑕᐃᒪᐃᑦᑑᔮᖅᑐᒍᑦ, ᑕᐃᒪᐃᓚᐅᖅᓯᒪᒐᑦᑕ, ᓵᓚᖃᖅᑐᑕ 
ᐃᓄᒃᑖᖅᑐᑕᓗ ᓄᓇᕐᔪᐊᕐᒥᐅᑦ ᐊᕝᕙᖓᓂ ᖃᓄᐃᓕᐅᖁᓘᔭᖅᑐᑕ 
ᐃᓱᒪᒋᔭᖃᙱᑦᑎᐊᖅᑎᓪᓗᑕᓗ.” ᒫᔪᕆ ᓴᕕᓐ, ᐊᕕᑦᑐᐃᔩᑦ 
ᑎᑎᖅᑲᓂᒃ ᐊᒻᒪᓗ ᒫᕗᕆᒃᔅ; ᑎᑎᕋᖅᑕᐅᓯᒪᓂᖏᑦ ᐃᓐᑎᐊᒥᐅᑦ 
ᖃᓪᓗᓈᑎᑐᑦ 1765–2000 (ᐋᒃᕗᑦ ᓯᓚᑦᑐᖅᓴᕐᕕᕐᔪᐊᖓᓂ 
ᑎᑎᕋᖅᑕᐅᓯᒪᔪᑦ, 2002), ᒪᑉᐱᒐᖅ 90. ᓵᕕᓐ ᑕᐃᓯᒪᔭᖓ ᑕᒪᓐᓇ 
“ᐱᐅᓛᒃᑯᑦ ᖃᐅᔨᒋᐊᕐᕕᒃᓴᓪᓗᐊᑕᖅ ᐱᑲᒻᒪᙱᓐᓂᕋᖅᑐᒥᓂᐅᓂᖏᑦ 
ᕗᕆᑎᔅ ᓄᓇᓕᕐᔪᐊᓂᒃ ᒐᕙᒪᖃᓕᕐᓂᖏᑦ…ᐅᖃᐅᑕᐅᓯᒪᔪᖅ 
ᐃᔾᔪᐊᖅᑕᐅᒃᑲᔪᑦᑐᖅ ᑕᐃᑲᙵᑦ … [ᓰᓕᑉ] 1883 
ᐅᖃᓕᒫᒐᓕᐊᕆᓯᒪᔭᖓ ᐊᖏᓪᓕᒋᐊᖅᑕᐅᓂᖓ ᐃᓐᒐᓚᓐ.”  

5 ᕆ.ᐊ.ᔨ. ᐱᓕᑉᔅ, ᑲᓇᑕᑉ ᐅᑭᐅᖅᑕᖅᑐᖓ (ᑐᕌᓐᑐ: ᒪᒃᒥᓚᓐ ᐊᒻᒪᓗ 
ᑲᒻᐸᓂᖏᑦ, 1967), ᒪᑉᐱᒐᖅ 162.

6 ᑕᑯᓂᐊᓗᐊᕐᓗᒍ ᕋᓄᓪᑦ ᕌᕕᓐᓴᓐ ᐊᒻᒪᓗ ᔮᓐ ᒑᓕᒍᕐ ᐱᖃᑕᐅᓪᓗᓂ 
ᐋᓕᔅ ᑎᐊᓂ, ᐋᐳᕆᑲ ᐊᒻᒪᓗ ᑭᖕ ᓄᓇᖓᓂᕐᒥᐅᑕᑐᖃᐃᑦ; 
ᐃᓕᓴᕆᔭᐅᓯᒪᔪᑦ ᐊᑐᖅᑕᐅᕙᓕᖅᑐᑦ ᐃᓱᒪᒋᔭᐅᓪᓗᐊᑕᖅᓯᒪᓂᖏᑦ 
ᓄᓇᓕᕐᔪᐊᕐᓂ ᐊᖅᓵᖅᓯᓯᒪᔪᑦ (ᓚᓐᑕᓐ; ᒪᓐᒥᓚᓐ, 1961), 
ᒪᑉᐱᒐᖅ 25.

7 ᐃᓕᖅᑯᓯᕆᔭᐅᖃᑦᑕᖅᑐᒥᓂᖅ ᐃᓄᓕᒫᕐᓄᑦ 
ᐅᑉᐱᕆᔭᐅᓕᖅᑐᒥᓂᐅᔪᒃᓴᐅᔪᖅ ᑭᐊᓂᑦ ᑰᑦᔅ, ᑲᓇᑕᑉ 
ᓄᓇᓕᕐᔪᐊᖅᑖᕆᓯᒪᔭᖏᑦ: ᐊᑐᖅᑕᐅᖃᑦᑕᕐᓂᑯᑐᖃᐃᑦ ᔫᑳᓐ−ᒥ ᐊᒻᒪᓗ 
ᓄᓇᑦᓯᐊᕐᒥ (ᑐᕌᓐᑐ: ᓗᐊᕆᒧ, 1985).

8 ᐊᒃᕗᑦ ᑲᓇᑕᒥ ᐅᖃᐅᓰᑦ ᑐᑭᖏᑦ (ᑐᕌᓐᑐ: ᐋᒃᕗᑦ 
ᓯᓚᑦᑐᖅᓴᕐᕕᕐᔪᐊᖓᓂ ᑎᑎᕋᖅᑕᐅᓯᒪᔪᑦ, 1998), ᒪᑉᐱᒐᖅ 280.

9 ᑕᑯᓂᐊᕐᒥᓗᒍ ᑕᐅᑐᖃᑦᑕᕐᓂᑯᒥᓂᖏᑦ ᓂᕈᐊᖅᑕᐅᓯᒪᔪᓕᕆᓂᕐᒧᑦ 
ᖃᐅᔨᒪᔨᒻᒪᕆᒃ ᒫᒃ ᑎᑯᓴᓐ ᑭᐊᑉ ᐅᑭᐅᖅᑕᖅᑐᕆᒻᒪᒍ? (ᕗᕆᑎᔅ 
ᑲᓚᒻᐱᐊᑉ ᓯᓚᑦᑐᖅᓴᕐᕕᕐᔪᐊᖓᓂ ᑎᑎᕋᖅᑕᐅᓯᒪᔪᑦ, 1992), 
ᒪᑉᐱᒐᑦ 61–63. “ᑕᐃᒪᐃᒃᑯᓂ, ᖃᓪᓗᓇᕐᔨᕐᖓᑦ ᐃᓕᖅᑯᓯᕐᒥᓂᒃ 
ᐊᑐᖅᑎᑦᑎᓂᖓᑎᒍᑦ, ᒐᕙᒪᐅᔪᖅ ᐊᐅᓚᑦᑎᓂᖃᕐᓂᕋᐃᒍᓂ ᒐᕙᒪᒃᑯᑦ 
ᐃᓕᖅᑯᓯᕆᓲᖓᑎᒍᑦ ᑐᙵᕕᖃᕐᓗᓂ, 1950-ᖏᓐᓂ ᑭᒡᒐᖅᑐᐃᔪᖅ 
ᐱᒋᐊᓕᓚᐅᖅᓯᒪᒻᒪᓂᑦ.”

10 ᐅᖃᐅᑕᐅᖁᓪᓗᒋᑦ ᓄᓇᓕᕐᔪᐊᖅᑖᕆᔭᐅᓯᒪᔪᑦ ᐃᓗᐊᓂ, 
ᑕᑯᓂᐊᕐᓗᒋᑦ ᔮᒃ ᕼᐃᒃᔅ, “ᐊᑐᖅᑕᐅᓂᖏᑦ ᐃᓱᒪᒋᔭᐅᓯᒪᔪᑦ 
‘ᓄᓇᑖᕆᔭᐅᓯᒪᔪᑦ ᐃᓗᐊᓂ’ ᐃᓄᐃᑦ ᐃᓅᓯᖏᑦ,” ᐅᓂᒃᑳᖅᑐᑦ 
ᐊᕐᕌᒍᑕᒫᑦ ᑲᑎᒪᕕᔾᔪᐊᕐᓂᖏᑦ ᑲᓇᑕᒥ ᓂᕈᐊᖅᑕᐅᓯᒪᔪᓕᕆᓂᕐᒧᑦ 
ᖃᐅᔨᓴᖅᑏᑦ ᑲᑐᔾᔨᖃᑎᒌᖏᑦ, ᔫᓂ 5, 2004 ᑕᑯᓂᐊᖅᑕᒥᓂᖅ 
ᖃᕋᓴᐅᔭᒃᑯᑦ ᐅᕙᓂ http://www.cpsa-acsp.ca/papers-2004/
Hicks.pdf; ᐅᐊᑦᑎᐊᕉᓕᖅᑎᓪᓗᒍ ᓴᖅᑭᖅᑎᑕᒥᓃᑦ ᓄᓇᕐᔪᐊᕐᒥ 
ᑭᒃᑯᑦ ᑎᑎᕋᖅᓯᒪᓂᖏᑦ ᐃᓕᓴᕆᔭᐅᓂᖏᑦᑕ ᑕᑯᓂᐊᕐᓗᒍ 
“ᐊᑐᓕᖅᑎᑕᐅᓂᖓ ‘ᓄᓇᕐᔪᐊᖅ ᐊᐅᓚᑕᐅᓕᕐᓂᖓ 
ᖃᓪᓗᓇᕐᔨᕐᖓᓄᑦ’ ᐆᑦᑑᑎᖃᙳᐊᖅᑐᖅ ᐃᓄᐃᑦ ᐃᓅᓯᖏᑕ,” 
ᑕᑯᓂᐊᖅᑕᒥᓂᖅ 19 ᔮᓐᓄᐊᕆ 2010  ᐅᕙᓂ http://www.
jackhicks.com/e107_ᐸᐃᑉᐹᒃᑯᕕᒃs/downloads/Hicks%20
J%20WRSA%202006.pdf.

11 ᑖᓐᓇ ᑐᑭᖓ ᖃᓪᓗᓈᑦ ᐃᓅᖃᑎᒋᔭᐅᒋᐊᙵᖅᑎᓪᓗᒋᑦ 
ᐅᖃᐅᑕᐅᓯᒪᕗᖅ ᒥᐊᕆ ᓗᐃᔅ ᐳᕌᑦᒧᑦ, ᓄᓇᓕᕐᔪᐊᑦ 
ᐊᐅᓚᑕᐅᓂᖏᑦᑕ ᑕᐅᑦᑐᖓᒍᑦ; ᐊᐅᓪᓚᖅᓯᒪᓪᓗᓂ ᑎᑎᕋᕐᓂᖅ 
ᐊᒻᒪᓗ ᐃᓕᖅᑯᓯᖅᑖᖅᐸᓪᓕᐊᓂᖏᑦ (ᓚᓐᑕᓐ ᐊᒻᒪᓗ ᓂᐅ ᔪᐊᒃ: 
ᕉᑎᓕᔾ, 2nd ed. 2008), ᒪᑉᐱᒐᖅ 7; ᑕᑯᓂᐊᕐᒥᓗᒍ ᐊᓂᐊ ᓘᒻᕙ, 
ᖃᓪᓗᓇᕐᔨᕐᖓᑦ ᐃᓕᖅᑯᓯᕐᒥᓂᒃ ᐊᑐᖅᑎᑦᑎᓂᖃᓕᕐᓂᖏᑦ/
ᑭᖑᓂᐊᒍᓪᓗ (ᓚᓐᑕᓐ ᐊᒻᒪᓗ ᓂᐅ ᔪᐊᒃ: ᕉᑎᓕᔾ, 1998).

12 ᐃᖅᑲᓇᐃᔮᕆᔭᐅᓗᐊᖅᓯᒪᔪᑦ ᐱᒻᒪᕇᑦ ᐃᓄᐃᑦ ᓄᓇᖓᑕ ᒥᒃᓵᓄᑦ 
ᐱᖃᓯᐅᑎᔪᑦ ᕼᐃᐅ ᕗᕉᑎᑉ ᐃᓄᐃᑦ ᓄᓇᖓ: ᖃᓪᓗᓈᑦ ᐊᒻᒪᓗ ᑲᓇᑕᑉ 
ᑲᓇᓐᓇᖓᑕ ᐅᑭᐅᖅᑕᖅᑐᖓᓂ (ᕼᐊᒻᒪᔅᕗᑦ: ᐱᐊᓐᒍᐃᓐ, 1975); 
ᐅᐊᑦᑎᐊᕈᒻᒪᕆᐅᓕᖅᑎᓪᓗᒍ, ᑕᑯᓂᐊᒃᑲᓐᓂᖅᑕᒥᓂᖓ ᑕᒪᓐᓇ 
ᖃᐅᔨᓴᖅᑕᐅᓯᒪᓂᖓ ᑐᖔᓂ ᐄᑕᓐ ᐱᒋᐊᓕᖅᑎᓪᓗᒋᑦ; ᐊᖑᓇᓱᒃᑏᑦ, 
ᐃᕈᖅᓴᐃᔩᑦ ᐊᒻᒪᓗ ᐋᖅᑭᒃᓱᐃᓂᖅ ᓄᓇᕐᔪᐊᕐᒥ (ᕚᓐᑰᕗ: ᑕᒡᓚᔅ 
ᐊᒻᒪᓗ ᒫᑭᓐᑕᐃᔪ, 2000). ᑕᑯᓂᐊᕐᒥᓗᒋᑦ ᐃᖅᑲᓇᐃᔮᕆᔭᐅᓯᒪᔪᑦ 
ᑎᑎᕋᖅᑕᒥᓃᑦ ᓇᑲᑎᖅᑕᒥᓃᓪᓘᓐᓃᑦ ᕌᕗᑦ ᐸᐃᓐ, ᐱᖃᓯᐅᑎᓪᓗᒍ 
ᐅᑭᐅᖅᑕᖅᑐᖅ ᖃᑯᖅᑕᖅ; ᐃᑦᑕᕐᓂᓴᓕᕆᓂᕐᒧᑦ ᑎᑎᖅᑲᓕᐊᑦ 
ᑭᓇᐅᓂᖏᑦ ᐊᒻᒪᓗ ᐊᔾᔨᒌᙱᑦᑐᑦ ᐃᓕᖅᑯᓯᖏᑦ  (ᓴᐃᓐᑦ. ᔮᓐ: 
ᒥᒧᐊᕆᔪᓪ ᓯᓚᑦᑐᖅᓴᕐᕕᕐᔪᐊᖓ ᓂᐅᕙᐅᓐᓛᓐ, ᐃᓅᓯᓕᕆᓂᕐᒧᑦ 
ᐊᒻᒪᓗ ᐱᕙᓪᓕᐊᓂᕐᒧᑦ ᑎᑎᖅᑲᑦ ᓄᕖᕝᕙ. 7, 1977).  

13 ᔨ ᒪᔾ, “ᐅᑭᐅᖅᑕᖅᑐᑉ ᐊᓯᐊᒍᖔᕈᑕᐅᔪᓐᓇᕐᓂᖏᑦ,” ᐅᑭᐅᖅᑕᖅᑐᒥ  
28:1 (ᒫᑦᓯ 1975), ᒪᑉᐱᒑᒃ 4–5.

14 ᐲᑕ ᔪᓪ, “ᐃᓄᐃᑦ ᓂᕈᐊᖅᑐᓕᕆᓂᖏᑦ ᐊᒻᒪᓗ ᐅᑭᐅᖅᑕᖅᑐᒥ 
ᑕᕆᐅᖏᑦ,” ᕗᕌᓐᑭᓕᓐ ᒍᕆᕕᔅ, ᓇᑲᑎᖅᑕᐅᓯᒪᔪᑦ., ᒐᕙᒪᒃᑯᓐᓄᑦ 
ᓂᕈᐊᖅᑕᐅᓯᒪᔪᓄᑦ ᑲᒪᒋᔭᐅᓂᖏᑦ ᖃᓄᐃᑦᑐᒃᓴᐅᒻᒪᖔᑦ ᑕᓪᓗᕈᑎᐅᑉ 
ᐃᒪᖓ (ᒪᓐᑐᕆᐊᓪ: ᒥᒃᒋᐅᓪ−ᑯᐃᓐ ᓯᓚᑦᑐᖅᓴᕐᕕᕐᔪᐊᖓᓂ 
ᑎᑎᕋᖅᑕᐅᓯᒪᓂᖏᑦ, 1987), ᒪᑉᐱᒐᖅ 53

15 ᐱ. ᑲᒥᖕ, “ᐅᑭᐅᖅᑕᖅᑐᒥ ᓴᙱᓂᖅ!,” ᐊᓪᓚᐃᑦ−ᐃᓯᑭᒨᓪᓗ 
ᑲᑐᔾᔨᖃᑎᒌᖏᑦ ᑲᓇᑕᒥ ᑐᓴᖅᑎᑦᑎᒍᑎ 11:4 (ᐊᒃᑑᕝᕙ 1970), 
ᒪᑉᐱᒐᖅ 1.

16 ᐊᓯᐊ ᐅᓂᒃᑳᖅ ᕿᑭᖅᑕᓂ ᓱᓕᔪᓐᓂᐊᕐᓂᕐᒧᑦ ᑲᒥᓴᙵ 
ᕿᒥᕐᕈᑦᑎᐊᒃᑲᓐᓂᓛᖅᑕᖓ ᖃᓄᐃᓕᐅᕈᑕᐅᓯᒪᓂᑯᑦ 
ᓱᖅᑯᐃᕐᓇᓗᐊᕌᓗᙱᑦᑑᒐᓗᐊᑦ, ᑭᓯᐊᓂᓕ ᐱᒻᒪᕆᐅᔪᖅ 
ᑎᑎᖅᑲᓕᖅ ᓴᖅᑭᖅᑎᑕᐅᓚᐅᖅᓯᒪᔪᖅ ᒪᕐᕉᒃ ᐊᕐᕌᒎᒃ ᑭᖑᓂᐊᒍᑦ: 
ᑲᓇᑕ. ᐊᓪᓚᐃᑦ ᑲᒪᒋᔭᐅᓂᖏᑦ ᐊᒻᒪᓗ ᐅᑭᐅᖅᑕᖅᑐᖅ 
ᐱᕙᓪᓕᐊᒍᑎᒋᔭᐅᓂᖓ ᑲᓇᑕᑉ ᐅᑭᐅᖅᑕᖅᑐᖓ 1970–1980 
(ᐋᑐᕚ: ᐃᓄᓕᕆᔨᑐᖃᒃᑯᑦ, 1972).

33ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᓱᒪᒋᐊᓐᖓᐅᑎᖏᑦ ᑲᓇᑕᒥ ᓵᓚᖃᑖᖅᑲᕐᓂᕐᒥᑦ

17 ᑕᒪᐃᓐᓂ ᐃᓅᓯᓕᕆᓂᕐᒧᑦ ᖃᐅᔨᓴᖅᑎᒻᒪᕇᑦ ᑖᔅᓱᒥᖓ 
ᑕᐃᒎᓯᕐᒥᒃ ᐊᑐᕆᐊᓯᓚᐅᖅᓯᒪᙱᑦᑐᑦ; ᐊᑕᐅᓯᖅ ᐊᑐᓚᐅᖅᓯᒪᔪᖅ 
ᒐᕙᒪᒃᑯᓐᓄᑦ−ᐃᖅᑲᓇᐃᔭᖅᑐᖅ ᓄᓇᓕᕆᔨ ᔨ.ᓕ. ᕌᕕᓐᓴᓐ, 
“ᐃᓯᑭᒨᑦ ᐊᒥᓲᓂᖏᑦ ᑲᓇᑕᑉ ᐅᑭᐅᖅᑕᖅᑐᖓᓂ,” ᑲᓇᑕᒥ 
ᓄᓇᓕᕆᓂᕐᒧᑦ ᐅᖃᓕᒫᒐᓕᐊᕆᔭᐅᓯᒪᔪᑦ 9:3 (ᓯᑏᕝᕙ. 1944), 
ᒪᑉᐱᒐᑦ 128–42. ᔭᐃᑯᑉ ᕗᕋᐃᑦ ᐅᔾᔨᖅᓱᑦᑎᐊᕐᓂᖅᓴᐅᓚᐅᖅᑐᖅ 
“ᓄᓇᓕᑖᕆᔭᑦ ᖃᓄᐃᑦᑑᓂᖏᑦ ᐊᒻᒪᓗ ᓄᓇᓕᓐᓂ 
ᑲᑐᔾᔨᖃᑎᖐᑦ ᑲᓇᑕᑉ ᐅᑭᐅᖅᑕᖅᑐᖓᓂ,” ᐅᑭᐅᖅᑕᖅᑐᖅ 
16:2 (ᔫᓂ 1963), ᒪᑉᐱᒐᑦ 93–100. ᓇᓗᓇᐃᔭᐃᓚᐅᕐᒪᑦ 
ᐅᓪᓗᒥᐅᔪᖅ ᕼᐊᒻᓚᖏᑦ ᐊᒥᓱᑦ “ᓂᑭᑦᑖᖅᑕᐅᓯᒪᒻᒪᑕ ᐊᒻᒪᓗ 
ᐃᓚᑐᐃᓐᓇᖓᒍᑦ ᐸᕐᓇᒍᑕᐅᓯᒪᓪᓗᑎᑦ ᐊᐅᓚᑦᑎᔨᐅᔪᑦ 
ᓄᓇᓕᕋᓛᑦ ᐃᓯᑭᒨᑦ ᓄᓇᓕᖏᑦ ᐋᖅᑭᒃᑕᐅᕙᓪᓕᐊᑎᓪᓗᒋᑦ” 
(ᒪᑉᐱᒐᑦ 93–94) ᐊᒻᒪᓗ ᐅᖃᖅᑐᒥᓂᐅᓪᓗᓂ “ᑕᒪᐃᓐᓂ 
ᓄᓇᓕᑖᕆᔭᑦ ᑲᒪᒋᔭᖃᖅᓯᒪᔪᑦ ᑕᕝᕙᓂ ᑎᑎᖅᑲᓕᐊᕆᔭᕐᒥ 
ᓈᒻᒪᒋᔭᐅᓕᖅᓯᒪᔪᑦ ᐃᓚᖓᒍᑦ ᐱᔭᕆᐊᓕᖏᑦ ᒪᓕᑦᑐᒋᑦ ᐅᕝᕙᓘᓐᓃᑦ 
ᐱᔾᔪᑎᖓᑕ ᑲᓇᑕᑉ ᓂᒋᐊᕐᓂᒥᐅᑕᐅᔪᑦ;” ᐊᒻᒪᓗ ᐅᖃᖅᑐᓂ 
ᑕᒪᐅᙵᑲᐃᓐᓇᕐᕕᐅᖃᑦᑕᕐᓂᖓ ᖃᓪᓗᓈᒡᒍᑎᓄᑦ (ᒪᑉᐱᒐᖅ 95).  
ᐃᖅᑲᓇᐃᔮᕆᔭᐅᕋᑖᕐᓂᑯᑦ ᒪᑎᐊᔅᓴᓐᒧᑦ ᐊᒻᒪᓗ ᒪᐃᐅᓪᕈᐊᐃᒧᑦ 
ᐊᑐᖅᑐᑦ ᐅᖃᐅᓯᕐᒥᒃ “ᓄᓇᓕᕋᓛᑦ” ᓇᓗᓇᐃᔭᖅᑕᐅᓪᓗᑎᑦ 
ᖃᓪᓗᓈᑦ ᓄᓇᓕᖏᑦ 1960−ᖏᓐᓂ. ᑕᑯᓂᐊᕐᓗᒍ ᔮᓐ 
ᒪᑎᐊᔅᓴᓐ, ᓄᓇᑐᐃᓐᓇᕐᒥ ᐃᓅᔪᑦ; ᐊᓯᔾᔨᕐᓂᖏᑦ ᐃᓄᒻᒪᕇᑦ 
ᕿᑭᖅᑖᓗᒻᒥ (ᐲᑐᕈᕗ, ᐋᓐᑎᐅᕆᔪ: ᕗᕌᑦᕕᐅ ᑎᑎᕋᖅᓯᒪᔭᖏᑦ 
ᐱᕙᓪᓕᐊᔪᑦ, 1992), ᒪᑉᐱᒐᖅ 91; ᐊᒻᒪᓗ ᐋᓐ ᒪᒃᐃᐅᓪᕈᐊᓂ, 
ᓄᓇᕗᑦ ᑭᖑᕚᕆᔭᐅᕙᓪᓕᐊᔪᑦ; ᐊᓯᔾᔨᕐᓂᖏᑦ ᑲᔪᓯᓂᖃᕐᓂᖏᑦ 
ᑲᓇᑕᒥᐅᑦ ᐃᓄᒻᒪᕇᑦ ᓄᓇᓕᖏᑦ (ᓚᖕ ᒍᕈᕝ Ill.: ᐅᐊᐃᕝᓛᓐ 
ᐱᕙᓪᓕᐊᔪᓕᕆᔨᓄᑦ ᑎᑎᕋᖅᑕᐅᓯᒪᓂᖏᑦ, 2008), ᒪᑉᐱᒐᖅ 12.

18 ᐃᓂᖃᕈᓐᓇᕐᓂᖏᑦ ᐊᑐᕐᓗᓂ “ᓄᓇᓕᑖᕆᔭᑦ” ᐊᒻᒪᓗ “ᓄᓇᓕᒃ” 
ᓇᓗᓇᐃᔭᖅᑕᐅᓪᓗᑎᑦ ᐃᓄᐃᑦ ᓇᔪᒐᖃᕐᕕᖏᑦ “ᑲᖏᖅᑐᒑᐱᒃ 
ᐃᓄᒻᒪᕆᓐᓄᑦ ᓄᓇᓕᑖᕆᔭᐅᓯᒪᔪᖅ ᐊᒻᒪᓗ ᓄᓇᓕᒃ: 
ᕗᐊᔾ ᑐᑦᑕᕐᕕᐅᓂᕋᐃᓚᐅᙱᓐᓂᖓᓂᒃ,” ᐅᑭᐅᖅᑕᖅᑐᒥ 
ᐃᑦᑕᕐᓂᓴᓕᕆᓂᖅ 45:1 (2008), ᒪᑉᐱᒐᑦ 1–21. 

19 ᑕᑯᒃᓴᐅᖁᒧᑦ ᑕᑯᓂᐊᕐᓗᒍ ᕗᕋᐃᑦ, “ᓄᓇᓕᑖᕆᔭᐅᑦ ᖃᓄᐃᑦᑑᓂᖏᑦ 
ᐊᒻᒪᓗ ᓄᓇᓕᓐᓂ ᑲᑐᔾᔨᖃᑎᒌᑦ,” ᒪᑉᐱᒐᖅ 97; ᐊᒻᒪᓗ ᐱ. ᖑᓪᕆᖕ, 
“ᐃᓕᒌᑦᑐᑦ ᐱᖓᓱᑦ ᐸᖕᓂᖅᑑᕐᒥ: ᐃᖅᑲᓇᐃᔮᕆᔭᐅᓂᐊᖅᑐᑦ 
ᐊᖅᑯᑎᒋᔭᐅᓂᐊᖅᑐᑦ ᐊᒻᒪᓗ ᐃᓕᖅᑯᓯᖃᖃᑎᒌᙱᑦᑐᑦ 
ᐱᓕᕆᖃᑎᒌᓐᓂᖏᑦ, 1921–1945,” ᓴᖅᑭᖅᑎᑕᐅᓯᒪᙱᑦᑐᑦ 
ᑎᑎᖅᑲᑦ ᑐᓂᔭᒥᓃᑦ ᑲᓇᑕᒥ ᐅᐊᑦᑎᐊᕈᕐᓂᓴᓕᕆᓂᕐᒧᑦ 
ᑲᑐᔾᔨᖃᑎᒌᖏᑦ ᐊᕐᕌᒍᑕᒫᑦ ᑲᑎᒪᓂᖏᑦ, ᔫᓂ 1989, ᒪᑉᐱᒐᑦ 27–29.

20 ᑕᐃᒎᓯᖅ ᐊᒻᒪᓗ ᑐᑭᖓ ᐊᑐᖅᑕᐅᓯᒪᓕᖅᑐᖅ ᐃᓄᐃᑦ ᑕᐱᕇᑦ 
ᑲᓇᑕᒥᒃᑯᓐᓄᑦ; ᑕᑯᓂᐊᕐᓗᒍ http://www.itk.ca/publications/
maps-inuit-nunangat-inuit-regions-canada, 
ᑕᑯᓂᐊᖅᑕᒥᓂᖅ 10 ᒪᐃ 2010.

21 ᐅᖃᐅᓯᒃᓴᑦ ᐅᖃᐅᓯᖃᖅᑎᓪᓗᒋᑦ ᑲᑎᒪᓂᒃᑯᑦ “ᐱᒻᒪᕆᐅᓂᖏᑦ 
ᓄᓇᓖᑦ ᐊᒻᒪᓗ ᐃᓅᓯᖅ ᐱᐅᓯᑎᑉᐹᓪᓕᖁᓪᓗᒍ ᐊᑭᑐᔫᑎᐅᔪᑦ 
ᐊᐊᑐᕋᒃᓴᓕᐅᕐᓂᕐᒥᒃ ᐃᓅᓯᖃᕐᕕᐅᓚᐅᖅᓯᒪᙱᑦᑐᓂᒃ 
ᐊᕕᑦᑐᖅᓯᒪᔪᓂ,” ᑲᑎᒪᓂᖏᑦ ᐊᑐᕋᒃᓴᐅᓛᖅᑐᑦ ᖃᐅᑉᐸᑦ 
ᑲᑎᒪᕕᔾᔪᐊᕐᓂᖏᑦ ᒪᓐᑐᕆᐊᓪᒥ, ᐊᒃᑑᕝᕙ 23-28, 1961, 
ᐊᒡᒍᖅᑐᖅᓯᒪᐅᕐᓂᖏᑦ 3, ᒪᑉᐱᒐᖅ 372.

22 ᐅᖃᓕᒫᒐᖃᕐᕕᒃ ᐊᒻᒪᓗ ᑐᖅᑯᐃᕕᒃ ᑲᓇᑕᒥ (LAC), RG85, 
ᐊᒡᒍᖅᑐᖅᓯᒪᐅᕐᓂᖏᑦ 1661, ᐸᐃᑉᐹᒃᑯᕕᒃ NR 4/3-14, ᐊᓪᓚᐃᑦ−
ᐃᓯᑭᒨᑦ ᑲᑐᔾᔨᖃᑎᒌᖏᑦ ᑲᓇᑕᒥ − ᕙ.ᕗ. ᕙᓕᓐᑕᐃᓐ − ᓇᒻᒥᓂᖅ 
ᐸᐃᑉᐹᖏᑦ, ᕕᐊᓐᔾ ᓯᕗᕆᔾ ᑎᑎᕋᖅᑕᖏᑦ ᕋ.ᕼ. ᑕᓂᖕᒧᑦ, 22 
ᔫᓂ 1960.

23 ᓰᓚ ᒍᕌᓐᑦ, ᓇᒻᒥᓂᖅᓱᕐᓂᖅ ᐅᕝᕙᓘᓐᓃᑦ ᐱᔭᐅᓯᒪᑦᑎᐊᕐᓂᖓ. 
ᒐᕙᒪᒃᑯᑦ ᐊᑐᐊᒐᖓ ᑲᓇᑕᑉ ᐅᑭᐅᖅᑕᖅᑐᖓᓄᑦ 1936–1950 
(ᕚᓐᑰᕗᕐ: ᕗᕆᑎᔅ ᑲᓚᒻᐱᐊᑉ ᓯᓚᑦᑐᖅᓴᕐᕕᕐᔪᐊᖓᓂ 
ᑎᑎᕋᖅᑕᐅᓯᒪᔪᑦ, 1988).

24 ᓂᒃᓴᓐ ᐊᐱᖅᓱᓚᐅᖅᑐᖅ ᐱᓕᕆᐊᖃᓪᓗᐊᓲᓂᒃ ᐅᑭᐅᖅᑕᖅᑐᑉ 
ᐊᐅᓚᑦᑎᔨᖏᓐᓂᒃ ᐱᖃᓯᐅᑎᓪᓗᒍ ᒥᓂᔅᑕᐅᑉ ᑐᖏᓕᕆᓚᐅᖅᓯᒪᔭᖓ 
ᒍᐊᑕᓐ ᕌᕗᑦᓴᓐ. ᖃᐅᔨᓚᐅᖅᑐᖅ ᓴᖅᑮᓯᒪᔪᖃᓚᐅᖅᓯᒪᙱᒻᒪᑦ 
ᐱᕙᓪᓕᐊᔪᓂᑦ ᓴᖅᑭᖅᑎᑕᐅᓲᓂᒃ, ᑭᓯᐊᓂᓕ ᑕᑯᔭᒃᓴᐅᓪᓗᑎᑦ 
ᓇᐃᑦᑑᑎᑯᓗᐃᑦ ᓯᓚᑦᑐᖅᓴᕐᕕᕐᔪᐊᕐᒥ ᑎᑎᕋᖅᑕᐅᓲᑦ, “ᐃᓯᑭᒨᑉ 
ᐃᒡᓗᓕᕆᔭᐅᓂᖏᖕᓄᑦ ᐱᓕᕆᐊᑦ 1954-65: ᖃᐅᔨᓵᖑᓯᒪᓂᖓ 
ᑭᒡᒐᖅᑐᐃᓂᖃᖅᑐᖅ ᒐᕙᒪᓕᕆᓂᖅ,” [ᑐᖅᑯᐃᕖᑦ ᐸᐃᑉᐹᕋᓛᕐᒦᑦᑐᑦ] 
(ᐋᑐᕚ: ᑲᓇᑕᒥ ᐅᖃᓕᒫᒐᖃᕐᕕᕐᔪᐊᖓ, ᑲᓇᑕᒥ ᐃᓱᒪᒋᔭᐅᓯᒪᔪᑦ 
ᐊᐱᖅᑯᑏᑦ ᑎᑎᕋᖅᑕᐅᕙᑦᑐᑦ ᖃᐅᔨᓵᕆᔭᐅᓪᓗᑎᑦ ᓯᓚᑦᑐᖅᓴᕐᕕᕐᔪᐊᕐᒥ 
ᑐᖅᑯᐃᕕᕋᓛᕐᓂᒃ ᐸᐃᑉᐹᓂᒃ ᐱᔨᑦᑎᖅᑎᖏᑦ, 1984), ᐱᓗᐊᖅᑐᒥᒃ 
ᐊᕕᑦᑐᖅᓯᒪᓂᖓ 3, “ᐃᓯᑭᒨᑉ ᐃᒡᓗᓕᕆᔭᐅᓂᖏᑦᑕ ᐊᑐᐊᒐᖓᑎᒍᑦ,” 
ᒪᑉᐱᒐᑦ 44-73; ᐊᒻᒪᓗ ᐱ.ᔨ. ᓂᒃᓴᓐ, “ᒐᕙᒪᓕᕆᔭᐅᓲᖑᓂᖏᑦ 
ᐊᒻᒪᓗ ᖃᓄᖅᑑᕈᓯᖏᑦ,” ᑲᓇᑕᒥ ᐃᓄᐃᑦ ᑭᒃᑯᑐᐃᓐᓇᐃᑦ 
ᐱᔨᑦᑎᖅᑕᐅᓂᖏᑦᑕ ᐊᐅᓚᑕᐅᓂᖓ 30:2 (ᐊᐅᔭᖅ 1987), ᒪᑉᐱᒐᖅ 
280–298; ᐊᒻᒪᓗ “ᓈᒻᒪᒋᕙᐅᖃᑦᑕᕐᓂᖏᑦ ᒐᕙᒪᒥ ᖃᐅᔨᓵᑦ,” 
ᑕᐃᑲᓂ ᑲ. ᑰᑦᔅ ᐊᒻᒪᓗ ᕆ. ᒧᐊᕆᓴᓐ, ᐊᓯᖏᓪᓗ., ᓴᙱᓂᖃᕐᓗᑎᑦ 
ᐊᐅᓚᑦᑎᓕᖁᓪᓗᒋᑦ: ᑎᑎᕋᖅᑕᐅᓯᒪᔪᑦ ᐊᖓᔪᖅᑳᖅ ᒧᐊᕆᔅ ᔭᔅᓘᒧᑦ 
(ᑐᕌᓐᑐ: ᑳᑉᑕᔅ ᐱᕙᓪᓕᐊᔪᑦ, 1989), ᒪᑉᐱᒐᑦ 37–45.

25 ᑖᓄᓪᑦ ᓴᓇᐅᑕᓐ, ᐊᐱᖅᓱᖅᑕᐅᓪᓗᓂ ᐱ.ᔨ. ᓂᒃᓴᓐᒧᑦ ᐅᖃᖅᑕᒥᓂᖏᑦ 
ᑎᑎᕋᖅᑕᒥᓃᑦ ᓂᒃᓴᓐ ᑎᑎᖅᑲᖏᓐᓂ, “ᐃᓯᑭᒨᑉ ᐃᒡᓗᓕᕆᔭᐅᓂᖏᑦᑕ 
ᐱᓕᕆᐊᖏᑦ ,” ᒪᑉᐱᒐᖅ 80. 

26 ᓄᓇᕐᔪᐊᕐᒥ ᐱᕙᓪᓕᐊᔪᑦ ᐊᒻᒪᓗ ᑎᑎᖅᑲᐃᑦ (16 ᐋᒡᒌᓯ 1956), 
ᒪᑉᐱᒐᖅ 25.

27 ᐱᕙᓪᓕᐊᒍᑎᖏᔭᐅᓂᖏᑦ ᑐᓴᒐᒃᓴᓕᕆᓂᕐᒧᑦ ᐃᔨᑦᑎᖅᑏᑦ 
ᐅᑭᐅᖅᑕᖅᑐᒧᑦ ᐅᖃᐅᑕᐅᓚᐅᖅᓯᒪᔪᑦ ᐊᕐᕌᒍᑕᒫᑦ ᑕᐃᑲᓂ 
ᒐᕙᒪᒃᑯᑦ ᖃᓄᐃᓕᐅᕐᓂᖏᑦ ᐅᑭᐅᖅᑕᖅᑐᒥ, ᑕᒪᐃᓐᓂ 
ᐱᓕᕆᕝᕖᑦ ᖃᓄᐃᓕᐅᕐᓂᕆᔭᖏᑦ ᐊᑕᑦᑎᒨᖅᑕᐅᓪᓗᑎᑦ 
ᓴᖅᑭᖅᑎᑕᐅᕙᑦᑐᒥᓂᑐᖃᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦᑕ 
ᐅᑭᐅᖅᑕᖅᑐᖅ ᐱᕙᓪᓕᐊᑎᑕᐅᓂᖓᓄᑦ.

28 ᐱ.ᔪ. ᓂᒃᓴᓐ, “ᐃᓯᑭᒨᑦ ᐃᒡᓗᓕᕆᔭᐅᓂᖏᖕᓄᑦ ᐱᓕᕆᐊᑦ,” 
ᒪᑉᐱᒐᑦ 86–88.

29 ᓂᒃᓴᓐ ᖃᐅᔨᓴᖅᑕᒥᓂᖏᑦ ᑭᑭᑦᑎᓯᒪᔪᑦ ᐃᓚᖏᓐᓂ ᑐᙵᕕᒋᔭᐅᓲᑦ 
ᒐᕙᒪᒃᑯᓐᓄᑦ ᓯᕗᒧᐊᑦᑎᑕᐅᓯᒪᔪᑦ ᐊᓯᔾᔨᕐᓂᖓᓄᑦ ᑲᓇᑕᑉ 
ᑲᓇᓐᓇᖓᑕ ᐅᑭᐅᖅᑕᖅᑐᒥ, ᐱᖃᓯᐅᑎᓪᓗᒋᑦ ᐋᓐᓂᐊᖅᑕᐃᓕᒪᓂᖅ 
ᐊᒻᒪᓗ ᐃᓕᓐᓂᐊᖅᑎᑦᑎᓂᖅ, ᑭᓯᐊᓂᓕ ᐃᓱᒪᒋᔭᖏᑦ ᐃᒡᓗᓕᕆᓂᕐᒧᑦ 
ᐊᒻᒪᓗ ᑮᓇᐅᔾᔭᒃᓴᓂᕐᒧᑦ ᐅᓂᒃᑲᐅᑕᐅᔪᑦ ᓇᓗᓇᐃᕈᑎᒋᔭᐅᓪᓗᑎᑦ 
ᐊᖓᔪᖅᑳᒡᒍᑏᑦ ᐱᓕᕆᕝᕕᒻᒥ ᐋᖅᑮᓯᒪᒐᒥᒃ ᑐᙵᕕᒃᓴᒥᒃ ᒐᕙᒪᒃᑯᑦ 
ᐊᑐᐊᒐᕆᓂᐊᖅᑕᖓᓂᒃ ᐊᒻᒪᓗ ᐱᒋᐊᕈᑎᒋᔭᐅᔪᓂᒃ ᓇᒻᒥᓂᖅ 
ᑎᑭᓐᓇᓱᐊᖅᑕᖏᖕᓄᑦ.

30 ᕗᕌᓐᒃ ᑎᐊᔅᑐ ᐊᒻᒪᓗ ᐲᑕ ᑯᓪᑦᓯᔅᑭ, ᑕᒻᒪᕐᓃᑦ: ᐃᓄᐃᑦ 
ᓄᑦᑎᖅᑕᐅᓂᖏᑦ ᑲᓇᑕᑉ ᑲᓇᓐᓇᖓᑕ ᐅᑭᐅᖅᑕᖅᑐᖓᓂ 
1939-63 (ᕚᓐᑰᕗᕐ: ᕗᕆᑎᔅ ᑲᓚᒻᐱᐊᑉ ᓯᓚᑦᑐᖅᓴᕐᕕᕐᔪᐊᖓᓂ 
ᑎᑎᕋᖅᑕᐅᓯᒪᔪᑦ, 1994); ᐊᒻᒪᓗ ᑭᖑᒪᔪᑦ ᓂᕐᔪᑏᑦ ᐱᓪᓗᒋᑦ 
ᐊᐅᒪᑕᐅᓂᖏᑦ ᐊᒻᒪᓗ ᐃᓄᐃᑦ ᐱᔪᓐᓇᐅᑎᖏᑦ 1900-70 (ᕚᓐᑰᕗᕐ: 
ᕗᕆᑎᔅ ᑲᓚᒻᐱᐊᑉ ᓯᓚᑦᑐᖅᓴᕐᕕᕐᔪᐊᖓᓂ ᑎᑎᕋᖅᑕᐅᓯᒪᔪᑦ, 2007).

34ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᓱᒪᒋᐊᓐᖓᐅᑎᖏᑦ ᑲᓇᑕᒥ ᓵᓚᖃᑖᖅᑲᕐᓂᕐᒥᑦ

31 ᑕᐃᕕᑎ ᑖᒪᔅ, ᐅᑭᐅᖅᑕᖅᑐᒨᑲᐃᓐᓇᓲᑦ, ᐅᑭᐅᖅᑕᖅᑐᒥᐅᑕᐅᔪᑦ; 
ᐊᓯᔾᔨᕐᓂᖓ ᐃᓄᒻᒪᕇᑦ ᓄᓇᑖᕆᓯᒪᔭᖏᑦ ᐊᒻᒪᓗ ᐅᑭᐅᖅᑕᖅᑐᑉ 
ᕿᑎᐊᓂ (ᒪᓐᑐᕆᐊᓪ: ᒪᒃᒋᐅᓪ−ᑯᐃᓐᔅ ᓯᓚᑦᑐᖅᓴᕐᕕᕐᔪᐊᖓᓂ 
ᑎᑎᕋᖅᑕᒥᓃᑦ, 2002). ᑖᒪᑉ ᐅᑉᐱᕆᓚᐅᖅᓯᒪᔭᖓ ᐊᑐᐊᒐᑉ 
ᐊᓯᔾᔨᕐᓂᒻᒪᕆᖓᑕ ᐃᓄᒻᒪᕇᑦ ᓇᒥᕐᒥᐅᑕᐅᖓᔭᕐᒪᖔᑕ ᐊᓯᒥᓄᑦ 
ᐊᖏᕈᑎᒋᔭᐅᓯᒪᓚᐅᖅᑐᖅ ᓯᓚᑦᑐᖅᓴᕐᕕᕐᔪᐊᓂ ᖃᐅᔨᒪᔨᑕᕐᓄᑦ, 
ᐊᑐᐊᒐᐅᔪᑦ ᐃᓚᖏᑎᒍᑦ ᑐᑭᓯᓇᙱᓐᓂᖓ ᐊᑐᐊᒐᖅ 
ᑕᐃᒪᐃᒃᑲᓗᐊᖅᑎᓪᓗᒍ ᐊᖏᕈᑎᒋᔭᐅᑐᐃᓐᓇᓚᐅᖅᓯᒪᔪᖅ. 

32 ᐱ.ᔪ. ᓂᒃᓴᓐ, “ᐃᓯᑭᒨᑦ ᐃᒡᓗᓕᕆᔭᐅᓂᖏᖕᓄᑦ ᐱᓕᕆᐊᑦ,” 
ᑐᑭᓯᑎᑦᑎᒋᐊᙵᐅᑎᖏᑦ.

33 ᐱᓗᐊᖅᑐᒥᒃ, ᕙᓪᑐᕐ ᕈᑦᓂᑭ ᓂᐊᖁᕆᔭᐅᖅᑳᓚᐅᖅᓯᒪᔪᖅ 
ᐅᑭᐅᖅᑕᖅᑐᓕᕆᓂᕐᒧᑦ ᐸᖅᑭᔭᐅᓂᖏᑕ ᐊᕕᑦᑐᖅᓯᒪᓂᖓ, ᐊᒻᒪ; 
ᔨᓂ ᕆᐅᒻ, ᐃᖅᑲᓇᐃᔭᓚᐅᖅᓯᒪᔪᖅ ᕈᑦᓂᑭᒧᑦ ᐊᒻᒪᓗ ᑭᖑᓂᐊᒍᑦ 
ᓄᓇᑦᓯᐊᕐᒥ ᑭᒡᒐᖅᑐᐃᓪᓗᓂ ᒪᓕᒐᓕᐅᖅᑎᕐᔪᐊᖑᓕᖅᑐᓂ, 
ᓇᓗᓇᐃᔭᐃᓚᐅᖅᓯᒪᔪᖅ ᕿᑭᖅᑕᓂ ᓱᓕᔪᕐᓂᐊᕐᓂᕐᒧᑦ ᑲᒥᓴᙵᓄᑦ 
ᐃᖅᑲᓇᐃᔭᖃᑎᖃᖃᑦᑕᕐᓂᕋᒥᒎᖅ ᒐᕙᒪᒥ ᐊᐅᓚᑦᑎᔨᐅᑐᖃᖅᓯᒪᔪᓂᒃ 
ᐅᑉᐱᕈᓱᑦᑐᓂᒃ ᐊᔾᔨᒋᓚᐅᙱᑦᑐᓂᒋᑦ ᐅᔾᔨᖅᓱᑦᑎᐊᖅᑐᓄᑦ 
ᐱᐅᔪᓂᒃ ᑕᐅᑐᙳᐊᒐᖃᖅᑐᑦ ᐊᑯᓂᐅᔪᒧᑦ ᐊᓯᔾᔨᕈᑕᐅᒐᔭᕐᓂᖏᑦ 
ᐃᓕᓴᕆᔭᐅᓯᒪᔪᑦ ᐱᓕᕆᕝᕕᑉ ᐅᓂᒃᑳᖏᑦ ᑕᑯᒃᓴᐅᑎᑦᑎᕙᓚᐅᖅᑐᓂᑦ. 
ᕆᐅᒻ ᐅᖃᐅᔾᔨᓚᐅᖅᓯᒪᔪᖅ ᐊᑕᐅᓯᐊᖅᑐᓂ ᒍᐊᑕᓐ ᕌᕗᑦᓴᓐᒥᒃ 
ᐃᓄᒻᒪᕇᑦ ᐅᐸᓗᖓᐃᖅᓯᒪᙱᑐᐃᓐᓇᕆᐊᖃᕐᒪᑕᒎᖅ 
ᐊᑐᐃᓐᓇᐅᒪᒐᔭᕐᓂᖏᓐᓂᒃ ᓄᑖᕐᓂ ᐃᓕᖅᑯᓯᖃᓕᕈᑎᑦ, 
ᑭᓯᐊᓂᓕ ᐅᐸᓗᖓᐃᖅᓯᒪᒐᔭᖅᑐᑦ ᑐᓂᔭᐅᓚᐅᖅᑳᖅᑎᓪᓗᒋᑦ 
ᐃᓕᖅᑯᓯᐅᓂᐊᓕᖅᑐᒥᒃ

34 ᑕᒫᓂᐸᓗᒃ 1950−ᖏᓐᓂ ᖃᑦᑏᓐᓇᑯᓗᐃᑦ ᐃᓚᒋᔭᐅᔪᑦ 
ᐅᑭᐅᖅᑕᖅᑐᖅ ᐊᐅᓚᑕᐅᓂᖓᓄᑦ ᐊᒻᒪᓗ ᓄᓇᓕᕆᓂᕐᒧᑦ 
ᐊᕕᑦᑐᖅᓯᒪᓂᖓᓂᒃ ᓇᓗᓇᐃᖅᑕᐅᓯᒪᑲᐃᓐᓇᓚᐅᖅᓯᒪᔪᑦ 
ᐊᑎᖃᖅᑎᑕᐅᑲᐃᓐᓇᖅᑐᑎᑦ “ᐃᓯᑭᒨᑦ ᐱᓪᓗᒋᑦ ᖃᐅᔨᓴᕐᕕᒃ.”  

35 ᑕᑯᓂᐊᓗᐊᕐᓗᒍ ᑕᐃᒪᓐ ᔨᐊᓂᔅ, ᐃᓯᑭᒨᑦ ᐊᐅᓚᑕᐅᓂᖏᑦ: 
II ᑲᓇᑕ (ᒪᓐᑐᕆᐊᓪ: ᐅᑭᐅᖅᑕᖅᑐᖅ ᐃᓕᓐᓂᐊᖅᑕᐅᓂᖓ 
ᑲᓇᑕᒥ ᒥᐊᓕᒐᕐᓂ ᒥᐊᒃᓯᑯᒥᓗ ᓱᓇᒃᑯᑖᓕᕆᓂᕐᒧᑦ ᐸᐃᑉᐹᖅ 
ᓈᓴᐅᑎᓕᒃ 14, ᒪᐃ 1964), ᐱᓗᐊᕐᓗᒍ ᒪᑉᐱᒐᑦ 40–48; 
ᑕᑯᓂᐊᕐᒥᓗᒍ ᐊᐃᕙᐅᑎᒋᔭᐅᑲᐃᓐᓇᖃᑦᑕᓲᑦ ᒪᓕᒐᓕᐅᕐᕕᕐᔪᐊᕐᒥ 
ᖃᓄᐃᓕᖓᓕᕐᓂᖏᑦᑕ ᐃᓄᒻᒪᕇᑦ ᑲᓇᑕᒥ ᑲᓇᑕᑉ 
ᒪᓕᒐᓕᐅᕐᕕᕐᔪᐊᖓᓂ ᐊᐃᕙᐅᑎᓂᖏᑦ. 1924, ᒪᑉᐱᒐᑦᖅ4409-11, 
3823-27; 1930 ᒪᑉᐱᒐᖅ 1091-99; 1950, ᒪᑉᐱᒐᖅ 3810-16. 
ᑕᑯᓂᐊᕐᒥᓗᒍ, ᐲᑕ ᐊ. ᑲᒥᖕ ᐊᒻᒪᓗ ᓂᐅᓪ ᕼ. ᒥᑲᓐᕗᒡ, ᓇᑲᑎᖅᓯᒪᔪᑦ, 
ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᖏᑦ ᑲᓇᑕᒥ; ᑭᖑᓪᓕᕐᒥᒃ 
ᓴᖅᑭᖅᑎᑕᐅᓯᒪᓂᑯᑦ (ᑐᕌᓐᑐ: ᐊᓪᓚᐃᑦ−ᐃᓯᑭᒨᑦ ᑲᑐᔾᔨᖃᑎᒌᖏᑦ 
ᑲᓇᑕᒥ, 1972), ᒪᑉᐱᒐᖅ 132–69.

37ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᓱᒪᒋᐊᓐᖓᐅᑎᖏᑦ ᑲᓇᑕᒥ ᓵᓚᖃᑖᖅᑲᕐᓂᕐᒥᑦ

ᓇᐃᑦᑐᒥᒃ ᐱᒋᐊᕈᑎᖓ ᐊᒻᒪ 
ᐱᒋᐊᕈᑎᖓᑕ ᐅᓂᒃᑳᓕᐊᓂᑦ 
(2013−ᒥ ᑎᑎᕋᖅᑕᐅᓂᖓ) 
ᑎᑎᖅᑲᐅᓯᐅᖅ ᐊᖏᔪᖅᑳᒥᑦ
ᐊᖓᔪᖅᑳᖑᓪᓗᖓ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ, ᖁᕕᐊᓱᒻᒪᕆᑉᐳᖓ ᑖᓐᓇ ᐅᑕᖅᑭᔭᐅᓯᒪᒻᒪᕆᑦᑐᖅ 
ᐅᓂᒃᑳᓕᐊᕕᓃᑦ ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑎᒃᑯᓐᓄᑦ ᑐᓂᓯᒍᓐᓇᕋᒪ. ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ: ᓄᓇᓖᑦ 
ᑕᐃᔅᓱᒪᓂᑕᖏᑦ 1950ᒥ-1975ᒧᑦ ᐊᒻᒪᓗ ᕿᑭᖅᑕᓂ ᓱᓗᔪᒥᒃ ᑭᒡᓕᓯᓂᐊᖅᑏᑦ: ᐊᕕᑦᑐᖅᓯᒪᔪᑦ ᐅᓂᒃᑳᓕᐊᑦ ᐊᒻᒪᓗ 
ᖃᐅᔨᓴᕈᑏᑦ ᐊᔾᔨᐅᖏᑦᑐᑦ ᑭᒡᒐᖅᑐᐃᕗᑦ ᐃᓄᐃᑦ ᐊᑐᖅᓯᒪᔭᕕᓂᖏᓐᓂᒃ ᑕᕝᕙᓂ ᐊᕐᕌᒍᓂᑦ ᓵᓚᓯᐊᖑᔭᐅᓚᐅᖅᓯᒪᑎᓪᓗᒋᑦ, 
ᐃᓄᐃᑦ ᐅᓂᒃᑳᖅᑎᓪᓗᒋᑦ. 

ᑖᒃᑯᐊᑦ ᐅᓂᒃᑳᓕᐊᑦ ᑐᑭᓯᐅᒪᔾᔪᑎᑖᖅᑎᑦᑎᕗᑦ ᒐᕙᒪᒃᑯᑦ ᑐᑭᑖᕈᑎᒋᕙᑦᑕᕕᓂᖏᓐᓂᒃ ᑕᒪᒃᑯᐊᓗ ᑐᑭᑖᕈᑎᕕᓂᖏᑦ ᖃᓄᖅ 
ᐊᑦᑐᐃᓂᖃᕐᓂᕐᒥᖔᑕ ᐃᓄᖕᓄᑦ, ᓱᓕ ᐅᓪᓗᒥᒧᑦ ᐃᒃᐱᒋᔭᐅᕙᑦᑎᓪᓗᒋᑦ.

ᑖᒃᑯᐊᑦ ᐊᕐᕌᒍᖏᑦ ᑕᐃᔅᓱᒪᓂᕋᑖᖑᑎᓪᓗᒋᑦ ᐅᓪᓗᒥ ᐆᒻᒪᑦᑎᐊᖅᑯᑦ ᕿᑭᖅᑖᓗᒻᒥᐅᓄᑦ, ᐊᒻᒪᓗ ᑭᒡᓕᓯᓂᐊᖅᑎᒃᑯᓐᓄᑦ 
ᐅᓂᒃᑳᕆᐊᖅᑐᖃᑦᑕᕐᓂᒃᑯᑦ, ᐃᓄᐃᑦ ᐅᖃᐅᓯᖃᓚᐅᖅᑯᑦ ᐊᑐᖅᓯᒪᔭᑦᑎᓐᓂᑦ ᑕᐃᔅᓱᒪᓂ. ᑖᒃᑯᐊᑦ ᐅᓂᒃᑳᓕᐊᑦ ᑎᑎᖅᑲᐃᓪᓗ 
ᐃᑲᔪᖅᑐᐃᔪᑦ ᐅᕙᑦᑎᓐᓅᖓᕗᑦ. ᑕᒪᓐᓇ ᐱᓕᕆᐊᖑᓯᒪᓂᖓ ᐅᖃᐅᓯᒃᑯᑦ ᐅᓂᒃᑳᓕᐅᖃᑦᑕᕐᓂᕆᕙᑦᑕᑐᖃᕆᔭᖏᓐᓂ ᐃᓄᐃᑦ 
ᑐᙵᕕᒋᔭᐅᓪᓗᓂ ᓇᑭᙶᖅᓯᒪᓂᑦᑎᓐᓄᑦ ᐃᓄᖕᓄᑦ ᐅᓂᒃᑳᖅᑕᐅᑎᓪᓗᒋᑦ, ᐃᓄᐃᑦ ᐅᓂᒃᑳᕐᕕᐅᑎᓪᓗᒋᑦ, ᐃᓄᖕᓄᓪᓗ 
ᑐᕌᖓᓪᓗᓂ.

ᐅᕙᓐᓄᑦ ᐊᑦᑐᐊᖓᒻᒥᔪᖅ ᐊᓈᓇᑦᓯᐊᕆᓚᐅᖅᑕᕋ ᖃᐅᔨᓚᐅᖅᓯᒪᖏᑦᑕᕋ, ᑐᖁᓚᐅᖅᓯᒪᒻᒪᑦ ᐋᓐᓂᐊᕕᓕᐊᖅᓯᒪᓪᓗᓂ 
ᖃᓪᓗᓈᓂ ᕼᐋᒻᒥᐅᓪᑕᓐᒥ; ᐅᓇ ᐃᕐᙳᑕᓐᓅᖓᕗᖅ, ᑐᑭᓯᒍᓐᓇᕐᓂᐊᕐᒪᑕ ᐃᓚᕗᑦ ᐊᑐᖅᓯᒪᔭᖏᓐᓂᒃ; ᑐᕌᖓᒻᒥᔪᖅ 
ᒪᒃᑯᓐᓂᖅᓴᓄᑦ ᑲᓇᑕᒥ, ᐅᓂᒃᑳᕆᔭᑦᑎᓐᓂ ᑐᑭᓯᒍᓐᓇᕐᓂᐊᒪᑎᑦᑕᐅᖅ.

ᐃᓚᒃᑲᓄᑦᑕᐅᖅ ᑕᐃᒪᐃᒻᒪᑦ, ᑕᐃᒪᐃᒃᑭᕗᖅ ᐊᓯᖏᓐᓄᑦ ᐃᓚᒌᓄᑦ ᓄᓇᑦᑎᓐᓂ.

ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᖅᑲᐅᒪᓇᑦᑎᐊᖅᑐᒥᒃ ᐱᔾᔪᑎᖃᖅᑐᒥᒃ ᐱᓕᕆᐊᒃᓴᐅᓯᒪᕗᖅ ᕿᑭᖅᑕᓂ 
ᐃᓄᖁᑎᖏᓐᓄᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐅᐱᒍᓱᒻᒪᕆᒃᑭᕗᑦ ᑎᒍᒥᐊᖅᑎᐅᓯᒪᓂᕐᒥᓄᑦ ᑕᒪᑐᒥᖓ ᐱᓕᕆᐊᕐᒥᒃ.

E7-1865

ᔫ. ᐅᑲᓕᖅ ᐃᔨᑦᓯᐊᖅ ᐊᖓᔪᖅᑳᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐃᖃᓗᐃᑦ, ᓄᓇᕗᑦ 2013

ᐱᒋᐊᕈᑕᐅᔪᖅ 
ᐱᓕᕆᓂᐅᔪᒥ ᕿᑭᖅᑕᓂ 
ᓱᓕᔪᒥᒃ ᑭᓪᓕᓯᓂᐊᖅᑎᓂᑦ
ᐅᓇ ᐱᓕᕆᓂᐅᔪᖅ ᐱᒋᐊᓚᐅᖅᐳᖅ ᓱᕋᐃᓂᐅᔪᒥ ᐊᑯᓂᐅᔪᒥ ᓂᐱᖃᙱᓐᓂᐅᔪᒥ. 1990−ᖏᓐᓂ, ᐃᓄᐃᑦ 
ᐱᓕᕆᓂᖃᕐᔪᐊᓚᐅᖅᐳᑦ ᖃᒪᒋᔭᖃᕐᓂᕐᒥ ᓇᖕᒥᓂᖅ ᐱᓕᕆᐊᕆᔭᖏᓐᓂ ᐅᕘᓇ ᓄᓇᕗᒻᒥ ᓄᓇᑖᕋᓱᐊᕐᓂᕐᒥ 
ᐊᖏᕈᑎᒥ ᐊᒻᒪ ᓴᖅᑭᑎᑕᐅᓂᖓᓂ ᓄᓇᕗᒻᒥ. ᐸᕐᓇᒃᓯᒪᓕᓚᐅᖅᐳᑦ ᖃᐅᔨᓴᕐᓂᕐᒥ ᑕᐃᔅᓱᒪᓂᑐᖃᕐᒥ, ᐃᓚᖃᖅᑐᒥ 
ᓱᔪᐃᓂᐅᔪᒥ ᐱᓕᕆᓂᐅᔪᒥ ᐊᖏᓛᖑᔪᒥ ᐊᓯᔾᔨᕐᓂᐅᔪᒥ, 1950−ᒥ 1975−ᒧᑦ. ᑐᑭᓯᒃᑲᓐᓂᕈᒪᓚᐅᖅᐳᑦ ᓇᖕᒥᓂᖅ 
ᐃᓅᓯᖏᓐᓂ ᐊᒻᒪ ᑕᐃᒃᑯᓄᖓ ᐃᓅᓯᕆᔭᐅᓚᐅᖅᑐᒥ ᐊᖓᔪᖅᑳᖏᓐᓂ, ᐊᑖᑕᑦᑎᐊᒃᑯᖏᓐᓂ ᐊᓈᓇᑦᑎᐊᒃᑯᖏᓐᓂ, 
ᐊᒻᒪ ᖃᑕᙳᑎᖏᓐᓂ ᖃᖓᐅᓂᐅᔪᒥ ᐊᖏᕐᔪᐊᖅᑐᒥ ᓇᓗᓇᖅᑕᐅᓯᒪᔪᒥ ᐆᒪᔪᓄᑦ ᒪᓕᒐᐅᔪᓂ, ᐊᐅᓪᓚᖅᑎᑕᐅᓪᓗᑎᒃ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓂ, ᐃᓅᓕᓴᖅᑕᐅᓂᕐᒧᑦ ᐊᐅᓪᓚᖅᑎᑕᐅᕙᓚᐅᖅᑐᓂ, ᐊᖏᐸᓗᒃᑐᒥ ᐃᓄᒋᐊᖑᔪᓂ 
ᓅᑎᑕᐅᓂᐅᔪᓂ, ᐊᒻᒪ ᓱᕋᒃᓯᒪᔪᓂ ᐱᓕᕆᐊᖑᓂᐊᕐᓂᕋᖅᑕᐅᔪᓂ ᐃᒡᓗᖃᖅᑎᑕᐅᓂᕐᒥ ᐊᒻᒪ ᐃᖅᑲᓇᐃᔮᖃᕐᓂᕐᒧᑦ. 
ᐊᑕᐅᓯᐅᔪᒥ ᐱᓗᐊᖅᑐᒥ ᐃᕐᐱᒋᔭᐅᕐᔪᐊᖅᑐᒥ ᐊᒃᓱᕈᕐᓇᕐᓂᐅᔪᒥ ᓇᑭᙶᕐᓂᖓᓂ ᐊᒻᒪ ᐃᓱᒫᓗᓗᐊᕐᓇᑦᑐᒥ 
ᐃᖅᑲᐅᒪᓂᐅᔪᓂ ᒐᕙᒪᒃᑯᑦ ᐱᓕᕆᐊᕆᔭᖓᓂ ᓄᖑᑎᑦᑎᓂᕐᒥ ᕿᒻᒥᓂᑦ (ᐃᓄᐃᑦ ᕿᒧᒃᓯᐅᑎᖏᓐᓂ ᕿᒻᒥᓂ) ᓄᓇᓕᖕᓂᑦ. 
ᕿᒻᒦᑦ ᐅᑭᖅᑕᐅᒐᔪᓚᐅᖅᐳᑦ ᐃᓂᖅᑎᕆᙱᑦᐊᖅᖢᑎᒃ ᑲᓇᑕᒥ ᐸᓖᓯᒃᑯᓐᓂ ᐊᒻᒪ ᐊᓯᖏᓐᓂ, ᕿᒪᐃᓪᓗᑎᒃ ᐊᒥᓱᓂ ᐃᓄᖕᓂ 
ᐅᑭᐅᒃᑯᑦ ᐃᖏᕐᕋᔾᔪᑎᖃᔮᕈᓐᓃᖅᖢᑎᒃ. ᐃᓕᖅᑯᓯᐅᔪᒥ ᕿᒻᒦᑦ ᐱᓪᓚᕆᐅᓚᐅᖅᐳᑦ ᐊᖑᓇᓱᖕᓂᕐᒧᑦ ᐊᒻᒪ ᐊᐅᓪᓛᕐᓂᕐᒧᑦ, 
ᐊᒻᒪ ᐱᓐᓇᕆᔭᐅᓪᓗᑎᒃ ᐊᐃᑉᐸᕆᔭᐅᓪᓗᑎᒃ, ᐅᓇ ᐱᓕᕆᐊᖑᓂᐅᔪᖅ ᐊᒃᑐᖅᓯᓂᖃᕐᔪᐊᓚᐅᖅᐳᖅ ᖃᓄᐃᙱᑦᑎᐊᕐᓂᐅᔪᒥ 
ᑕᒪᒃᑭᓄᑦ ᐃᓄᖕᓂ ᐃᓚᒌᖑᔪᓄᑦ. ᐊᑐᖅᑕᐅᓂᑯᖓ ᓱᓕ ᐋᓐᓂᕐᓇᖅᐳᖅ ᐊᒥᓱᓄᑦ ᐃᓄᖕᓄᑦ ᕿᑭᖅᑕᓂ ᐊᕕᒃᑐᖅᓯᒪᓂᐅᔪᒥ. 

ᐊᑯᓂᒻᒪᕆᐊᓗᒃ, ᐊᒥᓱᑦ ᐃᓄᐃᑦ ᐃᓗᐃᓪᓕᕿᓚᐅᖅᐳᑦ ᓂᐱᖃᕐᓇᑎᒃ. ᐊᓯᖏᑦ ᐅᖃᓪᓚᒃᐸᓚᐅᖅᐳᑦ ᓂᙵᐅᒪᓪᓗᑎᒃ, 
ᐅᔾᔨᕈᓱᒃᖢᑎᒃ ᐊᑐᕐᓂᑯᖏᑦ ᒪᓕᒃᑑᔮᕐᓂᖓᓂ ᐊᑐᖅᑕᐅᕙᒃᑐᒥ ᐊᔪᕐᓇᓚᐅᖅᑐᒥ ᑐᑭᓯᔭᕆᐊᒃᓴᖅ, ᑭᓯᐊᓂ ᐱᒻᒪᕆᐅᓂᖓᓂ 
ᑐᑭᓯᐅᒪᓂᕐᒧᑦ ᐊᑲᐅᙱᓕᐅᕈᑕᐅᔪᓂ ᓄᓇᓕᖕᓂ ᐅᓪᓗᒥᐅᔪᒥ. ᐅᑯᐊ ᐃᒃᐱᒍᓱᖕᓂᐅᔪᑦ ᑐᕌᖅᑎᑦᑎᓚᐅᖅᐳᑦ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᓐᓂᑦ (QIA) ᐊᐱᖅᓱᕐᓂᕐᒥ ᐃᓄᑐᖃᕐᓂ 2004−ᒥ ᐊᔾᔨᒌᙱᑦᑐᓂ ᐊᑲᐅᙱᓕᐅᕈᑕᐅᔪᓂ 
ᐱᔾᔪᑎᖃᖅᑐᒥ ᓅᑎᑕᐅᓂᐅᔪᓂ ᓄᓇᓕᖕᓄᑦ. 2007−ᒥ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᓴᖅᑭᑎᑦᑎᓚᐅᖅᐳᑦ 
ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓂᑦ (QTC), ᐃᓂᐅᔪᒥ ᐃᓄᐃᑦ ᒪᑐᐃᖓᑦᑎᐊᕐᓗᑎᒃ ᐅᖃᓪᓚᒍᓐᓇᕐᓗᑎᒃ ᐊᔪᕐᓇᖅᑐᓂ 
ᖃᓄᐃᓐᓂᐅᔪᓂ ᐊᕐᕌᒍᒐᓴᓂ ᑭᖑᓂᐊᒍᑦ ᒪᕐᕈᖓᓂ ᓄᓇᕐᔪᐊᒥ ᐅᓇᑕᕐᔪᐊᕐᓂᐅᔪᒥ ᐊᒻᒪ ᑐᑭᓯᐅᒪᒃᑲᓐᓂᕐᓂᕐᒥ ᖃᓄᖅ 
ᓄᓇᓕᐅᔪᑦ ᐋᖅᑭᒃᑕᐅᓚᐅᕐᓂᖏᓐᓂ ᐊᒻᒪ ᐊᑭᓪᓚᕆᖏᑦ ᐊᓯᔾᔨᕐᓂᐅᔪᓄᑦ.

ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ ᖃᐅᔨᓴᖅᑕᐅᓂᐅᔪᖅ ᒪᕐᕉᖕᓂ ᖃᓂᒌᒃᑐᓂ ᐱᔾᔪᑎᓕᖕᓂ ᖃᓄᐃᓕᐅᕐᓂᐅᔪᓂ. 
ᓯᕗᓪᓕᖅ ᑲᑎᖅᓱᐃᓂᕐᒥ ᓱᓕᔪᓂ ᐅᓂᒃᑲᐅᓯᓂ ᖃᓄᐃᓐᓂᐅᓚᐅᖅᑐᓂ ᕿᑎᐊᓂ 1950−ᒥ ᐊᒻᒪ 1975−ᒧᑦ ᐃᓄᖕᓂ 
ᐊᑐᓚᐅᖅᓯᒪᔪᓂ ᐅᕘᓇ ᐊᔪᕐᓇᖅᑐᐊᓗᖕᒥ ᐱᓕᕆᓂᐅᔪᒥ, ᐊᒻᒪᓗᑦᑕᐅᖅ ᕿᑐᕐᙵᖏᓐᓂ ᐃᖅᑲᐅᒪᐃᓐᓇᖅᑐᓂ 
ᐊᒃᓱᕉᓴᖕᓂᕆᓚᐅᖅᑕᖏᓐᓂ ᐊᖓᔪᖅᑳᖏᓐᓂ ᐊᒻᒪ ᐊᓯᖏᓐᓂ ᐃᓚᖏᓐᓂ. ᑲᒥᓴᓇ ᐃᒡᓗᓕᐅᕐᑎ ᐊᒻᒪ ᕿᑭᖅᑕᓂ ᓱᓕᔪᒥᒃ 
ᑭᓪᓕᓯᓂᐊᖅᑎᒃᑯᑦ ᐃᖅᑲᓇᐃᔭᖅᑎᖏᑦ ᐊᐅᓪᓛᓚᐅᖅᐳᑦ ᑕᒪᒃᑭᓄᑦ 13−ᖑᔪᓄᑦ ᓄᓇᓕᐅᔪᓂ ᕿᑭᖅᑕᓂ ᐊᕕᒃᑐᖅᓯᒪᓂᐅᔪᒥ 
ᕿᑎᐊᓂ ᔭᓄᐊᕆ 2008−ᒥ ᐊᒻᒪ ᒪᐃ 2009−ᒧᑦ, ᐊᒻᒪ ᖃᐃᖁᔨᓪᓗᑎᒃ ᐱᔪᒪᔪᓕᒫᓂᒃ ᓄᓇᖃᖅᑎᐅᔪᓂ ᐅᖃᐅᓯᖃᕐᓂᖏᓐᓂ 
ᐃᖅᑲᐅᒪᓂᖏᓐᓂ ᐊᒻᒪ ᐃᒃᐱᒋᓯᒪᔭᖏᓐᓂ ᖃᓄᖅ ᐃᓅᓯᖏᑦ ᐊᓯᔾᔨᓚᐅᖅᓯᒪᓂᖓᓐᓂ. ᐱᓕᕆᓚᐅᕆᕗᑦ ᑐᓵᑎᑦᑎᓂᐅᔪᓂ 
ᐃᓄᖕᓄᑦ ᓄᓇᓕᐅᔪᒥ ᐋᑐᕚᒥ, ᐊᒻᒪ ᐊᑭᓖᓪᓗᑎᒃ ᐅᑎᒧᑦ ᐳᓚᕋᕐᓂᐅᔪᓂ ᑕᒪᒃᑭᓄᑦ ᓄᓇᓕᐅᔪᓄᑦ 2010 ᐱᒋᐊᕐᓂᐸᓗᐊᓂ 
ᐅᓂᒃᑳᕆᓂᕐᒥ ᓇᓂᔭᐅᓂᐅᔪᓂ ᐊᒻᒪ ᐊᐱᖅᓱᕐᓂᕐᒧᑦ ᐅᖃᐅᓯᒃᓴᐅᔪᓂ ᑐᒃᓯᕋᖅᑕᐅᔪᓄᑦ ᐊᑐᖁᔭᐅᓇᔭᖅᑐᓂ. ᐃᓚᖃᖅᖢᓂ 
ᐊᐱᖅᓱᖅᑕᐅᓂᐅᔪᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐱᓕᕆᐊᕆᓚᐅᖅᓯᒪᔭᖏᓐᓂ 2004−ᒥ, ᕿᑭᖅᑕᓂ ᓱᓕᔪᒥᒃ 
ᑭᓪᓕᓯᓂᐊᖅᑏᑦ ᓱᓕᔪᓂ ᐅᓂᒃᑲᐅᓯᓕᐅᓚᐅᖅᐳᑦ 350−ᐸᓗᖕᓂ ᐃᓄᖕᓂ. ᑐᓵᑎᑕᐅᓂᐅᔪᑦ ᐱᓕᕆᐊᖑᓚᐅᖅᐳᑦ 
ᓴᖑᓴᕋᐃᓐᓂᖅᓴᐅᓪᓗᓂ ᑕᐃᒪᐃᒐᔪᒃᑐᓂ ᒪᓕᒐᑎᒍᑦ ᐱᓕᕆᐊᖑᓂᐅᕙᒃᑐᓂ, ᑭᓯᐊᓂ ᓇᓗᓇᐃᖅᓯᓂᕐᒧᑦ ᐱᓪᓚᕆᐅᓂᖓᓂ 
ᐱᓕᕆᐊᒃᓴᐅᔪᒥ, ᑲᒥᓴᓇ ᐃᒡᓗᓕᐅᕐᑎ ᐊᐱᕆᓚᐅᖅᐳᖅ ᑕᒪᒃᑭᓂ ᖁᙱᐊᕐᓂᑰᔪᓂ ᓇᓗᓇᐃᖅᓯᓂᖏᓐᓂ 
ᐅᖃᕋᔭᕐᓂᖏᓐᓂ ᓱᓕᔪᒥᒃ ᐱᐅᓂᖅᐹᖑᔪᒥ ᖃᐅᔨᒪᓂᖏᓐᓂ. ᐃᒃᐱᒍᓱᑦᑎᐊᓚᐅᕆᕗᖅ ᐃᓱᒪᓕᐊᖑᔪᒥ ᓴᓇᔭᐅᔪᒥ 
ᖃᔅᓯᐊᕐᔪᖕᓂ ᐃᓄᖕᓂ ᐊᑐᕐᓂᑯᖏᓐᓂ ᐊᓯᒧᑦ ᑕᑯᔭᐅᖁᔭᐅᙱᓐᓂᖏᓐᓂ.

ᖄᒃᑲᓐᓂᐊᒍᑦ ᐃᓕᑦᑎᓂᕐᒥ ᖃᓄᐃᓐᓂᐅᔪᓂ ᐊᒻᒪ ᐊᒃᑐᐃᓂᐅᔪᓂ ᐅᕘᓇ ᓱᓕᔪᒥᒃ ᐅᓂᒃᑲᐅᓯᓂᑦ, ᕿᑭᖅᑕᓂ ᓱᓕᔪᒥᒃ 
ᑭᓪᓕᓯᓂᐊᖅᑏᑦ ᐱᔭᕇᖅᓯᓚᐅᕆᕗᑦ ᐱᔭᕆᑐᔪᒥᒃ ᐃᑦᑕᕐᓂᓴᓕᕆᓂᕐᒧᑦ ᐱᓕᕆᐊᖑᔪᒥ ᐊᒻᒪ ᐊᐱᖅᓱᓚᐅᖅᐳᑦ ᖃᓪᓗᓈᓂ 
ᐃᖅᑲᓇᐃᔭᓚᐅᖅᑐᓂ ᐊᕕᒃᑐᖅᓯᒪᓂᐅᔪᒥ ᑕᐃᑲᓂ ᐱᓕᕆᓂᐅᔪᒥ. ᐃᓚᒋᔭᐅᔪᒥ ᐃᓄᖕᓂ ᐊᐱᖅᓱᖅᑕᐅᔪᓂ ᖃᔅᓯᒐᓚᖕᓂ 
ᓄᖅᑲᖓᓕᖅᑐᓂ ᑲᓇᑕᒥ ᐸᓖᓯᐅᓚᐅᖅᑐᓂ, ᒐᕙᒪᒃᑯᓐᓂ ᐱᓕᕆᔨᕐᔪᐊᖑᔪᓂ, ᐊᒻᒪ ᐃᓕᓐᓂᐊᕐᓂᐅᔪᒥ ᖃᐅᔨᓴᖅᑎᐅᔪᓂ.

ᑕᑯᒃᓴᐅᓂᐅᔪᖅ
ᐅᓂᒃᑳᖅᑎᑦ
ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᐊᑭᓕᒃᓴᖃᖅᐳᑦ ᐊᒥᓱᓄᑦ ᐊᖑᑎᓄᑦ ᐊᒻᒪ ᐊᕐᓇᓄᑦ ᐅᐸᓚᐅᖅᑐᓂ ᑲᑎᒪᓂᐅᔪᓄᑦ ᐊᒻᒪ 
ᐊᖏᕐᕋᒥᓂᒃ ᒪᑐᐃᖅᓯᓪᓗᑎᒃ ᑐᓂᓯᓂᕐᒥ ᓱᓕᔪᒥ ᐅᓂᒃᑲᐅᓯᓂᑦ. ᐃᓄᐃᑦ ᑐᙵᓱᒃᑎᑦᑎᑦᑎᐊᓚᐅᖅᐳᑦ ᑭᓪᓕᓯᓂᐊᖅᑎᓂ 
ᓄᓇᓕᖏᓐᓄᑦ ᐊᒻᒪ ᐃᓱᒪᖅᓱᖅᖢᑎᒃ ᐅᖃᓪᓚᓚᐅᖅᐳᑦ ᐊᒻᒪ ᓱᓕᓪᓗᑎᒃ ᐃᓅᓯᖏᓐᓂ. ᐱᓯᒪᙱᒃᑯᑎᒃ ᓱᓕᔪᓂ 
ᐅᓂᒃᑲᐅᓯᓂᑦ, ᑭᓪᓕᓯᓂᐊᖅᑏᑦ ᑕᒪᒃᑭᐅᒪᔪᒥ ᑐᑭᓯᑦᑎᐊᕋᔭᓚᐅᙱᓚᑦ ᐃᓄᖕᓄᑦ ᖃᓄᐃᓐᓂᐅᔪᓂ ᑕᒪᑐᒪᓂ ᐱᓕᕆᓂᐅᔪᒥ 
ᐊᖏᕐᔪᐊᖅᑐᒥ ᓅᓐᓂᐅᔪᒥ. ᑐᓂᓯᓚᐅᕆᕗᑦ ᐃᓱᒪᑦᑎᐊᕐᓂᐅᔪᒥ ᐊᒻᒪ ᐱᐅᔪᒥ ᐅᖃᐅᓯᒃᓴᓕᐊᓂ ᐊᒻᒪ ᐃᒪᐃᖁᔨᓇᔭᕐᓂᐅᔪᓂ 
ᐱᔾᔪᑎᖃᖅᑐᒥ ᖃᓄᐃᑦᑑᓂᖏᓐᓂ ᐊᑐᖁᔭᐅᓇᔭᖅᑐᓂ ᖁᕝᕙᖅᓴᐃᓇᔭᖅᑐᒥ ᓴᐃᒻᒪᖃᑎᒌᖕᓂᐅᔪᒥ ᐃᓄᖕᓂ ᐊᒻᒪ 
ᒐᕙᒪᐅᔪᓄᑦ. ᑕᒪᒃᑭᐅᒪᔪᒥ ᑎᑎᕋᖅᓯᒪᓂᐅᔪᒥ ᐃᓄᖕᓂ ᐃᓚᓕᐅᔾᔭᐅᓯᒪᕗᖅ ᑎᑎᕋᖅᓯᒪᓂᐅᔪᒥ ᐅᓂᒃᑳᖅᑎᓂ ᕿᑭᖅᑕᓂ 
ᓱᓕᔪᒥᒃ ᑭᓪᓕᓯᓂᐊᖅᑏᑦ ᐃᑭᐊᖅᑭᕕᖓᓐᓂ.

ᐃᑦᑕᕐᓂᓴᓕᕆᓂᕐᒧᑦ ᑎᑎᖅᑲᖁᑕᐅᔪᓂ ᐊᒻᒪ ᐅᖃᓕᒫᒐᓕᐊᓂ
ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ ᖃᐅᔨᓴᕐᓂᐅᔪᒥ ᑲᑎᙵᔪᓂ ᑲᑎᖅᓱᐃᓚᐅᖅᐳᑦ ᐊᒻᒪ ᕿᒥᕐᕈᓪᓗᑎᒃ ᐊᑐᐃᓐᓇᐅᔪᒥ 
ᐃᑦᑕᕐᓂᓴᓕᕆᓂᕐᒥ ᐊᒻᒪ ᒪᕐᕈᖓᓂ ᓇᑭᙶᕐᓂᐅᔪᒥ ᐱᓕᕆᓂᐅᔪᒥ ᑕᐅᑐᒃᑕᑐᐊᖃᑲᐃᓐᓇᕐᓂᐅᔪᒥ, 1950−ᒥ 1975−ᒧᑦ. 
ᐅᓇ ᐃᓚᖃᓚᐅᖅᐳᖅ ᖃᐅᔨᓴᕐᓂᐅᔪᓂ ᐊᑑᑎᓕᖕᓂ ᑎᑎᖅᑲᖁᑕᐅᔪᓂ ᐅᖃᓕᒫᒐᖃᕐᕕᖕᒥ ᐊᒻᒪ ᐃᑦᑕᕐᓂᓴᓕᕆᓂᕐᒧᑦ 
ᓄᓇᑦᓯᐊᕐᒥ, ᑲᓇᑕᒥ ᐸᓖᓯᒃᑯᓐᓂ, ᓂᐅᕕᖅᑎᒃᑯᓐᓂ (Hudson’s Bay Company), ᐊᒻᒪ ᐋᖕᓕᑲᓂ ᐊᒻᒪ ᐃᒃᓯᕋᕐᔪᐊᒃᑯᓐᓂ 
ᑎᒥᖁᑕᐅᔪᓂ. ᑕᐅᓴᓐ−ᒐᓚᖕᓂ ᑎᑎᖅᑲᖁᑕᐅᔪᓂ ᖃᕋᓴᐅᔭᒃᑰᖅᑎᑕᐅᓚᐅᖅᐳᑦ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ 
ᖃᐅᔨᓴᖅᑕᐅᓂᕐᒧᑦ ᑎᑎᕋᖅᓯᒪᔪᓂᒃ ᖃᐅᔨᓴᖅᑕᐅᓯᒪᔪᓂ ᑲᑎᖅᓱᖅᑕᐅᓂᐅᔪᓂ.

ᓄᓇᙳᐊᑦ
ᓄᓇᙳᐊᑦ ᑐᓂᓯᕗᑦ ᐱᒻᒪᕆᐅᔪᓂ ᐅᓂᒃᑳᕆᓯᒪᓂᐅᔪᓂ ᖃᓄᖅ ᐃᓄᐃᑦ ᐃᓅᕙᓚᐅᕐᓂᖏᓐᓂ ᐊᒻᒪ ᐊᑐᖅᖢᑎᒃ ᓄᓇᕗᒻᒥ 
ᐊᕙᓗᓯᒪᔪᒥ ᒫᓐᓇᐅᔪᒥ−ᐅᓪᓗᒥᒥ ᓄᓇᓕᖏᓐᓂ. ᐅᑯᐊ ᓄᓇᙳᐊᑦ ᐊᖏᕐᓂᖃᙱᓚᑦ ᑕᐃᒪᐃᒐᔪᒃᑯᒥ ᐃᓱᒪᒋᔭᐅᓂᐅᔪᒥ 
ᖃᓪᓗᓈᑦ ᓄᓇᖓᓐᓂ ᐅᑭᐅᖅᑕᖅᑐᑦ “ᐃᓄᖃᙱᓐᓂᖓᓂ.” ᖄᒃᑲᓐᓂᐊᒍᑦ ᑕᑯᒃᓴᐅᑎᑦᑎᓂᕐᒥ ᐃᓂᐅᔪᓂ ᐃᓚᒌᑦ 
ᓄᓇᒋᕙᒃᑕᖏᓐᓂ, ᐅᓂᒃᑳᕆᓂᐅᔪᒥ 1900−ᖏᓐᓂ ᓄᓇᙳᐊᓂ ᐃᓚᖃᖅᐳᖅ ᐃᓂᐅᔪᒥ ᐊᑎᖏᓐᓂ ᓇᓗᓇᐃᖅᓯᔪᒥ 
ᖃᓄᖅ ᐃᓄᐃᑦ ᖃᐅᔨᒪᓂᖏᓐᓂ ᐊᒻᒪ ᐊᑐᖅᐸᓚᐅᕐᓂᖏᓐᓂ ᓄᓇᒥ, ᓴᓂᓕᐊᓂ ᐊᐅᓪᓛᖅᐸᖕᓂᖏᓐᓂ ᐊᖅᑯᑎᖏᓐᓂ, 
ᐊᒻᒪ ᐱᐅᓛᖑᔪᓂ ᐃᓂᐅᔪᓂ ᐊᖑᓇᓱᒡᕕᐅᕙᒃᑐᓂ. ᑕᐃᒪᐃᑦᑐᒥ ᑐᓴᒐᒃᓴᓂ ᐋᖅᑭᒃᑕᐅᕙᓪᓕᐊᓕᓚᐅᖅᐳᖅ ᐸᐃᑉᐹᑎᒍᑦ 
1840 ᓯᕗᓂᐊᓂ. ᑭᓯᐊᓂ, ᐃᓚᖏᓐᓂ ᑕᒪᒃᑭᐅᒪᓛᖑᔪᒥ ᓄᓇᙳᐊᓂ ᑕᐃᒃᑯᐊ ᓴᖅᑭᑎᑕᐅᓯᒪᔪᓂ ᐃᓄᖕᓂ ᐃᓄᐃᑦ ᓄᓇᒥ 
ᐊᑐᖅᑕᐅᓂᖓᓄᑦ ᐊᒻᒪ ᐃᓄᖃᕐᓂᖓᓂ ᐱᓕᕆᐊᒃᓴᐅᔪᒥ (1976) ᐊᒻᒪ ᓄᓇᕗᒻᒥ ᓄᓇᙳᐊᖑᔪᒥ (1992).

ᖄᒃᑲᓐᓂᐊᒍᑦ ᑐᓴᒐᒃᓴᐃᑦ (2024 ᑎᑎᕋᖅᓯᒪᓂᐅᔪᖅ)
ᐅᓂᒃᑳᓕᐊᑦ ᑎᑎᕋᖅᑕᐅᒋᐊᙵᓚᐅᖅᑐᑦ 2010−ᒥ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ ᐅᕘᓇ ᑎᓕᐅᕆᔭᐅᓂᖓᓂ 
ᔭᐃᒥᓯ ᐃᒡᓗᓕᐅᕐᑎ, ᑲᒥᓴᓇ, ᐊᒻᒪ ᒫᑕᓕᓐ ᕆᐊᑦᕘᓐ, ᐃᓱᒻᒥᖅᑐᐃᔨ, ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ. ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᑦ ᐱᓕᕆᐊᒃᓴᐅᔪᒧᑦ ᐊᐅᓚᑦᑎᔨᐅᔪᑦ 2013−ᒥ ᐅᑯᐊᖑᓚᐅᖅᐳᑦ ᐸᑕᓂ ᔅᑳᑦ, ᓇᕙᕋᓇ ᐸᕗᕆᑦᔅ, ᐊᒻᒪ 
ᓵᓐᑐᕋ ᖃᐅᓐᓇᖅ.

ᓯᕗᓪᓕᐅᓪᓗᑎᒃ ᑎᑎᕋᖅᑎᐅᔪᑦ ᑕᒪᒃᑭᒐᓚᖕᓂ ᐅᓂᒃᑳᓕᐊᖑᔪᓂ ᐅᑯᐊᖑᓚᐅᖅᐳᑦ ᔫᓕ ᕼᐃᐊᕆᔅ, Contentworks Inc. 
ᐊᒻᒪ ᕕᓕᑉ ᐱ. ᒎᓪᑦᕆᖕ, Ph.D. ᑎᑎᕋᕐᓂᕐᒧᑦ ᐊᒻᒪ ᖃᐅᔨᓴᕐᓂᕐᒧᑦ ᐃᑲᔪᖅᓱᐃᓂᐅᔪᒥ ᑐᓂᔭᐅᓚᐅᖅᐳᖅ ᔫᓐ ᐹᑦ ᒥᓗᕐ, ᕗᕌᓐᓯᔅ 
ᓚᕙᒃ, ᕋᐃᔭᓐ ᓵᑯᓪᑎᓐ, ᕗᐹᖕᒃ ᔭ. ᑕᔅᑐᕐ, ᐋᓇ ᒋᐅᓪᒧᕐ, ᐋᓕᔅ ᒐᓚᐃᔅ, ᑎᕇᓴ ᐃᐊᑯᐸᓕ, ᓇᑖᓴ ᒧᐊᕆᓴᓐ, ᓕᓐᑕ ᕌᑦᕗᑦ ᐊᒻᒪ 
ᐳᕋᐃᔭᓐ ᑳᒧᕆᓐ. 

ᐃᓄᒃᑎᑑᕆᔭᐅᓂᖓᓂ ᑲᑎᙵᓂᐅᔪᑦ ᐅᓂᒃᑳᓕᐊᓄᑦ ᑎᑎᕋᖅᑕᐅᔪᓄᑦ 2013−ᒥ ᐃᓚᖃᓚᐅᖅᐳᑦ ᔭᐃ ᐊᕐᓇᒃᑲᖅ, ᒪᓕ ᑰᓕ, 
ᔪᓕᐊ ᑕᒻᓴᓴᓐ, ᕗᕌᓂᑲ ᑑᕗᕐ, ᐃᓕᓴᐱ ᐃᑭᓪᓗᐊᖅ, ᐃᒪᓕ ᐃᕐᓂᖅ, ᑕᐃᕕᑦ ᔪᐊᓇᓯ, ᓕᐅᓂ ᑲᑉᐱ, ᐳᔾᔪᑦ ᑯᓱᒐᖅ, ᓃᓇ ᑑᑑ, 
ᐊᒻᒪ ᐸᓛᓐᑎᓇ ᑐᓗᒑᕐᔪᒃ. 

ᐱᓕᕆᓂᐅᔪᒥ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓂᑦ ᐊᔪᕐᓇᕋᔭᓚᐅᖅᐳᖅ ᑮᓇᐅᔭᑎᒍᑦ ᐃᑲᔪᖅᓱᐃᓂᖃᓚᐅᙱᒃᑯᓐᓂ 
ᐅᑯᓇᓂ ᑲᑐᔾᔨᖃᑎᒌᖑᔪᓂ: ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ; ᓄᓇᕗᒻᒥ ᑐᙵᕕᒃᑯᑦ; ᒪᑭᕕᒃ ᑎᒥᖁᑕᐅᔪᑦ; ᐅᐊᓪᑐᕐ ᐊᒻᒪ 
ᑕᖕᑲᓐ ᒍᐊᑕᓐ ᑐᙵᕕᐅᔪᒥ; ᕘᖅᑎᐊ; ᐃᓄᐃᑦ ᖃᖓᑕᓲᖓ; ᐅᓈᓕᒃ ᖃᖓᑕᓲᖅᑏᑦ; ᑭᐊᓐ ᐳᐊᕆᒃ ᖃᖓᑕᓲᖅᑏᑦ ᓕᒥᑎᑦ.

ᐅᓂᒃᑳᓕᐊᓂ ᑲᑎᖅᓱᐃᓯᒪᓂᐅᔪᑦ
ᐃᓗᓯᑦᑎᒍᑦ ᖃᓄᐃᓐᖏᓯᐊᕐᓂᖅ 
1950-1975

ᑭᓪᓕᓯᓂᐊᖅᑏᑦ 
ᑭᖑᓪᓕᐹᕐᓯᐅᑎᒋᓪᓗᒋᑦ 
ᐅᓂᒃᑳᖏᑦ: ᑲᔪᓯᑎᑦᑎᓂᖅ 
ᓴᐃᒻᒪᖃᑎᒌᓐᓂᕐᒥ

ᕿᒥᕐᕈᔭᐅᓂᖏᑦ ᐸᓖᓯᒃᑯᑦ ᐊᒻᒪᓗ 
ᐃᓄᐃᑦ ᕿᒻᒦᔭᖅᑕᐅᓂᖏᑕ 
ᒥᒃᓵᓄᑦ ᐅᓂᒃᑳᑦ

ᐃᒃᐱᐊᕐᔪᒃ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᑲᖏᖅᑐᒑᐱᒃ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᐊᐅᓱᐃᑦᑐᖅ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᐃᒡᓗᓕᒃ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᐃᒡᓗᓕᕆᓂᖅ ᐃᒡᓗᓕᕆᔨᑦ 
ᕿᑭᕐᑖᓗᖕᓂ 1950-1975

ᐃᓕᓐᓂᐊᕐᓂᖅ ᕿᑭᖅᑖᓗ  
1950-1975

ᐃᖃᓗᐃᑦ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᑭᒻᒥᕈᑦ ᓄᓇᓕᖕᓂ ᐊᑐᖅᑕᐅᓂᑯᓂ, 
1950-1975

ᑭᙵᐃᑦ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᓅᒋᐊᕐᓂᖏᑦ ᐃᓄᐃᑦ ᐃᓅᓯᖏᑦᑕ 
1950-1975

ᐱᐅᓯᐅᓯᒪᔪᖅ ᐸᓖᓯᓄᑦ 
ᕿᑭᖅᑖᓗᒻᒥ 1950-1975

ᐸᖕᓂᖅᑑᖅ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᐱᕙᓪᓕᐊᔪᓕᕆᓂᖅ 
ᒪᑭᒪᔾᔪᑎᔅᓴᓕᕆᓂᖅ ᕿᑭᖅᑖᓗᒻᒥ 
1950-1975

ᒥᑦᑎᒪᑕᓕᒃ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᕿᑭᖅᑕᕐᔪᐊᖅᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᕿᒻᒦᑦ 1950-1975

ᖃᐅᓱᐃᑦᑐᖅ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᓴᓂᑭᓗᐊᖅ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᓴᓂᕋᔭᒃ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᐃᓱᒪᒋᐊᓐᖓᐅᑎᖏᑦ 
ᑲᓇᑕᒥ ᓵᓚᖃᑖᖅᑲᕐᓂᕐᒥᑦ: 
ᒐᕙᒪᒃᑯᑦ ᐊᖏᔪᖅᑲᐅᑎᑦ 
ᐱᔪᓐᓇᐅᑎᖃᖅᑐᑎᒃ ᐊᒻᒪᓗ 
ᕿᑭᖅᑖᓗᒻᒥ

ᐊᒥᓱᓂ ᐊᕐᕌᒎᔪᓂ, ᐃᓄᐃᑦ ᐃᓄᑐᖃᐃᑦ ᕿᑭᖅᑕᓂ (ᕿᑭᖅᑖᓗᖕᒥ) ᐊᕕᒃᑐᖅᓯᒪᓂᐅᔪᒥ ᐸᒡᕕᓵᕆᔭᐅᓂᖏᓐᓂ 
ᐃᓗᑐᔪᒥ ᐃᔨᖅᓯᒪᓂᐅᔪᒥ ᔭᒐᐃᓂᐅᔪᒥ ᐃᖅᑲᐅᒪᓪᓗᑎᒃ ᖃᓄᖅ ᐃᓅᓯᖏᑦ ᐊᓯᔾᔨᓚᐅᕐᓂᖏᓐᓂ ᐊᕐᕌᒍᒐᓴᓂ 
1950 ᑭᖑᓂᐊᓂ. ᐱᔾᔪᑎᖃᖅᑐᓂ ᐅᓂᒃᑳᓕᐊᓂ ᐊᒻᒪ ᐊᓯᐊᒎᖅᑐᓂ ᖃᐅᔨᓴᖅᑕᐅᓂᐅᔪᓂ ᐆᒥᖓ ᑲᑎᙵᓂᐅᔪᒥ 
ᕿᒥᕐᕈᕗᖅ ᐱᔾᔪᑎᖃᖅᑐᓂ ᓴᖅᑭᓚᐅᖅᑐᓂ ᐱᓕᕆᑎᓪᓗᒋᑦ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓂᑦ. 
ᐱᒋᐊᓚᐅᖅᑐᒥ ᑐᑭᓯᒋᐊᕐᓂᕐᒥ ᖃᐅᔨᒐᓱᖕᓂᐅᔪᒥ ᑐᖁᕋᐃᓂᐅᔪᒥ ᕿᒧᒃᓯᐅᑎᓂ ᕿᒻᒥᓂᑦ ᕿᓚᒻᒥᐅᔪᒥ 
ᐱᕈᓚᐅᖅᐳᖅ ᐃᓚᖃᕐᓂᖓᓂ ᐊᓯᖏᓐᓂ ᐊᑐᖅᑕᐅᓂᑯᓂ ᑲᒪᓇᖅᑐᓂ ᐱᖅᑯᓯᕆᙱᑕᓄᑦ ᐱᐅᓯᖃᓕᖅᑎᑕᐅᓂᕐᒥ 
ᐊᓯᔾᔨᕐᓂᐅᔪᓂ.

ᑲᒥᓴᓇ ᔭᐃᒥᓯ ᐃᒡᓗᓕᐅᕐᑎᐅᑉ ᑭᖑᓪᓕᖅᐹᖑᔪᒥ ᐅᓂᒃᑳᓕᐊᖓ, ᑕᐃᒎᓯᓕᖕᒥ ᑎᑭᐅᑎᓂᖅ ᓴᐃᒻᒪᖃᑎᒌᖕᓂᕐᒥ, 
ᐊᒻᒪ 22−ᖑᔪᓂ ᐃᓚᒋᔭᐅᔪᓂ ᐱᔾᔪᑎᖃᖅᑐᓂ ᐊᒻᒪ ᑕᐃᔅᓱᒪᓂᑐᖃᖅ ᐅᓂᒃᑳᓕᐊᓂ ᑎᑎᕋᖅᑕᐅᔪᓂ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖑᔪᓂ ᐃᓄᒃᑎᑐᑦ ᐊᒻᒪ ᖃᓪᓗᓈᑎᑐᑦ ᓄᕕᓯᕗᖅ ᑕᑯᒃᓴᐅᓂᐅᔪᒥ ᓱᓕᔪᒥᒃ ᐅᓂᒃᑲᐅᓯᓂᑦ ᐊᒻᒪ 
ᑎᑎᖅᑲᖁᑕᐅᔪᓂ ᑲᑎᖅᓱᖅᑕᐅᔪᓂ ᑕᐃᑲᓂ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓂᑦ ᒪᓕᒃᑐᒥ 1950-1975−ᒧᑦ 
ᐱᓕᕆᓂᐅᔪᒥ.


